
Сæр I.  Гуырдзыстоны таможнæйы Кодексы регулирады сферæ æмæ предмет, нысан æмæ терминты æмбарынад  
Статья 1. Гуырдзыстоны таможнæйы Кодексы регулирады сферæ æмæ предмет   
Ацы Кодекс Гуырдзыстоны Конституцимæ гæсгæ бæлвырд кæны товары Гуырдзыстоны тамож​нæ​йон территоримæ æрбаласты æмæ Гуырдзыстоны таможнæйон территорийæ аластимæ баст фæткты æмæ таможнæйон формалонадты, таможнæйон дауы æрбæстон кæныны фæткы, таможнæ​йон барадхæлды хуызтæ æмæ уыцы барадхæлдтыты саразыны тыххæй бæрндзинады.

Статья 2. Гуырдзыстоны таможнæйон закъондæттынад  
1. Гуырдзыстоны таможнæйон закъондæттынад арæзт у Гуырдзыстоны æхсæнадæмон бадзырд​тæй, кæцытæ баст сты таможнæйон формалондзинæдтимæ, ацы Кодексæй æмæ уымæ гæсгæ райс​гæ кæнæ уагъд закъоныдæлбар нормативон акттæй.

2. Ацы Кодексæй нысангонд цауы Гуырдзыстоны хицауад райсы кæнæ Гуырдзыстоны финансты министр рауадзы закъоныдæлбар нормативон акты.

3. Гуырдзыстонæн йæ ​​тыхы бацыд æхсæнадæмон бадзырды ацы Кодексы тыххæй йын ис уæлдæр тых
3. Æхсæнадæмон бадзырд, кæцы йæ ​​тыхы бацыд Гуырдзыстонæн, ис уæлдæр юридикон тых ацы Кодексæй.

Статья 3. Гуырдзыстоны таможнæйон территори æмæ Гуырдзыстоны таможнæйон арæн  
1. Гуырдзыстоны таможнæйон территори арæзт у:

а) Гуырдзыстоны сурзæххон территорийæ;

б) Гуырдзыстоны территориалон дæтты æмæ Гуырдзыстоны мидæгон дæттæй;

в) Гуырдзыстоны уæлдæфон тыгъдадæй;

г) сæрмагонд денджызон экономикон зонæйы æвæрд арæзты, бæстыхайы æмæ аразгæ сакъадахы территорийæ, кæцыйыл хæлиу кæны Гуырдзыстоны сæрмагонд юрисдикци.

2. Гуырдзыстоны таможнæйон арæн æмбæлы Гуырдзыстоны паддзахадон арæнимæ.

Статья 4. Таможнæйон формалондзинæдты æххæстгæнæн æвзаг  
1. Гуырдзыстоны таможнæйон территорийыл таможнæйон формалондзинæдтæ æххæст цæуынц гуырдзиаг æвзагыл, фæлæ Абхазийы автономон республикæйы – афтæ-ма абхазаг æвзагыл дæр.

2. Фæсарæйнаг æвзагыл арæзт гæххæтт бавдисæн ис таможнæйон органмæ.

3. Таможнæйон органы барлæвæрд гоймагæн бар ис, æрдома гоймагæй таможнæйон органмæ бавдыст фæсарæйнаг æвзагыл арæзт документы Гуырдзыстоны паддзахадон æвзагмæ ратæлмац кæна.
Статья 5. Гуырдзыстоны таможнæйон орган, йæ нысæнттæ æмæ бар-хæстæ  
1. Гуырдзыстоны таможнæйы органтæ сты:

а) Гуырдзыстоны финансты министрады уагдæттæг сферæйы уæвæг æхсæнадон барады юридикон гоймаг – æфтиæгты куыстуат (дарддæр – æфтиæгты куыстуат);

б) æфтиæгты куыстуаты таможнæйы департамент.

2. Таможнæйон орган æххæст кæны таможнæйы цæстдард, таможнæйы контроль æмæ таможнæйы формалондзинæдтæ.

3. Таможнæйон орган, йæ компетенцийы фæлгæтты:

а) йæ цæст дары Гуырдзыстоны æхсæнадæмон базарадмæ, цæмæй æххуыс кæна рæстаг æмæ сæрибар базарадæн;

б) хъахъхъæны Гуырдзыстоны финансон интерестæ;

в) хъахъхъæны Гуырдзыстоны экономикон тыгъдад æнæраст æмæ æнæзакъонон æхсæнадæмон базарадæй, закъонон экономикон архайдтытæн æххуыс кæнгæйæ;

г) ифтонг кæны Гуырдзыстоны паддзахады æмæ адæймæгты æдасдзинады, афтæ-ма алфæмблайы хъахъхъæды, се хсæн, бахъуыды цауы æндæр æмбæлон паддзахадон органтимæ æмгуыстадæй;

д) æххæст кæны фитосанитарон арæнон-карантинон контролы, ветеринарон арæнон-карантинон контролы æмæ санитарон арæнон-карантинон контролы;

е) Гуырдзыстоны паддзахадон арæныл ахизгæйæ, балцон документты аразы æмбæлон нысæнттæ æмæ Гуырдзыстоны финансты министры æмæ Гуырдзыстоны мидхъуыддæгты министры иумæ​й​а​г​он бардзырдæй бæрæггонд цауты информацийы равдисы Гуырдзыстоны мидхъуыддæгты минис​т​рады бæрæггæнæнты автоматизацигонд базæйы;

ж) дæтты лицензийы, барлæвæрды æмæ сертификаты;

з) бар ын ис Гуырдзыстоны закъондæттынадæй нысангонд контролы æххæст кæныны нысанæй сараза таможнæйон лаборатори;

и) ифтонг кæны базарады хъахъхъæнæг мадзæлтты æххæст кæныны;

к) æххæст кæны Гуырдзыстоны закъондæттынадæй нысангонд æндæр мадзæлтты.

4. Гуырдзыстоны таможнæйон арæныл товары хуызæй бынативд транспортон фæрæзы оформит кæнын Гуырдзыстоны финансты министры æмæ Гуырдзыстоны мидхъуыддæгты министры иумæ​йаг бардзырдæй сфидаргонд фæткæй æмæ уыдоны рдыгæй делегирон барлæвæрдты фæлгæтты гæнæн ис сæххæст кæна Гуырдзыстоны мидхъуыддæгты министрады барлæвæрд куыстуат.
5. Ацы статьяйы 3-аг хайы «з» дæлпункты нысангонд таможнæйон лабораторийы сарæзты æмæ эксплуатацийы фæтк бæлвырдгонд цæуы Гуырдзыстоны хицауады уынаффæйæ.

Статья 6. Терминты æмбарынад  
1. Ацы Кодексы спайдагонд терминтæн ис ахæм нысаниуæг:

а) таможнæйон контроль – Гуырдзыстоны таможнæйон закъондæттынады, афтæ-ма Гуырдзыс​тоны таможнæйон территорийы æмæ фæсарæйнаг бæстæйы хсæн бынативд товары æрбаласты, змæлды, æвæрды, нысангонд нысанæй пайда кæнын æмæ экспорты, афтæ-ма фæсарæйнаг товары æмæ нысангонд нысанæй спайдагонд товары Гуырдзыстоны таможнæйон территорийыл æвæрды æмæ бынативды регулиргæнæг æндæр барадон актты домæнты æххæст кæныны ифтонгадæн таможнæйон органы рдыгæй æххæстгæнæн хицæнгонд архайдтытæ;  
б) гоймаг:

б.а) физикон гоймаг;

б.б) ахæм гоймæгты æхсæнад, кæцы хæдбарæй хайад исы барадон æмахастыты, фæлæ йын нæй юридикон гоймаджы статус;

б.в) куыстуат кæнæ организаци;

в) Гуырдзыстоны бындурæвæрд гоймаг – Гуырдзыстоны æмбæстаг кæнæ/та гоймаг, кæцы регист​ра​цигонд у Гуырдзыстоны фиддоны фидæгæй;

г) таможнæйон формалондзинад – æнæмæнгхъæуæг архайд, кæцы хъуамæ æххæстгонд æрцæуа цымыдисгæнæг гоймаг кæнæ/та таможнæйон органы рдыгæй Гуырдзыстоны таможнæйон закъон​дæт​тынад æххæст кæныны тыххæй;

гъ) иумæйаг деклараци – документ/архайд, кæцыйы фæрцы дæр гоймаг сфидаргонд формæ æмæ фæткæй, снысангонд æмгъуыдмæ фехъусын кæны таможнæйон органæн товары Гуырдзыстоны таможнæйон территоримæ æрбаласты тыххæй, кæнæ та Гуырдзыстоны таможнæйон территорийæ сæ аласты тыххæй;

д) рæстæгмæ æвæрыны деклараци – документ/архайд, кæцыйы фæрцы дæр гоймаг сфидаргонд формæ æмæ фæткæй фехъусын кæны, цæмæй товар рæстæгмæ кæй ис æвæрд;

е) таможнæйон деклараци – документ/архайд, кæцыйы фæрцы дæр гоймаг сфидаргонд формæ æмæ фæткæй фехъусын кæны, цæмæй фæнд кæй ис товары тыххæй æмбæлон таможнæйы процедурæйы спайда кæнын, æмæ кæцыран бахъуыды цауы уæлæмхас уавæры банысан кæны;

ж) реэкспортон деклараци – документ/архайд, кæцыйы фæрцы дæр гоймаг сфидаргонд формæ æмæ фæткæй фехъусын кæны, цæмæй фæсарæйнаг товар (сæрибар зонæйы процедурæмæ гæсгæ æвæрд кæнæ рæстæгмæ æвæрд фæсарæйнаг товары йеддæмæ) Гуырдзыстоны таможнæйон территорийæ аласын кæй фæнд кæны;

з) реэкспорты хъусынгæнинаг – документ/архайд, кæцыйы фæрцы дæр гоймаг сфидаргонд формæ æмæ фæткæй фехъусын кæны,  цæмæй Гуырдзыстоны таможнæйы территорийæ сæрибар зонæйы проце​дурæмæ гæсгæ æвæрд кæнæ рæстæгмæ æвæрд фæсарæйнаг товар сисын кæй фæнд кæны;

и) декларант – гоймаг, кæцы йæхи номæй таможнæйы органмæ бавдисы таможнæйы деклараци, рæстæгмæ æвæрыны деклараци, иумæйаг деклараци товар æрбаласты тыххæй, товары æддæмæ ласыны тыххæй иумæйаг деклараци, реэкспортон деклараци кæнæ ногæй реэкспорты хъусын​гæнинаг, кæнæ гоймаг, кæцыйы номæй дæр æмбæлон деклараци кæнæ хъусынгæнинаг бавдыст цæуы таможнæйы органмæ;

к) таможнæйон процедурæ – кæцыфæнды процедурæ, кæцыйы фæлгæтты товар æвæрд цæуы ацы Кодексмæ гæсгæ, сæрмагондæй:

к.а) сæрибар зилдухмæ рауадзын;

к.б) специалон процедурæтæ;

к.в) экспорт;

къ) рæстæгмæ æвæрд – уыцы фæсарæйнаг товартæ, кæцытæ рæстæгмæ дарынц таможнæйы цæстдарды бын, таможнæйы органмæ сæ бавдисыны рæстæгæй, цалынмæ сæ таможнæйы проце​ду​рæ​мæ гæсгæ/реэкспортмæ цæуы æвæрд;

л) таможнæйон хæс – гоймаджы хæс, бафида Гуырдзыстоны фиддон Кодексæй сфидаргонд импор​ты фиддон;

м) хæсджын гоймаг – гоймаг, кæцы Гуырдзыстоны закъондæттынадмæ гæсгæ хæсджын у сæххæст кæна таможнæйон хæс;

н) таможнæйы статус – товарæн лæвæрд Гуырдзыстоны товары статус кæнæ фæсарæйнаг товары статус;

о) товар – Гуырдзыстоны таможнæйон арæныл бынативд кæцыфæнды материалон мулк, се хсæн, æхца, аргъджын гæххæтт, электроэнерги, газ, дон;

п) Гуырдзыстоны товар:

п.а) товар, кæцы æнæхъæнæй райст цæуы Гуырдзыстоны таможнæйон территорийыл æмæ кæцы​йы нæй фæсарæйнаг бæстæйæ ласт товар кæнæ нæу уагъд фæсарæйнаг бæстæйæ ласт товарæй;

п.б) фæсарæйнаг бæстæйæ/сæрибар зонæйæ æрбаласгæ æмæ сæрибар зилдухмæ уагъд товар;

п.в) товар, кæцы ист цæуы кæнæ уагъд цæуы Гуырдзыстоны таможнæйы территорийыл ацы хайы «п.а» æмæ «п.б» дæлпункттæй кæнæ æрмæстдæр «п.б» дæлпункты нысангонд товарæй;
п.г) куыстгонд продукт, кæцы хъуамæ æвæрд æрцæуа экспорты процедурæмæ гæсгæ;

пъ) фæсарæйнаг товар – товар, кæцы ацы хайы «р» дæлпунктæй нæу нысангонд, кæнæ товар, кæцы фесæфта Гуырдзыстоны товары статус;

р) товары ауадзын – товары бардзырды бары кæнæ/та товарæй пайда кæныны бары лæвæрд това​ры тыххæй спайдагонд таможнæйон процедурæйы/реэкспорты уавæртæм гæсгæ;  
с) таможнæйон цæстдард – таможнæйон органы рдыгæй æххæстгæнинаг мадзæлтты æмбырдгонд, кæцыты нысан у товартæм гæсгæ Гуырдзыстоны закъондæттынадæй снысангонд хæстæ æххæст кæнын;

т) куыстуат – Гуырдзыстоны фиддон Кодексæй нысангонд куыстуат;

тъ) организаци – Гуырдзыстоны фиддон Кодексæй нысангонд организаци;

у) куыстгонд продукт – мидæгон куыстгæнæн процедурæйы кæнæ æддагон куыстгæнæн процеду​рæйы бын æвæрд товары бакуысты фæстиуæгæн райсгæ товар;

ф) товары бавдисын – таможнæйон  органмæ, таможнæйон органы рдыгæй снысангонд бынатмæ кæнæ йемæ бадзырдгонд æндæр бынатмæ (дарддæр – таможнæйы органмæ) товары æрбахæссыны тыххæй информацийы таможнæйы органæн дæттын;
х) товары хицау – товары хицау, товары бардзырды бары уæвæг гоймаг кæнæ гоймаг, кæцыйы физикон контролы бын ис товар;  
хъ) процедурæйы хицау:

хъ.а) таможнæйы деклараци чи бавдисы, кæнæ деклараци кæй амындмæ гæсгæ лæвæрд цæуы, уыцы гоймаг;

хъ.б) таможнæйы процедурæтимæ баст бартæ æмæ хæстæ кæмæн лæвæрд æрцыд, уыцы гоймаг;

ц) товары бакуысты операци:

ц.а) товары бакуыст, се хсæн, монтаж, æмбырд, æндæр товартæн адаптаци;

ц.б) товары кондад;

ц.в) товары куынæг;

ц.г) товары цалцæг кæнын, се хсæн, уый сног кæнын æмæ йæ кусæн уавæрмæ æркæнын;

ц.д) уыцы товары пайда кæнын, кæцы нæу бæрæггонд бакуыстгонд продукты, фæлæ кæцы ахъаз кæны кæнæ æнцонвадат кæны куыстгонд продукты рауагъдæн, кæд æмæ уыцы товар æнæхъæнæй кæнæ хайгай хардзгонд цæуы куыстгæнæн процессы;

цъ) рабæрæггæнæны нормæ – куыстгонд продукты бæрц кæнæ уыцы бæрцы процентон æвдисæг, кæцы райсгæ у мидæгон куыстгæнæн процедурæйы кæнæ æддагон куыстгæнæн процедурæйы бын, бæрæггонд нымæцы товары бакусыны фæстиуæгæн;
ч) уынаффæ – Гуырдзыстоны таможнæйон закъондæттынад кæнæ/та уагъд индивидуалон админи​с​​тративон-барадон акты бындурыл таможнæйы органы рдыгæй арæзт архайд, кæцы гæнæн ис æмæ расайа юарадон фæстиуджытæ гоймагæн кæнæ цымыдисгæнæг гоймæгтæн;

чъ) ласæг:

чъ.а) товары æрбаласты цауы – товары чи ласы, кæнæ Гуырдзыстоны таможнæйон территоримæ товар ласынæн дзуапп чи дæтты, уыцы гоймаг. Æмрæстæджы:

чъ.а.а) комбиниргонд ласгæйы цауы ласæг у, Гуырдзыстоны таможнæйон территоримæ бацæуыны фæстæ йæхи хъомысæй чи змæлы, уыцы транспортон фæрæзты змæлд чи организаци кæны, уыцы гоймаг;

чъ.а.б) денджызон кæнæ уæлдæфон ласыны цауы, ласæг у уыцы гоймаг, кæцы аразы бадзырд æмæ дæтты товары Гуырдзыстоны таможнæйон территорийыл ласыны тыххæй документ;

ш.б) товары аласыны цауы – товары æддæмæ чи ласы, кæнæ Гуырдзыстоны таможнæйон территорийæ товары аласынæн дзуапп чи дæтты, уыцы гоймаг. Æмрæстæджы:

ш.б.а) комбиниргонд ласыны рæстæджы, кæд йæхи цыдæй змæлæг транспортон фæрæз аласы æндæр транспортон фæрæзы æмæ йæхи цыдæй змæлæг транспортон фæрæзы нысангонд бынатмæ бахæццæйы фæстæ уый рдыгæй ласгæ транспортон фæрæз змæлды йæхи цыдæй адарддæр кæны,  уæд ласæгыл нымад цæуы гоймаг, кæцы скъæры уыцы транспортон фæрæзы, кæцы змæлын йæхи цыдæй дарддæр кæны, уымæй фæстæмæ, куыддæр транспортон фæрæз, кæцы Гуырдзыстоны таможнæйы территорийы йæхи цыдæй ныууагъта, æмæ нысангонд бынатмæ бацыдис;

ш.б.б) денджызон кæнæ уæлдæфон ласыны рæстæджы ласæг у гоймаг, кæцы аразы бадзырд æмæ дæтты товары Гуырдзыстоны таможнæйон территорийæ аласыны тыххæй документ;   
э) æлхæнæн къамис – импортеры рдыгæй аргъгонд товары æлхæнгæйæ йæ минæварæн бафидгæ кæнæ бафидинаг цыфæнды мызд;

ю) импорты фидинаг – Гуырдзыстоны фиддон Кодексæй нысангонд импорты фидинаг, акциз, уæлæмхас аргъы фиддон, кæцыйы фидыны хæс товары Гуырдзыстоны таможнæйон территоримæ æрбаластимæ фæзындзæн;

я) багаж – дзаума, кæцы ласт цæуы бæлццонæй хицæнæй;

я1) таможнæйон органы æвæрæндон – æфтиæгты куыстуаты таможнæйон контролы зонæ, цыран æвæрд цæуы товар;

я2) къухы багаж – бæлццон йæхæдæг цы дзаумæттæ хаста, уыдон;

я3) оформит кæныны экономикон зонæ – æфтиæгты куыстуаты специалонæй арæзт таможнæйон контролы зонæ, цыран æххæст цæуы товары оформит кæнын;

я4) бæлццон – физикон гоймаг, кæцы закъонмæ гæсгæ ахизы Гуырдзыстоны таможнæйон арæныл;

я5) таможнæйон уадзæн пункт – Гуырдзыстоны таможнæйон арæныл уæвæг таможнæйон контро​лон зонæ, цы ран æххæстгонд цæуы бæлццоны, товары æмæ транспортон фæрæзы тыххæй ацы Кодексы нысангонд процедурæтæ;

я6) ифтонггæнæн уынаффæ – таможнæйы органы ист уынаффæ, кæцы дæтты кæцыфæнды бар кæнæ пайдайаг цымыдисгæнæг фарсæн;

я7) транзит – товары кæнæ/та транспортон фæрæзы фæсарæйнаг бæстæты хсæн кæнæ фæсарæйнаг бæстæйы территорийыл бынативд Гуырдзыстоны таможнæйон территорийыл ахызтæй; 
я8) транспортон фæрæз – автомобилон, уæлдæфон, денджызон кæнæ æфсæнвæндагон транспортон фæрæз, афтæ-ма хæтæл, электрохахх, контейнер, прицеп, æрдæгприцеп кæнæ æндæр ахæм фæрæзтæ, кæцытæй пайда кæнынц бæлццæтты кæнæ/та товар ласынæн;

я9) таможнæйон маршрут – таможнæйы органы рдыгæй снысангонд траектори товары кæнæ/та транспортон фæрæзы змæлдæн, кæцы ис таможнæйы цæстдарды бын Гуырдзыстоны таможнæ​йы территорийыл кæнæ/та уыцы товары кæнæ/та транспортон фæрæзы ласыны/æрвитыны æрдæмад нысангонд бынатмæ (таможнæйы контролы зонæйы онг кæнæ таможнæйы органы рдыгæй бæрæггонд бынаты онг кæнæ уыимæ бадзырдгонд кæцыфæнды æндæр бынаты онг).

2. Термин (æмбарынад), кæцы ацы Кодексы нæу бæрæггонд, ацы Кодексы пайдагонд цæуы уыцы нысаниуæгæй, кæцы уымæн ис Гуырдзыстоны æмбæлон закъондæттынады.

Статья 7. Æмгъуыдты бæрæг кæнын  
1. Ацы Кодексæй нысангонд æмгъуыд бæрæггонд цæуы бæлвырд къæлиндарон датæйæ кæнæ рæстæгæй, нымад цæуынц азтæй, мæйтæй, бонтæй кæнæ/та уыцы уавæрмæ гæсгæ, кæцы æнæмæнгæй хъуамæ æрлæууа.

2. Ацы Кодексæй нысангонд æмгъуыды нымад райдайы æмбæлон архайды æххæст кæныны фæстæ иннæ бонæй. Бон гæнæн ис æмæ уа кусгæ бон кæнæ къæлиндарон бон. Кæд конкретонæй нысангонд нæ цæуы, уæд бон уыдзæн къæлиндарон бон. Кусгæ бон æмбæлы къæлиндарон бонимæ, сабаты, хуыцаубоны æмæ Гуырдзыстоны органон закъонæй «Гуырдзыстоны фæллойады Кодекс» нысангонд улæфæн бонæй дарддæр, кæд æмæ Гуырдзыстоны таможнæйон закъондæт​тынадæй æндæр ницы нысангонд ис.

3. Æмгъуыд, кæцы нымад цæуы азтæм гæсгæ, фæвæййы æмгъуыды фæстаг азы æмбæлон мæй æмæ нымæцы.

4. Æмгъуыд, кæцы нымад цæуы мæйтæм гæсгæ, фæвæййы æмгъуыды фæстаг мæйы æмбæлон нымæцы.

5. Архайд, кæцыйы сæххæст кæныны тыххæй æмгъуыд снысан ис, гæнæн ис æххæстгонд æрцæуа ацы æмгъуыды фæстаг кусгæ боны кæронмæ, фæлæ кæд ахæм архайд æххæстгонд цæуы банкон трансфертæй, посты æрвыстæй кæнæ/та электрон формæйæ, − уæд ацы æмгъуыды фæстаг боны 24 сахаты онг.

6. Кæд архайды æххæст кæныны æмгъуыды фæстаг бон æнæкусгæ бонмæ æрхауы, уæд архайды æххæст кæныны æмгъуыд адарддæр уыдзæн иннæ кусгæ боны кæронмæ, фæлæ кæд ахæм архайд æххæстгонд цæуы банкон трансферты, посты æрвысты кæнæ/та электрон формæйы, уæд уый гæнæн ис æххæстгонд æрцæуа иннæ кусгæ боны 24 сахаты онг.

7. Къæлиндарон аз у рæстæг иу азы 1-аг январæй 31 декабрмæ нымадæй.

8. Афæдз (къæлиндарон азы йеддæмæ) у рæстæг, кæцы арæзт цæуы кæцыфæнды иудадзыг 12 мæйæ.

9. Кæд Гуырдзыстоны закъондæттынадæй æндæр ницы нысангонд у, уæд нæй бар фæфылдæр кæнæ фæкъаддæр кæнын ацы статьямæ гæсгæ снысангонд æмгъуыд, фæлæ æмгъуыд кæнæ къæлиндарон датæ – рараздæр кæнæ фæстæдæр кæнын.

Статья 8. Гуырдзыстоны национ валютæйы ивæн курс фæсарæйнаг валютæйы тыххæй  
Товары таможнæйон аргъы æмæ импорты фиддоны бæрцы бæлвырдкæнгæйæ, фæсарæйнаг бæстæ​йы валютæ Гуырдзыстоны национ валютæмæ ивд цæуы ахæм фæткмæ гæсгæ:

а) таможнæйон декларацийы регистрацийы бонæн/таможнæйон хæсы фæзынды бонæн Гуырдзы​стоны национ банкы рдыгæй ацы бæстæйы валютæйы тыххæй снысангонд ларийы официа​лон ивæн курсы уæвыны цауы – ацы курсæй;

б) уыцы цауы, кæд æмæ таможнæйы декларацийы регистрацийы бонмæ/таможнæйы хæсы равзæр​ды бонмæ Гуырдзыстоны национ банкы рдыгæй ацы бæстæйы валютæйы тыххæй снысангонд ларийы официалон ивæн курсы уæвыны цауы – Гуырдзыстоны национ банкы советы рдыгæй сфидаргонд фæткæй сбæлвырдгонд курсæй.

Сæр II. Гуырдзыстоны таможнæйон закъондæттынадæй снысангонд бартæ æмæ хæстæ  
Статья 9. Информацийы баивд æмæ æвæрд  
1. Гоймаг æмæ таможнæйы органы хсæн информацийы баивын æмæ уыцы информацийы æвæрд æххæстгонд цæуы бæрæггæнæнты бакуысты электрон фæрæзы пайда кæнгæйæ, ацы статьяйы 2-аг хайы нысангонд цауты йеддæмæ.   
2. Бæрæггæнæнты бакуысты электрон фæрæзы йеддæмæ, информаци баивыны æмæ æвæрыны æндæр фæрæз гæнæн ис пайдагонд æрцæуа:
а) иудадзыгæй, аласыны хуыз хынцгæйæ, кæнæ бæрæггæнæнты бакуысты электрон фæрæзы спай​да кæнын æмбæлон таможнæйон формалондзинадæн æмбæлон куы нæу;  
б) рæстæгмæ, гоймаджы кæнæ таможнæйон органы электрон системæйы æдзæттæдзинады цауы.

3. Æхсæнадæмон уæлдæфон транспорты æххæстгæнæг гоймаг хæсджын у, Гуырдзыстоны финанс​ты министры снысангонд процедурæмæ гæсгæ, таможнæйы органæн бавдиса развæлгъау инфор​маци æхсæнадæмон уæлдæфон ласты æххæстгæнæг транспорты фæрæзты æмæ ацы транспортон фæрæзæй ласинаг товары кæнæ/та бæлццæтты тыххæй.

4. Таможнæйон рискты рабæрæг кæныны æмæ сыл реагир кæныны нысанæн, таможнæйон орган æмæ декларант кæнæ æндæр хæсджын гоймагæн гæнæн ис æмæ фыст бадзырды бындурыл баива ахæм информаци, кæцыйы балæвæрд нæу нысангонд Гуырдзыстоны таможнæйон закъондæ​тты​н​адæй. Ахæм информацийы баивын гæнæн ис æмæ уа декларанты бæрæггæнæнтæм таможнæйы органы бауагъд.

5. Ацы статьяйы 4-æм хайы нысангонд æмахастыты фæлгæтты фæрсты хсæн баивд информаци у таможнæйы сусæгдзинад, кæд æмæ фæрстæ æндæр истæуыл нæ баныхас кæной.

6. Кæд ацы статьяйы 2-аг хайы нысангонд цауы информацийы баивын материалон (фыстæгон) хуы​зы æххæст цæуы, уæд æрвыст документыл хъуамæ йæ къух æрфысса барлæвæрд гоймаг. Адрисатæн хъуамæ лæвæрд æрцæуа документы оригинал кæнæ йæ бæлвырдгонд къопи.

7. Наулæууæн, æфсæнвæндаджы станцæ, аэропорт хæсджын у таможнæйы органæн фехъусын кæ​на уыцы транспортон фæрæзы æрбацыды/æртахты кæнæ/та ацыды/атахты тыххæй, кæцы хизы Гуырдзыстоны таможнæйы арæныл.

8. Информациимæ/бæрæггæнæнтимæ баст домæнтæ, информацийы æхсæнадон парахат кæныны фæтк, информацийы баивды æмæ æвæрды æндæр фæрæз æмæ уый пайда кæныны фæтк бæлвырд цæуы Гуырдзыстоны финансты министры бардзырдæй.

Статья 10. Документы бавдыст æмæ балæвæрд
1. Таможнæйон органы рдыгæй гоймагæн уыцы иу документ цалдæр хатты кæнæ ацы Кодексы 9-æм статьяйы нысангонд цалдæр формæйæ бавдисыны цауы йæ бавдысты датæйыл нымад цæуы ацы документы фыццагхатт лæвæрды датæ.

2. Уыцы цауы, кæд æмæ гоймаг нæйы зæгъы материалон документы райсыныл бавдисыны рæстæ​джы, уæд ацы документыл æмбæлон фиппаинаг æрцæудзæн арæзт.

3. Таможнæйон органæн бар ис, материалон документы бавдисыны рæстæджы йæ райстыл нæйы зæгъыны факты  фæнысан кæныны нысанæй спайда кæна техникон фæрæз. Кæд æмæ материалон документы бадæттыны факт техникон фæрæзæй фиксиргонд цæуы, уæд ацы документ нымад цæуы лæвæрдыл.

4. Материалон документ лæвæрдыл нымад цæуы, кæд уый лæвæрд æрцыд:

а) комкоммæ адресатæн;

б) гоймаджы барлæвæрд минæварæн кæнæ закъонон минæварæн;

в) гоймаджы куысты бынаты уæвæг канцеларийы кæнæ ахæм нысаниуæджы структурон иуæгæн;

г) физикон гоймаджы цауы – йæ цæрæн бынаты ацы гоймагимæ цæрæг йæ бинонты искæцы æххæст​кар уæнгæн, фæлæ юридикон гоймаджы цауы та – регистрацион документтæй ацы гоймаджы юридикон адрисæй нысангонд цæрæн фатеры цæрæг кæцыфæнды æххæсткар гоймагæн.

5. Материалон документы æрбаласт бæлвырдгонд цæуы райсæджы къухфыстæй йæ дыккаг экземплярыл кæнæ æмбæлон посты документыл. Уым нысангонд цæуынц материалон документы райсæджы ном æмæ мыггаг æмæ адресатимæ ахастдзинад, афтæ-ма ацы документы лæвæрды датæ дæр.

6. Документ, кæцы таможнæйы орган æрвиты гоймагмæ бæрæггæнæнты бакуысты электрон фæрæзæй, нымад цæуы лæвæрдыл адресаты уимæ базонгæ кæнынæй уайтагъд.
7. Таможнæйы органæн/дауы бæстонгæнæг органæн бар ис, документ æхсæнадонæй рапарахат кæна, кæд гоймаг (физикон гоймаджы йеддæмæ) таможнæйы органы рдыгæй электрон формæйæ æрвыст документимæ фиддоны фидæджы авторизацигонд пайдагæнæджы веб-фарсыл æвæрды бонæй 30 боны дæргъы нæ базонгæ ис. Кæд гоймаг физикон гоймаг у, уæд документы гæнæн ис æмæ æхсæнадонæй рапарахатгонд æрцæуа, кæд æмæ æххæстгонд цæуы ахæм уавæртæ:  
а) гоймагæн документ фыстæй æппынкъаддæр дыууæ хатты æрвыст/æвдыст куы æрцыд æмæ уый уæддæр адресатмæ нæ бахæццæ;

б) гоймаг нæу æфтиæгты куыстуаты официалон веб-фарсы авторизацигонд пайдагæнæг кæнæ та адресат документимæ авторизацигонд пайдагæнæджы веб-фарсыл йæ рапарахат кæныны бонæй 30 боны дæргъы нæ базонгæ.

8. Документ парахатгонд цæуы æхсæнадонæй, æфтиæгты куыстуаты официалон веб-фарсыл æрæвæрдæй. Ацы документ нымад цæуы лæвæрдыл ацы веб-фарсыл йæ рапарахат кæныны фæстæ 20-æм боны.

9. Гоймаг таможнæйы органмæ материалон документ постæйæ куы арвита, уæд йæ бадæттыны бон нымад цæуы ацы документы æрвыст датæйыл. Уымæй уæлдай ма, нысангонд документæн дзуапп дæттыны æмгъуыд нымад цæуы посты æрмæг таможнæйы органмæ фактонæй радтыны боны фæстæ иннæ бонæй.

Статья 11. Таможнæйон сусæгдзинад  
1. Таможнæйон органы гоймаджы тыххæй уæвæг информаци, Гуырдзыстоны фиддон Кодексы 39-æм статьяйы 11 хайæ нысангонд информацийы йеддæмæ, у таможнæйон сусæгдзинад.
2. Гоймаджы тыххæй информаци, кæцыйы ис таможнæйон сусæгдзинад, гæнæн ис æндæр гойма​гæн лæвæрд æрцæуа Гуырдзыстоны фиддон Кодексы 39-æм статьяйы нысангонд цауты.

3. Таможнæйон орган æмæ æртыккаг гоймаг, кæцы ацы статьяйы бындурыл райста таможнæйон сусæгдзинады уæвæг информаци, хæсджын сты бахъахъхъæной ацы информацийы сусæгдзинад.

4. Таможнæйон сусæгдзинады уæвæг информацийы раргом кæнын расайы бæрндзинады Гуыр​дзы​с​тоны закъондæттынадмæ гæсгæ.

5. Таможнæйы органы уæвæг, таможнæйон сусæгдзинады уæвæг информацийæн ис æвæрыны æмæ бакусыны специалон режим. Таможнæйон сусæгдзинады уæвæг информацимæ гæнæн ис уагъд æрцæуа æрмæстдæр Гуырдзыстоны финансты министры снысангонд барлæвæрд гоймæгтæ финансты министры снысангонд фæткмæ гæсгæ.

6. Ацы статья пайдагонд нæ цæуы таможнæйон органы рдыгæй ацы Кодексы 10-æм статьяйы 7-æм хайæ нысангонд документы æхсæнадонæй парахат кæныны тыххæй.

Гуырдзыстоны 2023 азы 5 апрелы закъон №2767 – веб-фарс, 18.04.2023аз.
Статья 12. Таможнæйон  органы рдыгæй информацийы дæттын
1. Таможнæйон органæн бар ис гоймаджы курдиаты бындурыл ратта информаци Гуырдзыстоны таможнæйон закъондæттынады æххæст кæныны фæдыл.  
2. Таможнæйон органæн ис бар, цæмæй ма ратта æрдомгæ информаци, кæд æмæ ацы домæн баст нæу товары æхсæнадæмон базарады реалон операцитимæ.

3. Таможнæйон орган хъуамæ хъахъхъæна æхсæнадæмон базарады хайадисæг гоймæгтимæ иуда​дзы​гон диалогы фæрæзтæ, афтæ-ма ифтонг кæны Гуырдзыстоны таможнæйон закъондæттынады/​таможнæйон процедурæты фæдыл информацийы æмæ таможнæйон формалондзинæдты реализа​ци​​йæн æмбæлон курдиаты формæйы æнцонвадатдзинад аккаг фиддоны æнæбафидгæйæ.
4. Таможнæйон органы сæргълæууæгæн бар ис, ратта таможнæйон органы рдыгæй ацы Кодексы нормæйы пайда кæныны тыххæй амынд/инструкци. Ацы амынды/инструкцийы æххæст кæнын æнæмæнгхъæугæ у таможнæйы органæн.

Статья 13. Документы æмæ æндæр информаци бадæттын таможнæйы органмæ  
1. Кæцыфæнды гоймаг, кæцы комкоммæ кæнæ æнæкомкоммæ баст у таможнæйы формалон​дзи​нæдты æххæст кæнынимæ кæнæ кæцымæ хауы таможнæйы контроль, хæсджын у таможнæйы органмæ йæ курдиатмæ гæсгæ бавдисын æрдомгæ документ кæнæ/та æндæр информаци, афтæ-ма баххуыс кæна амынд таможнæйы формалондзинæдты æмæ таможнæйы контролы æххæст кæныны хъуыддаджы дæр.

2. Гоймаджы рдыгæй таможнæйон декларацийы, рæстæгмæ æвæрыны декларацийы, товары æба​ла​сты иумæйаг декларацийы, товары арвитыны иумæйаг декларацийы, реэкспорты декларацийы кæнæ реэкспорты хъусынгæнинаг бавдисын, афтæ-ма авторизацийы кæнæ таможнæйон органы æндæр уынаффæйы райсынæн курдиаты бадæттын æвзæрын кæны нысангонд гоймаджы хæс:

а) декларацийы, хъусынгæнинаджы кæнæ курдиаты информаци равдиса раст æмæ æххæстæй;

б) сифтонг кæна, цæмæй декларацимæ, хъусынгæнинагимæ кæнæ курдиатимæ баст документ уа æцæг, раст æмæ бæлвырд;

в) сæххæст кæна товары таможнæйон процедурæйы уагахастимæ, товары реэкспортимæ кæнæ  барлæвæрд архайды æххæст кæнынимæ баст домæнтæ.

3. Ацы статьяйы 2-аг хайы æвдыст домæнтæ хауынц афтæ-ма таможнæйон органы рдыгæй æрдом​гæ кæнæ/та таможнæйон органæн бавдыст кæцыфæнды информацимæ дæр.

4. Ацы статьяйы 2-аг хайы æвдыст домæнтæ хауынц афтæ-ма таможнæйы минæвармæ дæр.

Статья 14. Таможнæйы минæварад  
1. Гоймагæн бар ис, таможнæйы органимæ æмахастдзинад æххæст кæна закъонон минæвары кæнæ барлæвæрд минæвары æххуысæй.

2. Физикон гоймаджы закъонон минæварыл нымад цæуы ахæм гоймаг, кæцы Гуырдзыстоны закъондæттынады бындурыл æххæст кæны æмбæлон барлæвæрды. Ацы цауы физикон гоймаджы ацы Кодексæй нысангонд алы хæстæ æмæ бæрндзинад хæссы уый закъонон минæвар. 
3. Физикон гоймаджы йеддæмæ, æндæр гоймаджы барлæвæрд минæвар архайы уыцы æндæр гоймаджы рдыгæй лæвæрд æууæнкдар гæххæтты бындурыл.

4. Физикон гоймаджы барлæвæрд минæвар архайы уыцы физикон гоймаджы рдыгæй лæвæрд æмæ нотариусы бæлвырдгонд æууæнкдар гæххæтты бындурыл.

5. Таможнæйон минæвар (дарддæр – минæвар) у ахæм гоймаг, кæцы æндæр гоймаджы бахæсæй та​мо​ж​нæйон органимæ ацы æндæр гоймаджы æмахастыты рæстæджы æххæст кæны Гуырдзыс​то​ны таможнæйон закъондæттынадæй нысангонд архайдтытæ æмæ таможнæйон формалон​дзинæ​д​ты.  
6. Минæвар гæнæн ис уа:

а) комкоммæ – кæд минæвар архайы æндæр гоймаджы номæй æмæ ацы гоймаджы бахæсæй;

б) æнæкомкоммæ – кæд минæвар архайы йæхи номæй, фæлæ æндæр гоймаджы бахæсæй.

7. Минæвар хъуамæ уа Гуырдзыстоны регистрацигонд гоймаг. Уый æнæмæнгхъæуæг нæу транзи​ты кæнæ рæстæгмæ æрбаласты процедурæимæ баст минæварады æххæст кæнгæйæ.

8. Таможнæйон формалондзинады æххæст кæнгæйæ æнæкомкоммæ минæварæн бахæсгонд цæуы ахæм бæрндзинад, цахæм бахæсгонд æрцыдаид æмбæлон амынд чи радта, уыцы гоймагæн.

Статья 15. Минæвары барлæвæрд  
1. Таможнæйон органимæ æмахастдзинады рæстæджы минæвар хъуамæ фехъусын кæна, цæмæй уый æндæр гоймаджы бахæсæй кæй архайы, æмæ банысан кæна, комкоммæ минæвар у æви фæрсаг. Нымайы, цæмæй гоймаг йæхи номæй архайы, кæд уый нæ расиды, цæмæй кæй архайы, куыд минæвар, кæнæ та расиды, цæмæй архайы, куыд минæвар, фæлæ æнæ æмбæлон барлæвæрды æдде.

2. Таможнæйон органæн йæ бон у минæварæй æрдома барлæвæрды бæлвырдгæнæг документ.  
3. Кæд иу кæнæ иннæ гоймаджы минæвар ацы гоймагимæ баст таможнæйы формалондзинæдты регуляронæй æххæст кæны, уæд уымæй таможнæйон орган алы конкретон цауы ма хъуамæ æрдома барлæвæрды бæлвырдгæнæг документ бавдисын. Уымæй уæлдай ма минæвар хæсджын у нысангонд документ бавдисын таможнæйон органмæ курдиатмæ гæсгæ.

4. Гуырдзыстоны финансты министры бардзырдæй бæлвырд цæуы таможнæйон органы минæвары бартæ сбæлвырд кæныны фæтк æмæ уавæртæ, афтæ-ма барлæвæрд сбæлвырд кæнынæн бадæтты​ны документты номхыгъд æмæ бартæ сбæлвырд кæнын æнæмæнгхъæуæг кæм нæу, ахæм цаутæ дæр.

Статья 16. Курдиаты бындурыл ист уынаффæ  
1. Гоймаг кæнæ гоймæгты къорд, кæцы таможнæйон органмæ бадæтта курдиат Гуырдзыстоны таможнæйон закъондæттынады пайда кæныны фæдыл уынаффæйы райсынæн, уый ​​хъуамæ бавди​са ацы уынаффæйы райсынæн хъæугæ, кæцыфæнды æрдомгæ информаци.  
2. Таможнæйон орган хъуамæ æнæфæстиатæй, фæлæ курдиат райсынæй иуылæрæгмæ 30 бонæй фæстæдæр нæ, хъуамæ сбæлвырд кæна, æххæстгонд æрцыдысты æви нæ курдиаты кондадмæ райсынæн сфидаргонд уавæртæ, æмæ, кæд уыцы уавæртæ æххæстгонд æрцæуой, уæд уыцы æмгъуыдмæ хъуамæ фехъусын кæной курдиатдæттæгæн курдиат кондадмæ райсты тыххæй.

3. Таможнæйон орган ацы статьяйы фыццаг хайы нысангонд уынаффæ хъуамæ райса æнæфæсти​атæй, фæлæ бакусынмæ та курдиат райсынæй иуылæрæгмæ 120 бонмæ.  
4. Кæд таможнæйон орган ацы статьяйы 3-аг хайы нысангонд æмгъуыдмæ уынаффæ нæ рахæсса, уæд уый тыххæй куырдиатдæттæгæн хъуамæ фехъусын кæна снысангонд æмгъуыды фæудмæ, æмæ хъуамæ банысан кæна æмбæлон аххосаг æмæ уынаффæ райсыны ног æмгъуыд, кæцы 30 бон​æй фылдæр нæ уыдзæн, кæд æмæ Гуырдзыстоны таможнæйон закъондæттынадæй æндæр ницы ис нысангонд.

5. Таможнæйон органæн йæ бон у, ацы статьяйы 4-æм хай хынцгæйæ, куырдиатдæттæджы домæ​нæй фæфылдæр кæна уынаффæйы расынæн нысангонд æмгъуыд куырдиатдæттæджы бавдыст информацийы корректурæйы нысанæй. Куырдиатдæттæг хъуамæ фехъусын кæна таможнæйы орган​æн ацы информацийы скорректурæ кæныны деталтæ æмæ корректурæ кæнынæн цы рæстæг хъæуы, уый тыххæй.

6. Уынаффæ йæ тыхы бацæуы куырдиатгæнæгæн йæ лæвæрды бонæй, кæд æмæ Гуырдзыстоны таможнæйон закъондæттынадæй кæнæ уыцы уынаффæйæ æндæр ницы нысангонд у. Таможнæйон орган хæсджын у уынаффæ æххæст кæнын йæ тыхы бацæуыны бонæй фæстæмæ, ацы Кодексы 33-аг статьяйы 6-æм хайы нысангонд цауы йеддæмæ.   
7. Уынаффæ йæ тыхы ис æбæрæг æмгъуыдмæ, кæд æмæ Гуырдзыстоны таможнæйон закъондæт​ты​надæй æндæр исты нæй нысангонд.  
8. Кæд уынаффæ райсты цауы гæнæн ис æмæ æппæрццагæй фæзына курдиатдæттæгыл, уæд таможнæйон орган хæсджын у ацы уынаффæ райсыны размæ фехъусын кæна курдиатдæттæгæн йæ мидис æмæ бæлвырдгæнæн. Уыцы цауы куырдиатгæнæгæн лæвæрд цæуы фадат æмбæлон аргументтæ бавдиса таможнæйон органæн снысангонд æмгъуыдмæ. Уыцы æмгъуыд куы фæуа, уæд таможнæйон орган рахæсдзæн уынаффæ æмæ уый тыххæй курдиатдæттæгæн фехъусын кæндзæн снысангонд фæткмæ гæсгæ.

9. Ацы статьяйы 8-æм хай нæ архайы:

а) ацы Кодексы 22-аг статьяйы 1-аг хайæ нысангонд развæлгъау уынаффæйы рахæсгæйæ;

б) кæд æмæ уый домы Гуырдзыстоны паддзахады æмæ йæ цæрджыты, адæймаджы кæнæ цæрæ​гойты æнæниздзинады кæнæ зайæгойты æнæнизы, алфæмблайы кæнæ фæлхасгæнæджы æдасдзи​нады хъахъхъæды интерестæ;

в) кæд ацы статьяйы 8-æм хайы нысангонд уынаффæ райсты нысан у æндæр уынаффæйы æххæст кæнынæн ахъаз кæнын;

г) кæд æмæ гæнæн ис базиан кæна тугтæрхоны (уголовон) хъуыддаджы фæдагуырды кæнæ таможнæйы фæткхалды хъуыддаджы процессы интерестæн;
д) æндæр сæрмагонд цауы.

10. Уынаффæ, кæцы æвзæрырдæм æндавы курдиатдæттæгыл, хъуамæ уа бæлвырдгонд æмæ амона бахъаст кæныны бар ацы Кодексæй сфидаргонд фæткмæ гæсгæ.

Статья 17. Курдиаты бындурыл ист уынаффæйы æххæст кæнын   
1. Уынаффæйы хицау хæсджын у сæххæст кæна уынаффæйы нысангонд хæстæ.

2. Уынаффæйы хицау хæсджын у æвæстиатæй фехъусын кæна таможнæйы органæн цахæм​фæнды уавæры тыххæй, кæцы уынаффæйы райсты фæстæ фæзынд æмæ кæцы гæнæн ис æндæвдад равдиса йæ æххæст кæныныл кæнæ/та фæива уый мидис.  
3. Сæрмагонд цауты таможнæйы органæн йæ бон у:

а) уынаффæмæ ногæй æркæса;

б) æрлæууын кæна уынаффæ, кæцыйæн нæй гæнæн фæивæн, мæнгыл нымад æрцæуæд кæнæ тых​сæф​тыл расидт.

4. Таможнæйон орган контроль кæны уынаффæйы хицауы рдыгæй уынаффæйæ цы хæстæ æмæ уа​вæртæ банысан кодтой, уыдон. Кæд æмæ уынаффæхæссæджы сбæлвырдæй 3 азы нæма рацыд, уæд таможнæйон орган æххæст кæны сæрмагонд хъусдард уынаффæйы райстæй 1 азы æмгъуыд​мæ.

5. Гуырдзыстоны финансты министры бардзырдæй бæрæг цæуы уынаффæйы тыххæй лæвæрд курдиаты райсты æмæ æркæсыны процедурæтæ æмæ æмгъуыдтæ, афтæ-ма уынаффæйы æххæст кæныны мониторингы процедурæ дæр.

Статья 18. Ифтонгады уынаффæйы мæнгыл банымад  
1. Таможнæйон орган мæнгыл хъумæ банымайа ифтонгады уынаффæ, кæд æмæ æххæстгонд æрцыд алы ахæм уавæр:

а) ифтонгады уынаффæ ист æрцыд æнæраст кæнæ æнæххæст информацийы бындурыл;

б) ифтонгады уынаффæйы хицау зыдта кæнæ хъуамæ зыдтаид, цæмæй йæ бавдыст информаци раст кæнæ æнæххæст кæй уыд;

в) раст кæнæ/та æххæст информацийы бавдысты цауы ацы ифтонгады уынаффæ ист нæ æрцыдаид.

2. Ифтонгады уынаффæйы хицауæн хъуамæ фехъусын кæной ацы уынаффæйы мæнгыл нымады тыххæй.

3. Ифтонгады уынаффæйы мæнгдзинад йæ тыхы ис ацы уынаффæ йæ тыхы бацыды датæйæ, кæд æмæ Гуырдзыстоны закъондæттынадмæ гæсгæ ацы уынаффæйæ æндæр ницы ис нысангонд .

Статья 19. Ифтонгады уынаффæйы ивынад бахæссын кæнæ уый тыхсæфтыл расидын  
1. Ацы Кодексы 18-æм статьяйы нысангонд цауты йеддæмæ, ифтонгады уынаффæ хъуамæ ивд æрцæуа кæнæ йæм хаст хъуамæ æрцæуа ивынад:

а) кæд ифтонгады уынаффæйы райстæн æнæмæнгхъæуæг уавæртæй искæцы æххæстгонд нæ æрцыд кæнæ æххæстгонд нæ цæуы ацы уынаффæйы райсты фæстæ;

б) ифтонгады уынаффæйы хицауы курдиаты бындурыл.

2. Кæд Гуырдзыстоны таможнæйон закъондæттынадæй æндæр исты нæй нысангонд, уæд гоймæгты къорды тыххæй райсгæ ифтонггæнæн уынаффæ гæнæн ис ивд æрцæуа æрмæстдæр уыцы гоймаджы тыххæй, кæцы нæ сæххæст кæны ацы уынаффæйæ равзæргæ хæсы.

3. Ифтонггæнæн уынаффæйы хицауæн хъуамæ фехъусын кæной ацы уынаффæйы тыхсæфтыл расидыны кæнæ йæм ивддзинæдтæ бахæссыны тыххæй.

4. Ацы Кодексы 16-æм статьяйы 6-æм хайы уагæвæрдтæ æххæстгонд цæуынц ифтонгады уынаф​фæйы тыхсæфтыл расидыны кæнæ йæм ивддзинæдтæ бахæссыны хъуыддаджы. Уымæй уæлдай ма, стæмхатт цауты, ифтонгады уынаффæйы хицауы закъонон интерестæ куы домынц, уæд таможнæйы орган снысан кæны æндæр æмгъуыд, иуылфылдæр 1 азмæ, ифтонгады уынаффæйы тыхсæфтыл расидыны кæнæ йæм ивддзинæдтæ бахæссынæн. Ацы æмгъуыд хъуамæ амона ифтонгады уынаффæйы тыхсæфтыл расидыны кæнæ йæм ивддзинæдтæ бахæссыны тыххæй уынаффæйы.

5. Ифтонггæнæн уынаффæйы мæнгыл расидыны, тыхсæфтыл расидыны кæнæ уымæ ивæн​дзи​нæдтæ бахæссыны фæдыл процедурæтæ æмæ æмгъуыдтæ бæлвырдгонд цæуынц Гуырдзыстоны финансты министры бардзырдæй.

Статья 20. Æнæкурдиатæй ист уынаффæ  
Таможнæйон органы рдыгæй æнæ куырдиатæй райсгæ уынаффæмæ хауы ацы Кодексы 16-æм статьяйы 6-æм–10-æм хæйттæ æмæ 18-æм æмæ 19-æм статьятæ.   
Статья 21. Таможнæйон процедурæмæ гæсгæ æвæрд кæнæ рæстæгмæ æвæрд товартæм гæсгæ ифтонгады уынаффæйы архайды арæнæвæрд  
Кæд цымыдисгæнæг гоймаг нæ æрдома, ифтонгады уынаффæйы тыхсæфтыл расидын, ивддзи​нæдтæ йæм бахæссын кæнæ йæ æрлæууын кæнын нæ хауы уыцы товармæ, кæцы ифтонгады уынаффæйы тыхсæфтыл расидыны, уымæ ивддзинæдтæ бахæссыны кæнæ уый æрлæууын кæныны рæстæджы уыд æмæ ис æвæрд таможнæйон процедурæйы бын кæнæ рæстæгмæ æвæрд сты ацы уынаффæйы бындурыл.

Статья 22. Развæлгъау уынаффæ
1. Таможнæйон органæн ис бар рахæсса развæлгъау уынаффæ товарон кодексы тыххæй кæнæ развæлгъау уынаффæ товары фæзынды тыххæй цымыдисгæнæг гоймаджы курдиаты бындурыл. Та​мо​жнæйон органы развæлгъау уынаффæйы рауагъды тыххæй курдиат нæ райсдзысты кон​дадмæ, кæд:

а) курдиат лæвæрд цæуы товарон коды тыххæй развæлгъау уынаффæйы хицауы рдыгæй кæнæ уый номæй, ацы уынаффæйæ нысангонд товарыл кæнæ товары равзæрды тыххæй развæлгъау уынаф​фæйы хицауы рдыгæй кæнæ уый номæй, ацы уынаффæйы нысангонд товарыл æмæ уым банысангонд цæуы товары равзæрды сбæрæг кæнынæн хъæугæ, ацы уынаффæйæ нысангонд уавæртæ;

б) курдиаты банысангонд нæ цæуы, кæцы таможнæйон процедурæйæн пайдагонд цæуы нысангонд уынаффæ.

2. Развæлгъау уынаффæ товарон коды тыххæй кæнæ развæлгъау уынаффæ товары равзæрды тых​хæй товары классификацимæ гæсгæ кæнæ товары равзæрды сбæрæг кæнынмæ гæсгæ:

а) таможнæйон органæн æнæмæнгхъæугæ у æрмæстдæр уыцы товары тыххæй, кæцыйы тыххæй дæр æххæстгонд цæуы таможнæйон формалондзинад нысангонд уынаффæ йæ тыхы бацæуыны фæстæ;

б) развæлгъау уынаффæйы хицауæн сæххæст кæнынæн æнæмæнгхъæугæ у ацы уынаффæ уымæн лæвæрды датæйæ.   
3. Товарон коды тыххæй развæлгъау уынаффæ кæнæ товары равзæрды тыххæй развæлгъау уынаф​фæ архайы йæ тыхы бацæуыны бонæй 3 азы дæргъы.

4. Хицæнгонд таможнæйон процедурæты æххæст кæнгæйæ развæлгъау уынаффæйы æххæст кæны​ны ифтонгадæн развæлгъау уынаффæйы хицау хъуамæ сбæлвырд кæна, цæмæй:

а) товарон коды тыххæй развæлгъау уынаффæйы цауы, расидт товартæ æххæстæй æмбæлон сты уыцы уынаффæйы фыст товарæн;

б) товары равзæрды тыххæй развæлгъау уынаффæйы цауы æркæсинаг товар æмæ уый равзæрды уавæртæ æххæстæй æмбæлон сты уыцы уынаффæйы фыст товары æмæ уавæртæн.

Статья 23. Развæлгъау уынаффæйы архайд
1. Товарон коды тыххæй развæлгъау уынаффæ æмгъуыдæй раздæр æруромы йæ архайд, кæд:

а) Гуырдзыстоны закъондæттынады нормæ, кæцыйы бындурыл ист æрцыд фæнысангонд уынаф​фæ, фæивта кæнæ ивд æрцыд;

б) фæивта æддагон-экономикон архайды национ товарон номенклатурæ æмæ ацы ивæндзинад хауы уыцы товартæм, кæцытæ нысангонд сты уынаффæмæ гæсгæ.

2. Ацы статьяйы фыццаг хайы нысангонд развæлгъау уынаффæ ивд цæуы уыцы хайæ нысангонд ивддзинад йæ тыхы бацыды датæйæ.  
3. Товары равзæрды тыххæй развæлгъау уынаффæ æмгъуыдæй раздæр æруромы йæ архайд, кæд:

а) фæивта кæнæ ивд æрцыд Гуырдзыстоны закъондæттынады уыцы нормæ, кæцыйы бындурыл дæр уагъд æрцыд нысангонд уынаффæ;

б) уый нал æххæст кæны «Равзæрды фæткты тыххæй» базарады дунеон организацийы бадзырды.

4. Ацы статьяйы 3-аг хайы нысангонд развæлгъау уынаффæ йæ архайд æруромы уыцы хайæ нысангонд ивддзинады тыхы бацæуыны датæйæ.

5. Товарон коды тыххæй развæлгъау уынаффæйы кæнæ товарты равзæрды тыххæй развæлгъау уынаффæйы тыхсæфтыл расидтæн нæй фæстæмæ æххæстгæнæн.

6. Ацы Кодексы 18-æм статьямæ æнæкæсгæйæ, развæлгъау уынаффæ нымад цæуы мæнгыл, кæд æмæ уый ивд æрцыд æнæраст кæнæ æнæххæст информацийы бындурыл.

7. Развæлгъау уынаффæ нымад цæуы тыхсæфтыл ацы Кодексы 19-æм статьямæ гæсгæ. Уымæй уæлдай ма, развæлгъау уынаффæ нæй гæнæн тыхсæфтыл нымад æрцæуа развæлгъау уынаффæйы хицауы курдиаты бындурыл.

8. Æнæруадзгæ у развæлгъау уынаффæмæ ивддзинæдтæ бахæссын.

9. Таможнæйон орган хъуамæ аива товарон коды тыххæй развæлгъау уынаффæ:

а) кæд уый, тæрхондоны уынаффæмæ гæсгæ, нæу æмбæлон æддагон-экономикон архайды национ товарон номенклатурæйы (дарддæр – ÆЕА НТН) æмбæлон нормæйы интерпретацийæн. Уыцы цауы развæлгъау уынаффæйы тыхсæфтыл расидын йæ тыхы бацæуы тæрхондоны уынаффæ йæ тыхы бацæуыны бонæй;

б) æндæр сæрмагонд цауы, кæд уый нæу æмбæлон ÆЕА НТН-ы æмбæлон нормæйы интерпре​тацийæн.

10. Таможнæйон орган хъуамæ аива развæлгъау уынаффæ товары равзæрды тыххæй:

а) кæд уый æмбæлон нæу тæрхондоны уынаффæйæн. Уыцы цауы развæлгъау уынаффæы тыхсæфтыл расидын йæ тыхы бацæуы тæрхондоны уынаффæ йæ тыхы бацæуыны бонæй;

б) Гуырдзыстоны финансты министры рдыгæй сбæлвырдгонд æндæр сæрмагонд цауты.

11. Ацы статьяйы 3-аг, 9-æм æмæ 10-æм хæйттæм гæсгæ развæлгъау уынаффæйы архайды æмгъ​уы​дæй раздæр æрурæды кæнæ йæ тыхсæфтыл расидыны цауы ацы уынаффæйы архайд гæнæн ис æмæ адарддæр уа æнæмæнгхъæуæг бадзырды тыххæй, кæцы бындуриуæг кæны ацы уынаффæйыл æмæ кæцы арæзт æрцыд уый архайды æрурæды агъоммæ кæнæ уый тыхсæфтыл расидынмæ. Ахæм æмгъуыдаргъæвд нæ хауы товары равзæрды тыххæй развæлгъау уынаффæмæ, кæцы уагъд цæуы Гуырдзыстоны таможнæйон территорийæ экспортиргонд товары тыххæй. 
12. Ацы статьяйы 11-æм хайы нысангонд æмгъуыдаргъæвд ма хъуамæ уа 6 мæйæ фылдæр развæ​лгъау уынаффæйы æмгъуыдæй раздæр æрурæды кæнæ тыхсæфтыл расидынæй. Уыцы товарæн, кæцыйы тыххæй æвдыст æрцыд товары импорт кæнæ экспорты сертификат таможнæйы формалондзинæдтæ æххæст кæнгæйæ, 6 мæйы æмгъуыд ивд цæуы ацы сертификаты архайды æмгъуыдæй.

13. Уый тыххæй, цæмæй развæлгъау уынаффæйы хицау спайда кæна ацы статьяйы 11-æм хайы нысангонд æмгъуыдаргъæвдæй, уый уыцы уынаффæйы архайды æмгъуыдæй раздæр æрурæдæй кæнæ йæ тыхсæфтыл расидынæй 30 боны æмгъуыдмæ хъуамæ курдиат бадæтта таможнæйон органмæ. Ацы курдиаты хъуамæ уа информаци, æмгъуыд адарддæр кæнын кæй тыххæй домдæуы, уыцы товары нымæцы тыххæй. Таможнæйон оргæнæн ис бар уынаффæ райса æмгъуыд адарддæр кæныны тыххæй æмæ хъуамæ фехъусын кæна уый тыххæй развæлгъау уынаффæйы хицауæн æвæстиатæй, фæлæ уынаффæ рахæссынæн æнæмæнгхъæуæг алы информаци бадæттыны фæстæ иуылæрæгмæ 30 бонмæ.

14. Развæлгъау уынаффæйы рауагъдимæ æмæ развæлгъау уынаффæйы аивынимæ баст процеду​рæтæ æмæ фæтктæ бæрæггонд цæуынц Гуырдзыстоны финансты министры бардзырдæй. 
Статья 24. Æндæр факторты фæдыл развæлгъау уынаффæ  
Товарон коды тыххæй развæлгъау уынаффæйы æмæ товары равзæрды тыххæй развæлгъау уынаф​фæйы йеддæмæ, Гуырдзыстоны финансты министрæн бар ис, сбæлвырд кæна таможнæйон органы рдыгæй æндæр факторты тыххæй развæлгъау уынаффæйы рауагъды цаутæ.   
Статья 25. Авторизацигонд экономикон оператор  
1. Гуырдзыстоны бындурæвæрд гоймагæн, кæцы ифтонг кæны ацы Кодексы 26-æм статьяйы нысан​гонд критериты, бар ис, таможнæйы органмæ барлæвæрд экономикон операторы статусы тыххæй курдиат бадæтта. Бахъуыды цауы æндæр компетентон органтимæ консультацийы фæстæ таможнæйон орган куырдиатгæнæгæн дæтты авторизацигонд экономикон операторы статусы. 
2. Авторизацигонд экономикон операторы статусмæ хауы дыууæ хуызы авторизацийы:

а) авторизаци таможнæйы фæхуымæтæгдæр кæнынæн, кæцы, Гуырдзыстоны таможнæйон закъон​дæттынадмæ гæсгæ, йæ хицауæн дæтты бæрæггонд фæхуымæтæгдæргонд таможнæйон формалон​дзинæдтæй спайда кæныны амалдзинады;

б) авторизаци хъахъхъæды æмæ æдасдзинады, кæцы йæ ​​хицауæн бар дæтты хъахъхъæды æмæ æдасдзинадимæ баст бæрæггонд уæлбартæй спайда кæнынæн.

3. Гоймагæн бар ис, æмрæстæджы хицау уа дыууæ хуызы авторизацийы.

4. Кæд таможнæйы фæрогдæр кæнынимæ баст авторизацигонд экономикон операторы статус нымад æрцæуа æмæ Гуырдзыстоны таможнæйы закъондæттынадæй таможнæйы фæхуымæтæгдæр кæныны бæлвырд хуызимæ баст домæнтæ æххæстгонд æрцæуой, уæд таможнæйон орган гоймагæн дæтты ацы фæхуымæтæгдæр кæнынæй спайда кæныны бар. Таможнæйы орган ногæй ма хъуамæ бæлвырд кæна авторизацигонд экономикон операторы статусы дæтгæйæ цы критеритæ сбæрæг кодтой, уыдон.

5. Ацы статьяйы 2-аг хайы нысангонд авторизацигонд экономикон оператор авторизацийы хуыз​мæ гæсгæ пайда кæны фæхуымæтæгдæргонд таможнæйон контролы мадзæлттæй, се хсæн, къаддæр физикон æмæ документон контролæй.

6. Фæсарæйнаг бæстæйы бындурæвæрд гоймагæн авторизацигонд экономикон операторы статус​имæ баст уæлбартæ дæтты таможнæйон орган, кæд æмæ уый æххæст кæны уыцы бæстæйы æмбæ​лон закъондæттынадæй нысангонд хæстæ æмæ уавæртæ, кæцытæ Гуырдзыстоны рдыгæй нымад сты Гуырдзыстоны авторизацигонд экономикон операторæн цы хæстæ æмæ уавæртæ æвæрд ис, уыдонæн эквивалентыл. Фæнысангонд уæлбарты лæвæрд хъуамæ бындуриуæг кæна Гуырдзыс​то​ны æхсæнадæмон бадзырдæй нысангонд æмзæрдиуæгдзинады принципыл, кæд æмæ Гуырдзысто​ны закъондæттынадæй æндæр исты нæй нысангонд. 
7. Фæхуымæтæгдæргонд таможнæйон формалондзинæдтæ, хъахъхъæды æмæ æдасдзинады уæл​бар​тæ æмæ фæхуымæтæгдæргонд таможнæйон контролы мадзæлттæ авторизацигонд экономикон операторæн бæлвырдгонд цæуынц Гуырдзыстоны финансты министры бардзырдæй.

Статья 26. Авторизацигонд экономикон операторы статусы раттыны критеритæ 
1. Авторизацигонд экономикон операторы статусы лæвæрды критеритæ сты:

а) Гуырдзыстоны таможнæйон, фиддонон æмæ административон закъондæттынады нысаниуæг​джын хæлды нæуæвынад, афтæ-ма куырдиатгæнæджы экономикон архайдимæ баст тугтæрхоны (уголовон) фыдракæнды нæуæвынад;

б) куырдиатгæнæджы рдыгæй сæххæстгонд операциты æмæ товары лæсæнты æххæст кæныны бæр​зонд æмвæзады контролы уæвынад, кæцы æххæстгонд цæуы коммерцион разамынды систе​мæйы æмæ æмбæлон цауы транспортон хыгъдлæвæрды фæрцы æмæ кæцы ифтонг кæны æмбæлон таможнæйон контролы;

в) æнæфидынхъомад æмæ финансон фидардзинад. Ацы критери гæнæн ис нымад æрцæуа бæлвыр​дгондыл, кæд курдиатдæттæгæн ис хорз финансон уавæр, кæцы фадат дæтты, сæххæст кæна йæ экономикон архайдимæ баст хæстæ;

г) ацы Кодексы 25-æм статьяйы 2-аг хайы «а» дæлпункты нысангонд авторизацийы цауы – компетенцийы кæнæ профессионалон квалификацийы практикон стандарт, кæцы комкоммæ баст у æххæстгонд архайдимæ;

д) ацы Кодексы 25-æм статьяйы 2-аг хайы «б» дæлпункты нысангонд авторизацийы цауы – хъахъхъæнынады æмæ æдасдзинады æмбæлон стандарт. Ацы домæн нымад æрцæудзæн æххæс​т​гондыл, кæд курдиатдæттæг бæлвырд кæны, æхсæнадæмон балæвæрды рæхысы æдасдзинады æмæ хъахъхъæды ифтонг кæныны тыххæй æмбæлон мадзæлттæ кæй исы, ​​уыцы нымæцы ахæм сферæты, цахæм у товары æнæхъæндзинад æмæ æнцонвадатдзинад, логистикон процесстæ æмæ спецификон товары бакуыст, персонал æмæ бизнес-партнерты идентифицирад.

2. Фæхуымæтæгдæргонд таможнæйон формалондзинæдтæ кæнæ/та хъахъхъæнынады æмæ æдас​дзи​нады уæлбартæ, кæцытæ баст сты авторизацигонд экономикон операторы статусы хицауиуæг​имæ, нæ хауынц уыцы товартæм, кæцытæн Гуырдзыстоны закъондæттынадæй таможнæйы контро​лы сæрмагонд уавæртæ æвæрд ис.

3. Авторизацигонд экономикон операторы статусы лæвæрды уавæртæ, авторизацийы æмбæлон хуызæй спайда кæныны фæтк, афтæ-ма уыцы цаутæ, кæцыты фæхуымæтæгдæргонд таможнæйон формалондзинæдтæ кæнæ/та хъахъхъæды æмæ æдасдзинады уæлбартæ, кæцытæ баст сты автор​иза​цигонд экономикон операторы статусы хицауиуæгимæ, бæлвырдгонд цæуынц Гуырдзыстоны финансты министры бардзырдæй.

Сæр III. Таможнæйон контроль  
Статья 27. Таможнæйон контроль æмæ рискы фæтктæ  
1. Таможнæйы органæн бар ис таможнæйы контроль æххæст кæнын цыфæнды хуызы дæр, се хсæн:

а) сбæлвырд кæна деклараци, документ, бæрæггæнæнтæ æмæ æндæр информаци, уымæн цахæм​фæнды хуызы бавдыст;

б) ауадза дзыхæй ныхас, райса æмбарынгæнæнтæ, сæххæст кæна цæстдард (видео- æмæ аудио​фыст);

в) бабæрæг кæна товар, транспортон фæрæз, бæстыхай æмæ арæзтад æмæ территори;

г) райса лабораторион иртасæны ауадзынæн товары фæлварæн кæнæ/та хуызæг;

д) сбæрæг кæна физикон гоймаг;

е) сæххæст кæна товары кæнæ/та транспортон фæрæзы нысан идентификацийы фæрæзы спайда​гæнгæйæ;

ж) сæххæст кæна балæвæрд контролы бын;

з) сæххæст кæна товары рауагъды фæстæ контроль;

и) сæххæст кæна таможнæйон контроль Гуырдзыстоны финансты министры бардзырдæй нысан​гонд æндæр формæйæ.

2. Таможнæйы контроль, æнæнхъæлæджы бæрæггæнæнтæй дарддæр ма, бындуриуæг кæны авто​мати​зацигонд бæрæггæнæнты бакуысты фæрæзты спайда кæныныл рискы идентификацийы, аргълæвæрды æмæ превенцион мадзæлтты райсты нысанæн, рискы критеритæм гæсгæ, кæцытæ арæзт æрцыдысты национ æмæ æхсæнадæмон æмвæзадыл.

3. Таможнæйон орган рискы разамынды фæлгæтты бæлвырд кæны таможнæйон контролы тыххæй кæнæ таможнæйон цæстдарды тыххæй дæлбариуæг товаримæ баст æндæр æмæ æндæр рискы æмвæзадтæ, афтæ-ма уый дæр, дæлбариуæг кæны æви нæ товар специалон таможнæйон контролы, æмæ, кæд товар нысангонд контролы бын ис, уæд сбæлвырд кæны таможнæйон контролы реализа​цийы бынат.  
4. Риск ис товары Гуырдзыстоны таможнæйон территоримæ æрбаластимæ, транзитимæ, бынати​вдимæ, нысанонæй спайда кæнынимæ кæнæ Гуырдзыстоны таможнæйон территорийæ аластимæ кæнæ/та Гуырдзыстоны таможнæйон территорийыл уæвæг фæсарæйнаг товаримæ баст цауы æнхъæлц, кæцы:  
а) хъыгдары Гуырдзыстоны таможнæйон закъондæттынадæй нысангонд мадзалæй æмбæлон æгъ​да​уæй спайда кæнын;

б) зиан хæссы Гуырдзыстоны паддзахады финансон интерестæн;

в) тæссагдзинад хæссы Гуырдзыстоны аддзахады æмæ йæ цæрджыты æдасдзинадæн, адæймаджы кæнæ цæрæгойты æнæниздзинадæн кæнæ зайæгойты æнæниздзинадæн, алфæмблайæн кæнæ фæлхасгæнджытæн.

5. Рискты уагдæттын у рискты уæлæндæвды фæкъаддæр кæнынæн æнæмæнгхъæуæг мадзæлтты æххæст кæныны нысанæй рискты системон идентификаци, се хсæн, стæмхатт æвзæрсты методæй басгæрстæй. Рискты уагдæттынмæ хауы бæрæггæнæнты æмæ информацийы æмбырд кæнын, рискы анализ æмæ аргълæвæрд, райсинаг мадзæлтты сбæлвырд кæнын æмæ райсын, ацы процессты æмæ сæ фæстиуæгты регулярон мониторинг æмæ сæм æркæсын.

6. Кæд товар, таможнæйон контролы йеддæмæ, дæлбариуæг кæны афтæ-ма Гуырдзыстоны закъон​дæттынадæй нысангонд æндæр хуызы контролы, кæцыйы æххæст кæны таможнæйон органы йеддæмæ, æндæр компетентон орган дæр æххæст кæны, уæд таможнæйон орган ахæм контроль æххæст кæны ацы компетентон органимæ æнгом æмгуыстады фæлгæтты (кæд гæнæн уыдзæн, таможнæйон контролимæ иумæ (иу рудзынгы принципæй)).
61. Гуырдзыстоны таможнæйон территорийы фæлгæтты, Гуырдзыстоны мидхъуыддæгты минист​ра​ды фæдагурæн юрисдикцимæ чи хауы, ахæм æндæр фыдракæндтæ, кæцытæ хауынц Гуырдзыстоны таможнæйон наркотиктæ кæнæ сæ аналогтæ, прекурсортæ, ног психоактивон буаргъæдтæ, психотропон буаргъæдтæ кæнæ сæ аналогтæ æнæзакъононæй ласын ма руадзын, рабæрæг кæнын æмæ бауромынæн наркотикты æнæзакъонон змæлды рабæрæг æмæ превенцийы æмæ иумæйаг кусæгон къордтæ арæзт цæуынц таможнæйон органы æмæ Гуырдзыстоны мидхъуыддæгты министрады хсæн æмгуыстады/координиргонд архайды фæлгæтты, кæцытæ æххæст кæндзысты таможнæйон контроль ацы статьяйы фыццаг хайы «в» дæлпунктæй кæнæ/та «д» дæлпунктæй бæрæггонд форгмæйæ, Гуырдзыстоны финансты министры æмæ Гуырдзыстоны мидхъуыддæгты министры иумæйаг бардзырдæй сфидаргонд фæткæй.

62. Наркотикон фæрæзты æнæзакъонон зилдухы превенцийы, рабæрæг кæныны æмæ æруромыны къухарæзты иумæйаг центры æмæ иумæйаг кусæгон къордты архайды фæтк бæлвырдгонд цæуы Гуырдзыстоны финансты министры æмæ Гуырдзыстоны мидхъуыддæгты министры иумæйаг бардзырдæй.

7. Гуырдзыстоны Конституцийæ бæрæггонд бæрнон гоймæгты кæнæ Гуырдзыстоны хицауады уынаффæйæ бæрæггонд гоймæгты тыххæй æндæр æмæ æндæр таможнæйон контролы æххæст кæныны фæтк бæлвырд цæуы Гуырдзыстоны финансты министры бардзырдæй.  

Статья 28. Контролы бын лæвæрд  
1. Таможнæйон контролы фæрсты ахизгæйæ æрбаласгæ товары зилдухы æруромынæн æмæ ацы зилдухы хайадисæг гоймæгты рабæрæг кæнынæн таможнæйон орган алы конкретон цауы, Гуырдзыстоны æхсæнадæмон бадзырды бындурыл, фæсарæйнаг бæстæйы таможнæйон органы кæнæ/та æндæр компетентон органы курдиатæй кæнæ та Гуырдзыстоны таможнæйон органы  кæнæ/та барадхъахъхъæнæг органы курдиатæй пайда кæны контролы бын лæвæрды формæ, кæцы нысан кæны Гуырдзыстонмæ æрбаласт, Гуырдзыстонæй аласын кæнæ та йæ территорийыл транзитæй ауадзын уæлдæр банысангонд товар æнæзакъонон зилдухы таможнæйон органы контролы бын.

2. Ацы статьяйы фыццаг хайы нысангонд товары тыххæй контроль кæмæн ис, ахæм балæвæрды формæйæ пайда кæныны фæдыл уынаффæ исы таможнæйон орган æмбæлон барадхъахъхъæнæг органимæ бадзырдæй.

3. Контролы бын лæвæрды реализацийы фæтк бæлвырд цæуы Гуырдзыстоны финансты министр æмæ Гуырдзыстоны мидхъуыддæгты министры иумæйаг бардзырдæй.

Статья 29. Таможнæйон контролы зонæ  
1. Таможнæйон контролы зонæ у специалонæй рахицæнгонд бынат, цыран æххæстгонд цæуынц таможнæйон контролы мадзæлттæ товары кæнæ/та транспортон фæрæзы æмæ гоймаджы тыххæй.

2. Таможнæйон контролы зонæтæ сты:

а) таможнæйон уадзæн пункт;

б) таможнæйон органы æфтауцдон;

в) оформитгæнæны экономикон зонæ;

г) таможнæйы æвæрæн;

д) сæрибар базарады пункт;

е) таможнæйон органы рдыгæй снысангонд территори аэропорты, денджызон порты, наулæууæны кæнæ æфсæнвæндаджы станцæйы, кæцы гом у æхсæнадæмон змæлдæн;

ж) Гуырдзыстоны таможнæйон территорийыл уæвæг æфсæнвæндаджы станцæйы æфсæнвæндагон рельсты хай – æфсæнвæндагон рельсты хайыл таможнæйон контролы бын товары æвæрды периодмæ;
з) æндæр æвæрæн бынат, бæстыхай, транспортон фæрæз, цыран сты таможнæйон цæстдарды бын товар кæнæ/та транспортон фæрæз;

и) Гуырдзыстоны финансты министры бардзырдæй снысангонд фæткмæ гæсгæ таможнæйон органы рдыгæй снысангонд æндæр бынат таможнæйон формалондзинæдты реализацийæн.

3. Тобæгонд у таможнæйон контролы зонæйы экономикон архайдтытæ æххæст кæнын æнæ тамож​нæйон органы разыдзинадæй, товары кæнæ/та транспортон фæрæзы æмæ гоймаджы бынативд, транспортон фæрæзы æвгæнын/равдæлон кæнын æмæ æнæмæнгхъæуæг таможнæйон формалондзинæдтæ сæххæст кæнынмæ товары таможнæйон контролы зонæйы арæнтæй æддæмæ ласын.

4. Таможнæйон контролон зонæйы таможнæйон цæстдарды бын цы товартæ ис, уыдоны хицаудзинады бар гæнæн ис æндæр гоймагмæ лæвæрд æрцæуа, Гуырдзыстоны финансты минист​ры бардзырдæй снысангонд фæтк æмæ уавæртæм гæсгæ.

5. Аэропорты, наулæууæны, æфсæнвæндаджы станцæйы таможнæйон контролы зонæмæ бацæ​уыны æмæ бынативды æмæ ацы зонæйы ныууадзыны фæтк бæлвырд цæуы Гуырдзыстоны финансты министры æмæ Гуырдзыстоны мидхъуыддæгты министры иумæйаг бардзырдæй.

Статья 30. Товары рауагъды дарддæр контроль 
1. Товары рауагъды дарддæр контроль æххæст цæуы таможнæйон органы уынаффæйы бындурыл.

2. Товары рауагъды дарддæр контроль кæнгæйæ, таможнæйон органæн йæ бон у сбæрæг кæна:

а) таможнæйон декларацийæ, рæстæгмæ æвæрыны декларацийæ, товары æбаласты иумæйаг декларацийæ, товары арвысты иумæйаг декларацийæ, реэкспорты декларацийæ кæнæ реэкспорты хъусынгæнинагæй деклариргонд бæрæггæнæнты дырысдзинад, афтæ-ма йемæ цы документтæ ис, уыдоны уæвынад, дырысдзинад, æцæгдзинад æмæ бæлвырддзинад;

б) декларанты бухгалтерон хыгъд æмæ æндæр фыстæгтæ, кæцытæ баст сты сбæрæг кæнинаг товаримæ кæнæ уыимæ баст операцитимæ ацы товары рауадзыны размæ кæнæ рауагъды фæстæ.

3. Товары рауагъды дарддæр контролы æххæст кæнгæйæ таможнæйон органæн бар ис, товар басгара кæнæ/та райса уый фæлварæн кæнæ/та хуызæг, кæд товары басгæрст кæнæ/та уый фæлварæн кæнæ/та хуызæг райсын гæнæн и.

4. Товары рауагъды дарддæр контроль гæнæн ис æххæстгонд цæуа товары хицауы кæнæ йæ минæвары кæнæ комкоммæ кæнæ æнæкомкоммæ товармæ гæсгæ æххæстгонд операцийы хайадисæг кæцыфæнды гоймаджы бæстыхай-арæзтады, афтæ-ма кæцыфæнды æндæр гоймаджы бæстыхай-арæзтады, кæцытæн ис документаци æмæ бæрæггæнæнтæ æмæ хауынц нысангонд операцимæ.

5. Товары рауагъды дарддæр контролы æххæст кæны æрмæстдæр таможнæйон орган. Æндæр контролон органтæ æмæ барадхъахъхъæнæг органтæн тобæгонд у товар рауагъды фæстæ контроль кæнын.

6. Товары рауагъды дарддæр контролы æххæст кæнгæйæ, таможнæйон органæн ис бар сбæрæг кæна импорты фиддоны/таможнæйон санкцийы бæрц ацы органмæ цы информаци ис, уый бындурыл, кæд æмæ йын гоймаг нæ бавдиса æрдомгæ информаци.

7. Товары рауагъды дарддæр контроль гæнæн ис æмæ адарддæр уа иуылфылдæр 3 мæйæ. Бахъуыды цауы та, таможнæйон органы хистæримæ разыдзинадæй  гæнæн ис басгæрсты æмгъуыд уæлæмхасæй адарддæр уа иуылфылдæр 2 мæйæ.  
8. Товары рауагъды фæстæ контролы фæстиуджытæ æвдыст цæуынц басгæрсты хыгъдлæвæрды, кæцыйы бындурыл ист цæуы æмбæлон уынаффæ.

9. Кæд товары рауагъды дарддæр контроль рабæрæг кæны импорты фиддон кæнæ/та гоймагæн таможнæйы санкци æвæрыны æнæмæнгхъæугæдзинад, уæд таможнæйон орган райсдзæн уынаффæ импорты фиддон æвæрыны кæнæ гоймагæн таможнæйон санкци æвæрыны тыххæй.

10. Ацы статьяйы 9-æм хайы банысангонд цауы, басгæрсты хыгъдлæвæрды æмæ уый бындурыл ист уынаффæ гоймагæн лæвæрд цæуы Гуырдзыстоны фиддон Кодексы 64-æм статьяйы нысангонд фиддон домæнимæ (дарддæр – фиддон домæн) иумæ.
11. Басгæрсты хыгъдлæвæрды бындурыл импорты фиддоны райсыны æмæ æмбæлон фиддон домæны бавдисыны æмгъуыд у 3 азы. Ацы æмгъуыд пайдагонд нæ цæуы ацы Кодексы 141-аг статьяйы 3-аг хайæ нысангонд цауы.

12. Ацы статьяйы 11-æм хайæ нысангонд æмгъуыд нымад цæуы, импорты фиддонты фидыны хæс куы æрцæуа, уæдмæ æмбæлон къæлиндарон азы фæудæй.

13. Административон фæткхалды рабæрæг кæныны цауы таможнæйон органы барлæвæрд гоймаг аразы протокол административон фæткхалды тыххæй.

14. Тобæгонд у æнæ тæрхонгæнæджы бардзырды æдде сбæрæггонд фарстамæ ногæй æркæсын.

15. Гуырдзыстоны финансты министры бардзырдæй бæрæггонд цæуы товары рауагъды дарддæр контролы æххæст кæныны фæтк.

Статья 31. Документтæ æмæ æндæр информаци æвæрыны ивгъуыдады æмгъуыд  
1. Таможнæйон контролы нысанæн гоймаг хæсджын у ацы Кодексы 13-æм статьяйы фыццаг хайы нысангонд документтæ æмæ æндæр информаци æфснайдæй дара æппынкъаддæр 3 азы дæргъы, таможнæйон органæн райсинаг æмæ æнцонвадат цахæмфæнды формæйæ.

2. Сæрибар зилдухмæ уагъд товарæн (ацы статьяйы 3-аг хайы нысангонд цауы йеддæмæ) кæнæ экспорты процедурæмæ гæсгæ расидт товарæн, ацы статьяйы фыццаг хайæ нысангонд æмгъуыд нымад цæуы таможнæйон декларацийы регистрацийы азы кæронæй сæрибар зилдухмæ рауагъды тыххæй кæнæ экспортон процедурæмæ гæсгæ товары æвæрыны фæстæ.

3. Сæрибар зилдухмæ нысанмæ гæсгæ уагъд товарæн ацы статьяйы фыццаг хайæ нысангонд æмгъуыд нымад цæуы уыцы товарыл таможнæйон цæстдарды фæуды азы кæронæй.  
4. Сæрибар зилдухмæ уагъды йеддæмæ, æндæр таможнæйон процедурæмæ гæсгæ кæнæ реэкс​порты уæвæг кæнæ рæстæгмæ æвæрд товарæн, ацы статьяйы фыццаг хайæ нысангонд æмгъуыд нымад цæуы нысангонд таможнæйон процедурæйы, реэкспорты кæнæ рæстæгмæ æвæрды фæуды азы кæронæй. 

Статья 32. Лæггæдты аргъ  
1. Гоймаг хæсджын нæу Гуырдзыстоны закъондæттынадæй нысангонд куысты рæстæджы тамож​нæйон контролы æххæст кæныны тыххæй таможнæйон органæн фиддон бафидын.

2. Гоймагæн гæнæн ис бахæсгонд æрцæуа лæггæдты аргъы бафидын кæнæ хардзы бафидын таможнæйон органы рдыгæй лæггæдты  æххæст кæнгæйæ, сæрмагондæй, уыцы цауы, кæд:

а) Гуырдзыстоны закъондæттынадæй сфидаргонд таможнæйон орган, цымыдисгæнæг гоймаджы курдиатмæ гæсгæ, æххæст кæны таможнæйон контроль æнæкусгæ рæстæджы, таможнæйон уадзæн пункты æддейæ, товар оформитгæнæны бынаты кæнæ таможнæйон органы компетенцийы фæлгæтты таможнæйон формалондзинæдты æххæст кæныны бынаты æддейæ;

б) ацы Кодексы 12-æм статьяйы фыццаг хайæ нысангонд Гуырдзыстоны таможнæйон закъондæт​тынады æххæст кæныны тыххæй развæлгъау уынаффæ рахæссыны тыххæй кæнæ таможнæйон органы рдыгæй информаци раттыны тыххæй, æнæмæнгхъæуæг сси таможнæйы органмæ бавдыст товары басгæрст/экспертизæ ауадзын æмæ ацы товары куырдиатгæнæгæн раздахыны посты лæггæдты æххæст кæныны тыххæй; 
в) æххæст цæуы товары басгæрст/экспертизæ таможнæйон декларацийы сбæрæг кæныны кæнæ товары скуынæг кæныны нысанæн, кæд хардз цæуы æндæр хæрдзтæ, таможнæйон органы компетенцийы архайдимæ баст хæрдзтæй дарддæр;

г) сæрмагонд контролон мадзæлттæ æххæстгонд цæуынц товары хуызмæ гæсгæ кæнæ потен​ци​алон рискмæ гæсгæ;

д) Гуырдзыстоны хицауады уынаффæйæ нысангонд лæггæдты æндæр хуызтæ таможнæйон органы рдыгæй лæвæрд цæуынц таможнæйон формалондзинæдтæ æххæст кæнгæйæ.

3. Лæггæдты аргъы фадыг æмæ бафидыны фæтк бæрæггонд цæуы Гуырдзыстоны хицауады уын​а​ф​фæйæ.

Сæр IV. Таможнæйон дау
Статья 33. Таможнæйон дауы процесс
1. Ацы Кодексы бындурыл таможнæйон органы ист уынаффæ гæнæн ис бахъаст кæной Гуырдзыстоны финансты министрады системæйы кæнæ тæрхондоны.

2. Гуырдзыстоны финансты министрады системæйы таможнæйон дау (дарддæр – дау) æвзæрст цæуы Гуырдзыстоны фиддон Кодексмæ гæсгæ фиддон дауы равзæрстæн сфидаргонд фæткæй, кæд ацы Кодексæй æндæр исты нæй нысангонд.

3. Гуырдзыстоны финансты министрады системæйы дауы равзæрсты кæцыфæнды этапыл хъаст​гæнæгæн бар ис, тæрхондонмæ курдиат бадæтта.

4. Тæрхондоны дауы процессы фæтк бæлвырдгонд цæуы Гуырдзыстоны административон процес​суалон закъондæттынадæй.

5. Таможнæйон органы уынаффæйыл бахъаст кæнын нæ уромы уый архайды, ацы статьяйы 6-æм æмæ 7-æм хæйтты нысангонд цауты йеддæмæ.   
6. Таможнæйон органы/дауы бæстонгæнæг орган æнæхъæнæй кæнæ хайгай æрлæууын кæны бахъастгонд уынаффæйы æххæст кæнын, кæд ис æмбæлон дызæрдыгдзинад, цæмæй ацы уынаффæ Гуырдзыстоны таможнæйон закъондæттынадæн ныхмæлæууæг у, кæнæ та йæ æххæст кæнын æмбæлон гоймагæн æнæсрастгæнгæ зиан æрхæсдзæн.

7. Бахъастгонд уынаффæ, кæцы импорты фиддоны/таможнæйон санкцийы фидыны хæсы расайы, нымад цæуы æрлæудыл дауы райдайæн бонæй йæ фæудмæ, æрмæстдæр импорты фиддоны/​таможнæйон санкцийы фидыны хайы.
8. Ацы статьяйы 7-æм хайы нысангонд цауы пайдагонд цæуы Гуырдзыстоны фиддон Кодексы 254-æм статьяйы нысангонд дайуаг фиддон хæсты ифтонг кæныны мадзæлттæ уыцы статьяйæ нысангонд цауты æмæ сфидаргонд фæткæй.

9. Дауы рæстæджы ацы Кодексæй сфидаргонд ивгъуыдады æмгъуыд æрлæууы.

10. Таможнæйон органы рдыгæй тæрхондоны/дауы бæстонгæнæг органы уынаффæйы æххæст кæнгæйæ ацы Кодексæй сфидаргонд ивгъуыдады æмгъуыд пайдагонд нæ цæуы.   
Чиныг II
Базарады хъахъхъæнæг мадзæлттæ, товары таможнæйон аргъ  
Сæр V. Базарады хъахъхъæнæг мадзæлттæ
Статья 34. Базарады хъахъхъæнæг мадзал  
Базарады хъахъæнæг мадзал у ахæм мадзал, кæцы æппæтдунеон базарадон организацийы прин​ципты æмæ нормæты æмæ Гуырдзыстоны закъондæттынадмæ гæсгæ æххæстгонд цæуы.

Статья 35. Товары идентификаци æмæ классификаци  
1. Товары идентификаци æмæ классификаци æххæстгонд цæуы ÆЕА НТН-ы бындурыл, кæцы Гуырдзыстоны финансты министры бардзырдæй бæлвырд цæуы.

2. ÆЕА НТН у товары классификацийы кодты системæ, кæцы æмбæлон у «Товары сфысты æмæ кодты гармонизацигонд системæйы тыххæй» æхсæнадæмон конвенцийы номенклатурæйы æмæ лæмбынæг æвдыст цæуы иуæндæс нысанæй, национ экономикæйы спецификæ хынцгæйæ.

3. Товары деклараци кæнгæйæ товарон коды ÆЕА НТН-мæ гæсгæ бæлвырд кæны деклорант.

4. Таможнæйон орган контроль кæны декларанты рдыгæй бæрæггонд товарон коды растдзинад.

Статья 36. Товары равзæрд  
1. Товары равзæрд бæрæг цæуы товары Гуырдзыстоны таможнæйон территоримæ æрбаласты рæс​тæджы кæнæ/та Гуырдзыстоны таможнæйон территорийæ аласты рæстæджы базарадон хъахъхъæнынады мадзæлттæ æххæст кæныны нысанæй.

2. Товары равзæрд гæнæн ис æмæ уа æнæпреференциалон кæнæ преференциалон.

3. Товары æнæпреференциалон равзæрдæй пайдагонд цæуы:

а) импорты фиддоны нысанæн, Гуырдзыстоны æхсæнадæмон бадзырдæй нысангонд уæлбарæй пайда кæныны йеддæмæ;

б) æддагон базарады регуляцигæнæг æнæтарифон мадзæлттæ æххæст кæныны тыххæй, кæцытæ фидаргонд цæуынц æндæр барадон акттæй.

4. Товарæн лæвæрд цæуы æнæпреференциалон равзæрд æмæ нымад цæуынц уыцы бæстæйы равзæрдыл, цыран:

а) уыцы товар райст æрцыд æнæхъæнæй;

б) ацы товар бавзæрста фæстаг нысаниуæгон трансформаци, йæ рауагъды иуæй фылдæр бæстæ хайад куы иста.

5. Товары преференциалон равзæрды сбæлвырд кæныны критеритæ æмæ процедурæ, афтæ-ма тов​ары преференциалон равзæрды бæлвырдгæнæг документы формæ æмæ йæ баххæст кæныны фæтк бæлвырд цæуы Гуырдзыстоны æмбæлон æхсæнадæмон бадзырдæй.

6. Кæд таможнæйон декларацийы/реэкспорты декларацийы амынд у информаци товары равзæрды бæстæйы тыххæй, уæд таможнæйон орган гæнæн ис æмæ æрдома декларантæй, цæмæй сбæлвырд кæна товары равзæрд.

7. Кæд товары равзæрды сбæлвырд кæнын Гуырдзыстоны закъондæттынадæй æнæмæнгхъæугæ у, уæд æмбæлон дызæрдыгдзинады цауы, гæнæн ис æмæ таможнæйон орган æрдома уæлæмхас бæлвырдгæнæнтæ, цæмæй товары равзæрды тыххæй информаци æвдыст æрцæуа товары равзæрды сбæлвырд кæныны æмбæлон уагæвæрдтæм гæсгæ.

8. Гуырдзыстоны равзæрды статусы уæвæг товары равзæрды бæлвырдгæнæг документы дæттыны, афтæ-ма уый равзæрды бæлвырдгæнæг процедурæтæ æмæ фæтктæ бæлвырдгонд цæуынц Гуырдзыстоны хицауады уынаффæйæ дæр.

Сæр VI. Товары таможнæйон аргъ 
Статья 37. Товары таможнæйон аргъы сбæрæг кæныны иумæйаг уагæвæрдтæ  
1. Товары таможнæйон аргъ бæрæггонд цæуы ацы Кодексмæ гæсгæ æмæ «Тарифты æмæ базарады тыххæй» 1994 азы генералон бадзырды 7-æм статьяйы æххæст кæныны тыххæй бадзырдæй сфидаргонд фæтктæм гæсгæ.

2. Товары деклараци кæнгæйæ товары таможнæйон аргъ бæрæг кæны декларант, фæлæ декларан​ты рдыгæй бæрæггонд товары таможнæйон аргъы растдзинад контроль кæны таможнæйон орган.

3. Уыцы факт, цæмæй товар у уæйгæнæн дзаума æмæ декларацигонд у сæрибар зилдухмæ рауадзыны нысанæй, фаг у уымæн, цæмæй ацы товар нымад æрцæуа Гуырдзыстонмæ экспортæн уæйгондыл. Кæд товары Гуырдзыстонмæ экспортæн ауæй кæныны фæстæ æххæстгонд æрцыд уыцы товары ногæй ауæй кæнын (се хсæн, таможнæйон æфтауцдоны), уæд товары таможнæйон аргъ сбæрæг кæнынæн пайдагонд цæуы уый Гуырдзыстонмæ экспортæн ауæй кæныны аргъ. 

4. Ацы сæры нысæнттæн гоймæгтæ нымад цæуынц æмбаст гоймæгтыл, кæд:

а) уыдон кæрæдзийы хъуыддæгтæн разамынд дæттынц (сты амалиуæгон субъекты разамынд​дæттыны барлæвæрды уæвæг  гоймæгтæ);

б) уыдон сты закъонон æгъдауæй нымад бизнес-партнертæ (амалиуæгадон интерестæй баст гоймæгтæ);

в) уыдон сты куыстдæттæг дæр æмæ кусджытæ дæр;

г) æртыккаг гоймаг комкоммæ кæнæ æнæкомкоммæ хицау у кæнæ контроль кæны дыууæ гоймаджы хъæлæсæппæрсты бары уæвæг акциты 5 кæнæ 5-æй фылдæр процентæн кæнæ æртыккаг гоймагæн ис 5 кæнæ 5-æй фылдæр фылдæр проценты уыцы акцитæй;

д) иу гоймаг комкоммæ кæнæ æнæкомкоммæ контроль кæны иннæ гоймагыл;

е) уыдон комкоммæ кæнæ æнæкомкоммæ контроль кæны æртыккаг гоймаг;

ж) уыдон иумæ, комкоммæ кæнæ æнæкомкоммæ контроль кæнынц æртыккаг гоймаг;

з) уыдон сты иу бинонты уæнгтæ.

5. Ацы сæры нысæнттæн хъуыддагон æмахастæй баст гоймæгтæ, кæцытæй иу у иннæйы эксклюзи​вон агент, дистрибьютор кæнæ концессионер, нымад цæуынц æмбаст гоймæгтыл æрмæст уыцы цауы, кæд ифтонг кæнынц ацы статьяйы 4-æм хайæ нысангонд критериты.

6. Æрласгæ товары таможнæйон аргъ бæрæггонд цæуы ахæм методтæй:

а) фидыды аргъмæ гæсгæ (фыццаг метод);

б) æмхуызон товары фидыды аргъмæ гæсгæ (дыккаг метод);

в) æнгæс товары фидыды аргъмæ гæсгæ (æртыккаг метод);

г) товары иуæгон аргъмæ гæсгæ (цыппæрæм метод);

д) арæзт аргъмæ гæсгæ (фæндзæм метод);

е) резервон методмæ гæсгæ (æхсæзæм метод).

7. Ацы статьяйы 6-æм хайæ нысангонд товары таможнæйон аргъ сбæрæг кæныны алы фæдылдзог методæй дæр пайдагонд цæуы, кæд раздæры методæй спайда кæнын æмбæлонæй гæнæн нæй, уæд. Декларантæн ис бар аивын, ацы статьяйы 6-æм хайы «г» æмæ «д» дæлпунктты нысангонд товары таможнæйон аргъ сбæрæг кæныны методты спайда кæныны фæтк.

8. Гуырдзыстоны экспортæн товары ауæй кæныны фæстæ, сæрибар зилдухмæ рауадзыны размæ, æртыккаг бæстæйы товарæй спайда кæнын, гæнæн ис æмæ лæггад кæна фидыды аргъмæ гæсгæ товары таможнæйон аргъ сбæрæг кæныныл нæйы зæгъыны бындурæн.

9. Товары таможнæйы аргъ сбæрæг кæныны тыххæй фактивонæй бафидгæ кæнæ/та фидинаг аргъ у æнæхъæн суммæ, кæцыйы æлхæнæг уæйгæнæгæн бафыста кæнæ/та хъуамæ бафида. Ацы аргъмæ хауынц æппæт фиддонтæ, куыд комкоммæ, афтæ æнæкомкоммæ дæр, кæцытæ сты товар уæй кæныны уавæртæ.

10. Товары равзæрды бæстæйы кæнæ товары экспорты бæстæйы бафыст æнæкомкоммæ фиддоны суммæ нæ хауы товары таможнæйон аргъмæ.

11. Кæд товарты таможнæйон аргъ сбæрæг кæныны рæстæджы:

а) товары аргъ фактон æгъдауæй кæнæ æххæстæй фыст нæма æрцыд, уæд æххæстæй фидгæ аргъæй спайда кæнынц йæ таможнæйон аргъ сбæрæг кæныны бындурæн;

б) товары кæронбæттæн фидинаг аргъ у фылдæр æцæгæй бафидгæ кæнæ/та фидинаг аргъæй, кæ​рон​бæттæн фидинаг аргъæй спайда кæндзысты йæ таможнæйон аргъ сбæрæг кæныны бындурæн;

в) товары кæронбæттæн фидинаг аргъ у къаддæр æцæгæй бафидгæ æмæ/кæнæ фидинаг аргъæй, кæронбæттæн фидинаг аргъ гæнæн ис спайда кæной куыд бындур йæ таможнæйы аргъ сбæрæг кæнынæн декларацийы бындурыл, кæд уый æппæтыфыццаг контрактæй бæрæггонд хæс у.  
12. Кæд деклариргонд товар иу транзакцийы балхæд товарон партийы хай у, уæд товары фидыды аргъ афтæ-ма пропорцийæ хъуамæ æмбæлон уа æнæхъæн товарон партийы аргъæн, цахæмæй деклариргонд товары нымæц æмбæлон уыдзæн æнæхъæн товарон партийы бæрцæн. фактивонæй бафидгæ кæнæ фидинаг аргъ дихгонд цæудзæн пропорционалонæй афтæ-ма уыцы цауы дæр, кæд æмæ уаргъы хай фесæфа.

13. Товары таможнæйон аргъ бæрæг кæнгæйæ ацы сæры уагæвæрдтæ пайдагонд цæуынц афтæ-ма товары сæрибар змæлдмæ рауадзыны агъоммæ уый тыххæй æндæр таможнæйон процедурæйы æххæст кæныны кæнæ товары спайда кæныны нысаны фæивыны цауы дæр.  
Статья 38. Бадзырды аргъы метод  
1. Ацы статья æркаст цæуы ацы Кодексы 44-æм статьяимæ иумæ, кæцы æвдисы товарæн факти​вонæй бафидгæ кæнæ/та фидинаг аргъы æрбæстон кæнын уыцы цауы, кæд æмæ æлхæнæг хъуамæ бафида бæрæг элементтæ, кæцытæ сты таможнæйон аргъы хай, фæлæ нæ хауынц товарæн фактивонæй бафидгæ кæнæ фидинаг аргъмæ.

2. Товары таможнæйон аргъ бæрæггонд цæуы фидыды аргъæй, кæнæ Гуырдзыстоны экспортæн уæйгонд товарæн фактивонæй бафидгæ кæнæ/та фидинаг аргъæй, ацы Кодексы 44-æм статьяйы æвæрд домæнты хынцгæйæ, кæд æмæ æххæстгонд цæуы алы ахæм уавæр:

а) æлхæнæджы рдыгæй товарæй пайда кæнынимæ баст ницы арæнæвæрдтæ ис, уыцы арæнæвæрды йеддæмæ, кæцы:

а.а) Гуырдзыстоны закъондæттынадæй у сфидаргонд кæнæ æрдомгæ;

а.б) бæлвырд кæны географион районты номхыгъд, цыран бар ис товар ногæй уæй кæнын;

а.в) æндæвдад не вдисы товары аргъыл;

б) товары уæй кæнын кæнæ аргъ нæу баст исты уавæримæ кæнæ амалимæ, кæцыйы товары аргълæвæрды тыххæй аргъ скæнæн (аргъ сбæрæг кæнын) нæй. Кæд ахæм уавæр кæнæ амал гæнæн ис æмæ æрцæуа (аргъ сбæрæг кæнын), уæд уыцы аргъ нымад цæуы æлхæнæджы æнæкомкоммæ фиддоныл æмæ, уымæ гæсгæ, фактивонæй бафидгæ кæнæ фидинаг аргъы хайыл;

в) æлхæнæджы рдыгæй товары уый фæстæ уæй кæныны, æрвитыны кæнæ спайда кæныны фæс​тиуæгæн цы æфтиæгтæ райста, уыдонæй иу хай дæр нæдæр комкоммæ æмæ нæдæр æнæкомкоммæ лæвæрд нæ цæуы уæйгæнæгæн, уыцы цауы йеддæмæ, кæд æмæ гæнæн ис ацы Кодексы 44-æм статьямæ гæсгæ æмбæлон ивддзинæдтæ бахæссын;

г) фактивонæй бафидгæ кæнæ фидинаг аргъ нымад цæуы объективон æмæ бæлвырдгонд бæрæг​гæнæнты бындурыл;

д) æлхæнæг æмæ уæйгæнæг кæрæдзийæ баст гоймæгтæ не сты. Кæд æмæ æлхæнæг æмæ уæйгæнæг сты кæрæдзийæ баст гоймæгтæ, уæд товары таможнæйон аргъ сбæрæг кæныны тыххæй фидыды аргъы методæй спайда кæныны фадат æвæрд цæуы ацы статьяйы 3-аг æмæ 6-æм хæйттæ хынцгæйæ.

3. Æрмæст уыцы уавæр, æмæ æлхæнæг æмæ уæйгæнæг æмбаст гоймæгтæ сты, нæй гæнæн æмæ суа товары таможнæйы аргъы сбæрæг кæныны рæстæджы фидыды аргъы методы спайда кæныныл нæйы зæгъыны бындур. Ацы цауы бæлвырдгонд цæуы товары уæй кæныны æппæт уавæртæ æмæ фидыды аргъ спайда кæнын, кæд нысангонд гоймæгты хсæн ахастытæ нæ бандæвтой товары фидыды аргъыл.

4. Кæд декларанты рдыгæй бавдыст кæнæ æндæр хуызы райсгæ информацийы бындурыл таможнæйон органæн ис æмбæлон бындуртæ дызæрдыг кæнынæн, æлхæнæг æмæ уæйгæнæджы хсæн ахастытæ товары фидыды аргъыл кæй бандæвтой, уæд таможнæйон орган хъуамæ фехъусын кæна декларантæн йæ æмбæлон хъуыдытæ (фыстæй, кæд æмæ декларант æрдомы, уæд). Декларантæн ис бар æмбæлон æмбарынгæнæнтæ бавдисын ацы хъуыдытæм гæсгæ.

5. Кæд æлхæнæг æмæ уæйгæнæг сты æмбаст гоймæгтæ, уæд товары таможнæйон аргъ бæрæггонд цæуы фидыды аргъы методæй, кæд æмæ декларант таможнæйон органæн бавдисы бæлвырд​гæнæнтæ, цæмæй уыцы аргъ максималонæй хæстæг у рæстæджы уыцы фадыгмæ бæрæггонд ахæм аргъæй искæцымæ:

а) уыцы æрбаласгæ идентон кæнæ æнгæс товары фидыды аргъ, кæцы уæйгæнæг æнæхæстæг гоймагæн (æлхæнæгæн) ауæй кодта;

б) ацы Кодексы 41-аг статьямæ гæсгæ бæрæггонд идентон кæнæ æнгæс товары таможнæйон аргъ;

в) ацы Кодексы 42-аг статьямæ гæсгæ бæрæггонд идентон кæнæ æнгæс товары таможнæйон аргъ.

6. Ацы статьяйы 5-æм хайæ сфидаргонд уагæвæрд æххæстгонд цæуы декларанты курдиатмæ гæс​гæ, æрмæстдæр абарынæн. Уымæй уæлдай ма нымад цæуы коммерцион æмæ бæрцон æмвæзады хсæн хицæндзинæдтæ, ацы Кодексы 44-æм статьяйы нысангонд элементтæ æмæ уæйгæнæгæн цы хæрдзтæ æрцыд, ахæм товары уæй кæныны фæстиуæгæн, кæцыты æлхæнæг æмæ уæйгæнæг æмбаст гоймæгтæ не сты.

Статья 39. Идентон товары бадзырды аргъы метод  
1. Кæд нæй гæнæн сбæрæг кæнын импортиргонд товары таможнæйон аргъ фидыды аргъы методæй, уæд товары таможнæйон аргъ нымад цæуы импортиргонд идентон товары фидыды аргъыл, кæцы уæйгонд æрцыд Гуырдзыстоны экспортæн æмæ экспортиргонд æрцыд уыцы кæнæ зæгъæн ис уыцы иу рæстæджы, куыддæр аргъкæнинаг товары экспорт  æххæст æрцыд.
2. Ацы статьяйы нысанмæ гæсгæ идентон товары экспорт уыцы кæнæ зæгъæн ис уыцы иу рæс​тæджы нысан кæны, цæмæй идентон товары экспорты датæ æмæ аргъкæнинаг товары экспорты датæйы хсæн хицæндзинад 30 бонæй фылдæр нæу (аргъкæнинаг товары экспорт æххæстгонд æрцыд идентон товары экспортæй 30 боны раздæр кæнæ сæ экспорты 30 боны фæстæ).

3. Товары таможнæйон аргъ сбæрæг кæныны тыххæй товар нымад цæуы идентон товарыл, кæд уыцы товар æмæ аргъкæнинаг товар, физикон миниуджыты, хæрзхъæддзинады, репутацийы æмæ равзæрды бæстæмæ гæсгæ æмхуызон у. Товар идентон товарыл нымад цæуы уымæ гæсгæ, цæмæй ацы товары æмæ аргъкæнинаг товары хсæн хæрзчысыл хицæндзинæдтæ ис æддаг бакастæй, кæд æндæр æгъдауæй уый æмбæлон у уæлдæр ранымад бæлвырдгæнæнæн.  
4. Идентон товарыл нымад нæ цæуы ахæм товар, кæцыйы инженер у, куыстгæнæн, аивадон диз​айн, нывæзт æмæ эскизтæ арæзт æрцыдысты Гуырдзыстоны.

5. Ацы статьяйæ пайда кæнгæйæ æндæр гоймаджы рдыгæй конд товары фидыды аргъ æркастгонд цæуы, кæд уыцы гоймаджы (рауадзæджы) рдыгæй конд идентон товары фидыды аргъы тыххæй бæрæггæнæнтæ нæй.

6. Ацы статьяйы фыццаг хаймæ гæсгæ товары таможнæйон аргъ сбæрæг кæныны бындур у:

а) таможнæйон органы рдыгæй регистрацигонд уыцы æрбаласт идентон товары фидыды аргъ, кæцы уæйгонд æрцыд экспортæн Гуырдзыстоны уыцы коммерцион æмæ цалдæрон æмвæзадтыл, кæцытыл дæр уæйгонд æрцыдысты аргъкæнинаг товар (нысан кæны товарон партийы гуырахст æмæ аргъ);

б) ацы хайы «а» дæлпункты нысангонд уавæры нæ уæвыны рæстæджы – таможнæйон органы рдыгæй регистрацигонд идентон товары фидыды аргъ, кæцы уæйгонд æрцыд æндæр коммерцион æмвæзадыл кæнæ/та æндæр бæрцæй, кæд уыцы товары таможнæйон аргъ корректиргонд у коммерцион æмвæзадæй кæнæ/та бæрцæй хицæндзинæдтæ хынцгæйæ. Ахæм корректурæ гæнæн ис арæзт æрцæуа таможнæйон органæн бавдыст бæлвырдгæнæнты бындурыл, кæцы бæлвырд кæны корректирады нысаны æмæ дырысдзинады, æнæкæсгæ уымæ, рæзын кæны æви къаддæр кæны корректирад товары таможнæйон аргъы.
7. Ацы Кодексы 44-æм статьяйы 6-æм хайы нысангонд хæрдзты уыцы хицæндзинадмæ гæсгæйæ, кæцы расайгæ у аргъкæнинаг товары æмæ импортиргонд идентон товары аласæн транспортон фæрæзты æмæ аласты дæрддзæгты хицæндзинадæй, æххæстгонд цæуы товары таможнæйон аргъы корректирад.
8. Ацы статьяйы нысанæн æрбаласт идентон товары таможнæйон аргъ, кæцы корректиргонд у ацы статьяйы 6-æм æмæ 7-æм хаймæ гæсгæ, бæрæггонд цæуы æрмæстдæр фидыды аргъы методæй.

9. Кæд æмæ æрбаласт идентон товарæн иуæй фылдæр фидыды аргъ рабæрæг уа, уæд æппæты къаддæр аргъæй спайда кæндзысты, цæмæй сбæрæг кæной аргъкæнинаг товарæн йæ таможнæйон аргъ.

Статья 40. Æнгæс товары бадзырды аргъы метод  
1. Кæд импортиргонд товары таможнæйон аргъ фидыды аргъы методæй кæнæ идентон товары фидыды аргъы методæй сбæрæг кæнын гæнæн нæ уа, уæд товары таможнæйон аргъыл нымад цæуы, Гуырдзыстоны экспортæн уæйгонд æмæ экспортиргонд товары экспорты рæстæджы кæнæ æввахс уыцы рæстæджы экспортиргонд идентон товары фидыды аргъ.

2. Ацы статьяйы нысанæн уыцы рæстæджы кæнæ зæгъæн ис æввахс рæстæджы экспортиргонд нысан кæны, цæмæй æнгæс товары экспорты датæ æмæ аргъкæнинаг товары экспорты датæйы хсæн хицæндзинад 30 бонæй фылдæр нæу (30 боны экспорты размæ кæнæ 30 боны экспорты фæстæ).

3. Товары таможнæйон аргъ сбæрæг кæныны тыххæй æнгæс товар нымад цæуы ахæм товарыл, кæцы нæу раст аргъгонд товар, уыимæ иумæ, æнгæс товары æмæ аргъкæнинаг товарæн ис иу равзæрды бæстæ, æнгæс физикон миниуджытæ æмæ сконды æрмæг, кæцыты бындурыл æнгæс товарæн йæ бон у æххæст кæнын уыцы функцитæ, кæцытæ аргъкæнинаг товар æххæст кæны, æмæ вæййы коммерцион цæстæнгасæй ивæн.

4. Æнгæс товарыл нымад нæ цæуы ахæм товар, кæцыйы инженерон, процессон, аивадон дизайн, нывæзт æмæ эскизтæ цæттæ сты Гуырдзыстоны.

5. Ацы статьяйы пайда кæнгæйæ æндæр гоймаджы рдыгæй конд товары фидыды аргъ нысангонд цæуы, кæд æмæ нæй бæрæггæнæнтæ уыцы гоймаджы (рауадзæджы) рдыгæй конд æнгæс товары фидыды аргъы тыххæй.

6. Ацы статьяйы фыццаг хаймæ гæсгæ æрбаласгæ товары таможнæйон аргъ сбæрæг кæныны бындур у:

а) таможнæйон органы рдыгæй регистрацигонд уыцы импортиргонд æнгæс товары фидыды аргъ, кæцы Гуырдзыстоны уæйгонд æрцыд уыцы коммерцион æмæ нымæцон æмвæзадыл, кæцыйыл ауæй ис аргъкæнинаг товар (ома товарон партийы гуырахст æмæ аргъ);

б) ацы хайы «а» дæлпунктæй нысангонд уавæры уæвыны рæстæджы – таможнæйон органы рдыгæй регистрацигонд, импортиргонд æнгæс товары фидыды аргъ, кæцы уæйгонд æрцыд æндæр коммерцион æмвæзадыл кæнæ/та æндæр бæрцæй, кæд амынд товарæн йæ таможнæйон аргъ корректиргонд æрцыд коммерцион æмвæзадæй кæнæ/та бæрцæй хицæндзинæдты хынцгæйæ. Ахæм корректирад кæнын гæнæн ис арæзт æрцæуа таможнæйон органæн бавдыст бæлвырд​гæнæны бындурыл, кæцы бæлвырд кæны корректирады æмбæлондзинад æмæ дырысдзинад, æнæкæсгæ уымæ, рæзын кæны æви къаддæр кæны корректирад товары таможнæйон аргъы.

7. Товары таможнæйон аргъ бæрæг кæнгæйæ ацы Кодексы 44-æм статьяйы 6-æм хайы нысангонд хæр​дзты хицæндзинад хынцгæйæ, кæцы æвзæры транспортон фæрæзты æмæ ласæн дæрддзæгты хицæндзинады аххосæй аргъкæнинаг товар æмæ æнгæс импортиргонд товары хсæн, уый тыххæй хъуамæ æрцæуа корректиргонд товарæн йæ таможнæйон аргъ.

8. Ацы статьяйы нысанæн æнгæс импортиргонд товары таможнæйон аргъ, кæцы корректиргонд у ацы статьяйы 6-æм æмæ 7-æм хаймæ гæсгæ, бæрæггонд цæуы æрмæстдæр фидыды аргъы мето​дæй.

9. Кæд æмæ æмхуызон импортиргонд товарæн иуæй фылдæр фидыды аргъ рабæрæг уа, уæд æп​пæ​ты къаддæр аргъæй спайда кæндзысты аргъкæнинаг товары таможнæйон аргъ сбæрæг кæнынæн.

Статья 41. Товары иуæгон аргъы метод  
1. Ацы статьяйы нысанæн:

а) идентон товар у ахæм товар, кæцы ифтонг кæны ацы Кодексы 39-æм статьяйы 3-аг æмæ 4-æм хæйттæй сфидаргонд домæнты;

б) æнгæс товар у ахæм товар, кæцы ифтонг кæны ацы Кодексы 40-æм статьяйы 3-аг æмæ 4-æм хæйттæй сфидаргонд нысангонд домæнты;

в) уыцы къласы кæнæ типы товар у ахæм товар, кæцы сæйраг физикон миниуджытæм гæсгæ аргъ​кæнинаг товары идентон у, уыимæ ма, уый миниуджытæ максималонæй хæстæг сты аргъкæнинаг товары миниуджытæм æмæ хауы товары хуызы нарæг къордмæ, рæнхъмæ æмæ номенклатурæмæ. Гæнæн ис, æмæ уыцы къласыл кæнæ хуызыл нымад æрцæуа товар, кæцы Гуырдзыстонмæ æрбаластой аргъгæнæн товары экспорты бæстæйæ кæнæ æндæр бæстæйæ.  
2. Кæд аргъкæнинаг, идентон кæнæ æнгæс товар Гуырдзыстоны уæйгонд цæуы уыцы товарон хуызæй, цы хуызы дæр уый Гуырдзыстонмæ æрбаластой (æнæивгæ уавæры), аргъкæнинаг, товары таможнæйон аргъ бæрæггонд цæуы товары иуæджы уыцы аргъæй, кæцыйæ идентон кæнæ æнгæс товар уыцы иу рæстæджы кæнæ æввахс уыцы рæстæджы, аргъкæнинаг товары куы æрбаластой, максималон бæрцæй ауæй ис æнæ æмбаст гоймагæн, фыццаг коммерцион æмвæзадыл, ахæм æфтиæгты хынцгæйæ:

а) къамисионы, кæцы фылдæр хатт фидынц кæнæ бафидыныл сразы вæййынц развæлгъау, кæнæ æфтиæгтæ, кæцытæ фылдæр хатт арæзт цæуынц æфтиаг райсыны нысанæн æмæ Гуырдзыстоны уыцы иу къласы кæнæ типы товары уæй кæнынимæ баст хæрдзтæ бамбæрзынæн;

б) Гуырдзыстоны бахардзгонд хуымæтæг транспортон æмæ фæдзæхстадон хæрдзтæ æмæ уыимæ баст хæрдзтæ;

в) Гуырдзыстоны закъондæттынадæй нысангонд фидинæгтæ æмæ æндæр фиддонтæ, кæцытæ баст сты товары импортимæ кæнæ уæй кæнынимæ.

3. Кæд аргъкæнинаг, идентон кæнæ æнгæс товар Гуырдзыстоны нæ уæй цæуы уыцы рæстæджы кæнæ зæгъæн ис уыцы иу рæстæджы, аргъкæнинаг товар куы æрбаластой Гуырдзыстонмæ, уæд аргъкæнинаг товары таможнæйон аргъ, ацы статьяйы 2-аг хай хынцгæйæ, бæрæггонд цæуы товары иуæджы уыцы аргъæй, кæцыйæ аргъкæнинаг, идентон кæнæ æнгæс товар уæй цæуы аргъкæнинаг товары æрбаласты фæстæ, хæстæгдæр æмгъуыдмæ, фæлæ иуылæрæгмæ 90 бонæй фæстæдæр нæ, Гуырдзыстонмæ йæ куы æрбаластой, ахæм товарон хуызы (æнæивгæ уавæры).

4. Кæд аргъкæнинаг, идентон кæнæ æнгæс товар Гуырдзыстоны нæ уæй цæуы уыцы товары хуызæй, цы хуызы уый Гуырдзыстонмæ æрбаластой (æнæивгæ уавæры), декларанты курдиатмæ гæсгæ, аргъкæнинаг товары таможнæйон аргъ бæрæггонд цæуы уыцы товары иуæджы аргъæй, кæцыйæн аргъкæнинаг товар Гуырдзыстоны уæйгонд æрцыд процессы фæстæ максимум æнæ æмбаст гоймагæн. Уыимæ ма, йæ куыст кæныны рæстæджы цы уæлæмхас аргъ фæзына, уый ист æрцæудзæн аргъкæнинаг товары аргъæй, æмæ æххæст æрцæудзæн ацы статьяйы 2-аг хайы нысангонд æфтиæгтæ.

Статья 42. Æмбырдгонд аргъы метод  
1. Товары таможнæйон аргъыл нымад цæуы арæзт аргъ, кæцы конд у ахæм элементтæй:

а) товары рауадзынæн цы æрмæгæй пайдагонд цæуы, уый кондады кæнæ/та бакуысты аргъ;

б) æфтиаг æмæ иумæйаг хæрдзты бæрц экспортгæнæг бæстæйы аразæг Гуырдзыстонмæ экспортæн уыцы иу къласы кæнæ типы товары уæй кæнгæйæ;

в) ацы Кодексы 44-æм статьяйы 6-æм хайы нысангонд хæрдзтæ.

2. Ацы статьяйы фыццаг хайы «а» дæлпункты нысангонд товары рауадзынæн цы æрмæгæй пайда кæнынц, уый кондады кæнæ/та бакуысты аргъмæ хауынц:

а) хæрдзтæ, кæцытæ нысангонд сты ацы Кодексы 44-æм статьяйы фыццаг хайы «б» æмæ «в» дæлпунктты;

б) ацы Кодексы 44-æм статьяйы 2-аг пункты нысангонд цахæмфæнды товары кæнæ лæггæдты пропорцион аргъ, кæцытæ æлхæнæг комкоммæ кæнæ æнæкомкоммæ лæвæрдта уæйгæнæгæн импортиргонд товары рауадзын æмæ сæ Гуырдзыстонмæ экспортмæ уæй кæныны фæдыл. Ацы Кодексы 44-æм статьяйы 2-аг хайы «в» дæлпункты нысангонд Гуырдзыстоны уагъд элементты аргъ таможнæйон аргъмæ хаст цæуы æрмæстдæр уæд, кæд æмæ уыцы элементтæн æмбæлон хæрдзтæ аразæг бахардз кодта. Аргъ нымайгæйæ, ацы хайы амындгонд элементты аргъ кæнæ аргъад дыууæ хатты ма хъуамæ æрцæуа нысангонд.

3. Ацы статьяйы фыццаг хайы «б» дæлпункты нысангонд иумæйаг хæрдзтæм хауы экспортон товары кондады æмæ уæй кæнынæн бахардзгонд комкоммæ æмæ æнæкомкоммæ хæрдзтæ, кæцытæ нысангонд не сты ацы статьяйы фыццаг хайы «а» дæлпункты.

Статья 43. Резервон метод  
1. Кæд ацы Кодексы 38-æм-42-аг статьяты бындурыл æрбаласт товары таможнæйон аргъ сбæрæг кæнæн нæй, уæд товары таможнæйон аргъ бæрæггонд цæуы æмбæлон фæрæзтæй, кæцытæ æмбæлон сты:

а) «Тарифты æмæ базарады тыххæй» 1994 азы генералон бадзырды 7-æм статьяйы уагæвæрдты;

б) «Тарифты æмæ базарады тыххæй» 1994 азы генералон бадзырды 7-æм статьяйы æххæст кæныны тыххæй бадзырды иумæйаг принципты æмæ уагæвæрдты;

в) ацы сæры иумæйаг принципты æмæ уагæвæрдты.

2. Резервон методæй товары таможнæйон аргъ сбæрæг кæныны бындурæн пайдагонд нæ цæуы:

а) Гуырдзыстоны уагъд товары мидæгон уæйгæнæн аргъ;

б) экспортиор бæстæйы мидæгон базары товары аргъ;

в) фæсарæйнаг бæстæмæ экспортон товары аргъ;

г) товары минималон таможнæйон аргъ;

д) товары хивæндонæй æвзæрст кæнæ фиктивон ​​аргъ;

е) товары дыууæ аргъæй уæлдæр райсыны принцип;

ж) товары рауагъды хардз, арæзт аргъы йеддæмæ, кæцы бæрæггонд у идентон кæнæ æнгæс товарæн ацы Кодексы 42-аг статьямæ гæсгæ.

3. Резервон методæй бæрæггонд товары таможнæйон аргъ, гæнæнмæ гæсгæ максималонæй хъуамæ бындуриуæг кæна раздæр бæрæггонд товары таможнæйон аргъыл.

4. Резервон методæй товары таможнæйон аргъ сбæрæг кæныны растдзинад контроль кæнгæйæ, цы аргъæй спайда кæнын хъæуы, уым гæнæн ис æмæ уа информацийы гом æрмæгæй райсгæ бæрæггæнæнтæ æмæ практикæйы генерализацитæ, кæцытæ сты информацион ахасты æмæ пайдагонд цæуынц æрмæстдæр резервон методæй товары таможнæйон аргъ сбæрæг кæныны растдзинад сбæлвырд кæныны нысанæн.

 Статья 44. Æрбаласгæ товары таможнæйон аргъы элементтæ  
1. Ацы Кодексы 38-æм статьяйы бындурыл æрбаласгæ товары таможнæйон аргъ сбæрæг кæнгæйæ, фидыды аргъмæ æфтауынц ахæм хæрдзтæ, кæд æмæ уыцы хæрдзтæ æцæгæйдæр æрцыдысты æлхæнæг, фæлæ фидыды аргъмæ хаст не сты:

а) комиссион æмæ брокерон хæрдзтæ (æлхæныны комиссион хардзы йеддæмæ), кæцыты бафидыны тыххæй импортер бафыста йæ агентæн суммæ, аргъгонд товары балхæныны тыххæй цы лæггæдтæ бакодта, уыдоны тыххæй;

б) уыцы контейнеры аргъ, кæцы æрбаласгæ товары сæрибар зилдухмæ рауадзыны процедурæйы нысанæн ацы товаримæ иумæ нымад цæуы. Кæд ахæм контейнер у бирæхатт пайдагæнæн, уæд декларанты курдиатмæ гæсгæ йæ аргъ хъуамæ дихгонд æрцæуа пропорционалонæй аргъгонд товарыл, æхсæнадæмон хыгъдон стандарттæй пайда кæнгæйæ; 
в) товары тухыны аргъ, уыимæ сæххæстгонд куыст æмæ тухинаг æрмæг.

2. Кæд товар кæнæ лæггæдтæ æлхæнæгы рдыгæй уæйгæнæгæн лæвар кæнæ асламдæрæй, комкоммæ кæнæ æнæкомкоммæ лæвæрд цæуы æмæ пайдагонд цæуы æрбаласгæ товары уадзыны æмæ Гуырдзыстоны экспортæн уæй кæныны фæдыл, уæд æрбаласгæ товары таможнæйон аргъы ацы Кодексы 38-æм статьяйы бындурыл сбæрæг кæнгæйæ фидыды аргъ фылдæр кæны пропорционæй дихгонд аргъмæ гæсгæ товар æмæ лæггæдæ ахæм суммæйæ, кæцыйы ацы аргъ нæ хауы фактивонæй бафидгæ кæнæ фидинаг аргъмæ:

а) товары скондмæ хауæг æрмæджытæ, хомаг, хæйттæ (деталтæ) æмæ æндæр аналогон компоненттæ;
б) товары уадзыны рæстæджы спайдагонд кусæн инструменттæ, штамптæ, æвæрæн формæтæ æмæ æндæр æнгæс компоненттæ;

в) товары уадзыны рæстæджы цы æрмæг хардзгонд цæуы, уый;

г) Гуырдзыстоны фæлгæтты æддейæ æххæстгонд инжинерон, куыстгæнæн, конструкцион æмæ нывгæнæн-дизайнон куыстытæ, проекттæ, схемæтæ, эскизтæ æмæ æндæр куыстытæ (лæггæдтæ Гуырдзыстоны фæлгæтты æддейæ æххæстгондыл нымад цæуынц, кæд лæггæдты æххæсгæнæн бынатыл Гуырдзыстоны фиддон Кодексы 1621 статьяйы бындурыл нымад нæ цæуы Гуырдзыстон æмæ операци нæу дæлбариуæг уæлæмхас аргъы фиддонæй фидыны)  
3. Ацы статьяйы 2-аг хайы нысанæн, таможнæйон аргъмæ хаст товары кæнæ лæггæдты аргъ бæрæггонд цæуы, æлхæнæг сæ цы аргъæй балхæдта, уымæ гæсгæ. Кæд уыцы товары æлхæнæг аразы, уæд сæ аргъ бæрæг цæуы æлхæнæджы хыгъдон документацийы бындурыл. Кæд нысангонд товар амортизацигонд у, уæд уый аргъ бæрæггонд цæуы амортизацийы нормæтæ хынцгæйæ.

4. Ацы Кодексы 38-æм статьяйы бындурыл æрбаласгæ товары таможнæйон аргъ бæрæг кæнгæйæ, фидыды аргъ фæфылдæр вæййы уыцы товартимæ баст гонорарты кæнæ лицензион фиддонты бæрцæй, уыцы суммæмæ, кæцыйы уыдон нæ хауынц бафидгæ кæнæ фидинаг аргъмæ æмæ кæцы хъуамæ бафида комкоммæ кæнæ æнæкомкоммæ æлхæнæг, куыд æрбаласгæ товары бадзырды нысангонд уавæр. Лицензион фиддонтæ сты фиддонтæ патенттæн, базарадон нысæнттæн, авторон бартæн, ноу-хаузæн. Уымæй уæлдай ма, лицензион фиддонтæ æмæ интеллектуалон исбонады фиддонтæ хаст цæуынц товары таможнæйон аргъмæ, кæд интеллектуалон исбонады æвдисæнтæ сты æнæфæхицæнгæнгæ æрбаласгæ товарæй æмæ ацы уавæр нысангонд у бадзырды. Кæд æлхæнæг бафиды лицензийы фиддон æртыккаг гоймагæн, уæд хъуамæ уый бадзырдгонд уа уæйгæнæгимæ.

5. Ацы Кодексы 38-æм статьяйы бындурыл æрбаласгæ товары таможнæйон аргъ бæрæг кæнгæйæ, фидыдыы аргъ æфтауынц æфтиагы уыцы хайы аргъмæ, кæцы комкоммæ кæнæ æнæкомкоммæ хауы уæйгæнæгмæ алы иннæ ногæй уæй кæныны, æрвитыны æмæ товарæй пайда кæныны фæстиуæгæн.

6. Æрбаласгæ товары таможнæйон аргъмæ хауынц ахæм хæрдзтæ, кæцытæ хардз æрцыдысты ацы товары Гуырдзыстоны таможнæйон территоримæ æрбаласты бынаты онг:

а) ласыны хæрдзтæ, æвæрын-æвдæлон кæныны æмæ куыстгæнæн (уыцы нымæцы æфтауцдоны æвæрыны) хæрдзтæ. Кæд иу транспорты фæрæзæй æндæр æмæ æндæр товар ласт цæуы, уæд транспортон хæрдзтæ дихгонд цæуынц пропорционалонæй, кæцытæ бæрæггонд цæуынц ласæгимæ арæзт бадзырдæй;

б) фæдзæхстадон хæрдзтæ, кæд уыцы хæрдзтæ декларант йæхимæ райста.

7. Ацы статьяйы нысангонд хæрдзтæ æфтыд цæуынц фактивонæй бафидгæ кæнæ фидинаг аргъмæ æрмæстдæр документалон бæрæггæнæнты бындурыл.

8. Æрбаласгæ товары таможнæйон аргъ бæрæг кæнгæйæ, бар нæй æлхæнæн аргъмæ бафтауын, ацы статьяйы цы хæрдзтæ нысангонд не сты, уыдон.

9. Æрбаласгæ товары таможнæйон аргъмæ ма хъуамæ хаст æрцæуа ахæм хæрдзтæ, кæд æмæ уыцы хæрдзтæ æвдыст цæуынц хицæнæй/æнæвнæлдæй, фактивонæй бафидгæ кæнæ фидинаг аргъæй:

а) Гуырдзыстоны закъондæттынадæй нысангонд фиддонтæ æмæ фидинæгтæ;

б) Гуырдзыстоны таможнæйон арæныл ахизыны фæстæ цы транспортон хæрдзтæ æрцыд, уыдон;

в) арæзтадон-монтажгæнæн куыстыты, æфтауцдоны, лæггæдты кæнæ техникон æххуысы хæрдзтæ, кæцытæ æрцыдысты товары æрбаласты фæстæ;

г) Гуырдзыстоны таможнæйон арæныл ахизыны процедурæтимæ баст хæрдзтæ æмæ Гуырдзыстоны территоримæ æрбаласгæ товары змæлдимæ баст æндæр хæрдзтæ;

д) æлхæнæджы рдыгæй æрбаласинаг товары æлхæныны тыххæй арæзт финансон бадзырæй нысангонд проценттæ, кæд:
д.а) уыцы проценттæ рахицæнгонд сты товары фактивон аргъæй;

д.б) финансон бадзырд арæзт у фыстæй;

д.в) æнæмæнгхъæуæг куы уа, уæд æлхæнæгæн йæ бон у сбæлвырд кæна, товар æцæгæйдæр кæй уæй кодтой расидгæ аргъыл æмæ процентон фадыг кæй нæ ахызт астæуккаг процентон фадыгæй, кæцы æххæстгонд цæуы ахæм финансон бадзырды финанскæныны рæстæджы уыцы бæстæйы, кæцыйы финансгæнæг ис. Ацы уагæвæрд æххæстгонд цæуы æнæкæсгæ уымæ, æмæ транзакци финансгонд цæуы уæйгæнæгæй, банкæй кæнæ æртыккаг гоймагæй;

е) хæрдзтæ, кæцытæ æнæмæнгхъæугæ сты, Гуырдзыстонмæ æрбаласгæ товары бакусыны бар райсынæн;

ж) æлхæнæг цы хæрдзтæ бакодта, цæмæй райса æрбаласгæ товары парахат кæнын кæнæ уæй кæныны бар.

Статья 45. Бæрæггæнæнты автоматизацигонд бакуысты кæнæ æндæр программон ифтонгады хæссæг таможнæйон аргъы сбæрæг кæнын 

1. Бæрæггæнæнты автоматизацигонд бакуысты кæнæ æндæр программон ифтонгады хæссæг таможнæйон аргъы сбæрæг кæнгæйæ нысангонд цæуы æрмæстдæр ацы программон ифтонгады хæссæджы аргъ. Кæд бæрæггæнæнты автоматизацигонд бакуысты кæнæ æндæр программон ифтонгады аргъ программæйы хæссæджы аргъæй хицæн нæу, уæд программон ифтонгады хæссæджы аргъ бæрæггонд цæуы ацы Кодексы 38-æм-44-æм статьятæм гæсгæйæ.   
2. Ацы статьяйы нысанæн «Программон ифтонгады хæссæг» нæ хауы интегралон схемæтæм æмæ æнгæс ифтонггæрзтæм, афтæ-ма уыцы хæйттæм дæр, кæцытæй арæзт цæуы нысангонд схемæтæ æмæ ифтонггæрзтæ.

Статья 46. Товары таможнæйон аргъы сбæрæг кæныны фæхуымæтæгдæргонд фæтк  
Кæд декларацийы регистрацийы бон нæй гæнæн фактивонæй бафидгæ кæнæ/та фидинаг аргъы кæнæ элементты (кæцытæ хауынц кæнæ нæ хауынц товарты таможнæйон аргъмæ) аргъы бæрцон аргъ кæнын, уæд таможнæйон органæн йæ бон у, цымыдисгæнæг гоймаджы курдиатмæ гæсгæ, ратта бар ацы аргъы кæнæ элементты аргъ сбæрæг кæнынæн специалон критеритæй пайда кæн​гæ​йæ. Банысангонд аргъы специалон критеритæй аргълæвæрды цауы  бæрæг цæуы Гуырдзыстоны финансты министры бардзырдæй.

Чиныг III
Таможнæйон бæрндзинад æмæ импорты фиддоны бафидыны ифтонгады гаранти 
Сæр VII. Таможнæйы бæрндзинады равзæрд  
Статья 47. Сæрибар зидухмæ  ауагъд æмæ рæстæгмæ æрбаласт  
1. Гуырдзыстоны таможнæйон территоримæ товар ласт куы цæуы, уæд таможнæйон хæс æвзæры, фæсарæйнаг товары импорты фидинагæй фиддонмæ гæсгæ æвæрд куы æрцæуа ахæм таможнæйон процедурæтæй искæцыйы фæлгæтты:

а) сæрибар зилдухмæ рауадзын;

б) рæстæгмæ æрбаласт импорты фиддонæй хайгай ссæрибар кæнгæйæ.

2. Таможнæйон хæс æвзæры таможнæйон декларацийы регистрацийы рæстæджы.

3. Декларант у бæрнон гоймаг. Æнæкомкоммæ минæварады цауы гоймаг, кæцыйы бахæсæй дæр свæййы декларацийы бавдисын, афтæ-ма у бæрнон гоймаг дæр. Кæд æмæ таможнæйон деклараци арæзт æрцыд ацы статьяйы фыццаг хайы нысангонд иуæй-иу таможнæйон процедурæимæ баст ахæм информацийы бындурыл, кæцы расайы импорты фиддонтæй хи аиуварс кæныны, уæд бæрнон гоймаг, кæцы бавдыста ацы декларацийы саразынæн æнæмæнгхъæуæг информаци æмæ кæцы зыдта кæнæ хъуамæ зыдтаид, уыцы информаци мæнг кæй уыд, афтæ-ма йæ бавдисдзæн хæсджын гоймагæн.

  Статья 48. Гуырдзыстоны равзæрды статусы нæуæвæг товаримæ баст специалон уагæвæрдтæ 
1. Кæд Гуырдзыстоны рдыгæй фæсарæйнаг бæстæимæ кæнæ фæсарæйнаг бæстæты къордимæ арæзт преференциалон æхсæнадæмон бадзырд æнæмæнгхъæуæг у, Гуырдзыстоны равзæрды статус кæмæн нæй, ахæм товарæн фæстæмæ раздахыны кæнæ импортон фиддонтæй ссæрибар кæныны тобæдзинад, кæцытæй спайда кæнынц ахæм продукты рауадзынæн, кæцыйæн лæвæрд цæуы кæнæ арæзт у равзæрды бæлвырдгæнæг документ уыцы иу бадзырдмæ гæсгæ, уæд таможнæйон хæс ахæм товарæн, кæцытæн нæй равзæрды статус Гуырдзыстоны фæзыны ацы товарæй арæзт продуктимæ баст реэкспортон декларацийы регистрацийы рæстæджы.
2. Кæд таможнæйон хæс фæзындзæн ацы статьяйы фыццаг хаймæ гæсгæ, уæд импорты фиддонты бæрц нымад æрцæудзæн афтæ, куыд уый нымад æрцыдаид мидæгон бакуысты процедурæйы фæуды нысанæй реэкспорты декларацийы регистрацийы боны продукты рауадзынæн спайдагонд, Гуырдзыстоны равзæрды статусы нæуæвæг товары сæрибар зилдухмæ рауадзыны таможнæйон декларацийы регистрацийы фæстиуæгæн.  
3. Ацы статьяйы фыццаг æмæ 2-аг хæйттæм хауы ацы Кодексы 47-æм статьяйы 2-аг æмæ 3-аг хæйтты уагæвæрдтæ. Уымæй уæлдай ма, ацы Кодексы 160-æм статьяйы нысангонд фæсарæйнаг товары цауы гоймаг, кæцы бавдисдзæн реэкспорты декларацийы, бавдисдзæн хæсджын гоймагæн дæр. Æнæкомкоммæ минæварады цауы гоймаг, кæцыйы бахæсæй дæр æххæст цæуы декларацийы бавдыст, афтæ-ма бавдисдзæн  хæсджын гоймагæн дæр.   

Статья 49. Таможнæйон хæсдзинад, кæцы фæзындзæн Гуырдзыстоны таможнæйон закъондæттынады фехалгæйæ   
1. Импорты фиддонæй фидинаг товарыл таможнæйон хæсдзинад фæзындзæн, кæд фехæлд: 

а) Гуырдзыстоны таможнæйон закъондæттынад, кæцы хауы Гуырдзыстоны таможнæйон территоримæ фæсарæйнаг товар æрбаласынмæ, уыдон таможнæйон цæстдардæй сисынмæ, змæлд​мæ, бакуыстмæ, таможнæйон æвæрæны кæнæ сæрибар зонæйы æвæрынмæ, рæстæгмæ æвæрынмæ кæнæ аиуварс кæнынмæ;

б) Гуырдзыстоны таможнæйон закъондæттынад, кæцы хауы Гуырдзыстоны таможнæйон террито​рийыл товарæй нысангонд пайда кæнынмæ;

в) фæсарæйнаг товары таможнæйон процедурæйы/реэкспорты бын æвæрыны уавæр кæнæ товары нысанон нысаниуæгæй спайда кæнгæйæ уый импорты фиддонæй ссæрибар кæныны уавæр.

2. Таможнæйон хæсы фæзынды рæстæг у:

а) уыцы хæсы æнæххæст кæныны кæнæ æххæст кæныны æрурæды момент, кæцыйы æнæххæст кæнын расайы таможнæйон хæсы равзæрды;

б) товары таможнæйон процедурæйы/реэкспорты бын æвæрыны тыххæй декларацийы регист​рацийы момент, кæд сбæлвырд уа, цæмæй ацы таможнæйон процедурæйы/реэкспорты уавæр кæнæ товарæй сæ нысангонд нысанæн пайда кæнгæйæ импорты фиддонтæй ссæрибар кæныны уавæр фактивонæй æххæстгонд кæй нæу.

3. Ацы статьяйы фыццаг хайы «а» æмæ «б» дæлпункты нысангонд цауты хæсджын гоймаг у:

а) кæцыфæнды гоймаг, кæцыйæ домд цæуы æххæст кæнын æмбæлон хæс;

б) кæцыфæнды гоймаг, кæцы зыдта кæнæ хъуамæ зыдтаид æмбæлон фæлгæтты, цæмæй таможнæ​йон хæс кæй нæу æххæстгонд, æмæ кæцы архайдта уыцы гоймаджы номæй, кæцыйæ æрдомд цæуы  таможнæйон хæсы æххæст кæнын, кæнæ кæцы хайад иста ахæм архайды, кæцыйы фæстиуæгæн таможнæйон хæсы нæ сæххæст кæнын расайдта;

в) кæцыфæнды гоймаг, кæцы балхæдта товар кæнæ кæцы хицау у товарæн æмæ кæцы зыдта кæнæ хъуамæ зыдтаид сæ балхæды кæнæ райсты моментмæ, цæмæй уыцы товартæм хауæг таможнæйон хæс æххæстгонд кæй нæу.

4. Ацы статьяйы фыццаг хайы «в» дæлпункты нысангонд цауы, бæрнон гоймаг у уыцы адæймаг, кæцы хъуамæ æххæст кодтаид импорты фиддонтæй ссæрибар кæныны уавæр, товары таможнæйон процедурæмæ гæсгæ æвæргæйæ, сæ расидгæйæ кæнæ сæ нысангонд нысанæн пайда кæнгæйæ.

5. Кæд æмæ таможнæйон декларацийы цы информаци ис, уый ацы статьяйы фыццаг хайы «в» дæлпункты нысангонд таможнæйон процедурæтæй искæцыйы тыххæй, кæнæ уыцы таможнæйон процедурæимæ баст æндæр информаци расайы импорты фиддонтæй хи аиуварс кæнын, уыцы гоймаг, кæцы бавдыста ацы декларацийы саразынæн хъæугæ информаци,  афтæ-ма бавдисдзæн хæсджын гоймагæн дæр. 

Статья 50. Бафидгæ импорты фиддоны рацух кæнын  
Ацы Кодексы 49-æм статьяйы фыццаг хайы бындурыл рæстæгмæ æрбаласты процедурæмæ гæсгæ æвæрд товарæй хайгай ссæрибар кæнгæйæ, таможнæйон хæс куы фæзына, уæд хайгай ссæрибар кæныны фæлгæтты фидгæ импорты фиддоны бæрц ист цæуы таможнæйон хæсæн æмбæлон импорты фиддоны бæрцæй.

Статья 51. Таможнæйон хæсы фæзынд тобæйы æмæ арæнæвæрдты уæвыны рæстæджы  
1. Таможнæйон хæс фæзыны, Гуырдзыстоны закъондæттынадæй тобæгонд кæнæ арæнæвæрд товар Гуырдзыстоны таможнæйон территоримæ куы баласой, уæд.

2. Таможнæйон хæс нæ фæзыны:

а) Гуырдзыстоны таможнæйон территоримæ мæнг æхца æрбаласыны тыххæй;

б) Гуырдзыстоны таможнæйон территоримæ наркотикон препараттæ кæнæ психотропон буарадтæ баласыны фæдыл, уыцы цауты йеддæмæ, кæд уый æмбæлон органы цæстдардæй спайда кодта медицинон кæнæ зонадон нысанæй
Статья 52. Солидарон бæрндзинад  
Кæд иу таможнæйон хæсы æххæст кæнын цалдæр гоймаджы хæс у, уæд уыдон импорты фиддонты фидыны тыххæй солидаронæй сты дзуапдæттæг.

Статья 53. Импорты фиддоны бæрцы банымайыны иумæйаг фæтктæ   
1. Импорты фиддон банымайыны нысанæн уый бæрц бæрæггонд цæуы Гуырдзыстоны закъон​дæттынадмæ гæсгæ, кæцы йæ ​​тыхы уыд æмбæлон товарыл таможнæйон хæс фæзынды рæстæджы.

2. Кæд нæй гæнæн сбæрæг кæнын таможнæйы бæрндзинады фæзынды бæлвырд рæстæг, уæд уый фæзынды рæстæг нымад цæуы уыцы момент, таможнæйон орган куы сбæлвырд кодта, цæмæй конкретон товарыл таможнæйон хæс кæй фæзынд.

3. Кæд таможнæйон орган ацы органы уæвæг информацийы бындурыл сбæлвырд кæна, тамож​нæйы бæрндзинад кæй равзæрд ацы статьяйы 2-аг хайы нысангонд моментæй раздæр, уæд ацы информацийы бындурыл сбæлвырдгонд фыццаг момент нымад цæуы таможнæйон бæрндзинады фæзынды моментыл.

Статья 54. Импорты фиддоны бæрцы банымайыны специалон фæтктæ  
1. Импорты фиддоны бæрц нымайгæйæ, Гуырдзыстоны таможнæйон территорийыл таможнæйон процедурæмæ гæсгæ æвæрд кæнæ рæстæгмæ æвæрд товары æвæрыны аргъ кæнæ/та уыдон фæдыл ацы Кодексы 116-æм статьяйæ нысангонд барлæвæрд архайдтытæ æххæст кæныны аргъ нымадмæ хаст нæ уыдзæн, кæд æмæ декларант бавдиса ацы хæрдзтæ бæлвырдгæнæг æмбæлон документ. Уымæй уæлдай ма, импорты фиддоны бæрц нымайыны рæстæджы нымад цæуы, уыцы товары æвæрыны кæнæ/та уый тыххæй барлæвæрд архайдтытæ æххæст кæныны фæдыл цы фæсарæйнаг товарæй пайда кæнынц, уыдоны таможнæйон аргъ, бæрц, хуыз æмæ равзæрд.

2. Кæд ацы Кодексы 116-æм статьяйы нысангонд товары тыххæй барлæвæрд архайдтыты æххæст кæныны фæстиуæгæн фæивы Гуырдзыстоны таможнæйон территорийыл таможнæйон процедурæмæ гæсгæ æвæрд товары код, декларанты куырдиатмæ гæсгæ ацы товарæн пайдагонд цæуы оригиналы код.

3. Кæд таможнæйон хæс фæзыны продуктыл, кæцы райст æрцыд мидæгон куыстгæнæн процеду​рæмæ гæсгæ æвæрд товары бакуыст кæныны фæстиуæгæн, уæд декларанты курдиатмæ гæсгæ, уыцы таможнæйон хæс бæрæггонд цæуы уыцы товары мидæгон куыстгæнæн процедурæмæ гæсгæ æвæрыны тыххæй декларацийы регистрацийы рæстæджы, нысангонд товары равзæрды бындурыл.

4. Гуырдзыстоны финансты министры бардзырдæй нысангонд цауты базарадон политикæйы мадзæлтты реализацийæн кæнæ та Гуырдзыстоны закъондæттынадæй снысангонд æндæр домæн​тæй хи аиуварс кæныны тыххæй, импорты фиддоны бæрц нымад цæуы, декларантæй æмбæлон курдиаты æдде, ацы статьяйы 2-аг кæнæ 3-аг хайы снысангонд процедурæмæ гæсгæ.

5. Кæд таможнæйон бæрндзинад фæзыны æддаг бакуысты фæткмæ гæсгæ æвæрд товары бакуысты фæстиуæгæн райсгæ товарыл, кæнæ ацы Кодексы 153 статьяйы фыццаг хайы нысангонд ивæн товарыл, уæд уыцы таможнæйон бæрндзинад бæлвырд цæуы Гуырдзыстоны таможнæйон территорийæн æддейæ уагъд товары бакуысты операцийы аргъмæ гæсгæ.

6. Ацы Кодексы 49-æм статьямæ гæсгæ цы таможнæйон хæс сæвзæры, уый сбæрæг кæнгæйæ, нымадмæ ист цæуы Гуырдзыстоны æхсæнадæмон бадзырдæй сфидаргонд товарæн уæлбарон фиддонтæ æвæрыны режим, Гуырдзыстоны фиддоны закъондæттынадæй, Гуырдзыстоны таможнæйон закъондæттынадæй кæнæ ацы Кодексы 107-æм-109-æм статьятæй.

Сæр VIII. Импорты фиддоны фидыны ифтонгады гаранти  
Статья 55. Иумæйаг уагæвæрдтæ  
1. Гоймаг, кæцы йæхимæ райста кæнæ гæнæн ис æмæ райса импорты фиддоны фидыны хæс, дæтты гаранти импорты фиддонты бафидыны тыххæй (дарддæр – гаранти), кæд æмæ Гуырдзыстоны таможнæйон закъондæттынады æндæр ницы нысангонд ис. Таможнæйон органæн йæ бон у æндæр гоймагæн бар ратта, цæмæй ацы гоймаджы бæсты бавдиса гаранти.

2. Таможнæйон органæн йæ бон у, ацы Кодексы 59-æм статьямæ гæсгæ, æрдома æрмæстдæр иу гаранти иу конкретон таможнæйон декларацийы тыххæй кæнæ конкретон товары тыххæй. Конкретон таможнæйон декларацийы тыххæй бавдыст гаранти æмбæрзы импорты фиддонты бæрц, кæцыйы фиддон фæзыны ацы таможнæйон декларацимæ гæсгæ декларацигонд кæнæ уагъд товарæн, æнæкæсгæ уымæ, æмæ уыцы таможнæйон деклараци раст арæзт у æви нæ.

3. Кæд гаранти ивд не рцыд, уæд дзы гæнæн ис спайда кæной, товары рауагъды фæстæ контролы æххæст кæныны фæстиуæгæн цы таможнæйон хæс фæзыны, уый æххæст кæнынæн.

4. Таможнæйон орган гæнæн ис ацы статьяйы фыццаг хайы нысангонд гоймагæн йæ курдиаты бындурыл, ацы Кодексы 59-æм статьямæ гæсгæ ратта бар, бавдиса иумæйаг гаранти дыууæ кæнæ фылдæр операцийæн, таможнæйон декларацийыл кæнæ таможнæйон процедурæйыл, кæцыты тыххæй фæзынд кæнæ гæнæн ис æмæ фæзына импорты фиддонты фидыны хæс.

5. Гарантийы бавдыст хъæугæ нæу паддзахадон хицауады органы кæнæ муниципалитеты органы рдыгæй уыцы архайды кæнæ операцийы æххæст кæнынæн, кæцы уый хицауадон барлæвæрды фæлгæтты æххæст кæны.  
6. Гарантийы бавдыст æххæст нæ цæуы, кæд товар ласт цæуы:

а) уæлдæфон кæнæ денджызон транспортон фæрæзæй;

б) хæтæлвæдæй кæнæ электродæттæн хаххæй;

в) æфсæнвæндагон транспортон фæрæзæй.

7. Æндæр цаутæ, цыран гарантийы бавдисын нæ домынц, бæлвырд цæуы Гуырдзыстоны финансты министры бардзырдæй
Гуырдзыстоны 2020 азы 15 июлы закъон №7006 – веб-фарс, 28.07.2020аз.
Статья 56. Гарантион суммæйы бæрцы бæлвырд кæнын  
1. Кæд Гуырдзыстоны таможнæйон закъондæттынадæй сфидаргонд домæнтæм гæсгæ гарантийы бавдисын æнæмæнгхъæуæг у, уæд таможнæйон орган сбæлвырд кæны гарантийы бæрц, кæцы эквивалентон у:

а) уыцы импорты фиддоны бæлвырд бæрц, кæцыйы тыххæй æвзæрд кæнæ гæнæн ис æмæ фæзына фидыны хæс, кæд æмæ уыцы бæрц сбæрæг кæнæн ис гаранти бавдысты курдиаты моменты;

б) Гуырдзыстоны финансты министры бардзырдæй снысангонд процедурæмæ гæсгæ сбæлвыр​дгонд гарантийы бæрц, кæд æмæ импорты фиддоны бæлвырд бæрц сбæлвырд кæнæн нæй.

2. Ацы Кодексы 59-æм статья хынцгæйæ, кæд æмæ иумæйаг гарантийæ лæвæрд цæуы, фидыны хæс кæй тыххæй фæзынд кæнæ гæнæн ис æмæ фæзына, уыцы импорты фиддоны бафидыны тыххæй æмæ кæцыйы бæрц дæр рæстæджы цыдимæ ивы, уыцы иумæйаг гарантийы суммæ бæрæггонд цæуы, кæцыфæнды рæстæджы дæр фæлхасгæнæн фиддон фидыны суммæйæ.

Статья 57. Æнæмæнгхъæуæг гаранти  
Кæд гарантийы бавдисын æнæмæнгхъæуæг нæу, фæлæ таможнæйон орган нымайы, цæмæй гоймаг æмбæлгæ импорты фиддон снысангонд æмгъуыдмæ нæ бафиддзæн, уæд таможнæйон орган хъуамæ æрдома гарантийы бавдисын Ахæм цауы гарантийы бæрц ма хъуамæ уа фылдæр, ацы Кодексы 56-æм статьяйы нысангонд гарантийы бæрцæй.

Статья 58. Гарантийы хуызтæ  
1. Таможнæйон органæн лæвæрд цæуы ахæм гарантитæ:

а) банкон гаранти;

б) фæдзæхстады полис;

в) депозит;

г) æвджидлæг, ацы хайы «а» æмæ «б» дæлпункты нысангонд гарантиты йеддæмæ;

д) Гуырдзыстоны финансты министры бардзырдæй нысангонд æндæр гаранти.

2. Гоймагæн бар ис, бавдиса ацы статьяйы фыццаг хайæ нысангонд цахæмфæнды гаранти.  
3. Таможнæйон органæн йæ бон у æрдома бавдыст гарантийы раивын, кæд æмæ бавдыст гаранти æмбæлон нæу таможнæйон процедурæйы раст реализацийæн. Таможнæйон орган гæнæн ис æмæ æрдома гаранти чи дæтты, уымæй, цæмæй йæ гаранти бæлвырд æмгъуыдмæ ма баива.

4. Гаранти депозиты хуызы бавдысты цауы ацы депозиты тыххæй таможнæйон орган проценттæ нæ фиды.

5. Гуырдзыстоны финансты министры бардзырдæй бæрæг цæуы гарантийы бадæттыны æмæ йæ мониторингы фæтк, афтæ-ма гарантийы æххæстгæнæн æмгъуыд дæр.

Статья 59. Иумæйаг гаранти  
1. Иумæйаг гаранти дæттыны бар лæвæрд цæуы уыцы гоймагæн, кæцы ифтонг кæны алы ахæм уавæры:

а) уый у Гуырдзыстоны регистрацигонд гоймаг;

б) уый ифтонг кæны ацы Кодексы 26-æм статьяйы фыццаг хайы «а» дæлпунктæй нысангонд критериты;

в) уый иудадзыгæй пайда кæны таможнæйон процедурæйæ, кæнæ йын ис таможнæйон æвæрæны архайды барлæвæрд, кæнæ ифтонг кæны ацы Кодексы 26-æм статьяйы фыццаг хайы «г» дæлпунктæй нысангонд критериты.

2. Кæд иумæйаг гарантийы лæвæрд æххæст цæуы уыцы импорты фиддонты бафидыны тыххæй, кæцыйы фидыны хæс гæнæн ис æмæ фæзына, уæд гоймагæн бар ис, иумæйаг гаранти фæкъаддæргонд бæрцæй бавдиса кæнæ та ссæрибар уа иумæйаг гарантийы бавдисыны хæсæй, кæд æмæ уый ифтонг кæны ацы Кодексы фыццаг хайы «б» æмæ «в» дæлпункттæй нысангонд критериты.

3. Кæд иумæйаг гарантийы бавдыст æххæст цæуы уыцы импорты фиддонты бафидыны ифтонг кæнынæн, кæцыты фидыны хæс гæнæн ис фæзына, уæд таможнæйон фæхуымæтæгдæр кæнынимæ баст авторизацигонд экономикон операторæн йæ курдиаты бындурыл хъуамæ лæвæрд æрцæуа иумæйаг гарантийы фæкъаддæргонд бæрцæй бавдисыны бар. Уыцы цауы нымад цæуы, цæмæй иумæйаг гаранти æххæст бæрцæй у бавдыст.
4. Гуырдзыстоны финансты министры бардзырдæй бæрæг цæуы иумæйаг гарантийы бæрц, йæ фæкъаддæр кæныны кæнæ йæ ифтонг кæныны хæсæй ссæрибар кæныны фæтк æмæ уавæртæ, афтæ-ма иумæйаг гарантийæ спайда кæныны рæстæгмæ тобæдзинад бахæссын æмæ аивыны фæтк æмæ уавæртæ.

Статья 60. Гарантийы фивын кæнæ уæлæмхас гарантийы бавдисын  
Кæд таможнæйон орган сбæрæг кæна, цæмæй бавдыст гарантийы суммæ нæу фаг кæнæ та уыцы гаранти нысангонд æмгъуыдмæ нал ифтонг кæны импорты фиддонтæ фидыны фæзынды хæс æххæст кæныны, уæд таможнæйон орган хæсджын у ацы Кодексы 55-æм статьяйы фыццаг хайæ нысангонд гоймагæй æрдома бавдыст гарантийы ног гарантийæ фæивын кæнæ уæлæмхас гарантийы бавдисын.  

Статья 61. Гарантийы аивын  
1. Кæд импорты фиддонтæ бафидыны хæс нæ фæзынд кæнæ æххæстгонд æрцыд, кæнæ урæд æрцыд ацы хæсы фæзынды бындур, уæд бавдыст гаранти ивд цæуы.

2. Кæд импорты фиддонтæ хайгай бафыст æрцыдысты, кæнæ гæнæн ис æмæ фæзына импорты фиддонтæй æрмæстдæр иу хай бафидыны хæс, уæд бавдыст гарантийы гарантон суммæйæн йæ æмбæлон хай æрцæуы аннулиргонд æмбæлон гоймаджы курдиаты бындурыл.

Сæр IX. Таможнæйы хæсты æххæст кæнын  
Статья 62. Таможнæйон хæсты æххæст кæнын   
1. Таможнæйон хæс æххæст кæнын нысан кæны хæсджын гоймаджы рдыгæй импорты фиддон бафидын.

2. Таможнæйон хæс æххæстгондыл нымад цæуы:

а) Гуырдзыстоны закъондæттынадæй нысангонд цауы фиддоны фидæджы сæрмагонд регистраци​он картæйыл уæвæг фидинаджы фылдæр бафидгæ суммæйы бæрцæй спайда кæнынæй (нымадæй);

б) кæд æххæст æрцыд Гуырдзыстоны таможнæйон закъондæттынады фехæлды тыххæй туг​тæрхоны (угловон) процессыл æфхæрды хуызы товары æнæаргъæй байсын;

в) кæд æххæст æрцыд ацы Кодексæй нысангонд товары бардзырды мадзал;

в1) ацы Кодексы 70-æм статьяйы 4-æм хайы нысангонд цауы, кæд товарты хицау таможнæйон органмæ бавдыста æнæмæнг бæлвырдгæнæнтæ таможнæйы цæстдарды бын товары скуынæг кæныны тыххæй Гуырдзыстоны финансты министры бардзырдæй снысангонд фæткмæ гæсгæ;

г) кæд товар куынæггонд æрцыд ацы Кодексы нысангонд форс-мажоры фæстиуæгæн;

д) кæд уый фæзынд ацы Кодексы 49-æм статьямæ гæсгæ æмæ таможнæйон органы фидарæй уырны, цæмæй æмбæлон товар пайдагонд кæнæ уæйгонд не рцыд Гуырдзыстоны таможнæйон территорийыл æмæ æрвыст æрцыдысты Гуырдзыстоны таможнæйон территорийæ;

е) уыцы таможнæйон декларацийы аивынæй, кæцыйæ фæзынд импорты фиддоны фидыны хæс.

Гуырдзыстоны 2023 азы 5 апрелы закъон №2767 – веб-фарс, 18.04.2023аз.
Статья 63. Импорты фиддоны бæрцы банымайыны æмæ фидыны фæтк  
1. Таможнæйон орган импорты фиддонæй налогы объекты, йæ хæслæвæрды æмæ закъонæй сфи​д​ар​гонд уæлбары хынцгæйæ банымайдзæн фидинаг импорты фидинаджы бæрцы, кæд Гуырдзыс​тоны таможнæйон закъондæттынадæй æндæр ницы нысангонд у, уæд.

2. Таможнæйон орган гæнæн ис райса декларанты рдыгæй банымадгонд импорты фиддоны бæрц, ацы Кодексы 30-æм статьяйы нысангонд цауы йеддæмæ.   
3. Импорты фиддон фыст цæуы Гуырдзыстоны национ валютæйæ – ларийæ, æрмæг æхцайæ кæнæ æнæрмæг æхцайæ, банкон уагдоны æххуысæй, кæд æмæ Гуырдзыстоны таможнæйон закъондæт​тынадæй æндæр ницы нысангонд у.

4. (Ист у – 05.04.2023, №2767).

5. Хæсджын гоймаджы таможнæйон хæс гæнæн ис æмæ сæххæст кæна æртыккаг гоймаг.

Гуырдзыстоны 2023 азы 5 апрелы закъон №2767 – веб-фарс, 18.04.2023аз.
Статья 64. Таможнæйы хæсты тыххæй хъусинаг  
Кæд таможнæйон хæсы равзæрд баст нæу таможнæйон декларацийы бавдыстимæ, уæд таможнæ​йон орган хæсджын гоймагæн арвиты фиддон домæны.

Статья 65. Импорты фиддоны фидыны æмгъуыд  
1. Кæд таможнæйон хæсы фæзынды бындур у таможнæйон декларацийы бавдыст, уæд импорты фиддон фидын хъæуы æмбæлон товары рауадзыны фæстæ иуылæрæгмæ 5 бонмæ.

2. Гуырдзыстоны финансты министры бардзырдæй ацы статьяйы фыццаг хайæ снысангонд æмгъ​уыд гæнæн ис фæкъаддæр уа кæнæ фæфылдæр уа иуылфылдæр 45 бонмæ.

3. Импорты фиддоны æнæбафидыны æдде товары ауадзынæн æнæмæнгхъæугæ гарантийы бав​ди​сыны цаутæ æмæ фæтк бæрæггонд цæуы Гуырдзыстоны финансты министры бардзырдæй.

4. Импорты фиддон, кæцы æмбæлы æвæрд товарæн, кæцытæ æвæрд цæуынц рæстæгмæ импорты процедурæмæ гæсгæ, хайгай ссæрибар кæнгæйæ импорты фиддонтæй, хъуамæ фидой алы мæйы иуылæрæгмæ 15-æм бонмæ, фæлæ фæстаг фиддон хъуамæ фыст æрцæуа рæстæгмæ импортон процедурæйы фæуды бон. Декларантæн бар ис, æнæхъæн бафидинаг суммæ иу хатт бафида.
Чиныг IV
Товары Гуырдзыстоны таможнæйы территоримæ æрбаласын
Сæр X. Товары æрбаласты иумæйаг деклараци  
Статья 66. Товары æрбаласты иумæйаг декларацийы бавдыст  
1. Гуырдзыстоны таможнæйон территоримæ товары баласыны размæ, таможнæйон органмæ хъуамæ бавдыст æрцæуа товары æрбаласты иумæйаг деклараци.

2. Иумæйаг декларацимæ нæ хуы:

а) Гуырдзыстоны таможнæйон арæныл хæтæлвæдæй кæнæ электрохаххыл ласт товар;

б) уæлдæфон кæнæ денджызон транспортон фæрæз æмæ ацы транспортон фæрæзæй Гуырдзыс​то​ны территориалон дæтты кæнæ Гуырдзыстоны уæлдæфон тыгъдадыы ахызтæй, æнæ æрлæугæйæ ласт товар;

в) товар, кæцыйыл бавдыст ис  таможнæйон деклараци;

г) Гуырдзыстоны финансты министры бардзырдæй бæрæггонд товар.

3. Товары æрбаласты тыххæй иумæйаг деклараци хъуамæ бавдиса ласæг. Ласæджы хæсмæ æнæкæсгæйæ, товар æрбаласты тыххæй иумæйаг деклараци гæнæн ис бавдиса импортер, товары райсæг кæнæ æндæр гоймаг, кæцыйы номæй архайы ласæг, кæнæ кæцыфæнды æндæр гоймаг, кæцыйæн йæ бон у ацы товары бавдисын таможнæйы уадзæн пункты кæнæ сæ кæцы бавдыста нысангонд пункты.

4. Товарты æрбаласты иумæйаг декларацийы хъуамæ уа уыцы бæрæггæнæнтæ, кæцытæ хъахъхъæ​нынады æмæ æдасдзинады нысанæн рискы анализæн у æнæмæнгхъæугæ.

5. Кæд ацы статьяйы 4-æм хайы нысангонд бæрæггæнæнтæ уыцы статьяйы 3-аг хайы нысангонд гоймæгтæй райсын æнæамалдзинад уа, уæд таможнæйон органæн йæ бон у ахæм бæрæггæнæнтæ æрдома æндæр гоймагæй, кæцыйæн ис уыдон раттыны бар.

6. Таможнæйон органæн йæ бон у бар ратта базарадон, портон кæнæ транспортон информацион системæйы спайда кæнын товары æрбаласыны иумæйаг декларацийы баххæст кæныны нысанæн, кæд æмæ ацы системæйы ис ацы декларацийы æнæмæнгхъæуæг бæрæггæнæнтæ æмæ уыцы бæрæггæнæнтæ сты амынд декларацийы бавдисынæн нысангонд æмгъуыдмæ.

7. Товары æрбаласты иумæйаг декларацийы бæсты гæнæн ис бавдыст æрцæуа хъусынгæнинаг, кæд æмæ таможнæйон органæн ис иумæйаг декларациимæ баст æмбæлон бæрæггæнæнтæ, кæцытæ сты иумæйаг деклараци аразæджы компьютерон системæйы.

8. Гуырдзыстоны финансты министры бардзырдæй бæрæггонд цæуы таможнæйы уадзæн пункты хъахъхъæнынад æмæ æдасдзинады нысанæн рискы анализы æмгъуыд. Æмбæлон мадзæлттæ ист æрцæудзысты рискы анализы фæстиуджытæм гæсгæ.

9. Товары æрбаласты тыххæй иумæйаг декларацийы таможнæйон органмæ бавдисыны фæтк æмæ æмгъуыд, цаутæ, кæд æмæ товары æрбаласты иумæйаг декларацийы бавдисын нæй амалдзинад, афтæ-ма декларацийы тыххæй æнæмæнгхъæугæ бæрæггæнæнтæ æндæр гоймæгтæн æрдомыны фæтк æмæ цаутæ æмæ нысангонд гоймæгты номхыгъд бæлвырд цæуы Гуырдзыстоны финансты министры бардзырдæй.

Статья 67. Товары æрбаласты иумæйаг декларацийы ивынад бахæссын кæнæ йæ мæнгыл банымайын  
1. Таможнæйон органæн йæ бон у декларанты курдиатмæ гæсгæ декларантæн бар ратта товары æрбаласты тыххæй бавдыст иумæйаг декларацимæ ивддзинæдтæ бахæссын.

2. Товары æрбаласты иумæйаг декларацимæ ивддзинæдтæ бахæссын бар нæй, кæд:

а) таможнæйон орган фехъусын кодта товары æрбаласты иумæйаг деклараци чи бавдиса, уыцы гоймагæн, цæмæй ацы декларацийы цы товартæ расидтысты, уыдонмæ æркæсыны фæнд кæй ис, уый тыххæй;

б) таможнæйон орган сбæлвырд кодта, деклариргонд бæрæггæнæнтæ рæдыд кæй сты;

в) товар бавдыста таможнæйон органæн.

3. Кæд товары æрбаласты иумæйаг декларацийы расидгæ товар Гуырдзыстоны таможнæйон территоримæ ласт не рцыд, уæд таможнæйон орган ацы деклараци мæнгыл хъуамæ банымайа:

а) декларанты рдыгæй æмбæлон курдиаты бадæттынæй уайтагъд;

б) ацы декларацийы бавдыстæй 200 боны рацыды фæстæ.

4. Гуырдзыстоны финансты министры бардзырдæй бæрæггонд цæуы товары æрбаласты иумæйаг декларацийы ивæндзинæдтæ бахæссыны æмæ уый мæнгыл банымайыны фæтктæ.

Статья 68. Товары æрбаласты иумæйаг декларацийы бæсты таможнæйон декларацийы бавдыст  
Таможнæйон орган гæнæн ис æмæ ма æрдома товары æрбаласты иумæйаг декларацийы бавдисын, кæд:

а) ацы декларацийы фæлгæтты декларацигонд товарæн таможнæйон деклараци лæвæрд æрцыд, уыцы декларацийы бавдисыны æмгъуыд куы нæма фæцис, уæд. Ацы цауы таможнæйон декларацийы хъуамæ уа æппынкъаддæр ахæм бæрæггæнæнтæ, кæцытæ хъæуынц товары æрбаласты иумæйаг декларацийæн. Таможнæйон декларацийæн ацы Кодексы 89-æм статьямæ гæсгæ регистрацийы онг ис товары æрбаласты иумæйаг статус;  
б) рæстæгмæ æвæрыны тыххæй деклараци лæвæрд æрцыд, ацы декларацийы фæлгæтты декларацигонд товарæн, уыцы декларацийы бавдисыны æмгъуыд куы нæма фæцис, уæд. Ацы цауы рæстæгмæ æвæрыны декларацийы хъуамæ уа бæрæггæнæнтæ, кæцытæ хъæуынц товары æрбаласты иумæйаг декларацийæн. Рæстæгмæ æвæрыны декларацийæн ис товары æрбаласты иумæйаг декларацийы статус, цалынмæ декларацигонд товар ацы Кодексы 73-æм статьямæ гæсгæ æвдыст не рцæуой таможнæйон органмæ.

Сæр XI. Товары æрбаласын æмæ рæстæгмæ бафснайын  
Статья 69. Денджызон æмæ уæлдæфон науы æрбацыды тыххæй хъусинаг  
1. Гуырдзыстоны таможнæйон территоримæ бацæуæг уыцы денджызон кæнæ уæлдæфон науы оператор хъуамæ фехъусын кæна таможнæйон органæн уыцы науы æрбацыды тыххæй æвæстиатæй. Кæд денджызон кæнæ уæлдæфон науы æрбацыды тыххæй информаци ис тамож​нæйон органæн, уæд уый гæнæн ис æмæ ма æрдома уыцы информацийы фехъусын кæнын.

2. Таможнæйон органы разыдзинадæй, денджызон кæнæ уæлдæфон науы æрбацыды тыххæй фехъусын кæнынæн гæнæн ис спайда кæной порты кæнæ аэропорты æмбæлон системæйæ, кæнæ информацийы æндæр фæрæзтæй.

3. Гуырдзыстоны финансты министры бардзырдæй бæрæггонд цæуы ацы статьяйы нысангонд информацийы хъусын кæныны фæтк.

Статья 70. Таможнæйон цæстдард  
1. Гуырдзыстоны таможнæйон территоримæ æрбаласгæ товары æрбаласты рæстæджы таможнæйон цæстдарды бын цæуы æмæ гæнæн ис æмæ уа таможнæйон контролы процедурæты дæлбар. Куы бахъæуа, уæд ацы товар хъуамæ уа дæлбар ахæм тобæты æмæ арæнæвæрдты, кæцытæ сты æмбæлон, æхсæнадон æдасдзинады, национ интересты æмæ æхсæнадон æгъдауы хъахъхъæды, адæймаджы кæнæ цæрæгойты æнæниздзинады кæнæ зайæгойты æнæнизы æмæ царды, историон æмæ археологон аргъ кæмæн ис, ахæм аивадон уацмысты æмæ национ хæзнаты æнæниздзинад æмæ царды, афтæ-ма экономикон архайдтыты дæр, се хсæн, субпсихикон пресорсорты контролы æмæ психоактивон буарадты, товары, кæцытæ халынц интеллектуалон исбоны бартæ æмæ фæрæзтæ. Куы бахъæуа, уæд банысангонд товар дæлбар уыдзæн афтæ-ма кæсагдарды консервацийы æмæ уагдæттыны мадзæлтты æмæ экономикон политикæйы æндæр мадзæлтты.

2. Товар баззайы таможнæйы цæстдарды бын, цалынмæ сæ таможнæйы статус сбæрæг уа, уæдмæ æмæ сæ нæй гæнæн таможнæйон цæстдардæй сисын кæнæ сæ æнæ таможнæйон органы разыдзинадæй аласын. Ацы Кодексы 141-аг статьямæ гæсгæ, Гуырдзыстоны товар уый тамож​нæйон статусы сбæлвырд кæныны фæстæ таможнæйон цæстдарды дæлбар нæ уыдзæн. Фæсарæйнаг товар баззайдзæн таможнæйон цæстдарды бын, цалынмæ уый таможнæйон статусы нæ фæивой, Гуырдзыстоны таможнæйон территорийæ сæ аиуварс кæной, кæнæ сæ ацы Кодексы XV сæрмæ гæсгæ нæ аиуварс кæной, уæдмæ.

3. Таможнæйон цæстдарды бын уæвæг товары хицауæн йæ бон у, таможнæйон органы разы​дзинадæй, кæцыфæнды рæстæджы дæр товары басгарын æмæ дзы райсын æрмæг кæнæ/та хуызæг, се хсæн, товары классификаци кæныны, сæ таможнæйон аргъы кæнæ таможнæйон статусы сбæрæг кæныны нысанæн.

4. Кæд таможнæйон цæстдарды бын уæвæг товар куынæггонд æрцыд кæнæ куы бахъыгдард, уæд товары хицау хæсджын у уый тыххæй æвæстиатæй фехъусын кæна таможнæйон оргæнмæ æмæ бавдиса товары фесæфты кæнæ хъыгдарды тыххæй бæлвырдгæнæнтæ. Науæд ацы товар æнæзакъонæй таможнæйон цæстдардæй истыл нымад цæудзæн. Ацы хайы спайда кæныны фæтк бæрæггонд цæуы Гуырдзыстоны финансты министры бардзырдæй. 
5. Ацы Кодексы 74-æм-78-æм статьятæ хауынц транзитон процедурæмæ гæсгæ æвæрд æмæ Гуырдзыстоны таможнæйон территорийыл нысангонд таможнæйон органмæ бавдыст товармæ.

Статья 71. Товары бæлвырд бынатмæ аласын/ахæссын  
1. Таможнæйон органæн йæ бон у Гуырдзыстоны таможнæйон территоримæ ласт товарæн тамож​нæ​йон маршрут сбæлвырд кæна кæнæ/та снысан кæна æмгъуыд, кæцыйы мидæг ацы товар Гуырдзыстоны таможнæйон территорийыл хъуамæ цæуа бынативд. Уыцы цауы таможнæйон цæстдарды бын уæвæг товары ласын/æрвитыны хæс таможнæйон маршрутыл æмæ таможнæйон органы снысангонд æмгъуыдмæ æххæст кæны уыцы гоймаг, кæцы Гуырдзыстоны таможнæйон территоримæ ацы товары ласы.

2. Кæцыфæнды гоймаг дæр, кæцы Гуырдзыстоны таможнæйон территоримæ товары æрбаласты фæстæ йæхимæ райсы бæрндзинад сæ ласыны тыххæй, æххæст кæны ацы статьяйы фыццаг хайы нысангонд хæс.

3. Товар, кæцы нырма ноджы ис фæсарæйнаг бæстæйы таможнæйон территорийыл æмæ гæнæн ис æмæ уа Гуырдзыстоны таможнæйон органы контролы дæлбар Гуырдзыстон æмæ ацы фæсарæйнаг бæстæйы ‘хсæн арæзт æхсæнадæмон бадзырды бындурыл, нымад цæуы Гуырдзыстоны тамож​нæйон территоримæ ласт товарыл.

4. Кæд таможнæйон цæстдард æмæ таможнæйон контролæн тæс нæй арæнгæрон зонæйы хæтæл​вæдæй кæнæ электрохаххæй ласт товары тыххæй, чысыл экономикон нысаниуæджы (аргълæ​вæрды) фыстæджы, открыткæйы, мыхуыргонд æрмæгы æмæ уыдон электрон эквиваленты аласты тыххæй кæнæ бæлццоны рдыгæй ласт товары, уæд гæнæн ис æмæ пайдагонд æрцæуа ацы статьяйы фыццаг хайæ нысангонд фæткæй хицæнгонд Гуырдзыстоны финансты министры бардзырдæй сфидаргонд фæтк.

5. Ацы статьяйы фыццаг хай нæ хауы денджызон æмæ уæлдæфон наутæм, кæцытæ æнæрлæугæйæ змæлынц Гуырдзыстоны территориалон дæтты кæнæ Гуырдзыстоны уæлдæфон тыгъдадыл, æмæ ахæм наутæй ласт товартæм.

Статья 72. Форс-мажоры цауы æххæсткæнинаг мадзæлттæ  
1. Форс-мажорыл нымад цæуы ахæм уæлвæткон кæнæ сæрмагонд уавæр, кæцы нæ дæтты гæнæндзинад ацы Кодексы нысангонд хæстæ æххæст кæныны æмæ кæцыйы æрлæуд аразгæ нæу гоймаджы фæндонæй, се хсæн:

а) æрдзон бæллæх (зæххæнкъуыст, донивылд, зæйрацыд, сыджытзæй, зынгсирвæзт æмæ æнд.);

б) æддагон базарады арæнæвæрд, сæрмагонд уавæр кæнæ æфсæддон уавæр расидын, паддзахадон органы æндæр уынаффæ;

в) массивон змæстытæ кæнæ куыстурæд.

2. Гоймаг, кæцыйæн йæ бон нæу ацы Кодексы 71-аг статьяйы фыццаг хайы нысангонд хæсы сæххæст кæнын, хъуамæ фыццаг фадаты фæзындæй фехъусын кæна таможнæйон органæн ацы уавæры тыххæй æмæ товары бæлвырд бынат (уыцы цауы йеддæмæ, кæд товар бынтондæр куынæггонд æрцыд) æмæ таможнæйон органы амынддзинæдтæм гæсгæ къухдариуæг кæна.

3. Кæд ацы Кодексы 71-аг статьяйы 5-æм хайы нысангонд денджызон кæнæ уæлдæфон нау тыхæй æрлæууын кæныны фæстиуæгæн Гуырдзыстоны таможнæйон территорийыл уæвæг порты кæнæ аэропорты æмæ уыцы статьяйы фыццаг хайы нысангонд хæс æххæстгонд нæ цæуы, уæд Гуырдзыстоны таможнæйон территоримæ чи æрбакодта, уыцы гоймаг кæнæ уый номæй архайæг кæцыфæнды гоймаг уый тыххæй хъуамæ æвæстиатæй фехъусын кæна таможнæйы органæн.

4. Таможнæйон орган исы мадзæлттæ, цæмæй æххæстгонд æрцæуа таможнæйон цæстдард ацы статьяйы 2-аг хайы нысангонд товармæ, уыцы статьяйы 3-аг хайы нысангонд денджызон кæнæ уæлдæфон науы æмæ уыцы науæй ласт товартæм. Куы бахъæуа, уæд ифтонггонд цæуы ацы товар кæнæ/та ацы науы ласт æмбæлон таможнæйон контролы зонæмæ кæнæ æндæр бынатмæ, кæцы нысангонд у кæнæ бадзырдгонд у таможнæйон органимæ.

Статья 73. Товары таможнæйы органмæ бавдисын  
1. Гуырдзыстоны таможнæйон территоримæ ласт товар æвæстиатæй бавдыст цæуы таможнæйон уадзæн пунктмæ æрбацæугæйæ кæнæ æндæр ахæм бынатмæ, кæцыйы снысан кодтой кæнæ бадзырдтой таможнæйон органимæ:

а) Гуырдзыстоны таможнæйон территоримæ товары чи æрбаласта, уыцы гоймаг;

б) Гуырдзыстоны таможнæйон территоримæ товар чи ласы, уый номæй кæнæ йæ номæй чи архайы, уыцы гоймаг;

в) гоймаг, кæцы, товары Гуырдзыстоны таможнæйон территоримæ баласыны фæстæ, йæхимæ райста бæрндзинад сæ ласыны тыххæй.

2. Гуырдзыстоны таможнæйон территоримæ денджызон кæнæ уæлдæфон амалæй цы товары ласынц æмæ кæцыты нæ равдæлон кæнынц æмæ баззайынц уыцы иу транспортон фæрæзы бортыл, бавдыст цæуынц таможнæйон органмæ æрмæстдæр уыцы порты кæнæ аэропорты, цыран уый равдæлон кæнын кæнæ ногæй сæвæрын æххæст цæуы. Уымæй дарддæр ма, Гуырдзыстоны таможнæйон территоримæ æрбаласгæ товар, кæцытæ равдæлон кæнынц æмæ æвæрд цæуынц уыцы иу транспортон фæрæзыл, цæмæй æххæст кæной æндæр товары райсын кæнæ æрбаласын, ма хъуамæ бавдыст цæуой таможнæйон органы снысангонд портмæ кæнæ аэропортмæ.

3. Ацы статьяйы фыццаг хайæ нысангонд гоймаджы хæсмæ æнæкæсгæйæ, уый бæсты таможнæйон органмæ товар гæнæн ис æмæ бавдиса:  
а) кæцыфæнды гоймаг, кæцы таможнæйон органмæ бавдисыны рæстæджы товары таможнæйон процедурæйы бын æвæры кæнæ товары тыххæй реэкспорты пайда кæны;

б) таможнæйон æфтауцдоны куыстуаты барлæвæрды уæвæг гоймаг кæнæ сæрибар индустрион зонæйы амалиуæгад.  
4. Товары таможнæйон органмæ бавдисгæйæ гоймаг хъуамæ банысан кæна уыцы товарыл бавдыст товары æрбаласты иумæйаг деклараци, фæлæ ацы Кодексы 68-æм статьяйы нысангонд цауы та – таможнæйон декларацийыл кæнæ рæстæгмæ æвæрыны тыххæй таможнæйон декларацийыл, уыцы цауты йеддæмæ, цыран товары æрбаласты иумæйаг декларацийы бавдыст æнæмæнгхъæуæг нæу.

5. Кæд æмæ æнæмæнгхъæуæг у товары æрбаласыны тыххæй иумæйаг декларацийы бавдисын æмæ уыцы деклараци рагацау лæвæрд нæу таможнæйы органмæ бавдыст товарæн, уæд ацы Кодексы 66-æм статьяйы 3-аг хайы нысангонд кæцыфæнды гоймаг дæр, уыцы статьяйы 5-æм хай хынц​гæйæ, æвæстиатæй хъуамæ бавдиса товары æрбаласты иумæйаг деклараци кæнæ таможнæ​йон деклараци рæстæгмæ æвæрыны тыххæй расидæн.

6. Кæд таможнæйон цæстдард æмæ таможнæйон контролæн тæссаг нæу арæнгæрон зонæйы хæтæлвæдæй кæнæ электрохаххæй ласт товары тыххæй, чысыл экономикон нысаниуæджы фыстæ​джы, открыткæйы, мыхуыргонд æрмæгы æмæ уыдон электрон эквиваленты аласты тыххæй кæнæ бæлццоны рдыгæй ласт товары, уæд гæнæн ис æмæ пайдагонд æрцæуа ацы статьяйы фыццаг хайæ нысангонд фæткæй хицæнгонд фæтк.

7. Таможнæйон органмæ цы товар æвдыст цæуы, уыдон æнæ таможнæйон органы барлæвæрдæй нæй хæссын бавдыст бынатæй.

8. Товары таможнæйон органмæ бавдисыны æмæ уый бавдисыны æндæр бынаты тыххæй тамож​нæйон органимæ бадзырды фæтктæ бæлвырдгонд цæуы Гуырдзыстоны финансты министры бардзырдæй.

Статья 74. Товары равдæлон кæнын æмæ байгом кæнын  
1. Товар уый ласæн транспортон фæрæзæй хъуамæ равдæлон кæной кæнæ ногæй сæвæрой æр​мæст​дæр таможнæйон органы разыдзинадæй, ацы органы рдыгæй снысангонд кæнæ уыимæ бадзырдгонд бынатыл. Уымæй уæлдай, таможнæйон органы разыдзинад нæ домдæуы æввахс тæссагдзинады уæвыны цауы, кæд æмæ æнæмæнгхъæугæ у æнæхъæн товары иууылдæр кæнæ йæ иу хай æвæстиатæй равдæлон кæнын. Ахæм цауы æвæстиатæй хъуамæ фехъусын кæной тамо​жнæйон органæн æмбæлон уавæрты тыххæй.

2. Таможнæйон органæн йæ бон у цыфæнды рæстæджы дæр æрдома товары равдæлон кæнын æмæ байгом кæнын, цæмæй йæ бабæрæг кæна, æрмæг кæнæ/та хуызæг райса кæнæ уыцы товар ласæн транспортон фæрæзмæ бæстонæй æркæса.
Статья 75. Фæсарæйнаг товары рæстæгмæ æвæрын æмæ рæстæгмæ æвæрыны деклараци
1. Фæсарæйнаг товар рæстæгмæ æвæрд цæуы æвæстиатæй таможнæйон органмæ бавдисыны фæстæ.

2. Таможнæйон органмæ бавдыст фæсарæйнаг товарæн лæвæрд цæуы рæстæгмæ æвæрыны тых​хæй деклараци, кæцыйы хъуамæ уа æппæт бæрæггæнæнтæ, кæцытæ хъæуынц уыдон рæстæгмæ æвæрынæн.

3. Рæстæгмæ æвæрд товармæ хауæг документтæ лæвæрд цæуынц таможнæйон органмæ, кæд æмæ уый нысангонд у Гуырдзыстоны закъондæттынадæй, кæнæ та æнæмæнгхъæугæ у таможнæйон контролы æххæст кæнынæн.

4. Ацы Кодексы 73-аг статьяйы фыццаг кæнæ 3-аг хайы нысангонд гоймаг хъуамæ таможнæйон органмæ бавдиса рæстæгмæ æвæрыны деклараци товары бавдисыны моментæй уайтагъд.

5. Рæстæгмæ æвæрыны декларацийы хъуамæ уа амынддзинад таможнæйон органмæ бавдыст товаримæ баст товары æрбаласты иумæйаг декларацийы тыххæй, уыцы цауы йеддæмæ, кæд æмæ нæй хæс товары æрбаласты иумæйаг деклараци бавдысты, кæнæ ацы товар ныридæгæн рæстæгмæ æвæрд уыд кæнæ йæ таможнæйон процедурæмæ гæсгæ нырма Гуырдзыстоны таможнæйон территорийæ нæ аластой.

6. Таможнæйон органы разыдзинадæй рæстæгмæ æвæрыны деклараци бавдисын гæнæн ис ахæм хуызы:

а) æмбæлон товары æрбаласты тыххæй иумæйаг декларацимæ æркæсгæйæ, кæд æмæ таможнæйон органæн уæлæмхас лæвæрд æрцыд рæстæгмæ æвæрыны декларацийы тыххæй æнæмæнгхъæуæг бæрæггæнæнтæ;

б) транспортон документимæ, кæд æмæ дзы ис рæстæгмæ æвæрыны декларацийы æмбæлон бæрæггæнæнтæ, се хсæн, товары æрбаласты иумæйаг декларацийы амынддзинад.

7. Таможнæйон органæн йæ бон у бар ратта базарадон, портон кæнæ транспортон информацион системæйæ пайда кæнын рæстæгмæ æвæрыны деклараци баххæст кæнынæн, кæд æмæ ацы системæйы ис ацы декларацийы æнæмæнгхъæуæг бæрæггæнæнтæ æмæ уыцы бæрæггæнæнтæ сты ацы статьяйы 4-æм хайы æвæрд домæнтæм гæсгæ.

8. Рæстæгмæ æвæрыны тыххæй деклараци бæлвырдгонд цæуы ацы Кодексы 96-æм−100-æм стать​ятæм гæсгæ.

9. Рæстæгмæ æвæрыны деклараци гæнæн ис пайдагонд æрцæуа иуæй-иу ахæм нысанæй:

а) ацы Кодексы 69-æм статьяйы нысангонд информаци фехъусын кæныны нысанæн;

б) ацы Кодексы 73-аг статьямæ гæсгæ товары таможнæйон органмæ бавдисыны нысанæн, кæд æмæ уыцы статьяйы нысангонд домæнтæ æххæстгонд æрцыдысты, уæд.

10. Рæстæгмæ æвæрыны тыххæй декларацийы бавдисын нæ хъæуы, кæд иуылæрæгмæ товары таможнæйон органмæ бавдисыны æмгъуыдмæ ацы Кодексмæ гæсгæ товарæн сбæлвырд ис Гуырдзыстоны товары статус.

11. Таможнæйон орган хъуамæ хъахъхъæна рæстæгмæ æвæрыны деклараци кæнæ хъуамæ къухы​фтгæ уа, цæмæй сбæлвырд кæна, ацы декларацийы фæлгæтты декларацигонд товар æвæрд æрцыд таможнæйон процедурæмæ гæсгæ æви ногæй реэкспортгонд æрцыд ацы Кодексы 78-æм статьямæ гæсгæ.

12. Ацы статьяйы нысанæн, нысангонд бынаты транзитон процедурæмæ гæсгæ æвæрд фæсарæйнаг товары æвдисгæйæ, транзитон операцийы тыххæй бавдыст бæрæггæнæнтæ нымад цæуынц рæстæ​гмæ æвæрыны декларацийыл, кæд æмæ дзы ис рæстæгмæ æвæрыны декларацийы тыххæй æнæмæнгхъæуæг информаци.

Статья 76. Рæстæгмæ æвæрыны декларацийы ивынад бахаст кæнæ уый мæнгыл банымад  
1. Таможнæйон орган декларантæн йæ курдиаты бындурыл хъуамæ бар ратта, бавдыст рæстæгмæ æвæрыны декларацимæ ивддзинæдтæ бахæссынæн. 

2. Рæстæгмæ æвæрыны декларацийы ивддзинæдты бахасты бар нæй, кæд:

а) таможнæйон орган фехъусын кодта рæстæгмæ æвæрыны тыххæй деклараци чи бадæтты, уымæн, ацы декларацимæ гæсгæ декларацигонд товары басгæрсты фæндондзинады тыххæй;

б) таможнæйон орган сбæлвырд кодта, декларацигонд бæрæггæнæнты рæдыддзинад.  
3. Кæд рæстæгмæ æвæрыны декларацийæ декларацигонд товар таможнæйон органмæ бавдыст нæ æрцыд, уæд уый деклараци мæнгыл хъуамæ банымайа:

а) декларанты рдыгæй æмбæлон курдиат бадæттыны фæстæ уайтагъд;

б) ацы декларацийы бадæттыны бонæй 30 боны рацыды фæстæ.

4. Гуырдзыстоны финансты министры бардзырдæй бæлвырдгонд цæуы рæстæгмæ æвæрд товары бынативды, рæстæгмæ æвæрды декларацийы бавдысты, уымæ ивынады бахæссыны æмæ уый мæнгыл банымайыны фæтктæ, афтæ-ма рæстæгмæ æвæрыны æндæр бынаты таможнæйон органимæ бадзырды уавæртæ.

Статья 77. Товары рæстæгмæ æвæрынимæ баст уавæртæ æмæ хæстæ  
1. Рæстæгмæ æвæрд товар æвæрд цæуы æрмæстдæр таможнæйон æфтауцдоны кæнæ таможнæйон органы рдыгæй снысангонд бынаты кæнæ уыимæ бадзырдгонд æндæр æвæрæн бынаты.

2. Ацы Кодексы 70-æм статьяйы 3-аг хаймæ гæсгæ, рæстæгмæ æвæрд товарыл æххæстгонд цæуы æрмæстдæр ахæм операцитæ, кæцытæ ифтонг кæнынц уый æнæивгæ уавæры (æддаг бакаст кæнæ техникон миниуджыты æнæ аивгæйæ) бахъахъхъæнын. Гуырдзыстоны хицауадæн бар ис, сфидар кæна ацы хайæ нысангонд фæткæй хицæнгонд фæтк.

3. Уыцы таможнæйон æфтауцдоны кæнæ таможнæйон органы рдыгæй снысангонд кæнæ уыимæ бадзырдгонд æндæр бынаты хицау, цыран æвæрд цæуы рæстæгмæ æвæрд товар, хæсджын у:

а) рæстæгмæ æвæрд товар таможнæйон цæстдардæй æнæзакъонæй хаст ма цæуа, уый ифтонг кæнын;

б) рæстæгмæ æвæрд товары æвæрынимæ баст хæстæ æххæст кæнын.

4. Товар рæстæгмæ æвæрын адарддæр кæныны гæнæн куы нæ уа, уæд таможнæйон орган æвæс​тиатæй райсдзæн ацы Кодексы XV сæрæй нысангонд мадзæлттæ.

Статья 78. Товары рæстæгмæ æвæрды кæронбæттæн  
1. Таможнæйон формалондзинæдтæ, кæцытæ æнæмæнгхъæуæг сты таможнæйон процедурæйы сбæлвырд кæнынæн кæнæ рæстæгмæ æвæрд фæсарæйнаг товартæм гæсгæ ногæй реэкспортæй пайда кæнынæн, æххæстгонд цæуынц 30 боны æмгъуыдмæ.

2. Таможнæйон оргæнæн бар ис ацы статьяйы 1-афыццагг хайы нысангонд æмгъуыд фæцыбырдæр кæнынæн, кæнæ та йæ 60 боны фæфылдæр кæнынæн.

3. Товар таможнæйон æфтауцдоны рæстæгмæ æвæрыны цауы, ацы статьяйы фыццаг хайы нысан​гонд æмгъуыд у 180 боны.

4. Товартæ, кæцытæн ныридæгæн сбæлвырд ис таможнæйон процедурæ, реэкспортон процеду​рæйæ дарддæр, гæнæн ис æмæ рæстæгмæ æвæрд æрцæуа таможнæйон æфтауцдоны æмбæлон гоймаджы курдиатмæ гæсгæ иуылфылдæр 180 бонмæ, фæлæ реэкспортон процедурæйы цауы та – иуылфылдæр 120 бонмæ.  
5. Таможнæйон органæн бар ис ацы статьяйы 3-аг æмæ 4-æм хæйттæй нысангонд æмгъуыдтæ 180 бонæй фылдæр ма адарддæр кæна.

Статья 79. Таможнæйон процедурæйы æвзæрст   
Кæд æмæ Гуырдзыстоны закъондæттынадæй æндæр ницы нысангонд у, уæд декларантæн йæ бон у равзара кæцыфæнды таможнæйон процедурæ, кæцымæ гæсгæ æвæрдзæн товары, ацы таможнæйон процедурæйы уавæртæ хынцгæйæ, æнæкæсгæ ахастмæ, нымæцмæ, равзæрды бæстæмæ, нысангонд товармæ æмæ партимæ.

Чиныг V
Товары таможнæйон статус, товары таможнæйы процедурæмæ гæсгæ æвæрын, таможнæйы декларацийы басгæрст, товары ауагъд æмæ таможнæйон органы рдыгæй товары æрцæттæ кæнын 
Сæр XII. Товары таможнæйон статус  
Статья 80. Гуырдзыстоны товары таможнæйон статус  
1. Гуырдзыстоны таможнæйон территорийыл уæвæг кæцыфæнды товар Гуырдзыстоны товарыл нымад цæудзæн, цалынмæ нæ сбæлвырд уа уый, куыд фæсарæйнаг товары, статус.

2. Хицæнгонд цауты, кæд ацы статьяйы фыццаг хайæ сфидаргонд фæтк пайдагонд нæ цæуы, уæд æххæст цæуы товарæн Гуырдзыстоны товары статусы бæлвырддзинад.  
3. Гуырдзыстоны финансты министры бардзырдæй банысангонд цауы, Гуырдзыстоны тамож​нæйон территорийыл æххæстæй райсгæ товартæн нæ уыдзæн Гуырдзыстоны товары статус, кæд æмæ ист цæуынц рæстæгмæ æвæрд товартæй, кæнæ та транзиты, таможнæйы æфтауцдоны, рæстæгмæ импорты кæнæ мидæгон процессы процедурæйы бын æвæрд товартæй.

4. Гуырдзыстоны финансты министры бардзырдæй бæлвырдгонд цæуы Гуырдзыстоны товары таможнæйон статусы раттыны, сбæлвырд кæныны æмæ басгарыны фæтк, афтæ-ма хицæн цаутæ дæр, кæд æмæ Гуырдзыстоны таможнæйон территорийыл уæвæг товар нымад нæ цæуы Гуырдзыс​тоны товары статусы уæвæг товарыл.

Статья 81. Гуырдзыстоны товары рдыгæй таможнæйон статусы фесафын  
Товар фесафы Гуырдзыстоны товары статусы æмæ райсы фæсарæйнаг товары статусы, кæд:

а) уый ласт цæуы Гуырдзыстоны таможнæйон территорийæ;

б) уый æвæрд цæуы транзитон, таможнæйон æфтауцдоны, сæрибар зонæйы кæнæ мидæгон куыстгæнæн процедурæйы бын, кæд æмæ уый уагъд цæуы Гуырдзыстоны закъондæттынадæй;

в) уый æвæрд æрцæуы таможнæйон фæткы нысанмæ гæсгæ æмæ уый фæстæ лæвæрд цæуы пад​дзахадмæ кæнæ куынæггонд цæуы афтæ, цæмæй дзы баззайа фæлхор;

г) товары сæрибар зилдухмæ рауадзыны тыххæй таможнæйон деклараци товары рауадзыны фæстæ мæнгыл нымад æрцыд;

д) ацы Кодексы 90-æм статьяйы фыццаг хайы «б.а» дæлпункты æмæ 160-æм статьяйы 3-аг хайы «б» дæлпунктмæ гæсгæ таможнæйон декларацимæ хаст цæуы ивддзинæдтæ товары сæрибар зилдухы тыххæй.

Сæр XIII. Товары таможнæйон процедурæмæ гæсгæ æвæрын  
Статья 82. Таможнæйон  деклараци æмæ Гуырдзыстоны товары тыххæй таможнæйон цæстдарды æххæст кæнын   
1. Товар, кæцы нысангонд у таможнæйон процедурæмæ гæсгæ æвæрынæн, деклариргонд цæуы æмбæлон таможнæйон процедурæйы таможнæйон декларацийæ.

2. Ацы Кодексы 9-æм статьяйы 2-аг хайы нысангонд цауæй хицæнгонд цауы, кæцы бæрæггонд цæуы Гуырдзыстоны финансты министры бардзырдæй, таможнæйон деклараци гæнæн ис бавдыст æрцæуа бæрæггæнæнты бакуысты электрон фæрæзæй хицæнхуыз фрæзæй, Гуырдзыстоны финансты министры бардзырдæй сфидаргонд процедурæмæ гæсгæ.  
3. Гуырдзыстоны товар, кæцы æвæрд цæуы экспортон кæнæ æддагон куыстгæнæн процедурæмæ гæсгæ, сты таможнæйон цæстдарды бын ацы статьяйы фыццаг хайы нысангонд таможнæйон декларацийы регистрацийæ, Гуырдзыстоны таможнæйон территорийæ сæ аиуварс кæныны онг, кæнæ та ахæм таможнæйон декларацийы мæнгыл банымадмæ.   
4. Гуырдзыстоны финансты министры бардзырдæй бæлвырд цæуы таможнæйон декларацийы бадæттыны æмæ регистрацийы фæтк, таможнæйон органæн таможнæйон декларацийы æмрæнхъ документтæ райсын, таможнæйон декларацийы ивынад бахасты æмæ аивды фæтк.

Статья 83. Таможнæйон формалондзинæдты æххæст кæныны рæстæг æмæ бынат  
1. Таможнæйон орган товары æформиты бынаты, таможнæйы уадзæн пунктты æмæ таможнæйон органы компетенцимæ хауæг таможнæйон формалондзинæдты æххæстгæнæн бынæтты куысты сахаттæ афтæ хъуамæ снысан кæна, цæмæй таможнæйон процедурæмæ хауæг товары ласыны хуыз хынцгæйæ ма фæкъуылымпы уа кæнæ ма фехæла æхсæнадæмон ласыны цыд.  
2. Гуырдзыстоны финансты министры бардзырдæй таможнæйон органы рдыгæй таможнæйон формалондзинæдты æххæст кæныны рæстæг æмæ бынат бæрæггонд цæуы.

Статья 84. Стандартон таможнæйон деклараци æмæ уый æмрæнхъ документтæ  
1. Стандартон таможнæйон декларацийы хъуамæ уа æппæт бæрæггæнæнтæ, кæцытæ хъæуынц таможнæйон процедурæйæ пайда кæнынæн, кæцыйы фæлгæтты æмбæлон товар деклариргонд цæуы.

2. Æппæт документтæ, кæцытæ сты стандартон таможнæйон декларацийы æмрæнхъ, кæцытæ хъæ​уынц таможнæйон процедурæйæ пайда кæнынæн, кæцыйы фæлгæтты æмбæлон товар декларир​гонд цæуы, хъуамæ уа декларант æмæ хъуамæ уой таможнæйон органæн стандартон таможнæйон декларацийы бавдисыны рæстæджы. Бæрæггæнæнты бакуысты электрон фæрæзæй стандартон таможнæйон декларацийы бадæттыны рæстæджы кæнæ та Гуырдзыстоны закъондæт​тынадæй нысангонд цауты, стандартон таможнæйон декларацимæ бафтауын нæ хъæудзæн нысангонд таможнæйон процедурæйæ спайда кæнынæн банысангонд документтæ, кæд æмæ электрон формæйы æрцыдысты бавдыст. Ацы документтæ хъуамæ æфснайд уой декларан​тмæ ацы Кодексы 31-æм статьяйы фыццаг хайы нысангонд æмгъуыдмæ. Уый сæ курдиатмæ гæсгæ хъуамæ бавдиса таможнæйон органмæ.

3. Ацы статьяйы 2-аг хайы нысангонд стандартон таможнæйон декларацийы æмрæнхъ цыфæнды документ дæр лæвæрд цæуы таможнæйон органмæ, кæд æмæ уый домы Гуырдзыстоны тамож​нæйон закъондæттынадæй, кæнæ та ацы документ æнæмæнгхъæугæ у таможнæйон контролы æххæст кæнынæн.

4. Гуырдзыстоны финансты министры бардзырдæй банысангонд цауы гоймагæн, кæцыйæн тамож​нæйон орган æмбæлон барлæвæрд ратта, уыцы гоймагæн йæ бон у стандартон таможнæйон декларацийы æмрæнхъ документ саразын.

Статья 85. Фæхуымæтæгдæргонд таможнæйон деклараци  
1. Гоймагæн йæ бон у таможнæйон органы разыдзинадæй, æвæрын товар таможнæйон процеду​рæмæ гæсгæ, фæхуымæтæгдæргонд таможнæйон декларацийы бындурыл, кæцыйы æххæстæй нæй ацы Кодексы 84-æм статьяйы фыццаг хайы нысангонд бæрæггæнæнтæ, кæнæ та æххæстæй нæй уыцы статьяйы 2-аг æмæ 3-аг хæйтты нысангонд документтæ.

2. Гоймагæн йæ бон у регуляронæй бавдиса ацы статьяйы фыццаг хайы нысангонд фæхуымæ​тæгдæргонд таможнæйон деклараци таможнæйон органы разыдзинадæй, кæцы лæвæрд цæуы Гуырдзыстоны финансты министры бардзырдæй банысангонд уавæртæм гæсгæ.

Статья 86. Уæлæмхас таможнæйон деклараци   
1. Ацы Кодексы 85-æм статьяйы нысангонд фæхуымæтæгдæргонд таможнæйон декларацийы бадæттыны цауы, кæнæ уыцы Кодексы 94-æм статьямæ гæсгæ декларацийы бавдыст бæрæггæ​нæнты хуызы таможнæйон декларацийы бадæттыны цауы, декларант Гуырдзыстоны финансон министры бардзырдæй нысангонд æмгъуыдмæ бавдисы таможнæйон органмæ уæлæмхас декла​рацийы æппæт бæрæггæнæнтæ, кæцытæ хъæуынц æмбæлон таможнæйон процедурæйы æххæст кæнынæн.

2. Ацы Кодексы 85-æм статьяйы нысангонд фæхуымæтæгдæргонд таможнæйон декларацийы бадæттыны цауы, ацы декларациимæ иумæ æппæт документтæ дæр æфснайд хъуамæ уон декларан​тмæ, æмæ-ма Гуырдзыстоны финансты министры бардзырдæй нысангонд æмгъуыды дæргъы хъуамæ уой æнцонвадат таможнæйон органæн.

3. Уæлæмхас таможнæйон декларацийы бавдисын нæ домдæуы:

а) кæд æмæ товар æвæрд æрцыд таможнæйон æфтауцдоны процедурæмæ гæсгæ;

б) Гуырдзыстоны финансты министры бардзырдæй нысангонд æндæр цауты.

4. Таможнæйон органæн нæй гæнæн æмæ æрдома уæлæмхас таможнæйон декларацийы бавдисын, кæд æмæ æххæстгонд цæуы алы ахæм уавæр:

а) фæхуымæтæгдæргонд таможнæйон декларацийы фæлгæтты деклариргонд товары нымæц æмæ аргъ сты къаддæр Гуырдзыстоны финансты министры бардзырдæй снысангонд минималон æм​вæзад​тæй;

б) фæхуымæтæгдæргонд таможнæйон декларацийы ныридæгæн ис æппæт информаци, кæцы хъæуы æмбæлон таможнæйон процедурæйæ пайда кæнынæн;

в) фæхуымæтæгдæргонд таможнæйы деклараци лæвæрд нæ цæуы декларанты фыстытæй æвдыст бæрæггæнæнты хуызы.

5. Ацы Кодексы 85-æм статьяйы нысангонд фæхуымæтæгдæргонд таможнæйон деклараци кæнæ уы​цы Кодексы 94-æм статьямæ гæсгæ декларацийы бавдыст бæрæггæнæнты хуызы лæвæрд таможнæйон деклараци æмæ уæлæмхас таможнæйон деклараци нымад цæуынц иунæг, æнæди​хгæнæг документыл, кæцыйæн лæвæрд цæуы юридикон тых хуымæтæгдæргонд таможнæйон декларацийы регистрацийы датæйæ ацы Кодексы 89-æм статьяимæ, фæлæ декларанты фыстытæй æвдыст бæрæггæнæнты цауы та – ацы бæрæггæнæнты бавдыст кæронмæ ахæццæ кæныны бонæй.

Статья 87. Таможнæйон декларацийы бавдыст
1. Ацы Кодексы 86-æм статьяйы фыццаг хаймæ гæсгæ, таможнæйон деклараци гæнæн ис бавдиса ахæм гоймаг, кæцыйæн йæ бон у товары таможнæйон органмæ бавдисын æмæ уыцы информаци дæттын, кæцы хъæуы товары цы таможнæйон процедурæмæ гæсгæ деклараци кæнынц, уый æххæст кæнынæн. Уымæй уæлдай ма, таможнæйон деклараци бавдисы гоймаг кæнæ йæ минæвар, кæд æмæ таможнæйон декларацийы регистраци фæзынын кæны конкретон гоймаджы хицæн хæстæ.

2. Декларант хъуамæ уа Гуырдзыстоны регистрацигонд гоймаг, ацы статьяйы 3-аг хайы нысангонд цауты йеддæмæ.  
3. Гуырдзыстоны регистрацийы хæсы æххæст кæнын нæ домдæуы:

а) гоймагæй, кæцы бавдисы таможнæйон декларацийы товары транзитон кæнæ рæстæгмæ æрбаласты фæткмæ гæсгæ æвæрыны тыххæй;

б) гоймагæй, кæцы таможнæйон органимæ разыдзинадæй бавдисы таможнæйон декларацийы æнæрегуляронæй, се хсæн, мидæгон процессы процедурæйы кæнæ товары нысанон нысаниуæгæй пайда кæнгæйæ;

в) Гуырдзыстоны таможнæйон территоримæ æввахс фæсарæйнаг бæстæйы таможнæйон террито​рийыл регистрацигонд гоймаг, кæцы комкоммæ æвдисы товары ацы территориты хсæн уæвæг таможнæйон уадзæн пункты, кæд æмæ уыцы принципæй пайда кæнгæйæ, Гуырдзыстоны тамож​нæйон территорийыл регистрацигонд гоймаг пайда кæны ахæм уæлбарæй.

Статья 88. Таможнæйон декларацийы развæлгъау бавдыст 
Таможнæйон деклараци гæнæн ис развæлгъау, таможнæйон органмæ ацы декларацийæ деклари​ргонд товары бавдисынмæ æцæуа бавдыстгонд. Кæд таможнæйон декларацийы развæлгъау бавдисыны бонæй 45 боны дæргъы ацы товар таможнæйон органмæ бавдыст нæ æрцæуа, уæд нымад цæудзæн, цæмæй таможнæйон деклараци кæй нæ уыд бавдыст.
Статья 89. Таможнæйон декларацийы регистраци  
1. Таможнæйон деклараци, кæцы ифтонг кæны ацы сæрæй нысангонд уавæрты, таможнæйон орган хъуамæ æвæстиатæй срегистраци кæна.  
2. Кæд Гуырдзыстоны таможнæйон закъондæттынад æндæр ницы нысан кæны, уæд таможнæйон оргæн товарæн таможнæйон декларацийы срегистрацийы бонæй спайда кæны Гуырдзыстоны таможнæйон закъондæттынады.

Статья 90. Регистрацигонд таможнæйон декларацийы ивынад бахæссын  
1. Декларанты курдиатмæ гæсгæ гæнæн ис бахæссын ивддзинæдтæ регистрацигонд таможнæйон декларацимæ:

а) товары рауадзыны размæ, уыцы цауы йеддæмæ, кæд:

а.а) таможнæйон орган фехъусын кодта декларантæн, ацы деклараци сбæрæг кæныны фæнд кæй ис, уый тыххæй;

а.б) таможнæйон орган сбæлвырд кодта, ацы декларацийы рæдыд бæрæггæнæнтæ кæй ис, уый;

б) товары рауадзыны фæстæ:

б.а) ацы Кодексы 160-æм статьяйы 3-аг хайы «б» дæлпункты нысангонд цауы, сæрибар зилдухæн уагъд товартæй иу хай ногæй реэкспортгонд куы æрцæуы, уæд;

б.б) таможнæйон декларацийы регистрацийæ 3 азы æмгъуыдмæ, цалынмæ тæрхондоны кæнæ таможнæйон органы æмбæлон уынаффæ товары рауагъды фæстæ контролы æххæст кæныны тыххæй бавдыст нæ æрцæуа, цæмæй декларант æххæст кæна товар æвæрынимæ баст хæстæ æмбæлон таможнæйон процедурæмæ гæсгæ.

2. Регистрацигонд таможнæйон декларацийы ивындзинæдтæ гæнæн ис бахæссын товары рауа​дзыны размæ таможнæйон органы инициативæй, кæд æмæ декларацийы ис рæдыд бæрæггæнæнтæ.

Статья 91. Регистрацигонд таможнæйон декларацийы аивын  
1. Таможнæйон орган декларанты курдиаты бындурыл мæнгыл хъуамæ банымайа регистрацигонд таможнæйон деклараци, кæд æмæ æххæстгонд цæуы иуæй-иу ахæм уавæр:

а) таможнæйон орган сбæлвырд кодта, цæмæй æмбæлон товар æвæстиатæй кæй хъуамæ æрцæуа æвæрд таможнæйон процедурæмæ гæсгæ;

б) сæрмагонд уавæрты тыххæй æнæраст у товары тыххæй расидгæ таможнæйон процедурæйы спайда кæнын.

2. Кæд æмæ таможнæйон орган фехъусын кодта декларантæн йæ фæнд таможнæйон декларацимæ æркæсын, уæд декларанты курдиат ацы таможнæйон декларацийы мæнгыл банымады тыххæй нæ райсдзысты, цалынмæ товары кæронмæ басгæрст нæ фæуа, уæдмæ.

3. Нæй гæнæн таможнæйон декларацийы мæнгыл банымайын æмбæлон товары ауагъды фæстæ, Гуырдзыстоны финансты министры бардзырдæй нысангонд цауты йеддæмæ.

4. Товары рауадзыны фæстæ таможнæйон деклараци гæнæн ис тыхсæфтыл нымад æрцæуа:

а) декларанты курдиатмæ гæсгæ, кæд æмæ бавдиса бæлвырдгæнæнтæ, цæмæй бæрæг уавæрты æрцæуыны тыххæй (се хсæн, товары скуынæг, зиан кæнæ хæлд, бадзырды уавæрты ивддзинад) нæй гæнæн спайда кæнын уыцы товарæн расидт таможнæйон фæткæй;

б) нысангонд пайдайы ивды фæстæ (æндæр нысангонд пайдайæн сæрибар зилдухæн рауагъд) товарæй, кæцытæ уагъд æрцыдысты сæрибар зилдухæн нысангонд пайдайы процедурæмæ гæсгæ импорты фиддонтæй ссæрибар кæнгæйæ.

Статья 92. Импорты фиддоны æндæр æмæ æндæр фадыгмæ гæсгæ товарæн таможнæйон декларациты фæхуымæтæгдæргонд фиддон бацæттæ кæнын  
1. Декларанты курдиаты бындурыл, таможнæйон органы разыдзинадæй товарон партийæн импорты фиддон гæнæн ис нымад æрцæуа уым уæвæг æндæр æмæ æндæр товарæн бæрæггонд импорты фиддоны бæрзонддæр фадыгы бындурыл, кæд æмæ уыцы товар арæзт у æндæр æмæ æндæр импорты фиддоны æмæ таможнæйон декларацийы цæттæдзинады домæнтæй товары арвысты тыххæй стыр хæрдзтæ æмæ тыхархайды, кæцытæ сты æнæпропорционалон импорты фиддоны бæрцæн.

2. Ацы статьяйы фыццаг хайы нысангонд импорты фиддон банымайыны процедурæ нæ хауы Гуырдзыстоны таможнæйон закъондæттынадæй нысангонд тобæдзинæдтæм кæнæ/та арæнæвæрдты бын чи ис, ахæм товартæм кæнæ акцизæй фиддонтæм.

3. Гуырдзыстоны финансты министры бардзырдæй бæрæг цæуы ацы статьяйы нысангонд таможнæйон декларацийы фæхуымæтæгдæргонд бацæттæ кæныны фæтк æмæ уавæртæ.

Статья 93. Товары централизацигонд формæ дæттын  
1. Таможнæйон органæн бар ис, цымыдисгæнæг гоймагæн йæ куырдиаты бындурыл ратта таможнæйон декларацийы бавдысты æмæ товары оформиты æндæр æмæ æндæр рæтты æххæст кæныны бар.
2. Товары оформиты æндæр æмæ æндæр рæтты таможнæйон декларацийы бадæттыны æмæ товары æформиты æххæст кæныны фæтктæ бæлвырд цæуынц Гуырдзыстоны финансты министры бардзырдæй.

Статья 94. Декларанты фыстыты бæрæггæнæнты равдыст  
1. Таможнæйон орган гоймагæн йæ курдиаты бындурыл гæнæн ис ратта таможнæйон декларацийы, се хсæн, фæхуымæтæгдæргонд таможнæйон декларацийы, декларанты æрфыстмæ бахаст бæрæггæнæнты хуызы, кæд уыцы гоймаг ифтонг кæны ацы бæрæггæнæнты æнцонвадатдзинад таможнæйы органæн.

2. Таможнæйон деклараци нымад цæуы регистрацигондыл товары тыххæй бæрæггæнæнтæ декла​ра​нты æрфыстмæ куы бахауынц, уæдæй фæстæмæ.

3. Таможнæйон орган гоймаджы курдиаты бындурыл гæнæн ис аива товары таможнæйон органмæ бавдисыны хæс. Ацы цауы товар нымад цæуы рауагъдыл, товары тыххæй бæрæггæнæнтæ декларанты æрфыстмæ куы бахастой, уæдæй фæстæмæ. Ацы хаймæ гæсгæ таможнæйон органмæ товары бавдисын æнæмæнгхъæуæг нæу, кæд æмæ æххæстгонд цæуы алы ахæм уавæр:

а) декларант у авторизацигонд экономикон оператор таможнæйон фæхуымæтæгдæр кæныны хъуыд​даджы;

б) таможнæйон органмæ товары бавдисыны хæсæй ссæрибар кæнын бæрæггонд цæуы товары хуыз æмæ Гуырдзыстоны таможнæйон территоримæ сæ æрбаласт кæнæ Гуырдзыстоны таможнæйон территорийæ аласты арæхдзинадмæ гæсгæ;

в) таможнæйон органæн ис бар æппæт информацимæ, кæцы хъæуы таможнæйон органæн йæ барлæвæрд æххæст кæнынæн товары басгæрсты рæстæджы, куы бахъæуа, уæд;

г) товары фæдыл бæрæггæнæнтæ декларанты фыстытæй æвдисгæ моменты, товар нал хауы Гуырдзыстоны закъондæттынадæй снысангонд арæнæвæрдтæм æмæ тобæтæм, кæд æмæ автори​зацигонд экономикон операторы авторизацийæ æндæр ницы нысангонд у.

4. Сæрмагонд цауты таможнæйон органæн бар ис, цæмæй æрдома товары уымæн бавдисын.

5. Уавæртæ, кæцыты ифтонгады цауы дæр, уагъд цæуы товары рауадзын, сфидаргонд хъуамæ уа авторизацийæ.

6. Гуырдзыстоны финансты министры бардзырдæй бæрæггонд цæуынц таможнæйон деклара​ци​йы декларанты хыгъдты бæрæггæнæнты бавдыстæн барлæвæрды уавæртæ æмæ декларанты хыгъдты товары тыххæй бæрæггæнæнты æвдисыны фæтк.

Статья 95. Авторизацигонд экономикон операторы рдыгæй импорты фиддоны бæрцы бахыгъд  
1. Таможнæйон орган уыцы авторизацигонд экономикон операторæн, кæцыйæн ис авторизаци таможнæйы фæхуымæтæгдæр кæнынæн, йæ курдиаты бындурыл гæнæн ис ратта импорты фиддоны бæрцы нымайынимæ баст бæрæг таможнæйон формалондзинæдтæ æмæ бæрæг тамож​нæ​йон контролы мадзæлттæ, кæцытæ баст сты таможнæйон цæстдарды бын импорты фиддоны бæрц нымайынимæ.

2. Гуырдзыстоны финансты министры бардзырдæй бæрæггонд цæуынц таможнæйон формалон​дзинæдтæ æмæ таможнæйон контролы мадзæлттæ æххæст кæныны бар раттыны уавæртæ, кæцытæ баст сты ацы статьяйы фыццаг хайы нысангонд импорты фиддоны бæрц нымайынимæ, таможнæйон процедурæ кæнæ/та таможнæйон контролы мадзæлттæ, кæцытæ хъуамæ æххæстгонд æрцæуой æмæ сæ æххæст кæныны фæтк.

Сæр XIV. Регистрацигонд таможнæйон декларацийы басгæрст æмæ товары ауагъд  
Статья 96. Регистрацигонд таможнæйон декларацийы басгæрст
1. Регистрацигонд таможнæйон декларацийы бæрæггæнæнты дырысдзинад сбæлвырд кæныны тыххæй таможнæйон органæн бар ис:

а) æркæса ацы декларацимæ æмæ йемæ цы документтæ ис, уыдонмæ;

б) æрдома декларантæй уæлæмхас документтæ бавдисын;

в) басгара товар;

г) райса товарæй æрмæг кæнæ/та хуызæг анализæн кæнæ товары лæмбынæг басгарынæн.

2. Регистрацигонд таможнæйон декларацийы сбæлвырд кæныны фæтк бæлвырдгонд цæуы Гуырдзыстоны финансты министры бардзырдæй.

Статья 97. Товары басгæрст, æрмæг кæнæ/та хуызæг исын  
1. Декларант хъуамæ ифтонг кæна товары æрбаласты нысангонд бынатмæ æрмæг кæнæ/та хуызæгтæ исынæн анализæн, афтæ-ма товары басгарынæн æмæ пробæтæ райсынмæ бацæттæ кæнын дæр. Ацы архайдтимæ баст хæрдзтæ декларант хъуамæ бафида.

2. Декларантæн кæнæ йæ минæварæн бар ис, хайад райса товары экспертизæйы рæстæджы æмæ анализæн æрмæг кæнæ/та хуызæг райсыны рæстæджы. Декларант кæнæ йæ минæвар хæсджын у æрбацæуа товары экспертизæмæ æмæ æрмæг кæнæ/та хуызæг анализæн исыны рæстæджы, таможнæйон органы курдиатмæ гæсгæ, цæмæй æххуыс кæна товары басгæрсты æмæ æрмæг кæнæ/та хуызæг анализæн исыны рæстæджы.

3. Таможнæйон цæстдарды бын уæвæг товары æрмæг кæнæ/та хуызæг райсын, таможнæйон органы разыдзинадæй, йæ бон у афтæ-ма декларантæн, товаримæ кæнæ/та транспортон фæрæзимæ баст барлæвæрды уæвæг æндæр гоймагæн кæнæ йæ минæварæн, æндæр паддзахадон контролгæнæн органы æмкусæгæн дæр, кæд уый:

а) ныхмæ нæ лæууы æмæ нæ вазыгджын кæны таможнæйон контролы;

б) нæ ивы товары миниуджытæ.

4. Кæд æмæ товарæй æрмæг кæнæ/та хуызæг ист æрцæуа таможнæйон органы инициативæй, уæд таможнæйон орган хъуамæ бафида ауагъд анализы кæнæ экспертизæйы хæрдзтæ. Уыцы цауы, таможнæйон орган хæсджын нæу, бафида æрмæг кæнæ/та хуызæгæй ист товары аргъ.

5. Кæд æмæ товарæй æрмæг кæнæ/та хуызæг ист цæуы декларанты инициативæй, уæд уагъд анализ кæнæ экспертизæйы хæрдзтæ бафиддзæн декларант.

6. Товары æрмæг кæнæ/та хуызæджы анализы/экспертизæйы кæнæ басгæрсты фæстиуджытæ хъуамæ фехъусын кæной декларантæн кæнæ товаримæ баст барлæвæрды уæвæг æндæр гоймагæн кæнæ/та уый минæварæн.

7. Анализы/экспертизæйы кæнæ басгæрсты кæронмæ фæуды фæстæ товары æрмæг кæнæ/та хуызæг фæстæмæ лæвæрд цæуы йæ хицауæн, уыцы цауы йеддæмæ, кæд æмæ ацы æрмæг кæнæ/та хуызæг Гуырдзыстоны закъондæттынадмæ гæсгæ скуынæг кæнын хъæуы, кæнæ йæ иу хай анализы кæнæ экспертизæйы процессы хардзгонд æрцыд, кæнæ æрмæджы кæнæ/та хуызæджы раздахынимæ баст хæрдзтæ йæ аргъæй фылдæр у.   
8. Товары басгæрст æмæ æрмæг кæнæ/та хуызæг исыны фæтк бæлвырдгонд цæуы Гуырдзыстоны финансты министры бардзырдæй.

Статья 98. Товары хайгай басгæрст æмæ товары хайæ æрмæг кæнæ/та хуызæг исын  
1. Товары хайгай басгæрсты кæнæ товары хайæ ист æрмæджы кæнæ/та хуызæджы анализы фæстиуджытæ хауынц æппæт товармæ, кæцытæ деклариргонд сты иу таможнæйондекларацийы фæлгæтты, кæд æмæ таможнæйон орган æххæст кæны ацы декларацийы фæлгæтты деклариргонд товары хайы басгæрст кæнæ райсы æрмæг кæнæ/та хуызæг товары иу хайæ.

2. Кæд æмæ декларант нымайы, цæмæй ацы статьяйы фыццаг хайы нысангонд фæстиуджытæй нæй гæнæн спайда кæнын иннæ товары тыххæй, уæд ын ис бар товары уæлæмхас æркасты æрдомын. Ацы курдиат æххæстгонд цæуы, кæд æмæ товары нæ рауагътой, кæнæ та товары рауагътой, фæлæ декларант сбæлвырд кæны, ивддзинæдтæ дзы кæй нæ æрцыд.
3. Кæд æмæ иу таможнæйон декларацийы фæлгæтты цалдæр хуызы товар  сты деклариргонд, уæд ацы статьяйы фыццаг æмæ 2-аг хайы нысанæн алы хуызы товары тыххæй дæр бæрæггæнæнтæ нымад цæуынц хицæнтæй деклариргондыл.

Статья 99. Таможнæйон декларацийы басгæрсты фæстиуæгтæ  
1. Таможнæйон декларацийы сбæлвырд кæныны фæстиуджытæ хауынц уыцы таможнæйон процедурæмæ, кæцыйы товар ис æвæрд.

2. Кæд æмæ таможнæйон деклараци бæлвырдгонд нæу, уæд ацы статьяйы фыццаг хай æххæстгонд цæуы ацы таможнæйон декларацийæ деклариргонд бæрæггæнæнты бындурыл.

Статья 100. Таможнæйонон идентификацийы фæрæз  
1. Кæд нысанкæнынад æнæмæнгхъæугæ у товары дарддæры идентификацийæн кæнæ/та хъæугæ у товары кæнæ/та транспортон фæрæзы кæнæ/та бæстыхайы æнæфæцудгæдзинад ифтонг кæнынæн, уæд таможнæйон цæстдарды кæцыфæнды этапыл дæр таможнæйон орган кæнæ йæ барлæвæрд гоймаг хъуамæ æххæст кæна йæ нысанкæнынад таможнæйон идентификацийы фæрæзæй.

2. Товары кæнæ/та транспортон фæрæзы идентификацийы нысанæй таможнæйон идентификацийы фæрæзы бæсты кæнæ уыимæ иумæ гæнæн ис пайдагонд æрцæуа товары видеоисын кæнæ/та фотоисын, масштабонæй равдисын æмæ товары нысан кæнын цифрон кæнæ аразæджы æвдыст серийон номырты нысанæй кæнæ нывæфтыдæй.

3. Таможнæйон органæн бар ис нымадмæ райса æндæр таможнæйон идентификацийы фæрæз, кæцы​йы фæрцы товар кæнæ/та транспортон фæрæз кæнæ/та бæстыхай нысангонд цæуынц æрви​тæг, ласæг, декларант кæнæ/та æндæр хæсджын гоймаг кæнæ фæсарæйнаг бæстæйы таможнæйон орган. Ацы цауы, таможнæйон органы нымад таможнæйон идентификацийы фæрæз ивы Гуырдзыстоны снысангонд таможнæйон идентификацийы фæрæзы.

4. Таможнæйон органæн бар ис, æрдома таможнæйон органы рдыгæй таможнæйон идентифи​кацийы фæрæзы æвæргæйæ кæнæ/та сисгæйæ/аиуварс кæнгæйæ цымыдисгæнæг гоймаджы кæнæ йæ барлæвæрд минæвары уæвынад.

5. Таможнæйон идентификацийы фæрæз хъуамæ æвæрд уа афтæ, цæмæй уый æнæ базианæй ма уа бацæуæн товармæ кæнæ æнæзакъонæй транспортон фæрæзмæ кæнæ бæстыхаймæ æнæ фæд ныууадзгæйæ бацæуæн. Таможнæйон идентификацийы фæрæз хъуамæ æвæрд уа афтæ, цæмæй йæ сисын/аиуварс кæнын ма уа гæнæн, æнæ йæ бахъыгдаргæйæ. Таможнæйон орган кæнæ йæ барлæвæрд гоймаг хæсджын у æмбæлон документы кæнæ/та таможнæйон декларацийы фæнысан кæна, таможнæйон идентификацийы фæрæзы æвæрд.  

6. Транспортон фæрæзы кæнæ бæстыхайы хицау æвæстиатæй хъуамæ фехъусын кæна тамож​нæйон органæн таможнæйон идентификацийы фæрæзы базианы кæнæ фесæфты фæдыл æмæ нысангонд транспортон фæрæзыл кæнæ бæстыхайыл зианы фæдтæ кæнæ æндæр зианы тыххæй.

7. Нæй бар таможнæйон идентификацийы фæрæзы сисын/аиуварс кæнын æнæ таможнæйон орга​ны разыдзинадæй, æрмæст ахæм цауты йеддæмæ, кæд æмæ уый сисын/аиуварс кæнын æнæмæнгхъæугæ у транспортон фæрæзы кæнæ бæстыхайы æвæрд товары æнæфæцагайды кæнæ/та скуынæг кæнынæй хъахъхъæды ифтонгадæн æмæ уыцы æнæмæнгдзинад фæзынд ацы Кодексæй нысангонд æнæбасæтгæ тыхы фæстиуæгæн.

8. Таможнæйон идентификацийы фæрæзтæ, уыдон æвæрыны æмæ сисыны/аиуварс кæныны фæтк, ны​сангонд товарæй пайда кæнын, транспортон фæрæзы æмæ арæзтад-конструкциимæ ахасты æмæ товары идентификацийы æндæр фæрæзты банымады фæтк бæлвырдгонд цæуы Гуырдзыстоны финансты министры бардзырдæй.

Статья 101. Товары ауагъд  
1. Кæд таможнæйон декларацийы басгæрсты фæстиуæгæн сбæлвырд уа, цæмæй Гуырдзыстоны закъондæттынадæй снысангонд домæнтæ æххæстæй кæй сты хъахъхъæдгонд, уæд товар æвæстиатæй уагъд цæуы, таможнæйон декларацийы сбæлвырд кæныны фæуды фæстæ, фæлæ кæд таможнæйон деклараци бæлвырдгонд нæ æрцæуа, уæд та ацы уынаффæйы райсты фæстæ.

2. Ацы статьяйы фыццаг хаймæ гæсгæ, товар уагъд цæуы ацы Кодексы 96-æм статьяйы нысангонд таможнæйон декларацийы бæлвырдгæнæн æмбæлон æмгъуыдмæ куы нæ фæуа æмæ йæ сбæлвырд кæныны тыххæй товары бавдисыны бынаты уæвын куы нæ уал хъæуа.

3. Иу таможнæйон декларацимæ гæсгæ деклариргонд алы товар дæр хъуамæ уагъд цæуа æмрæс​тæджы, уыцы цауы йеддæмæ, кæцыйы фæдыл дæр уынаффæ рахæссы таможнæйон орган.

4. Кæд иу таможнæйон декларацийы фæлгæтты цалдæр хуызы товары ис деклариргонд, уæд ацы статьяйы 3-аг хайы нысанæн алы хуызы товары тыххæй дæр бæрæггæнæнтæ нымад цæуы хицæнтæй деклариргондыл.

5. Кæд таможнæйон процедурæмæ гæсгæ товары æвæрынæн хъæуы гарантийы бавдисын, уæд ацы таможнæйон процедурæмæ гæсгæ æвæрд товары рауадзыны бар лæвæрд цæуы æмбæлон гарантийы бавдысты фæстæ.

Сæр XV. Товары реализаци 
Статья 102. Товары скуынæг  
1. Æмбæлгæ бындуры уæвыны цауы таможнæйон органæн йæ бон у æрдома уымæн бавдыст товары скуынæг кæнын, уый тыххæй уый хъуамæ фехъусын кæна товары хицауæн. Товары скуынæг кæныны хæрдзты товары хицау бафиддзæн.

2. Гуырдзыстоны финансты министры бардзырдæй бæрæггонд цæуынц таможнæйон формалондзинæдтæ, кæцытæ хъуамæ æххæст æрцæуой товары скуынæг кæнынæн.

Статья 103. Товары реализацийы мадзæлттæ  
1. Таможнæйон орган товары реализацийы нысанæй гæнæн ис сæххæст кæна ахæм мадзæлттæ:

а) таможнæйон санкцийы хуызæй таможнæйон барадхæлды товары кæнæ/та транспортон фæрæзы æнæаргъæй байсын;

б) товары скуынæг кæнын;

в) товары паддзахадон исбонадмæ раттын.

2. Ацы статьяйы фыццаг хайы «б» æмæ «в» дæлпунктты нысангонд товары реализацийы мадзæлттæ таможнæйон органы инициативæй æххæст цæуы уыцы товары тыххæй:

а) кæцыйы ауадзын нæй гæнæн, уымæн æмæ декларанты аххосæй нæй амалдзинад таможнæйон формалондзинæдтæ æххæст кæнын/товары таможнæйон процедурæмæ гæсгæ æвæрын нысангонд æмгъуыдмæ кæнæ та импорты фиддон нæ бафыстой кæнæ/та гаранти бавдыст нæ æрцыд;

б) кæцыйы Гуырдзыстоны таможнæйон территоримæ æрбахæссын кæнæ/та Гуырдзыстоны тамож​нæйон территорийæ ахæссын у тобæгонд кæнæ арæнæвæрд;

в) кæцы ауагъдæй 5 кусгæ боны æмгъуыдмæ таможнæйон контролы зонæйæ хаст нæ æрцыд, уыцы цауы йеддæмæ, кæд æмæ Гуырдзыстоны закъондæттынад бар дæтты таможнæйон контролы зонæйы бæрæг æмгъуыдмæ товартæ ныууадзын;

г) кæцыйы (се хсæн, рæстæгмæ æвæрд товары) тыххæй дæр Гуырдзыстоны закъондæттынадæй снысангонд æмгъуыдмæ таможнæйон процедурæ не ‘рцыд бæрæггонд, кæнæ кæцыйы тыххæй ацы статьяйы 4-æм хайы нысангонд товары реализацийы мадзæлттæ нысангонд æмгъуыды фæудмæ æххæстгонд нæ æрцыдысты;

д) кæцыйы тыххæй дæр таможнæйон процедурæ бæлвырд у æмæ ацы Кодексы 78-æм статьяйы 4-æм хайæ нысангонд æмгъуыд фæцис, кæд æмæ ацы таможнæйон процедурæ кæронмæ нæма фæцис кæнæ æндæр таможнæйон процедурæ нæма сбæлвырд, кæнæ кæцыйы тыххæй дæр ацы статьяйы 4-æм хайы нысангонд товары релизацийы мадзæлттæ æххæстгонд нæ æрцыдысты;

е) кæцыйы таможнæйон æфтауцдоны процедурæйы æвæрыны æмгъуыд фæцис æмæ нæ адарддæр ис, кæнæ кæцыйы тыххæй дæр æндæр таможнæйон процедурæ нæма сбæлвырд ис кæнæ нæма æрцыд æххæстгонд ацы статьяйы 4-æм хайы нысангонд товары реализацийы мадзæлттæ; 
ж) кæцы нысангонд у ацы Кодексы 164-æм статьяйы 8-æм хайæ.

3. Таможнæйон орган фыстæй фехъусын кæны декларантæн йæ фæнд товары релизацийы тыххæй æмæ снысан кæны æмгъуыд ацы статьяйы 2-аг хайы «а»–«е» дæлпунктты нысангонд хъæндзи​нæдтæ аиуварс кæнынæн, кæцы 30 бонæй фылдæр ма хъуамæ уа. Ацы æмгъуыдмæ декларант нысангонд хъæндзинæдты аиуварс кæныны кæнæ товары реэкспорты цауы таможнæйон орган нæ æххæст кæны товары паддзахадон исбонадмæ раттын кæнæ товары скуынæг кæнын.

4. Декларанты инциативæй æмæ таможнæйон органы цæстдардæй æххæст цæуынц товары реали​зацийы ахæм мадзæлттæ:

а) товары паддзахадон исбонадмæ кæнæ муниципалитеты исбонадмæ раттын;

б) товары скуынæг кæнын.

5. Товары реализацийы нысанæй таможнæйон органы рдыгæй сæххæст кæныны мадзæлтты фæтк бæрæггонд цæуы Гуырдзыстоны финансты министры бардзырдæй.  
Гуырдзыстоны 2020 азы 15 июлы закъон №7006 – веб-фарс, 28.07.2020аз.
Статья 104. Товары паддзахадмæ кæнæ/та муниципалитетмæ алæвæрд  
1. Процедурæйы хицау кæнæ товары хицауæн йæ бон у фæсарæйнаг товары æмæ бæлвырд нысан​æн ласт товар таможнæйон органимæ развæлгъау бадзырдæй гæнæн ис исбонадмæ раттын паддзахадæн кæнæ/та муниципалитетæн.

2. Товары паддзахадæн кæнæ/та муниципалитетæн лæвæрды фæтк бæлвырдгонд цæуы Гуырдзыстоны финансты министры бардзырдæй.

Гуырдзыстоны 2020 азы 15 июлы закъон №7006 – веб-фарс, 28.07.2020аз.
Чиныг VI
Товары сæрибар зилдухмæ ауагъды æмæ импорты фиддонæй ссæрибары сæрмагонд цаутæ 

Сæр XVI. Товары сæрибар зилдухмæ ауагъд  
Статья 105. Архайды сферæ æмæ нысан  
1. Фæсарæйнаг товар, кæцы нысангонд у Гуырдзыстоны уæй кæнынæн, хардз кæнынæн кæнæ спайда кæнынæн, хъуамæ æвæрд цæуа сæрибар зилдухæн рауагъды процедурæмæ гæсгæ, кæд æмæ ацы Кодексæй æндæр ницы нысангонд ис.

2. Товары сæрибар зилдухмæ рауагъд расайы:

а) импорты фиддоны бафидыны хæсы фæзынды;

б) уыдонмæ гæсгæ базарады хъахъхъæнæн мадзæлттæ æмæ тобæтæ æмæ арæнæвæрдтæй пайда кæнын, кæд æмæ раздæр нæ уыдысты пайдагонд;

в) сæ ласынимæ баст æндæр домæнтæ æххæст кæнын.

3. Сæрибар зилдухмæ рауагъды фæстæ товарæн лæвæрд цæуы Гуырдзыстоны товары статус.

Гуырдзыстоны 2023 азы 5 апрелы закъон №2767 – веб-фарс, 18.04.2023аз.
Статья 106. Базарады хъахъхъæнæг мадзæлтты пайда кæнын  
1. Кæд мидæгон куыстгæнæн процедурæмæ гæсгæ æвæрд товары куыст кæныны фæстиуæгæн æрцæугæ продукт уагъд æрцæуа сæрибар зилдухæн æмæ импорты фиддоны бæрц нымад цæуы ацы Кодексы 54-æм статьяйы 3-аг хаймæ гæсгæ, уæд мидæгон куыстгæнæн процедурæмæ гæсгæ æвæрд товары сæрибар зилдухмæ рауадзыны тыххæй базарадон хъахъхъæнынады мадзæлттæ æххæстгонд цæудзысты куыстгонд продукты тыххæй.

2. Ацы статьяйы фыццаг хай нæ хауы куысты фæстиуæгæн цы бырон райсынц, уымæ.

3. Мидæгон куысты процедурæмæ гæсгæ æвæрд товары куысты фæстиуæгæн райсгæ куыстгонд продукты сæрибар зилдухмæ рауадзыны рæстæджы æмæ импорты фиддоны бæрцы ацы Кодексы 53-аг статьяйы фыццаг хаймæ гæсгæ нымайгæйæ куыстгонд продукты тыххæй сфидаргонд базарады хъахъхъæнæн мадзæлттæ пайдагонд цæуы æрмæстдæр уыцы цауы, кæд мидæгон куыстыты процедурæйы æвæрд товары æнгæс базарады хъахъхъæнæн мадзæлттæ пайдагонд цæуы.  
4. Æддагон куыстгæнæн процедурæмæ гæсгæ æвæрд товары куысты фæстиуæгæн куыстгонд продукты сæрибар зилдухæн рауагъды цауы, базарады хъахъхъæнæн мадзæлттæ пайдагонд нæ цæуы, кæд:

а) ацы продукт бахъахъхъæны гуырдзиаг равзæрды ацы Кодексы 36-æм статьяйы 4-æм хаймæ гæсгæ;

б) æддагон куыстмæ хауы цалцæг, се хсæн, ацы Кодексы 153-аг статьямæ гæсгæ стандартон ивæн системæйæ пайда кæнын;

в) æддагон куыстæй пайдагонд цæуы ацы Кодексы 147-æм статьямæ гæсгæ уæлæмхас куыстæн.
Сæр
 XVII. Импорты фиддонæй ссæрибары сæрмагонд цаутæ  
Статья 107. Фæстæмæ æрвыст товар  
1. Кæд товар кæнæ йæ хæйттæ, кæцы æрвыст æрцыд Гуырдзыстонæй æмæ кæцыйæн фæсарæйнаг товары статус лæвæрд æрцыд, 3 азы æмгъуыдмæ æрыздæхт Гуырдзыстонмæ сæрибар зилдухмæ рауадзыны тыххæй, декларанты курдиаты цауы æрыздæхгæ товар сæрибаргонд цæуы импорты фиддонтæй, кæд уый Гуырдзыстоны таможнæйон территоримæ æрыздæхыны рæстæджы ис уыцы уавæры, цахæм уыд Гуырдзыстоны таможнæйон территорийæ аласыны рæстæджы.
2. Таможнæйон органæн бар ис ацы статьяйы фыццаг хайы нысангонд æмгъуыд 1 азмæ адарддæр кæнын декларанты курдиаты бындурыл.  
3. Кæд Гуырдзыстоны таможнæйон территорийæ аласты агъоммæ товар Гуырдзыстоны уагъд уыд сæрибар зилдухмæ нысангонд нысаниуæгмæ гæсгæ, уæд фæстæмæздæхт товар ссæрибар уыдзæн импорты фиддонтæй ацы статьяйы фыццаг хаймæ гæсгæ, кæд уый Гуырдзыстоны таможнæйон территоримæ ласт цæуы æнæивгæ уавæры æмæ уыцы нысангонд нысаниуæгæй.

4. Ацы статьяйы фыццаг-3-аг хæйттæ æххæстгонд цæуынц уыцы цауы, кæд æмæ товар ацы Кодексы 81-аг статьямæ гæсгæ фесафы Гуырдзыстоны товары таможнæйон статусы æмæ уый фæстæ уагъд цæуы сæрибар зилдухмæ.

5. Ацы статьяйы нысангонд импорты фиддонтæй ссæрибар кæнынæй спайда кæныны тыххæй æххæстгонд цæуы уыцы статьяйы нысангонд уавæртæ. Снысангонд уавæрты сыххæст кæнын сбæлвырд уыдзæн Гуырдзыстоны финансты министры бардзырдæй снысангонд процедурæмæ гæсгæ.

6. Гуырдзыстоны таможнæйон территорийæ реэкспортгонд æмæ Гуырдзыстоны таможнæйон территоримæ æнæивгæ уавæры фæстæмæ æрбаздæхт, мидæгон куыстгæнæн процедурæмæ гæсгæ æвæрд товары бакуысты фæстиуæгæн райсгæ куыстгонд продуктыл фидгæ импорты фиддоны бæрц нымад цæуы ацы Кодексы 45-æм статьяйы 3-аг хаймæ гæсгæ. Уыцы цауы, реэкспорты декларацийы регистрацийы бон нымад цæуы снысангонд продукцийы сæрибар зилдухмæ рауагъды боныл.

7. Ацы статьяйы нысангонд импорты фиддонæй ссæрибар кæнын нæ хауы ацы Кодексы 117-æм ста​тьяйы 4-æм хайы «в» дæлпунктмæ гæсгæ Гуырдзыстонæй экспортиргонд куыстгонд продукт​тæм, кæд æмæ уыцы дæлпунктæй нысангонд товар кæнæ/та фæстæмæздæхт товар мидæгон куыстгæнæн процедурæйы бын æххæст нæ цæуы.

Статья 108. Денджызон кæсагахсты продукттæ æмæ денджызы æндæр продукттæ  
1. Ацы Кодексы 36-æм статьяйы 4-æм хайы «а» дæлпунктмæ гæсгæ сæрибар зилдухмæ ауагъды рæстæджы импорты фиддонæй ссæрибар уыдзæн ахæм товар:   
а) Гуырдзыстоны регистрацигонд æмæ Гуырдзыстоны тырысайы бын ленкгæнæг науы рдыгæй Гуырдзыстоны территориалон дæтты æдде райсгæ денджызон кæсагахсæны продукт кæнæ ден​джы​зы æндæр продукт;

б) продукт, кæцы Гуырдзыстоны регистрацигонд æмæ Гуырдзыстоны тырысайы бын ленкгæнæг науы куыстгæнæн (кондадон) науыл райсын ацы хайы «а» дæлпунктæй нысангонд продуктæй.

2. Ацы статьяйы фыццаг хайæ нысангонд импорты фиддонтæй ссæрибар кæнынæй пайда кæнын​æн хъуамæ æххæстгонд æрцæуа уыцы статьяйы нысангонд уавæртæ. Ацы уавæрты сыххæст кæнын сбæлвырд уыдзæн Гуырдзыстоны финансты министры бардзырдæй сфидаргонд фæткæй. 
Статья 109. Сæрибар базарады пункт  
1. Сæрибар базарады пункт у таможнæйон контролы зонæ, цыран Гуырдзыстоны таможнæйон территорийæ ацæуæг физикон гоймагæн йæ бон у ауæй кæна йæхи пайдайæн иугай фæткæй:

а) фæсарæйнаг товар æнæ импорты фиддонтæ фидгæйæ æмæ æнæ базарады хъахъхъæнæн ма​дзæлт​тæ æххæст кæнгæйæ;

б) Гуырдзыстоны товар.

2. Сæрибар базарадон пункт йæ архайд æххæст кæны таможнæйон органы лæвæрд барлæвæрды бындурыл.

3. Кæцыфæнды товарæн дæр гæнæн ис уæй кæной сæрибар базарадон пункты, Гуырдзыстоны финансты министры бардзырдæй нысангонд товары йеддæмæ.  
4. Сæрибар базарадон пункты æвæрд товар хъуамæ баззайа æнæивгæ уавæры, уыцы ивддзинæдты йеддæмæ, кæд æмæ расайгæ уыдзæн æрдзон баихсыдæй кæнæ æфснайды нормалон уавæртæн характерон æрдзон зиæнттæй.  
5. Сæрибар базарадон пункты эксплуатацийы барлæвæрды фæтк æмæ уавæртæ бæлвырдгонд цæуынц Гуырдзыстоны хицауады уынаффæйæ.

Чиныг VII
Специалон процедурæтæ  
Сæр XVIII. Иумæйаг уагæвæрдтæ специалон процедурæтæн  
Статья 110. Специалон процедурæтæ  
Товар гæнæн ис æвæрын цахæмфæнды ахæм специалон процедурæйы:

а) транзит;

б) таможнæйон æфтауцдон;

в) сæрибар зонæ;

г) рæстæгмæ æрбаласт;

д) кæронбæттæн пайда;

е) мидæгон куыст;

ж) æддагон куыст.

Статья 111. Авторизаци  
1. Таможнæйон органы рдыгæй лæвæрд авторизаци æнæмæнгхъæугæ у мидæгон процессы, æддагон процессы, рæстæгмæ æрбаласты æмæ кæронбæттæн пайдайы процедурæтæй пайда кæнынæн.

2. Таможнæйон органæн йæ бон у, æмбæлон гоймаджы курдиаты бындурыл ратта авторизаци фæстæмæ æххæстгæнæн тыхæй, кæд æмæ æххæстгонд цæуы алы ахæм уавæр:

а) æмбæлон таможнæйы процедурæйы экономикон хъуагдзинад бæлвырдгонд у;

б) курдиат баст нæу таможнæйон органы фæсайыны фæлварæнимæ;

в) æмбæлон гоймаджы хыгъдон æрмæг æвдисы:

в.а) æмбæлон таможнæйон процедурæмæ хауæг домæнтæ æххæст кæнын;

в.б) æмбæлон периоды дæргъы товары сбæрæг кæныны фадат, кæд уый гæнæн уа;

в.в) ацы фыстытæй æмбæлон процедурæйы контролы амалдзинад;

г) гæнæн ис товары тыххæй æххæстгонд æрцæуа алы хъæуæг формалондзинад, се хсæн, таможнæйон декларацийы мæнгыл банымад, кæд уый æнæмæнгдзинад у;

д) курдиаты райстмæ 3 азы дæргъы курдиатдæттæгæн фæстæмæ æххæстгæнæн тыхæй авторизаци лæвæрд нæ æрцыд;

е) экономикон уавæрты æркаст нæ домдæуы, уыцы цауы йеддæмæ, кæд æмæ курдиатдæттæг куры, раздæр лæвæрд авторизацийы æмгъуыды адарддæр кæнын уыцы иу хуызы операци æмæ товарæн;

ж) уыцы иу хуызы операци æмæ товарæн раздæр лæвæрд авторизацийы æмгъуыды адарддæр кæныны тыххæй курдиат лæвæрд цæуы фыццаг авторизацийы раттыны фæстæ 3 азы æмгъуыдмæ.

3. Таможнæйон орган гæнæн ис фæстæмæ æххæстгæнæн тыхæй ратта авторизаци уыцы товарæн, кæцы æвæрд æрцыд таможнæйон процедурæмæ гæсгæ, фæлæ кæцы ацы авторизацийы лæвæрдимæ баст цымыдисгæнæг гоймаджы курдиаты райсыны рæстæджы къухыфтгæ нал у.  
4. Кæд æмæ Гуырдзыстоны таможнæйон закъондæттынад æндæр ницы нысан кæны, уæд ацы статьяйы фыццаг хайы нысангонд авторизаци лæвæрд цæуы ахæм гоймагæн, кæцы ифтонг кæны алы ахæм уавæры:

а) уый у Гуырдзыстоны таможнæйон территорийыл сфидаргонд гоймаг;

б) уый бæлвырд кæны операциты аккагæй æххæст кæныны амалдзинады. Таможнæйы фæхуы​мæтæгдæр кæнынимæ баст авторизацигонд экономикон оператор нымад цæуы ацы дæлпунктæн нысангонд уавæр æххæст кæныныл, кæд æмæ уый æххæстгæнинаг операцитæ нысангонд сты ацы Кодексы 25-æм статьяйы 2-аг хайы «а» дæлпунктмæ гæсгæ лæвæрд авторизацийы;

в) уый бавдисдзæн ацы Кодексы 55-æм статьяйы нысангонд гарантийы, кæд æмæ товары специалон процедурæмæ гæсгæ æвæрын расайы таможнæйы хæсы;

г) рæстæгмæ æрбаласты кæнæ мидæгон куысты процедурæйы цауы уый сфидаргонд фæткæй пайда кæны товары æрцæттæ кæныны, кæнæ æххæст кæны товары куысты операцийы кæнæ организаци кæны йæ реализаци.

5. Кæд æмæ Гуырдзыстоны таможнæйон закъондæттынад æндæр ницы нысан кæны, уæд ацы статьяйы фыццаг хайы нысангонд авторизаци лæвæрд цæуы, кæд æмæ ацы статьяйы 4-æм хайы нысангонд уавæрты йеддæмæ æххæстгонд цæуы ахæм уавæртæ:

а) таможнæйон органæн фадат уыдзæн, кæцыфæнды рæстæджы дæр сæххæст кæна таможнæйон цæст​дард экономикон хъуагдзинадимæ æнæпропорционалон административон æнæ формалон​дзинады æдде;

б) мидæгон процессы кæнæ æддагон процессы процедурæимæ баст авторизацийы раттын æвзæры​рдæм нæ фæзындзæн бынæттон амалиуæгдары интерестыл.

6. Нымад цæуы, цæмæй авторизацийы раттын æвзæрырдæм нæ бандавдзæн бынæттон амалиуæг​дары интерестыл, кæд æмæ ныхмæвæрд бæлвырдгæнæнтæ нæй, кæнæ та экономикон уавæртæ æххæстгондыл нымад цæуынц.

7. Уыцы цаутæ, кæцыты авторизацийы раттыны тыххæй хъæуы сахуыр кæнын йæ раттыны æнд​æв​дад бынæттон амалиуæгдары интерестыл, æмæ æмбæлон компетентон орган, кæцыйы хатдзæг авторизаци раттынæн æнæмæнгхъæугæ у, Гуырдзыстоны хицауады уынаффæйæ бæрæггонд цæуы.

8. Гуырдзыстоны финансты министры бардзырдæй бæрæг цæуы таможнæйон органы рдыгæй авторизацийы раттыны фæтк æмæ уавæртæ æмæ уыцы уавæрты æххæст кæнынæй ссæрибар кæныны фæтк.

Статья 112. Хыгъд 
1. Кæд Гуырдзыстоны таможнæйон закъондæттынад æндæр ницы нысан кæны, уæд авторизацийы хицау, процедурæйы хицау (транзитон процедурæйы хицауы йеддæмæ) кæнæ кæцыфæнды гоймаг, кæцы æххæст кæны товары æвæрдимæ кæнæ куыст кæнынимæ баст архайды кæнæ-та сæрибар зонæйы товары уæй кæныны кæнæ æлхæныны хъуамæ æххæст кæна æмбæлон хыгъд Гуырдзыстоны финансты министры бардзырдæй нысангонд формæйæ. Хыгъд нысан кæны ахæм бæрæггæнæнтæ æмæ æндæр информаци, кæцы таможнæйон органæн фадат ратдзæн, цæстдард сæххæст кæна æмбæлон таможнæйон процедурæмæ, сæрмагондæй, ацы процедурæмæ гæсгæ æвæрд товары идентификацийы тыххæй, таможнæйон статусы æмæ бынативды тыххæй.  
2. Нымад цæуы, цæмæй таможнæйон фæхуымæтæгдæр кæнынимæ баст авторизацигонд экономи​кон оператор æххæст кæны ацы статьяйы фыццаг хайы нысангонд хæсы, кæд æмæ уый рдыгæй æххæстгонд хыгъд æмбæлгæ уыдзæн специалон процедурæйы нысантæн.  
Статья 113. Специалон процедурæйы кæронмæ ахæццæ кæнын  
1. Ацы Кодексы 141-аг статьямæ гæсгæ, специалон процедурæ, транзитон процедурæйы йеддæмæ, кæронмæ сæххæст уыдзæн, кæд ацы процедурæмæ гæсгæ æвæрд товар кæнæ куыстгонд продукт æндæр таможнæйон процедурæйы æрцыдысты æвæрд кæнæ Гуырдзыстоны таможнæйон территорийæ ласт æрцыдысты кæнæ æнæ фæлхорæй скуынæг сты, кæнæ ацы Кодексы 140-æм статьямæ гæсгæ паддзахадмæ лæвæрд æрцыдысты.

2. Транзиты процедурæ кæронмæ æххæст цæуы, кæд:

а) товар æмæ уымæ хауæг документтæ бавдыста нысангонд таможнæйон органмæ кæнæ бавдыст æрцыдысты таможнæйон органы рдыгæй нысангонд æндæр бынаты;

б) товар æвæрд æрцыд æндæр таможнæйон процедурæмæ гæсгæ;

в) æххæст æрцыд товары реализаци ацы Кодексы XV сæрмæ гæсгæ.

3. Ацы статьяйы 2-аг хайы «а» дæлпунктæй нысангонд цауы, таможнæйон орган транзитон процедурæйы кæронмæ сæххæст кæндзæн, кæд товары арвитыны таможнæйон уадзæн пункты æмæ нысангонд таможнæйон уадзæн пункты кæнæ таможнæйон органы рдыгæй бæрæггонд æндæр бынаты уæвæг бæрæггæнæнтæм абаргæйæ сбæлвырд уа, цæмæй ацы процедурæ Гуырдзыстоны таможнæйы закъондæттынадмæ гæсгæ кæй уыд æххæстгонд.

4. Кæд специалон процедурæ снысангонд уавæртæм гæсгæ кæронмæ æххæст нæ æрцæуа, уæд таможнæ​йон орган райсдзæн цахæмфæнды æнæмæнгхъæуæг мадзæлттæ Гуырдзыстоны таможнæ​й​он закъондæттынадæй сфидаргонд домæнтæ æххæст кæныны тыххæй.

5. Специалон процедурæйы кæронмæ фæуды фæтк æмæ æмгъуыд бæлвырд цæуы Гуырдзыстоны финансты министры бардзырдæй.

Статья 114. Процедурæйы хицауы барты æмæ хæсты алæвæрд  
1. Процедурæйы хицауы бартæ æмæ хæстæ, кæцытæ баст сты специалон процедурæмæ гæсгæ æвæрд товаримæ, транзиты процедурæмæ гæсгæ æвæрд товары йеддæмæ, гæнæн ис æххæстæй кæнæ хайгай лæвæрд æрцæуой æндæр гоймагмæ, кæцы æххæст кæны ацы таможнæйон проце​дурæмæ хауæг уавæртæ.

2. Процедурæйы хицауы бартæ æмæ хæстæ æндæр гоймагмæ алæвæрды фæтк бæлвырд цæуы Гуырдзыстоны финансты министры бардзырдæй.

Статья 115. Товары бынативд  
1. Специалон процедурæмæ гæсгæ æвæрд товар бынативд цæуы ацы Кодексы 118-æм статьяйæ сфидаргонд фæткæй.

2. Гуырдзыстоны финансты министры бардзырдæй нысангонд цауты специалон процедурæмæ гæсгæ æвæрд товар гæнæн ис змæла Гуырдзыстоны таможнæйон территорийыл уæвæг æндæр æмæ æндæр бынæтты ‘хсæн уыцы иу бардзырдæй снысангонд æндæр æмæ æндæр уавæрты.

3. Ацы статьяйы 2-аг хай нæ хауы транзитон кæнæ сæрибар зонæйы процедурæмæ гæсгæ æвæрд товарты змæлдмæ.

Статья 116. Товары тыххæй æххæсткæнинаг архайдтытæ  
1. Таможнæйон æфтауцдоны процедурæмæ гæсгæ æвæрд товартæ, мидæгон куыстгæнæн проце​дурæйы кæнæ æддагон куыстгæнæн процедурæйы бын æвæрд товартæ, товары куыстгæнæн операци райдайыны размæ, афтæ-ма сæрибар зонæйы процедурæмæ гæсгæ æвæрд товары æвæрын кæнæ/та ласыны тыххæй, æнæмæнгхъæуæг архайдтытæ, цæмæй æвæрд æрцæуа товар æмæ сæ уа​вæр фæхуыздæр кæнынæн гæнæн ис æмæ æххæстгонд æрцæуа товары уæй кæнын/​транс​портирад.

2. Товар хъуамæ баззайа æнæивгæ уавæры, уыцы ивддзинады йеддæмæ, кæцытæ расайгæ сты æрдзон баихсыдæй, æвæрыны нормалон уавæртæн ахастæвдисæг æрдзон зиæнттæй кæнæ ацы статьяйы фыццаг хайæ нысангонд архайдтытæй.

3. Гуырдзыстоны финансты министры бардзырдæй бæрæггонд цæуы барлæвæрд архæйдтыты номхыгъд, кæцытæ æвæрд сты таможнæйы æвæрæнты, мидæгон процессы, æддагон процессы æмæ сæрибар зонæйы процедурæты бын æвæрд товартæм гæсгæ.

4. Гуырдзыстоны хицауадæн ис бар сбæлвырд кæна ахæм хъуыддæгтæ, кæцытæ сты нысангонд ацы статьяйы фыццаг хайы.

Статья 117. Эквивалентон товар  
1. Эквивалентон товар у Гуырдзыстоны товар, кæцы гæнæн ис æвæрд, спайдагонд кæнæ куыст​гонд уа специалон таможнæйон процедурæйы æвæрд товары бæсты.  
2. Æддаг бакуысты процедурæйы цауы, эквивалентон товар у фæсарæйнаг товар, кæцы гæнæн ис бакусын æддаг бакуысты процедурæйы бын æвæрд Гуырдзыстоны товары бæсты.

3. Эквивалентон товарæн хъуамæ уа ахæм код иуæндæснысан нымæцон æмвæзадыл, хæрзхъæд​дзинад æмæ техникон миниуджытæ, кæцытæ ис уыцы товарæн, кæцы уый ивы, Гуырдзыстоны финансты министры бардзырдæй нысангонд цауы йеддæмæ.  
4. Таможнæйон орган дæтты авторизаци гоймаджы курдиаты бындурыл, кæд æмæ таможнæ​йон цæстдарды нысанæн ифтонггонд цæуы процедурæйы æмбæлон реализаци:

а) эквивалентон товарæй пайда кæнын таможнæйы æвæрæны, сæрибар зонæйы, кæронбæттæн пайдайы, мидæгон куыст кæнæ æддагон куыстгæнæн процедурæты;

б) Гуырдзыстоны финансты министры бардзырдæй банысангонд цауты рæстæгмæ æрбаласты процедурæйы эквивалентон товарæй спайда кæнын;

в) ивæн товары æрбаласты размæ мидæгон куыстгæнæн процедурæмæ гæсгæ æвæрд товары бакуысты фæстиуæгæн эквивалентон товарæй райсгæ куыстгонд продукты экспорт;

г) ивæн товар экспорты размæ æддагон куыстгæнæн процедурæйы бын æвæрд товары бакуысты фæстиуæгæн эквивалентон товарæй райсгæ куыстгонд продукты импорт.

5. Авторизацигонд экономикон оператор таможнæйы фæхуымæтæгдæр кæныны фæдыл нымад цæуы процедурæйы æмбæлон æххæст кæныныл, кæд æмæ уый æххæстгæнинаг операцитæ, кæцы​ты спайда кæнынц эквивалентон товарæй, нысангонд сты ацы Кодексы 25-æм статьяйы 2-аг хайы «а» дæлпунктмæ гæсгæ лæвæрд авторизацийы.

6. Эквивалентон товары пайда кæныны авторизаци нæй гæнæн лæвæрд æрцæуа, кæд:

а) мидæгон процессы процедурæйы спайда кæнын æрмæстдæр ацы Кодексы 116-æм статьяйы нысангонд товары тыххæй уагъд цæуы архайдтытæ;

б) Гуырдзыстоны рдыгæй фæсарæйнаг бæстæимæ кæнæ фæсарæйнаг бæстæты къордимæ арæзт преференцион æхсæнадæмон бадзырд æвдисы импорты фиддоны фæстæмæздæхты кæнæ уымæй ссæрибар кæныны тобæйы мидæгон куыстгæнæны процедурæмæ гæсгæ æвæрд товары куыст​гæнæны фæстиуæгæн райсгæ ахæм куыстгонд продукты реализацийæн спайдагонд Гуырдзыстоны равзæрды статусы нæуæвæг товарæн, кæцыйæн уыцы бадзырдмæ гæсгæ лæвæрд цæуы товары равзæрды серификат;  
в) уый расайдзæн импорты фиддонтæй æнæбындур уæлбары кæнæ сфидаргонд у Гуырдзыстоны закъондæттынадæй.

7. Ацы статьяйы 4-æм хайæ нысангонд цауы эквивалентон товары пайда кæныны фæтк æмæ уавæртæ, афтæ-ма ахæм цаутæ дæр, кæд æмæ эквивалентон товар пайдагонд нæ цæуы, бæлвырд​гонд цæуы Гуырдзыстоны финансты министры бардзырдæй.

Сæр XIX. Транзиты процедурæ  
Статья 118. Транзиты процедурæйы пайда кæнын  
1. Транзиты процедурæ фадат дæтты Гуырдзыстоны таможнæйон территорийыл уæвæг дыууæ пункты хсæн фæсарæйнаг товартæ змæлын кæнынæн. Транзиты процедурæйæ пайда кæнын нæ расайы:

а) импорты фиддонты фидыны хæсы фæзынды;

б) базарадон хъахъхъæнынады мадзалы спайда кæнын товартæм гæсгæ, кæд æмæ уыцы товары импорт Гуырдзыстоны таможнæйон территоримæ кæнæ Гуырдзыстоны таможнæйон территорийæ экспорт нæу тобæгонд.

2. Гуырдзыстоны финансты министры бардзырдæй банысангонд цауты, Гуырдзыстоны товар хъуамæ транзитон процедурæйы æрцæуа æвæрд.

3. Ацы статьяйы фыццаг хайæ нысангонд бынативд гæнæн ис æххæстгонд æрцæуа:

а) транзиты процедурæмæ гæсгæ;

б)   Женевæйы 1975 азы 14 ноябры таможнæйон конвенцимæ гæсгæ (TIR конвенци), кæд æмæ лас​æн райдайы кæнæ фæвæййы Гуырдзыстоны таможнæйон территорийæн æддейæ;
в) «Товары рæстæгмæ уагъды ATA конвенцийы тыххæй» Брюсселы 1961 азы 6 декабры тамож​нæйон конвенцийы (ATA конвенци) æмæ «Рæстæгмæ уагъды тыххæй» Стамбулы 1990 азы 26 июны конвенцимæ гæсгæ;

г) кæд ласын, дунеон посты цæдисы æмбæлон акттæм гæсгæ, у посты ласæн.

4. Транзитон процедурæйы фæлгæтты ласт товар хъуамæ баззайа йæ фыццаг уавæры, уыцы ивд​дзинæдты йеддæмæ, кæцытæ расайгæ сты æрдзон баихсыдæй, транспортирадæй кæнæ æвæрыны нормалон уавæртæн ахастæвдисæг æрдзон зиæнттæй.  
Статья 119. Уаргъы барлæвæрд райсæг  
Гуырдзыстоны финансты министры бардзырдæй нысангонд цауты таможнæйон органæн йæ бон у ратта цымыдисгæнæг гоймагæн йæ курдиаты бындурыл „TIR карнеты фæлгæтты товары æхсæнадæмон транспорты тыххæй» Женевæйы 1975 азы 14 ноябры таможнæйы конвенцийы (TIR конвенци) æмбæлонæй змæлгæ товары таможнæйон органтимæ развæлгъау бадзырдгонд бынатыл райсты бар, кæд ацы товары ласын æххæст цæуы уыцы конвенцийы фыццаг статьяйы «г» дæлпунктмæ гæсгæ. Ацы бары райсыны цауы цымыдисгæнæг гоймаг у уаргъы барлæвæрд райсæг.

Статья 120. Транзиты процедурæйы хицауы, ласæджы æмæ товары райсæджы хæстæ  
1. Транзиты процедурæйы хицау хæсджын у:

а) товар æмæ семæ цы гæххæттытæ ис, уыдон снысангонд æмгъуыдмæ æмæ æнæивгæ уавæры бавдисын нысангонд таможнæйон органмæ, кæнæ та сæ æндæр таможнæйон органы нысангонд бынаты бавдисын, идентификацигæнæн фæрæзтæ (нысантæ) æнæ бахъыгдаргæйæ;
б) кæд Гуырдзыстоны таможнæйон закъондæттынад æндæр ницы нысан кæны, уæд таможнæ​йон оргæнæн гаранти, кæцыйы бавдисыны хæс гæнæн ис фæзына ласинаг товарты тыххæй;

в) сæххæст кæна транзиты процедурæмæ гæсгæ Гуырдзыстоны закъондæттынадæй нысангонд æндæр хæстæ.

2. Транзиты процедурæйы хицауы хæс æххæст цæуы æмæ транзитон процедурæ фæуыдзæн, кæд æмæ ацы процедурæмæ гæсгæ æвæрд товар æмæ уыимæ баст документтæ Гуырдзыстоны тамож​нæйон закъондæттынадæй нысангонд фæткмæ гæсгæ бавдыст æрцыдысты нысангонд таможнæйон органмæ, кæнæ та таможнæйон органы снысангонд æндæр бынатмæ бавдыст æрцыдысты.

3. Товарласæг æмæ товарисæг, кæцытæ зонынц, цæмæй товар Гуырдзыстоны таможнæйон терри​торийыл транзиты процедурæйы бындурыл кæй цæудзæн бынативд, хæсджын сты товар æмæ йемæ цы документтæ ис, уыдон бавдиса таможнæйон органмæ снысангонд æмгъуыдмæ æмæ æнæивгæ уавæры, кæнæ та сæ бавдиса, таможнæйон органы рдыгæй бæрæггонд æндæр бынатмæ идентификацийы фæрæзты (нысанты) æнæбазиангондæй.  
Статья 121. Фæхуымæтæгдæргонд транзиты процедурæ  
1. Таможнæйон органæн йæ бон у курдиатмæ гæсгæ ратта цымыдисгæнæг гоймагæн бар товары транзитон процедурæмæ гæсгæ æвæрын æмæ транзитон процедурæ фæхуымæтæгдæргондæй сæххæст кæнын, сæрмагондæй:

а) ратта йын уаргъы барлæвæрд æрвитæджы статус, кæцы уымæн фадат дæтты, товар транзитон процедурæмæ æрæвæрын, таможнæйон органмæ сæ нæ бавдисгæйæ;

б) ратта уаргъы барлæвæрд райсæджы статус, кæцы йын фадат дæтты транзитон процедурæмæ гæсгæ товар райсын, раздæр таможнæйы органимæ бадзырдгонд бынаты, цæмæй транзитон проце​дурæ æххæстгонд æрцæуа ацы Кодексы 120-æм статьяйы 2-аг хаймæ гæсгæ;

в) ратта йын таможнæйон идентификацийы специалон фæрæзы спайда кæныны бар, кæд æмæ Гуырдзыстоны таможнæйон закъондæттынад домы транзитон процедурæмæ гæсгæ товар таможн​æйон идентификацийы фæрæзæй пайдагæнгæйæ маркировкæ кæнын;

г) ратта йын фæхуымæтæгдæргонд таможнæйон декларацийы æххуысæй товар транзитон процедурæмæ æвæрыны фадат;

д) ратта йын таможнæйон декларацийы бæсты электрон транспортон документ бадæттыны фадат, кæд æмæ дзы ис таможнæйы декларацийы бæрæггæнæнтæ æмæ уыцы бæрæггæнæнтæ æнцонвадат сты арвитыны таможнæйон органæн æмæ нысангонд таможнæйон органæн, цæмæй уыдон ифтонг кæной товары таможнæйон цæстдарды реализацийы æмæ транзитон процедурæйы кæронмæ фæуды.

2. Гуырдзыстоны финансты министры бардзырдæй бæрæггонд цæуы товары транзитон процедурæйы бын æвæрыны æмæ ацы процедурæйы фæуды фæтк, афтæ-ма фæхуымæтæгдæргонд транзитон процедурæйæ спайда кæныны фæтк æмæ уавæртæ дæр.

Сæр XX. Таможнæйы æвæрæндоны процедурæ  
Статья 122. Таможнæйы æвæрæндоны процедурæйы пайда кæнын    
1. Таможнæйы æвæрæндоны процедурæ фадат дæтты, фæсарæйнаг товар æвæрын таможнæйы æвæрæндоны, таможнæйы органы æвæрæндоны кæнæ æндæр æвæрæн бынаты, кæцы нæ расайдзæн:

а) импорты фиддоны бафидыны хæсы фæзынды;

б) товары тыххæй базарады хъахъæнæн мадзалы спайда кæныны, кæд уыцы товары импорт Гуырдзыстоны таможнæйон территоримæ кæнæ Гуырдзыстоны таможнæйон территорийæ экспорт нæу тобæгонд.

2. Таможнæйы æвæрæндоны, таможнæйон органы æвæрæндоны кæнæ æндæр æвæрæндоны форс-мажоры фæстиуæгæн цы товар бахъыгдард кæнæ хæлд æрцыд, уый æвæрд цæуы таможнæйы процедурæмæ гæсгæ, ацы хуызы уæвæг товар. 
3. Гуырдзыстоны финансты министры бардзырдæй сфидаргонд фæткæй Гуырдзыстоны товар гæнæн ис æмæ æвæрд æрцæуа таможнæйы æвæрæндоны процедурæмæ гæсгæ Гуырдзыстоны закъондæттынадæй нысангонд цауты кæнæ ацы товарæн бафидгæ импорты фиддоны фæстæмæ раздахыны нысанæй.

Статья 123. Таможнæйы æвæрæндоны процедурæйы æмгъуыд  
1. Таможнæйы æвæрæндоны процедурæйы бын уæвæг товары æвæрыны æмгъуыд 2 азæй фылдæр ма хъуамæ уа. Декларантæн йæ бон у ацы æмгъуыд адарддæр кæна æнæарæнгонд бæрцæй, кæд æмæ алы адарддæргонд æмгъуыд 2 азæй фылдæр нæ уыдзæн.

2. Сæрмагонд цауты таможнæйон органæн йæ бон у снысан кæна таможнæйы æвæрæндоны процедурæйы кæронмæ фæуды æмгъуыд уыцы товарæн, кæцыйы дæргъвæтин æфснайд, йæ хуыз æмæ миниуджытæм гæсгæ, гæнæн ис тæссаг уа адæймаджы кæнæ цæрæгойы æнæниздзинадæн, зайæгойæн кæнæ алфæмблайæн.

Статья 124. Таможнæйы æвæрæндон, таможнæйон органы æвæрæндон æмæ товары æвæрыны æндæр бынат  
1. Таможнæйы æвæрæндоны гæнæн ис:

а) таможнæйы æвæрæндоны фæткмæ гæсгæ æвæрд товары æвæрын;

б) товары рæстæгмæ æвæрын;

в) таможнæйы контролы бын уæвæг товары кæнæ/та транспортон фæрæзы рæстæгмæ æвæрын.
2. Бар ис таможнæйы æвæрæндоны æвæрд товарæн исбонады бары алæвæрд.

3. Таможнæйон органы æвæрæндоны процедурæмæ гæсгæ æвæрд товары йеддæмæ таможнæйон органы æвæрæндоны гæнæн ис æмæ æвæрд æрцæуой æндæр товар дæр, кæцы ис таможнæйон цæстдарды бын.

4. Таможнæйы æвæрæндоны  процедурæмæ гæсгæ æвæрд товары æвæрыны æндæр бынæттæ æмæ сæ æвæрыны цаутæ бæрæггонд цæуы Гуырдзыстоны финансты министры бардзырдæй.

Статья 125. Таможнæйы æвæрæндоны архайды барлæвæрд  
1. Таможнæйы æвæрæндоны архайд æххæстгонд цæуы таможнæйон органы рдыгæй лæвæрд барлæвæрды бындурыл, уыцы цауы йеддæмæ, кæд æмæ таможнæйон орган йæхæдæг æххæст кæны таможнæйы æвæрæндоны архайд.

2. Гуырдзыстоны регистрацигонд гоймагæн лæвæрд цæуы барлæвæрд таможнæйы æвæрæндоны архайды тыххæй. Ацы барлæвæрд æндæр гоймагмæ раттын тобæгонд у.

3. Таможнæйы æвæрæндоны архайды барлæвæрд райсынæн цы уавæртæ хъуамæ æххæстгонд æрцæуой, уыдон бæрæг цæуынц «Лицензиты æмæ барлæвæрдты тыххæй» Гуырдзыстоны закъонмæ гæсгæ.

4. Барлæвæрды курдиатдæттæг таможнæйы æвæрæндоны архайды барлæвæрды райсыны тыххæй таможнæйон органмæ хъуамæ бавдиса Гуырдзыстоны финансты министры бардзырдæй сбæлвырдгонд бæрцы гаранти.  
5. Гуырдзыстоны хицауады уынаффæйæ бæрæг цæуы таможнæйон æвæрæндоны архайды барлæ​вæрды фæтк æмæ уавæртæ.

Статья 126. Таможнæйы æвæрæндоны процедурæйы æнæуæвæг товары таможнæйы æвæрæндоны æвæрын  
1. Экономикон интерестæм гæсгæ, таможнæйон органы разыдзинадæй, кæд уый æвзæрырдæм нæ фæзындзæн таможнæйы цæстдарды реализацийыл, уæд гæнæн ис:

а) таможнæйы æвæрæндоны æвæрын Гуырдзыстоны товар;

б) мидæгон куысты процедурæйæ кæнæ кæронбæттæн нысаниуæгæй пайдайы процедурæйæ æвæрд товар бакуыст æрцæуæд ацы процедурæйы нысангонд уавæртæ æмæ æмбæлон цауты тыххæй Гуырдзыстоны таможнæйон закъондæттынады специалон нормæты хъахъхъæдæй. 

2. Ацы статьяйы фыццаг хайæ нысангонд цауты товар нымад нæ цæуы таможнæйы æвæрæндоны процедурæйы бын æвæрдыл.

Статья 127. Таможнæйы æвæрæндоны хицауы æмæ таможнæйы æвæрæндоны процедурæйы хицауы хæстæ  
1. Таможнæйы æвæрæндоны хицау æмæ таможнæйы æвæрæндоны процедурæйы хицау хæсджын сты:

а) ма бауадзой таможнæйы æвæрæндоны æвæрд товары таможнæйы цæстдарды бынæй ахæссын  æнæ таможнæйон органимæ разыдзинадæй; 
б) сæххæст кæной таможнæйы æвæрæндоны процедурæйы æвæрд товары æвæрæнмæ гæсгæ домæнтæ.

2. Таможнæйы æвæрæндоны процедурæйы хицау хæсджын у сæххæст кæна домæнтæ, кæцытæ баст сты таможнæйы æвæрæндоны фæткмæ гæсгæ товар æвæрынимæ.

3. Таможнæйы æвæрæндоны хицау хæсджын у бахъахъхъæна таможнæйон æвæрæндоны архайды барлæвæрдæй нысангонд барлæвæрдон уавæртæ.  
Сæр XXI. Сæрибар зонæйы процедурæ  
Статья 128. Сæрибар зонæйы мидис  
Сæрибар зонæ дæтты фадат йæ территорийæ спайда кæнын ацы Кодексы 132-аг статьяйы нысан​гонд барлæвæрд архайдтытæн. Сæрибар зонæйы:

а) фæсарæйнаг товары æрбаласт импорты фиддонтæ бафидыны нысанæн æмæ базарады хъахъ​хъæ​ныны мадзæлттæ æххæст кæныны нысанæн нымад нæ цæуы товар сæрибар зилдухмæ рауадзыны фæткмæ гæсгæ æвæрдыл æмæ, уымæ гæсгæ, уыцы товарæн импорты фиддонтæ фидын нæ хъæуы;

б) Гуырдзыстоны товары æвæргæйæ пайдагонд цæуы Гуырдзыстоны таможнæйон закъондæт​тынады уыцы нормæтæ, кæцытæ æххæстгонд цæуынц æнгæс товары экспорты процедурæмæ гæсгæ æвæргæйæ (се хсæн, Гуырдзыстоны товарæн лæвæрд цæуы фæсарæйнаг товары статус).

Статья 129. Сæрибар зонæйы сарæзт
1. Сæрибар зонæ у Гуырдзыстоны таможнæйон территорийы специалонæй рахицæнгонд хай.

2. ​​Цымыдисгæнæг гоймаджы курдиаты æмæ æмбæлон гарантийы бавдысты бындурыл сæрибар зонæ​йы сарæзты фæдыл уынаффæ исы Гуырдзыстоны хицауад.

3. Сæрибар зонæйы кæцыфæнды бæстыхайы æмæ арæзтады кæнæ конструкцийы арæзтад развæл​гъау хъуамæ бадзырдгонд æрцæуа таможнæйон органимæ.

4. Сæрибар зонæ специалон арæнæй хъуамæ уа арæнæвæрд æмæ хъуамæ бæрæг кæна сæрибар зонæмæ бацæуæн кæнæ/та рацæуæн.

5. Сæрибар зонæйы сарæзты уавæртæ, йæ сарæзты тыххæй цы гарантийы бæрц хъуамæ бавдисой, сæрибар зонæйы куысты фæтк, уым товары æвæрды æмæ таможнæйон контролы æххæст кæнын бæрæггонд цæуы Гуырдзыстоны хицауады уынаффæйæ.

Статья 130. Сæрибар зонæйы процедурæйы æмгъуыд  
1. Товар гæнæн ис æмæ æвæрд æрцæуа сæрибар зонæйы процедурæмæ гæсгæ æбæрæг æмгъуыд​мæ.

2. Сæрмагонд цауы таможнæйон органæн йæ бон у снысан кæна æмгъуыд сæрибар зонæйы проце​дурæйы кæронмæ уыцы товарæн, кæцыйы дæргъвæтин æвæрд, йæ хуыз æмæ æрдзон уавæрмæ гæсгæ, гæнæн ис æмæ тæссаг уа адæймаджы кæнæ цæрæгойты æнæниздзинадæн, зайæгойтæн кæнæ алфамбылайæн.

Статья 131. Сæрибар зонæйы таможнæйы контролы æххæст кæнын   
1. Таможнæйон орган контроль кæны сæрибар зонæмæ бацæуæн æмæ рацæуæн зонæйы периметр.

2. Таможнæйон органæн бар ис:

а) контроль кæна гоймаджы, товары кæнæ/та транспортон фæрæзы сæрибар зонæмæ бацыд/ сæрибар зонæйæ рацыд;

б) тобæ кæна сæрибар зонæмæ уыцы гоймаджы бацыд æмæ архайд, кæцы нæ сифтонг кæны Гуырдзыстоны таможнæйон закъондæттынадæй снысангонд домæнтæ æмбæлон æгъдауæй æххæст кæнын;

в) æрдома сæрибар зонæйы уæвæг товары документты къопитæ;

г) бахъуыды цауы бабæрæг кæна сæрибар зонæйы æвæрд товар.  
Статья 132. Сæрибар зонæйы барлæвæрд архайд   
1. Бар ис сæрибар зонæмæ цыфæнды товары æрбаласын, æвæрын, бакусын, æрвитын кæнæ/та лæг​гæдтæ дæттын, афтæ-ма сæрибар зонæйæ цыфæнды товары раласын, кæд æмæ ацы статьяйы æндæр исты нæу нысангонд.  
2. Сæрибар зонæйы тобæгонд цæуы:

а) хæцæнгарзы æмæ æхсæнгарзы æрмæг уадзын, хæцæнгæрзтæй æмæ æхсæнгарзæй базар кæнын;

б) ядерон æмæ радиоактивон буарадтæ уадзын, ядерон æмæ радиоактивон буарадтæй базар кæнын;

в) наркотикон фæрæзы æмæ психотропон буарадты баласын, æвæрын, рауадзын кæнæ/та реа​лизаци;

г) тамакойы продукты кæнæ/та тамакойы хомаг æрбаласын (ацы статьяйы 3-аг хайы нысангонд цауы йеддæмæ), æвæрын, рауадзын кæнæ/та реализаци.
3. Сæрибар зонæмæ уагъд цæуы ацы статьяйы 2-аг хайы «г» дæлпунктæй нысангонд товары ласын бынатыл хардз кæнынæн. Уый баласын товары экспортыл нымад нæ цæуы.

4. Гуырдзыстоны хицауады уынаффæйæ, сæрибар зонæйы барлæвæрд архайдтыл гæнæн ис æмæ æвæрд æрцæуа тобæдзинæдтæ кæнæ арæнæвæрдтæ.

Статья 133. Сæрибар зонæйы товары бавдыст æмæ деклараци  
1. Сæрибар зонæмæ ласинаг товарæн таможнæйы органмæ бавдыст цæуы æрмæстдæр фæхуымæ​тæгдæргонд таможнæйон деклараци, кæд æмæ ацы Кодексы æндæр ницы нысангонд ис.
2. Сæрибар зонæмæ ласинаг товар хъуамæ æвдыст цæуа таможнæйон органмæ æмæ æххæстгонд цæуа таможнæйы формалондзинæдтæ, кæд:

а) уый æвæрд æрцыд æндæр таможнæйон процедурæмæ гæсгæ, кæцы сæрибар зонæмæ товары бахастæй кæронмæ сæххæст. Уымæй дарддæр ма, таможнæйон органмæ товары бавдисын æнæмæнгхъæугæ нæу, кæд æмæ ацы таможнæйон процедурæйы регуляцигæнæг Гуырдзыстоны таможнæйон закъондæттынадæй нысангонд у товары таможнæйон органмæ бавдисыны хæсæй ссæрибар кæнын;

б) уый ласт æрцыд сæрибар зонæмæ импорты фиддон фæстæмæ раздахыны кæнæ йæ бафидынæй ссæрибар кæныны тыххæй уынаффæйы бындурыл;

в) уый тыххæй пайдагонд цæуы экспорты процедурæмæ гæсгæ æнгæс товары æвæрыны тыххæй цы мадзæлттæ лæвæрд цæуынц, уыдон.

Статья 134. Сæрибар зонæйæ товары арвитыны уавæртæ æмæ сæрибар зонæйæ æрвыст товары таможнæйон статус  
1. Кæд æмæ Гуырдзыстоны закъондæттынад æндæр ницы нысан кæны, уæд сæрибар зонæйæ экспортиргонд товарæн гæнæн ис:

а) æрвыст æрцæуа Гуырдзыстоны таможнæйон территорийæ экспорты процедурæмæ гæсгæ кæнæ æххæстгонд æрцæуа йæ реэкспорт;

б) æрвыст æрцæуа Гуырдзыстоны таможнæйон территорийы æндæр ранмæ.

2. Гуырдзыстоны таможнæйон территорийыл сæрибар зонæйæ æндæр ранмæ цы товар ласт цæуы, уымæ ацы Кодексы 70-æм-78-æм статьятæ хауы.

Статья 135. Товары таможнæйон статус  
1. Гуырдзыстоны таможнæйон территорийыл сæрибар зонæйæ æндæр ранмæ товар ласт куы цæуой, уæд нымад цæудзысты фæсарæйнаг товарыл, цалынмæ сæ Гуырдзыстоны товары статус нæ сбæлвырд уа, уæдмæ.

2. Кæд æмæ товар ист цæуы Гуырдзыстоны таможнæйон территорийæ сæрибар зонæйæ, товары экспортимæ баст Гуырдзыстоны закъондæттынадæй нысангонд мадзæлттæ æххæст кæныны нысанæн, уæд уыцы товар нымад цæуы Гуырдзыстоны товарыл, кæд не сбæлвырд уыдзæн, цæмæй сын нæй Гуырдзыстоны товары статус.

Статья 136. Сæрибар зонæйы архайды æрурæд  
Сæрибар зонæйы архайд урæд цæуы:

а) ацы архайды æмгъуыд куы фæвæййы, уæд;

б) сæрибар зонæйы хицауы курдиаты бындурыл;

в) Гуырдзыстоны хицауады курдиатмæ гæсгæ æмæ тæрхондоны уынаффæйæ, кæд æмæ сæрибар зонæ нал æххæст кæны Гуырдзыстоны закъондæттынадæй сфидаргонд домæнтæ, кæнæ та ацы домæнтæ æххæст не сты.

Сæр XXII. Рæстæгмæ æрбаласты процедурæ  
Статья 137. Рæстæгмæ æрбаласты процедурæйы пайда кæнын  
1. Фæсарæйнаг товар Гуырдзыстоны таможнæйы территоримæ гæнæн ис æрбаласой рæстæгмæ æрбаласты процедурæмæ гæсгæ, реэкспортмæ гæсгæ пайда кæныны нысанæн, кæцы нæ расайы товары ахасты базарадон хъахъхъæнынады мадзалы æххæст кæныны, кæд æмæ уыцы товары импорт Гуырдзыстоны таможнæйы территоримæ кæнæ та Гуырдзыстоны таможнæйы террито​рийæ экспорт тобæгонд нæу.

2. Рæстæгмæ импорты рæстæджы товар æххæстæй кæнæ хайгай ссæрибар вæййынц импортон фиддонæй.

3. Импорты фиддонæй æххæстæй ссæрибаргонд товары номхыгъд, афтæ-ма уыцы товары ном​хыгъд, кæцыйы рæстæгмæ импорт тобæгонд у, бæрæггонд цæуы Гуырдзыстоны финансты мини​стры бардзырдæй.

4. Æрмæстдæр фæсарæйнаг товар, кæцы нæ хауы импорты фиддонæй æххæстæй ссæрибаргонд тов​арты номхыгъдмæ, гæнæн ис æвæрд æрцæуой рæстæгмæ импортон процедурæмæ импорты фиддонæй хайгай ссæрибаргондæй.

5. Рæстæгмæ æрбаласты процедурæмæ гæсгæ æвæрд товар хъуамæ баззайа Гуырдзыстоны тамо​жнæйон территорийы æдде регистрацигонд гоймаджы исбонады.

6. Кæд æмæ Гуырдзыстоны таможнæйон закъондæттынадæй æндæр ницы нысангонд у, уæд рæс​тæг​мæ æрбаласты процедурæйы хицау хъуамæ уа Гуырдзыстоны таможнæйон территорийы æдде регистрацигонд гоймаг.

Статья 138. Рæстæгмæ æрбаласты процедурæйы пайда кæныны уавæртæ  
Цæмæй товар æвæрд æрцæуа рæстæгмæ æрбаласты процедурæмæ гæсгæ, уый тыххæй æнæмæнг​хъæугæ у:

а) уа товары æууæнкджын идентификацийы фадат, уыцы цауы йеддæмæ, кæд æмæ:

а.а) товары идентификацийы æнæамалдзинад, уый миниуджытæ æмæ пайдайы нысанмæ гæсгæ, нæ расайдзæн ацы процедурæйы уавæрты халыны;

а.б) ацы Кодексы 117-æм статьяйы нысангонд цауы гæнæн ис сбæлвырд кæнын эквивалентон товартимæ баст уавæртæ æххæст кæнын;

б) гаранти бавдисын, Гуырдзыстоны финансты министры бардзырдæй нысангонд цауæй дарддæр;

в) рæстæгмæ æрбаласгæ товар æнæивгæ уавæры экспорт кæнын, эксплуатацийы, транспортир​дзинады кæнæ æрдзон зиæнтты аххосæй ивддзинæдты йеддæмæ, кæцытæ характерон сты æмбæлон æвæрæн уавæртæн;

г) æххæст кæнын Гуырдзыстоны таможнæйон закъондæттынадæй товары импорты фиддонтæй æххæстæй кæнæ хайгай ссæрибар кæныны тыххæй домæнтæ.

Статья 139. Товары рæстæгмæ æрбаласты æмгъуыдтæ  
1. Декларант сбæрæг кæны æмгъуыды, кæцыйы дæргъы рæстæгмæ æрбаласты процедурæмæ гæсгæ æвæрд товар хъуамæ æвæрд æрцæуа æндæр таможнæйон процедурæмæ гæсгæ кæнæ хъуамæ реэкспортгонд æрцæуа.

2. Кæд ацы Кодексæй æндæр ницы нысангонд у, уæд иу авторизацийы хицауæн йæ бон у товары æвæрын рæстæгмæ импорты процедурæйы бын иуылфылдæр 3 азмææ. Кæд æмæ иу авторизацийы хицау æххæст кæны рæстæгмæ æрбаласты процедурæ товары æндæр сæрмагонд процедурæйы бын æвæргæйæ æмæ уый фæстæ уыцы товар ногæй æвæрд цæуы рæстæгмæ æрбаласты процедурæмæ гæсгæ, уæд рæстæгмæ æрбаласты процедурæйы товары æвæрыны иумæйаг æмгъуыд 3 азæй фылдæр нæ уыдзæн.

3. Сæрмагонд цауты таможнæйон органæн бар ис, авторизацийы хицауы мотивацигонд курдиаты бындурыл адарддæр кæна декларанты рдыгæй снысангонд æмгъуыд ацы статьяйы фыццаг хаймæ гæсгæ кæнæ/та ацы статьяйы 2-аг хайы нысангонд 3-азон æмгъуыд.

4. Товары рæстæгмæ æрбаласты процедурæмæ гæсгæ æвæрыны иумæйаг æмгъуыд 10 азæй фылдæр нæ уыдзæн, Гуырдзыстоны финансты министры бардзырдæй банысангонд цауты йеддæмæ.

Статья 140. Хайгай ссæрибарæй рæстæгмæ æрбаласгæ товарыл импорты фиддоны бæрц  
1. Рæстæгмæ æрбаласгæ товары импорты фиддонæй хайгай ссæрибар кæнгæйæ, Гуырдзыстоны таможнæйы территорийыл цы æххæст æмæ æнæххæст къæлиндарон мæй уыдысты, уымæн фиддон æвæрд цæуы таможнæйон декларацийы регистрацийы бонæй фæстæмæ таможнæйон декларацийы регистрацийы бон фидинаг импорты фиддоны бæрцæй 3 проценты бæрц уыцы товары зилдух. Фæнысангонд суммæ фидын хъæуы Гуырдзыстоны таможнæйы территорийыл товар цы мæйы æрлæууыдысты, уыцы мæйы фæстæ иуылæрæгмæ 15-æм бонмæй, фæстаг фиддон та æххæст цæуы рæстæгмæ æрбаласты процедурæйы фæуды бон. Декларантæн бар ис бафида æмбæлон суммæ æвæстиатæй, ацы хайы нысангонд æмгъуыдмæ.

2. Ацы статьяйы фыццаг хайы нысангонд суммæты иумæйаг суммæ (проценттæ нæ нымайгæйæ) ма хъуамæ уа фылдæр, æмбæлон товары сæрибар зилдухмæ рауагъды моменты рæстæгмæ æрбаласты тыххæй таможнæйон декларацийы регистрацийы бон фидинаг импорты фиддоны бæрцæй.

Сæр XXIII. Нысанмæ гæсгæ пайда кæныны процедурæ  
Статья 141. Нысанмæ гæсгæ пайдагæнæны процедурæйы пайда кæнын  
1. Нысанмæ гæсгæ пайда кæныны процедурæйы товар, уый специалон пайда хынцгæйæ, гæнæн ис æмæ уагъд цæуа сæрибар зилдухмæ импорты фиддонæй ссæрибар кæныны уавæрæй.

2. Кæд товар ис рауагъды ахæм этапыл, кæцы ифтонг кæны æрмæстдæр уый нысанмæ гæсгæ пайда кæныны фадат, уæд таможнæйон органæн йæ бон у авторизацийы банысан кæна уыцы уавæртæ, кæцыты ифтонгады цауы дæр нымад цæудзысты, цæмæй товар спайдагонд æрцыд уыцы нысангонд нысанæн, кæцыйы тыххæй ссæрибар импорты фиддонæй.  
3. Кæд æмæ гæнæн уа нысангонд нысанæн æрбаласгæ товары бирæ хатт спайда кæнын æмæ таможнæйон орган æнæмæнгхъæуæгыл банымайа уыдонмæ таможнæйон цæстдард адарддæр кæнын, цæмæй ма æрцæуа Гуырдзыстоны закъондæттынады халынад, уæд адарддæр уыдзæн иуылфылдæр 3 азмæ, нысангонд нысанæн товары фыццаг спайда кæныны бонæй. Уыцы товары номхыгъд, кæцыйы фæдыл дæр таможнæйон цæстдард нæ фæуыдзæн ацы хайæ снысангонд æмгъуыды фæуды фæстæ, бæрæггонд цæуы Гуырдзыстоны финансты министры бардзырдæй.

4. Уагъд нæ цæуы таможнæйон цæстдарды бын уæвæг бæлвырд нысанæн ласт товары тамож​нæйон органы æнæ разыдзинадæй æндæр гоймагмæ раттын, гираойы раттын, æндæр гоймагмæ пайда кæнынæн арвитын.

5. Кæд таможнæйон цæстдардмæ гæсгæ бæлвырд нысанæн ласт товары ныппырх кæной кæнæ хъыгдард æрцæуа, уæд товары хицау хæсджын у уый тыххæй æвæстиатæй фехъусын кæна æмбæлон таможнæйон органмæ æмæ бавдиса товары фесафыны кæнæ бахъыгдарыны тыххæй æууæнкджын, барлæвæрд гоймаджы рдыгæй бæлвырдгонд бæлвырдгæнæнтæ. Æндæр цауы товар æнæзакъонæй бардзырдыл нымад æрцæудзæн.

6. Таможнæйон цæстдард æххæстыл нымад цæуы, кæд:

а) сæххæст ис товарæй нысанмæ гæсгæ спайда кæныны уавæр;

б) товар деклариргонд æрцыд экспорты процедурæмæ гæсгæ;

в) таможнæйон органы разыдзинадæй товар  æндæр нысанæй æрцыд спайдагонд æмæ бафыстой æмбæлон суммæ импорты фиддон;

г) æххæст æрцыд товары æлхæд ацы Кодексы XV сæрмæ гæсгæ.

7. Кæд æмæ бæлвырд нысанæн æрбаласгæ товар уæй цæуы ахæм гоймагæн, кæцы сæ пайда кæны уыцы нысанæн, кæцыйы тыххæй спайда кодтаиккой импорты фиддоны уæлбартæ, товары сæрибар зилдухмæ рауагъды фæткмæ гæсгæ æвæргæйæ, уæд уыцы уæлбартæ ногæй æххæстгонд цæуынц уыцы товары тыххæй æмæ баззайдзысты таможнæйон цæстдарды бын ног нысанæн.

8. Куы бахъæуа, уæд ацы Кодексы 143-аг статьяйы нысангонд æфтиаджы нормæ æххæстгонд цæуы бæлвырд нысанæн пайда кæныны фæткмæ гæсгæ.

9. Бæлвырд нысанæн æрбаласгæ товары пайда кæныны кæнæ бакуысты фæстиуæгæн райсгæ æвзарæнтæ кæнæ/та лом, кæцы нымад цæуы уыцы нысанæн пайдагæнæн товарыл, сæ нысангонд нысан æмæ æрдзон зиæнттæ хынцгæйæ. 
10. Бæлвырд нысанæн æрбаласгæ товары скуынæг кæныны фæстиуæгæн райсгæ æвзарæнтæ кæнæ/та лом таможнæйон æвæрæндоны процедурæйы бын уæвæгыл нымад цæуынц.

11. Товары нысанмæ гæсгæ пайда кæныны процедурæйы æвæрыны æмæ ацы процедурæйы сæххæст кæныны фæтктæ æмæ уавæртæ бæрæггонд цæуынц Гуырдзыстоны финансты министры бардзырдæй. 
Сæр XXIV. Мидæгон процессы процедурæ  
Статья 142. Мидæгон процессы процедурæйы пайда кæнын  
1. Ацы Кодексы 117-æм статьямæ гæсгæ, фæсарæйнаг товарæн гæнæн ис æмæ æххæстгонд æрцæуой иу кæнæ цалдæр куыстгæнæн операцийы мидæгон куыстгæнæн процедурæйы фæрцы, кæцы нæ расайы:

а) импорты фиддонтæ фидыны хæсы фæзынд;

б) базарадон хъахъхъæнынады мадзалы спайда кæнын товармæ гæсгæ, кæд æмæ уыцы товары импорт Гуырдзыстоны таможнæйон территоримæ кæнæ Гуырдзыстоны таможнæйон территорийæ экспорт нæу тобæгонд.

2. Товары цалцæг кæнын æмæ товары скуынæг кæнынæй дарддæр æндæр цауты æххæстгонд цæуы мидæгон процессы процедурæ, кæд æмæ гæнæн ис сбæрæг кæнын ацы процедурæмæ гæсгæ æвæрд товары (ацы Кодексы 6-æм статьяйы фыццаг хайы «c.e» дæлпункты нысангонд товары йеддæмæ) куыстгонд продукты. Ацы Кодексы 117-æм статьяйы нысангонд цауы хъуамæ уа фадат сбæрæг кæнын, спайдагонд эквивалентон товартимæ баст уавæртæ æххæст кæй сты, уый.

3. Ацы статьяйы фыццаг æмæ 2-аг хайы нысангонд цауты йеддæмæ, мидæгон процессы проце​дурæ гæнæн ис спайдагонд æрцæуа афтæ-ма:

а) товары сæрибар зилдухмæ рауадзыны тыххæй, цæмæй æххæстгонд æрцæуа операци, техникон домæнтæн сæ æххæстдзинад сбæлвырд кæныны тыххæй;

б) уыцы товармæ гæсгæ, кæцытыл хъуамæ æххæстгонд цæуа ацы Кодексы 116-æм статьяйы нысангонд архайдтытæ.

Статья 143. Рабæрæггæнæн нормæ  
1. Кæд æмæ Гуырдзыстоны закъондæттынад нæ сфидар кæны стандартон æфтиаджы нормæ, уæд мидæгон процессы процедурæйы спайда кæнгæйæ, декларант хъуамæ сразы уа таможнæйон органимæ æфтиаджы нормæйы кæнæ астæуккаг æфтиаджы нормæйы кæнæ, бахъуыды цауы, йæ банымайыны методыл.

2. Æфтиаджы нормæйыл бадзургæйæ таможнæйон органæн йæ бон у æрдома барлæвæрд гой​маджы хатдзæг.

3. Æфтиаджы нормæ кæнæ æфтиаджы астæуккаг нормæ хъуамæ бæрæггонд цæуа уыцы фактивон уавæры бындурыл, кæцыйы æххæстгонд цæуы кæнæ æххæстгонд цæудзæн куысты процесс. Бахъуыды цауы, ацы нормæ гæнæн ис æмæ ивд æрцæуа ацы Кодексы 19-æм статьямæ гæсгæ.

Статья 144. Мидæгон процессы процедурæйы уæвæг товары идентификаци  
1. Мидæгон процессы процедурæмæ гæсгæ æвæрд товары идентификацийæн пайдагонд цæуы ахæм фæрæзтæ:

а) товары штампæй кæнæ цифрон кæнæ æндæр нысанæй фæнысан кæнын;

б) товары лæмбынæг сфыст, къам сисын кæнæ масштабонæй равдисын;

в) товары æрмæг кæнæ/та хуызæджы рабæрæг кæнын кæнæ анализ йæ фæстиуджыты абарыны нысанæй;

г) серион номырты кæнæ æндæр нысæнтты, кæцытæ товаруадзæг æвæры товарыл;

д) документ, кæцы бæлвырд кæны мидæгон бакуысты процедурæмæ гæсгæ æвæрд товарæн куысты операцитæ æххæст кæныны;

е) æндæр идентификацийы фæрæзтæ, кæцытæ дæттынц нырыккон технологитæй пайда кæнын.

2. Таможнæйон органæн ис бар равзара ацы статьяйы фыццаг хайæ нысангонд, уымæн райсинаг иу кæнæ цалдæр фæрæз. 

3. Мидæгон бакуысты процедурæйы авторизацийы хицауы курдиатмæ гæсгæ æмæ таможнæйон органы разыдзинадæй товары идентификаци гæнæн ис æххæстгонд æрцæуа товары процессы операцийы спайдагонд хомагы, æрмæгы æмæ комплектгæнæн хæйтты, афтæ-ма куыстгонд продукты рауагъды технологийы тыххæй бавдыст деталон бæрæггæнæнты рабæрæгкæнгæйæ дæр.

Статья 145. Мидæгон бакуысты процедурæйы пайда кæныны уавæртæ  
Мидæгон бакуысты процедурæйы спайда кæнынæн æнæмæнгхъæугæ у:  
а) куыстгонд продукты йæ фыццагон уавæрмæ раздахын экономикон æгъдауæй пайда ма уа;

б) декларант хъуамæ бавдиса бæлвырдгонд бæрæггæнæнтæ:

б.а) товары куыстгæнæн операци комкоммæ чи æххæст кæны, уыцы гоймаджы тыххæй;

б.б) товары, куыстгонд продукты, баззайæццæгты æмæ æвзарæнты нывæзт, хæрзхъæддзинад æмæ бæрцы тыххæй, 
б.в) товары процессы операцитæ, сæ æххæст кæныны æмгъуыдтæ æмæ фæрæзты тыххæй;

б.г) куыстгонд продукты куыстгонд товары рабæрæг кæныны фæрæзты тыххæй;

в) æфтиаджы нормæ хъуамæ бадзырдгонд æрцæуа таможнæйон органимæ;

г) декларант хъуамæ бавдиса æмбæлон гаранти, цæмæй æххæстгонд æрцæуа импорты фиддонтæ бафидыны тыххæй, кæцытæ æвæрд цæуынц мидæгон процессы процедурæмæ гæсгæ, Гуырдзыс​тоны финансты министры рдыгæй бæрæггонд цауты йеддæмæ. 
Статья 146. Мидæгон бакуысты процедурæйы æмгъуыд  
1. Таможнæйон орган сбæрæг кæны, мидæгон бакуысты процедурæ цы æмгъуыдмæ хъуамæ фæуа, уый. Ацы æмгъуыд бæрæггонд цæуы мидæгон процессы процедурæйы дæргъвæтиндзинад æмæ уый кæронмæ ахæццæ кæнынæн цы рæстæг хъæуы, уый хынцгæйæ.

2. Товары бакусыны æмгъуыд нымад цæуы товары мидæгон куыстгæнæн процедурæмæ æвæрыны бонæй, ацы процедурæмæ гæсгæ товары хицæн товарон партиты æвæрыны цауы та – фыццаг товары æвæрыны бонæй.

3. Развæлгъау снысангонд æмгъуыд гæнæн ис адарддæр уа декларанты мотивацигонд курдиаты бындурыл.

4. Ацы Кодексы 117-æм статьяйы 4-æм хайы «в» дæлпунктмæ гæсгæ куыстгонд продукты уæлæмхас экспорты цауы таможнæйон орган сбæлвырд кæны, мидæгон куыстгæнæн процедурæмæ гæсгæ фæсарæйнаг товары деклараци цы æмгъуыдмæ æххæстгонд цæудзæн, уый. Ацы æмгъуыд 6 мæйæ фылдæр ма хъуамæ уа. Ацы æмгъуыд сбæлвырд кæнгæйæ, нымад цæуы фæсарæйнаг товары балхæнынæн æмæ Гуырдзыстоны таможнæйон территоримæ сæ аласынæн бахъæугæ рæстæг. Уæлдæр банысангонд æмгъуыд нымад цæуы Гуырдзыстоны таможнæйон территорийæ æмбæлон эквивалентон товарæй райсгæ куыстгонд продукты экспортимæ баст экспорты таможнæйон декларацийы регистрацийы бонæй.

5. Таможнæйон органæн йæ бон у, мидæгон процессы процедурæйы авторизацийы хицауы курдиатмæ гæсгæ, ацы статьяйы 4-æм хаймæ гæсгæ нысангонд æмгъуыд адарддæр кæна иуылфылдæр 12 мæймæ, кæд æмæ ацы курдиат лæвæрд цæуы уыцы æмгъуыды фæудмæ.

6. Гуырдзыстоны финансты министры бардзырдмæ гæсгæ гæнæн ис снысан кæной конкретон æмгъуыдтæ товары бакуыстимæ баст операцийæн, кæнæ хицæн товары бакуысты тыххæй.

Статья 147. Товар Гуырдзыстоны таможнæйон территорийы æдде бакуыст
Мидæгон куыстгæнæн процедурæйы æвæрд товар, куыстгонд продукт кæнæ/та уыдон компоненттæ, гæнæн ис, таможнæйон органимæ бадзырдæй, рæстæгмæ экспортгонд æрцæуой Гуырдзыстоны таможнæйон территорийæ æддæмæ бакуысты тыххæй, кæд æмæ раздæхдзысты ацы Кодексы 146-æм статьяйы фыццаг, 2-аг æмæ 3-аг хæйтты нысангонд æмгъуыд фæудмæ. Ацы цауы, экспортгонд товартæм хауынц, æддагон процессы процедурæйы тыххæй цы фæтк æмæ уавæртæ æвæрд æрцыдысты, уыдон.

Сæр XXV. Æддагон процессы процедурæ  
Статья 148. Æддагон процессы процедурæйы пайда кæнын  
1. Гуырдзыстоны таможнæйон территорийæ рæстæгмæ экспортиргонд Гуырдзыстоны товарæн гæнæн ис æххæстгонд æрцæуа иу кæнæ цалдæр куыстгæнæн процедурæйы фæлгæтты. Куыстгонд продукт гæнæн ис æмæ ауадзой сæрибар зилдухмæ æххæстæй кæнæ хайгай импорты фиддонтæй ссæрибар кæнгæйæ Гуырдзыстоны таможнæйон территоримæ æрбаласты рæстæджы æддагон процессы процедурæйы авторизацийы хицауы кæнæ Гуырдзыстоны регистрацигонд гоймагы, кæд æмæ йын уа æддагон процессы процедурæйы авторизацийы хицауы æмбæлон разыдзинад æмæ æддагон куыстгæнæн процедурæйы æппæт уавæртæ æххæстгонд цæуой.

2. Гуырдзыстоны таможнæйон фæткмæ гæсгæ æвæрд Гуырдзыстоны товары экспорты рæстæджы æххæстгонд цæуы таможнæйон формалондзинæдтæ, кæцытæ нысангонд сты Гуырдзыстоны таможнæйон территорийæ Гуырдзыстоны товары экспортæн, фæлæ куыстгонд продукт Гуырдзыстоны таможнæйон территоримæ æрбаласты рæстæджы, Гуырдзыстоны таможнæйон территоримæ товар æрбаластæн цы таможнæйон формалондзинæдтæ ис, уыдон хъуамæ æрцæуой æххæст.

3. Ацы сæры нысæнттæн æфтиаджы нормæйы тыххæй пайдагонд цæуы ацы Кодексы 143-аг статья, фæлæ æддагон процессы процедурæйы бын æвæринаг товары идентификацийы тыххæй та – ацы Кодексы 144-æм статья. 
Статья 149. Æддагон процессы процедурæйы пайда кæнынимæ баст арæнæвæрдтæ  
1. Æддагон процессы процедурæ нæй гæнæн пайдагонд æрцæуа Гуырдзыстоны товары тыххæй, кæд:

а) уый экспорты фæстиуæгæн ацы товарæн бафидгæ импорты фиддонтæ фæстæмæ раздахдзысты;

б) уый рауагътой сæрибар зилдухмæ кæронбæттæн пайдайы процедурæмæ гæсгæ экспорты размæ импорты фиддонтæй ссæрибар кæныны уавæры æмæ ацы уæлбарæй пайда кæныны уавæр у æцæг, уыцы цауы йеддæмæ, кæд æмæ ацы товар экспортгонд цæуы цалцæджы нысанæн.

2. Гуырдзыстоны финансты министры бардзырдæй, ацы статьяйы фыццаг хайы снысангонд арæн​æвæрдтæй стæмхатт цаутæ бæрæггонд цæуынц.

Статья 150. Æддагон процессы процедурæйы спайдагæнæн уавæртæ  
Æддагон процессы процедурæйы спайда кæнынæн æнæмæнгхъæугæ у:

а) хъуамæ уа æддагон процессы процедурæйы æвæрд товары куыстгонд продукты идентифи​ка​цийы амалдзинад, йеддæмæ:

а.а) ацы Кодексы 6-æм статьяйы фыццаг хайы «в» дæлпункты нысангонд товары;  
а.б) уыцы цауы, кæд æмæ куыстгонд продукт ивд æрцæуы ацы Кодексы 153-æм статьяйы нысан​гонд ивæн продуктæй;

а.в) ацы Кодексы 117-æм статьяйы нысангонд цауы, кæд æмæ ис гæнæн сбæрæг кæнын, спайда​гонд эквивалентон товаримæ баст уавæртæ æххæст кæй сты, уый;

б) куыстгонд продукт йæ фыццагон уавæрмæ раздахын экономикон æгъдауæй пайда нæу;

в) декларант хъуамæ бавдиса бæлвырдгонд бæрæггæнæнтæ:

в.а) товары куыст комкоммæ чи æххæст кæны, уыцы гоймаджы тыххæй;

в.б) товары, куыстгонд продукты, баззайæццæгты æмæ æвзарæнты нывæзт, хæрзхъæддзинад æмæ бæрцы тыххæй;

в.в) бакуысты операциты, сæ æххæст кæныны æмгъуыдты æмæ фæрæзты тыххæй;

в. г) куыстгонд продукты куыстгонд товары идентификацийы фæрæзы тыххæй;

г) æфтиаджы нормæ бадзырдгонд хъуамæ уа таможнæйон органимæ.

Статья 151. Æддагон процессы процедурæйы  æмгъуыд  
1. Таможнæйон орган сбæлвырд кæны, цавæр æмгъуыдмæ æрцæудзæн ласт Гуырдзыстоны тамож​нæйон территоримæ, кæнæ та йæ аиуварс кæндзысты ацы Кодексы 158-æм статьяйы 4-æм хаймæ гæсгæ. Ацы æмгъуыд бæрæггонд цæуы æддагон процессы процедурæйы дæргъвæтиндзинады æмæ уый кæронмæ ахæццæ кæнынæн хъæугæ рæстæгмæ гæсгæ.

2. Товары бакусыны æмгъуыд нымад цæуы, товары æддаг бакуысты фæткмæ гæсгæ æвæрыны бонæй, уыцы фæткмæ гæсгæ товар хицæн товарон партитæй æвæрыны цауы та – уым товары фыццаг партийы æвæрды бонæй.

3. Ацы статьяйы фыццаг хаймæ гæсгæ нысангонд æмгъуыд гæнæн ис адарддæр уа декларанты мотивацигонд курдиаты бындурыл.

4. Гуырдзыстоны финансты министры бардзырдæй гæнæн ис снысан кæной конкретон æмгъуыдтæ товары куыстимæ баст архайдæн, кæнæ та индивидуалон товары куыстæн.

Статья 152. Æддаг процессы процедурæйы æвæрд товары лæвар цалцæг  
1. Кæд декларант сбæлвырд кæна, цæмæй æддаг бакуысты процедурæйы æвæрд товар, бадзырдон кæнæ гарантион хæсмæ гæсгæ кæнæ кондадон дефекты тыххæй, æнæаргъæй бакуыст æрцыд, уæд куыстгонд продукт Гуырдзыстоны таможнæйы территоримæ æрбаласгæйæ сæрибар зилдухмæ уагъд хъуамæ æрцæуа импорты фиддонтæй æххæстæй ссæрибар кæнгæйæ.  
2. Ацы статьяйы фыццаг хайæ нысангонд уæлбар нæ хауы куыстгонд продукты Гуырдзыстоны таможнæйон территоримæ æрбаласгæйæ, кæд товары æддаг бакуысты процедурæйы æвæрдмæ кондадон дефект нысангонд уыд уый сæрибар зилдухмæ фыццагхатт рауадзыны рæстæджы.
Статья 153. Стандартон ивæн системæ   
1. Стандартон ивæны системæ фадат дæтты, æддаг бакуысты процедурæйы æвæрд товары ба​куысты фæстиуæгæн райсгæ куыстгонд продукт фæива фæсарæйнаг товарæй (дарддæр – ивæн  товар) ацы статьяйы 2-аг-6 –æм хæйттæм гæсгæйæ.

2. Таможнæйон орган декларанты мотивацигонд курдиаты бындурыл райсы уынаффæ дефектон товары цалцæг кæныны тыххæй стандартон ивæн системæйæ пайда кæныны тыххæй.

3. Ивæн товарæн хъуамæ уа ахæм код иуæндæснысан нымæцон æмвæзадыл, хæрзхъæддзинад æмæ техникон миниуджытæ, кæцытæ ис цалцæггæнинаг дефектон товарæн.

4. Кæд дефектон товар Гуырдзыстоны таможнæйон территорийæ экспорты агъоммæ уыд спайда​гонд, уæд ивæн товар дæр спайдагонд (дыккагон) хъуамæ уа.

5. Таможнæйон органæн бар ис сæххæст кæна стæмхатт ацы статьяйы 4-æм хайæ сфидаргонд домæнæй, кæд ивæн товар кондадон у дефектмæ гæсгæ, уæд бадзырдон кæнæ гарантион хæстæм гæсгæ, æнæаргъæй æрцыд лæвæрд.

6. Æддаг бакуысты процедурæмæ гæсгæ æвæрд товары бакуысты фæстиуæгæн райсгæ куыстгонд продуктимæ баст ацы сæры уагæвæрдтæ хауынц афтæ-ма ивæн товармæ дæр.   

Статья 154. Ивæн товары развæлгъау æрбаласт  
1. Таможнæйон оргæнæн бар ис, цæмæй цымыдисгæнæг гоймагæн йæ курдиаты бындурыл ратта дефектон товары аласынмæ ивæн товары снысангонд уавæртæм гæсгæ æрбаласыны бар. Ацы цауы курдиатдæттæг хъуамæ бавдиса æмбæлон суммæйы гаранти.

2. Дефектон товар Гуырдзыстоны таможнæйон территорийæ хъуамæ æрвыст æрцæуа 2 мæйы æмгъуыдмæ. Ацы æмгъуыд нымад цæуы ивæн товары сæрибар зилдухмæ рауагъды таможнæйон декларацийы регистрацийы бонæй.

3. Сæрмагонд цауты, кæд ацы статьяйы 2-аг хайы нысангонд æмгъуыдмæ нæй гæнæн дефектон товары экспорт кæнын, уæд таможнæйон органæн бар ис ацы æмгъуыд æмбæлон æмгъуыдмæ адарддæр кæна, æддагон процессы процедурæйы авторизацийы хицауы мотивацигонд курдиаты бындурыл.

Чиныг VIII
Товары Гуырдзыстоны таможнæйы территорийæ арвитын  
Сæр XXVI. Товары экспортимæ баст таможнæйы формалондзинæдтæ  
Статья 155. Товары арвыстмæ сæххæсткæнинаг мадзæлттæ  
1. Гуырдзыстоны таможнæйон территорийæ ласинаг товарæн таможнæйон органмæ бавдыст цæуы товары экспорты иумæйаг деклараци. Иумæйаг деклараци бавдыст æрцæудзæн, цалынмæ товар Гуырдзыстоны таможнæйон территорийæ æрвыст нæ æрцæуа, уæдмæ.

2. Иумæйаг декларирадмæ нæ хауы:

а) Гуырдзыстоны таможнæйон арæны сæрты хæтæл кæнæ электрохаххыл ласт товартæ;

б) уæлдæфон кæнæ денджызон транспорт æмæ ахæм транспортæй Гуырдзыстоны территориалон дæтты кæнæ Гуырдзыстоны уæлдæфон тыгъдадыл æнæ æрлæугæйæ ласт товартæ;

в) Гуырдзыстоны таможнæйон территорийæ æрвыст товартæ, кæцыты тыххæй бавдыст æрцыд таможнæйон деклараци;

г) товартæ, кæцытæн бавдыст æрцыд реэкспорты деклараци;

д) Гуырдзыстоны финансты министры бардзырдæй нысангонд товартæ.

3. Гуырдзыстоны финансты министры бардзырдæй бæрæггонд цæуы таможнæйон уадзæн пункты товары арвысты иумæйаг декларацийы бындурыл хъахъхъæнынады æмæ æдасдзинады нысанæй рискы анализы ауадзыны æмгъуыд. Æмбæлон мадзæлттæ ист æрцæудзысты рискы анализы фæстиуджытæм гæсгæ.

4. Товары арвысты иумæйаг деклараци бавдисы ласæг. Ласæджы хæсмæ æнæкæсгæйæ, товары арвитыны тыххæй иумæйаг деклараци гæнæн ис бавдисой экспортер, æрвитæг кæнæ æндæр гоймаг, кæцыйы амындмæ гæсгæ архайы ласæг, кæнæ кæцыфæнды æндæр гоймаг, кæцыйæн йæ бон у ацы товары бавдисын таможнæйы уадзæн пункты кæнæ кæцы бавдыста уый нысаногнд пункты.

5. Таможнæйы органæн йæ бон у бар ратта базарадон, портон кæнæ транспортон информацион системæйæ пайда кæнын товары арвитыны иумæйаг деклараци баххæст кæнынæн, кæд æмæ ацы системæйы ис ацы декларацийы æнæмæнгхъæуæг бæрæггæнæнтæ æмæ уыцы бæрæггæнæнтæ сты æнæмæнгхъæуæг декларацийы бавдыстæн нысангонд æмгъуыдмæ.

6. Таможнæйон органæн йæ бон у бар ратта товары арвысты иумæйаг декларацийы бæсты хъусын​гæнинагы бавдисын æмæ, уымæ гæсгæ, иумæйаг деклараци чи аразы, уыцы адæймаджы компь​ютерон системæйы иумæйаг декларациимæ баст æмбæлон бæрæггæнæнтæм æнцонвадат.

7. Товары арвысты иумæйаг декларацийы бавдисыны фæтк, æмгъуыд æмæ цаутæ, кæд  товары арвы​сты иумæйаг декларацийы бавдисын нæ хъæуы уæд бæрæггонд цæуы Гуырдзыстоны финансты министры бардзырдæй.

Статья 156. Товары арвитыны иумæйаг декларацийы ивынады бахæссын кæнæ уый мæнгыл банымад  
1. Таможнæйон органæн йæ бон у, декларанты курдиатмæ гæсгæ, бар ратта декларантæн, цæмæй бахæсса ивындзинæдтæ товары экспорты тыххæй бавдыст иумæйаг декларацимæ.

2. Товары экспорты иумæйаг декларацимæ ивддзинæдтæ бахæссыны бар нæй, кæд:

а) таможнæйон орган фехъусын кодта товары экспорты иумæйаг декларацийы бавдисæгæн, ацы декларацийы цы товар деклариргонд æрцыд, уыдоны басгарыны фæнд кæй ис, уый тыххæй;

б) таможнæйон орган сбæлвырд кодта деклариргонд бæрæггæнæнты æнæрастдзинад кæнæ æнæххæстдзинад;

в) таможнæйы орган ауагъта товар.

3. Кæд товары экспорты иумæйаг декларацийæ деклариргонд товар Гуырдзыстоны таможнæйон территорийæ экспортгонд нæ æрцыд, уæд таможнæйон орган ацы деклараци мæнгыл хъуамæ банымайа:

а) декларанты рдыгæй  æмбæлон курдиат бадæттынынæй уайтагъд;

б) ацы декларацийы бавдыстæй 150 боны фæуды фæстæ.

4. Товары экспорты иумæйаг декларацийы ивæндзинæдтæ бахæссыны æмæ уый мæнгыл баныма​йыны фæтктæ Гуырдзыстоны финансты министры бардзырдæй бæлвырдгонд цæуы.

Статья 157. Товары арвитгæйæ сæххæсткæнинаг мадзæлттæ  
1. Гуырдзыстоны таможнæйон территорийæ экспортиргонд товартæ таможнæйон цæстдарды бын уæвы æмæ гæнæн ис таможнæйон контролы процедурæтæ уа. Куы бахъæуа, уæд таможнæйон органæн йæ бон у сбæрæг кæна, цы фæндагыл ласт цæудзæн, уый æмæ уыцы товар цы æмгъуыдмæ ласт цæудзæн, уый.

2. Гуырдзыстоны таможнæйон территорийæ ласинаг товар таможнæйон органæн хъуамæ бавдиса:

а) гоймаг, кæцы товар Гуырдзыстоны таможнæйон территорийæ ласы;

б) Гуырдзыстоны таможнæйон территорийæ товар чи ласы, уый номæй кæнæ йæ бахæсæй архайæг;

в) гоймаг, кæцы Гуырдзыстоны таможнæйон территорийæ товар ласыны размæ йæхимæ райста бæрндзинад.

3. Гуырдзыстоны таможнæйон территорийæ ласт товар Гуырдзыстоны закъондæттынадæй нысан​гонд цауты бындуриуæг кæны:

а) импорты фиддонты фæстæмæ раздахыныл;

б) таможнæйон формалондзинæдтæ, кæцытæ баст сты Гуырдзыстоны закъондæттынадæй нысан​гонд æндæр хæстæ бафидынимæ;

в) ахæм тобæтæ æмæ арæнæвæрдты, кæцытæ, иннæ æндæртимæ иумæ, бындуриуæг кæнынц æхсæ​надон æдасдзинады, национ интересты æмæ æхсæнадон æгъдауы хъахъхъæныныл, адæймаджы кæ​нæ цæрæгойты æнæниздзинады кæнæ зайæгойты æнæниз уавæры æмæ цæрæнбоны хъахъхъæ​ныныл, аивады хуызæгты æмæ историон æмæ археологон æргъдзинæдты уæвæг национ хæзнайы хъахъхъæныныл æмæ экономикон архайды спайдагонд исбоны хъахъхъæныны æнæмæн​гдзинады, прекурсоры, психотропон буаргъæдты æмæ психоактивон буаргъæдты, интеллектуалон исбонады барты гæнæнуæвгæ хæлдæй уагъдгонд товары æмæ æхцайы фæрæзты контролы нымадæй; 

г) кæсагдарды бахъахъхъæныны æмæ уагдæттыны мадзæлтты æмæ базарады хъахъхъæнæн ма​дзæлтты.

4. Таможнæйон орган ссæрибар кæны Гуырдзыстоны таможнæйон территорийæ экспортир​гæнинаг товары, кæд æмæ Гуырдзыстоны таможнæйон территорийæ экспорты рæстæджы уыцы товартæ сты ахæм уавæры, цахæм уыд таможнæйон декларацийы, реэкспорты декларацийы кæнæ товары экспорты иумæйаг декларацийы регистрацийы боны, уыцы ивддзинæдты йеддæмæ, кæцытæ расайгæ сты æрдзон баихсыдæй, танспортирадæй кæнæ æвæрыны нормалон уавæртæн ахастæвдисæг æрдзон зиæнттæй.

5. Гуырдзыстоны таможнæйон территорийæ товары экспорты фæтк æмæ экспорты рæстæджы цы таможнæйон формалондзинæдтæ хъуамæ æххæстгонд æрцæуой, уыдон бæлвырдгонд цæуынц Гуырдзыстоны финансты министры бардзырдæй.

Сæр XXVII. Экспорты процедурæ  
Статья 158. Экспорты процедурæйы пайдакæнынад  
1. Кæд Гуырдзыстоны закъондæттынадæй æндæр ницы нысангонд у, уæд экспорты процедурæ фадат дæтты Гуырдзыстоны таможнæйон территорийæ Гуырдзыстоны товары экспорт кæнынæн (уыцы нымæцы рæстæгмæ, фæстæмæздæхтæй), кæцыйы рæстæджы æххæстгонд цæуы базарадон хъахъæды мадзæлттæ.

2. Гуырдзыстоны таможнæйон территорийæ цы Гуырдзыстоны товар æрвыст цæуы, уыдон хъуамæ æрцæуой æвæрд экспорты процедурæмæ гæсгæ, ахæмты йеддæмæ:

а) товар, кæцы æвæрд ис æддагон куыстгæнæн процедурæйы бын;

б) Гуырдзыстоны таможнæйон территорийæ экспортиргонд товартæ, кæцытæ экспорты агъоммæ æвæрд æрцыдысты кæронбæттæн пайдайы процедурæмæ гæсгæ;

в) æхсæнадæмон авиацион рейсты æмæ æхсæнадæмон денджызон рейсты æххæст кæнынæн бор​тыл балæвæрд товары, кæцы сæриабаргонд у æфтаугæ аргъы фиддон æмæ акцизæй, æмрæстæджы ахæм балæвæрды тыххæй æххæстгонд цæуы Гуырдзыстоны закъондæттынадæй нысангонд хыгъдлæвæрд.

3. Ацы статьяйы 2-аг хайы «а»–«в» дæлпункттæй нысангонд цаутæм хауы экспорты таможнæйон декларациимæ баст таможнæйы формалондзинæдтæ.

4. Экспортон процедурæ таможнæйон органмæ товары æнæ бавдисынæй гæнæн ис спайда кæной æддаг бакуысты процедурæйы бын æвæрд товарæн бакусыны æмгъуыд фæуды размæ, кæд æмæ декларант таможнæйон органмæ бавдиса ацы товар æрвитыны тыххæй документ.

5. Цаутæ æмæ уавæртæ, кæд экспорты таможнæйон декларацийы бадæттыны хæс Гуырдзыстоны товары Гуырдзыстоны таможнæйон территорийæ арвитгæйæ нæ фæзындзæн, уæд бæлвырд цæуы Гуырдзыстоны финансты министры бардзырдæй.

Статья 159. Экспорты процедурæйы кæронмæ фæуды уавæртæ  
1. Экспорты процедурæ æххæстгонд цæуы, кæд æмæ товартæ æрвыст цæуынц Гуырдзыстоны таможнæйон территорийæ ахæм уавæры, цахæм уыдысты экспорты таможнæйон декларацийы регистрацийы боны, уыцы ивындзинæдты йеддæмæ, кæцытæ расайгæ сты æрдзон хæлдæй, транспортирадæй кæнæ  æвæрыны нормалон уавæртæн ахастæвдисæг æрдзон зиæнттæй.

2. Товартæ, кæцыты тыххæй экспорты таможнæйон деклараци лæвæрд æрцыд, Гуырдзыстоны таможнæйон территорийæ Гуырдзыстоны финансты министры бардзырдæй снысангонд æмгъуыдмæ хъуамæ æрцæуа экспортгонд, ацы Кодексы 78-æм статьяйы 4-æм хайы нысангонд цауы та – таможнæйы декларацийы регистрацийы бонæй 120 боны æмгъуыдмæ. Ацы æмгъуыд фехæлды цауы, декларант хæсджын у 5 боны æмгъуыдмæ таможнæйон органмæ бадæтта таможнæйон декларацийы мæнгыл банымады тыххæй курдиат, кæнæ та товартæ экспортæн снысангонд æмгъуыд 10 бонмæ адарддæр кæныны тыххæй курдиат.

Сæр XXVIII. Реэкспорт  
Статья 160. Реэкспорты пайдакæнынад  
1. Реэкспорт фадат дæтты Гуырдзыстоны таможнæйон территоримæ æрбаласгæ фæсарæйнаг това​ры Гуырдзыстоны таможнон территорийæ рахæссынæн.

2. Гуырдзыстоны таможнæйон территорийæ фæсарæйнаг товары ласыны рæстæджы реэкспорты деклараци лæвæрд цæуы таможнæйон органмæ, уыцы цауы йеддæмæ, кæд:

а) транзитон процедурæмæ гæсгæ æвæрд товар змæлы фæсарæйнаг бæстæты ‘хсæн кæнæ фæсарæ​й​наг бæстæйы территорийыл Гуырдзыстоны территорийыл ахызтæй;

б) товар сæрибар зонæйæ реэкспорт цæуы комкоммæ Гуырдзыстоны таможнæйон территорийы æд​дæмæ;

в) рæстæгмæ æвæрд уæвæг товар Гуырдзыстоны таможнæйон территорийæ ист цæуы  комкоммæ æвæрæн бынатæй.

3. Кæд сбæрæг уа, цæмæй сæрибар зилдухмæ уагъд товарæн ис хъæндзинæдтæ кæнæ уый бæрц, хæрзхъæддзинад, æфснайд кæнæ сфыст не сты æмбæлон æддагон-экономикон фидыды уавæртæн æмæ уый тыххæй æрвыст æрцæуынц æрвитæгмæ кæнæ уый рдыгæй банысангонд æндæр гоймагмæ, уæд уыцы товар гæнæн ис æмæ реэкспортгонд æрцæуа. Ацы цауы:

а) кæд æмæ сæрибар зилдухмæ уагъд товар æнæхъæнæй реэкспорт æрцæуа, уæд таможнæйон деклараци сæрибар зилдухмæ рауагъды тыххæй нымад æрцæудзæн мæнгыл æмæ сæрибар зилдухмæ уагъд товар ист æрцæудзæн  Гуырдзыстоны товары статусæй;

б) кæд æмæ сæрибар зилдухмæ уагъд товары иу хай фæстæмæ æрвыст цæуы, уæд таможнæйон декларацимæ хаст æрцæудзæн æмбæлон ивæндзинад товары сæрибар зилдухмæ рауадзыны тыххæй æмæ сæрибар зилдухмæ уагъд товарæй реэкспортмæ нысангонд хай ист æрцæудзæн Гуырдзыстоны товары статусæй.

4. Ацы статьяйы 3-аг хайы нысангонд цауы:

а) товары сæрибар зилдухмæ рауадзгæйæ уыцы товарыл бафидгæ импорты фиддоны суммæ (уыцы суммæйы йеддæмæ, гоймаг кредит цы суммæйæ райста) хъуамæ фæстæмæ раздахой кæнæ иннæ фиддоны/таможнæйон хæсты хыгъдлæвæрдмæ нымад æрцæуа;

б) таможнæйон орган дæтты цымыдисгæнæг гоймагæн йæ курдиаты бындурыл бар товар æвæрын мидæгон процессы процедурæмæ гæсгæ (се хсæн, скуынæг кæныны нысанæй) кæнæ транзиты, таможнæйы æвæрæндоны кæнæ сæрибар зонæйы процедурæмæ гæсгæ.

5. Реэкспорты æххæсткæнгæйæ товар хъуамæ баззайа æнæивгæ уавæры, уыцы ивддзинæдты йеддæмæ, кæцытæ расайгæ сты æрдзон хæлдæй, транспортирадæй кæнæ æвæрæны нормалон уавæртæн ахастæвдисæг æрдзон зиæнттæй.  
6. Ацы Кодексы 82-аг−101-аг статьятæ хауынц реэкспорты декларацимæ.

Статья 161. Реэкспорты хъусинаджы бавдыст  
1. Кæд ацы Кодексы 160-æм статьяйы 2-аг хайы «б» æмæ «в» дæлпунктты нысангонд товар ласт цæуы Гуырдзыстоны таможнæйон территорийæ æмæ нæй хæс товары экспорты тыххæй иумæйаг деклараци бавдисын, уæд ацы Кодексы 157-æм статьяйы 2-аг хайы нысангонд гоймаг хъуамæ бавдиса реэспорты хъусынгæнинаг таможнæйон органмæ.

2. Реэкспорты хъусынгæнинаджы хъуамæ уа æнæмæнгхъæуæг бæрæггæнæнтæ сæрибар зонæйы процедурæйæн кæнæ рæстæгмæ æвæрыны æрурæдæн.

3. Таможнæйон орган гæнæн ис бар ратта базарадон, портон кæнæ транспортон информацион системæйæ реэкспортон хъусынгæнинаджы баххæст кæныны тыххæй, кæд æмæ ацы системæйы ис ацы хъусынгæнинагæн æнæмæнгхъæугæ бæрæггæнæнтæ æмæ уыцы бæрæггæнæнтæ сты Гуырдзыстоны таможнæйон территорийæ æмбæлон товары экспорты размæ.

4. Таможнæйон органæн йæ бон у бар ратта реэкспорты хъусынгæнинаджы бæсты хъусынгæнинаг бавдисынæн æмæ, уымæ гæсгæ, æнцонвадат реэкспорты хъусынгæнинагимæ баст æмбæлон бæ​рæг​гæнæнты фæдыл реэкспорты хъусынгæнинаг бавдисæг гоймаджы компьютерон системæйы.

5. Реэкспорты хъусынгæнинаджы таможнæйон органмæ бадæттыны фæтк, æмгъуыд æмæ цаутæ, кæцыты реэкспорты хъусынгæнинаг бавдыст нæ цæудзæн, бæлвырдгонд цæуы Гуырдзыстоны финансты министры бардзырдæй.

Статья 162. Реэкспорты хъусинаджы ивынад бахæссын æмæ уый мæнгыл банымад
1. Таможнæйон органæн йæ бон у, декларанты курдиатмæ гæсгæ, бар ратта декларантæн ивд​дзинæдтæ бахæссын бавдыст реэкспорты хъусынгæнинагмæ.

2. Реэкспорты хъусынгæнинаджы ивддзинæдтæ бахæссын нæй бар, кæд:

а) таможнæйон орган фехъусын кодта реэкспорты хъусынгæнинаг бавдисæгæн ацы хъусынг​æнинагæй деклариргонд товары басгæрсты фæндоны тыххæй;

б) таможнæйон орган сбæлвырд кодта бавдыст бæрæггæнæнтæ æнæраст кæнæ æнæххæст кæй сты;

в) таможнæйы орган товар ауагъта.

3. Кæд æмæ реэкспорты хъусынгæнинагæй деклариргонд товар Гуырдзыстоны таможнæйон территорийæ нæ уыд экспортгонд, уæд таможнæйон орган ацы хъусынгæнинаг нымайы мæнгыл:

а) декларанты рдыгæй æмбæлон курдиаты бадæттынæй уайтагъд;

б) ацы хъусынгæнинаг бавдыстæй 150 боны фæуды фæстæ.

4. Реэкспорты хъусынгæнинаджы ивддзинад бахæссын æмæ уый мæнгыл банымады фæтктæ бæлвырдгонд цæуы Гуырдзыстоны финансты министры бардзырдæй.

Чиныг IX
Таможнæйон фæткхалд æмæ бæрндзинад  
Сæр XXIX. Иумæйаг уагæвæрдтæ  
Статья 163. Таможнæйон фæткхалæн. Бæрндзинады иумæйаг принциптæ  
1. Таможнæйон фæткхалæн у гоймаджы барадыныхмæ ракæнд (архайд кæнæ æнæархайд), кæцыйы сарæзты тыххæй бæрндзинад нысангонд у ацы Кодексы.

2. Таможнæйон санкци у таможнæйон фæткхалды сарæзты тыххæй снысангонд бæрндзинады мадзал.

3. Таможнæйон санкци æххæстгонд цæуы фæдзæхсты, ивары, таможнæйон фæткхалды товары кæнæ/та транспортон фæрæзы æнæаргъæй байсты хуызæй.

4. Таможнæйон фæткхалæны сарæзты тыххæй бæрндзинад бахæсгонд цæуы æмбæлон ракæнды саразæг гоймагæн.   
5. Кæд æмæ барадхалæг гоймаг иуæй фылдæр у, уæд уыдон ацы Кодексы нысангонд бæрндзинад солидаронæй хæссынц.

6. Гоймагæн нæй гæнæн æмæ дзуапп дæтта иу таможнæйон фæткхалды тыххæй бирæ хæттыты.

7. Цалдæр таможнæйон фæткхалæны куы рабæрæг уа, уæд алы таможнæйон фæткхалæнæн дæр хицæнæй æххæстгонд цæудзысты таможнæйон санкцитæ. Уымæй уæлдай ма, карздæр тамож​нæйон санкци нæ ахсы къаддæр карздæр таможнæйон санкцийы.

8. Гоймагæн ацы Кодексæй нысангонд фæткхалды сарæзты тыххæй бæрндзинад  уыцы цауы бахæсгонд цæуы, кæд æмæ Гуырдзыстоны закъондæттынадмæ гæсгæ, уымæн нысангонд ракæнды тыххæй тугтæрхонон (уголовон) бæрндзинад нæ уыд.

9. Таможнæйон фæткхалд нымад цæуы бирæ хæттыты æрцæугæйыл, кæд æмæ уыцы иу ракæнд арæзт цæуы раздæры таможнæйон фæткхалæны рабæрæг кæнынæй 12 мæйы æмгъуыдмæ. Уымæй уæлдай ма, ацы Кодексæй нысангонд таможнæйон фæткхалд нымад нæ цæуы фæлхатгондыл, кæд æмæ уыцы таможнæйон фæткхæлдтытæ æрцыдысты уыцы боны.

10. Таможнæйон фæткхалды сарæзты тыххæй таможнæйон санкцийы æвæргæйæ кæнæ дауы фæдыл уынаффæ рахæсгæйæ, кæд:

а) бæрндзинады мадзал закъонæй ивд æрцыд кæнæ фæрогдæр ис, уæд ацы фæткхалдмæ хауы ныры архайæг закъон;

б) закъонæй ист æрцыд кæнæ фæкарздæр ис бæрндзинады мадзал, ацы фæткхæлды тыххæй æххæстгонд цæуы æмбæлон ракæнды сарæзты рæстæджы архайгæ закъон;

в) таможнæйон фæткхæлды сарæзтæй ацы ракæнды тыххæй таможнæйон санкцийы снысан кæнынмæ кæнæ дауы фæдыл уынаффæ рахæссынмæ ацы таможнæйон фæткхæлды сарæзты тыххæй бæрндзинады мадзал цалдæр хатты ивд æрцыд, æххæстгонд цæуы бæрндзинады æппæты рогдæр мадзал.

11. Таможнæйон органæн/дауты æвзарæг органæн кæнæ тæрхондонæн бар ис, цæмæй гоймаджы ссæрибар кæна ацы Кодексы нысангонд таможнæйон санкцийæ, кæд æмæ æмбæлон таможнæйон фæткхалæн æрцыд рæдыдæй/нæзонынæй.

12. Гоймагæн таможнæйон фæткхæлды саразыны тыххæй бæрндзинад нысангонд нæ цæуы, кæд æмæ уыцы таможнæйон фæткхалæн æрцыд форс-мажоры аххосæй.

121. Гоймагæн таможнæйон фæткхæлды сарæзты тыххæй бæрндзинад бахæсгонд нæ цæуы ацы Кодексы 70-æм статьяйы 4-æм хайы нысангонд цауы, кæд æмæ товары хицау Гуырдзыстоны финансты министры бардзырдæй снысангонд фæткмæ гæсгæ таможнæйон цæстдарды бын товар скуынæг кæныны тыххæй æнæмæнггæнæн бæлвырдгæнæнтæ бавдыста таможнæйон оргæнмæ.

13. Гоймагæн таможнæйон декларацийы/реэкспорты декларацийы æнæраст бæрæггæнæнты бахæссыны тыххæй ацы Кодексæй нысангонд бæрндзинад  бахæсгонд нæ цæуы, кæд:

а) ацы Кодексы 90-æм статьяйы фыццаг хаймæ гæсгæ таможнæйон декларацийы/реэкспорты декларацийы ивддзинæдтæ хаст æрцыд;

б) товары ауагъды размæ басгæрсты рæстæджы рабæрæг æнæдекларацигонд товары (сусæгæй ласт товары, ацы Кодексы 168-æм статьяйы 4-æм æмæ 5-æм хæйтты нысангонд товары æмæ уыцы Кодексы 169-æм статьяйы нысангонд бæлвырд æхцайы æмæ аргъджын гæххæттыты йеддæмæ) таможнæйон аргъ 15 000 ларийæ фылдæр нæу æмæ деклариргонд таможнæйон аргъы 5 процентæй фылдæр нæу;  

в) ацы Кодексы 173-аг статьяйы нысангонд таможнæйон фæткхалæн рабæрæг товары ауагъды размæ.

14. Ацы Кодексмæ гæсгæ товары аиуварс кæныны мадзæлттæ æххæст кæнгæйæ, гоймагæн нæй æвæрд ивар ацы Кодексы 165-æм, 167-æм (2-аг хайы йеддæмæ) æмæ 171-аг статьяты нысангонд ивар, æмæ æвæрд ивар нымад цæуы æххæстгондыл.

15. Ацы Кодексы 165-æм статьяйы нысангонд таможнæйон фæткхалды сарæзты тыххæй (уыцы цауы йеддæмæ, кæд æмæ ацы ракæнд æххæстгонд цæуы бирæ хæттыты) кæнæ та таможнæйон фæткхалды тыххæй, кæцы нысангонд у 167-æм статьяйы 3-аг хайы, 168-æм статьяйы 3-аг хайы, 170-æм статьяйы фыццаг хайы, 172-аг статьяйы, 177-æм статьяйы фыццаг хайы кæнæ 178-æм статьяйы 3-аг хайы таможнæйон фæткхалды сарæзты тыххæй ивары бæсты гæнæн ис æмæ пайдагонд æрцæуа фæдзæхст.

16. Ацы Кодексмæ гæсгæ таможнæйон фæткхалды сарæзты тыххæй таможнæйон санкцитæ æвæрыны æмгъуыд у 3 азы. Ацы æмгъуыд нæ хауы ацы Кодексы 141-аг статьяйы 3-аг хайы нысангонд цаумæ.

17. Ацы статьяйы 16-æм хайæ снысангонд æмгъуыд нымад цæуы таможнæйон фæткхалды сарæзты æмбæлон къæлиндарон азы фæудæй.

171. Ацы Кодексы 164-æм статьяйы 5-æм хайы «а» дæлпункты нысангонд цауы таможнæйон фæткхалды сарæзты тыххæй ацы Кодексæй бæрæггонд таможнæйон санкцийы æвæрыны ивгъуыдады æмгъуыд урæд цæуы æмæ уый сног уыдзæн фæдагуырдон органы кæнæ тæрхондоны æмбæлон уынаффæ таможнæйон органмæ лæвæрд куы æрцæуа, уыцы бонæй.

18. Æвæрд таможнæйон санкцийы бафидын кæныны тыххæй пайдагонд цæуы Гуырдзыстоны фид​дон Кодексы нысангонд фиддон хæсы бафидын кæныны ифтонгады мадзæлттæ  

Статья 164. Таможнæйон фæткхалæн хъуыддаджы æххæст кæнын
1. Таможнæйон фæткхалды хъуыддаг æххæст кæны таможнæйон орган.

2. Таможнæйон фæткхалæн рабæрæг кæныны рæстæджы таможнæйон органы барлæвæрд гоймаг сараздзæн таможнæйон фæткхалды протокол, кæцы лæвæрд цæуы фæткхалæг гоймагмæ.

3. Таможнæйон фæткхалды пртокол у таможнæйон органы уынаффæ гоймагæн фæткхалды сарæз​ты тыххæй таможнæйон санкци æвæрыны тыххæй. Таможнæйон фæткхалды протокол нымад цæ​уы фиддон домæныл.

4. Закъонхалæг гоймагæн бар ис, таможнæйон органмæ бадæтта æмбарынгæнæн кæнæ/та фиппа​инаг, кæцы хъуамæ æвдыст æрцæуа таможнæйон фæткхалды протоколы кæнæ йемæ æвæрд цæуы. 
5. Таможнæйон фæткхалды протокол арæзт нæ цæуы:

а) тугтæрхоны (уголовон) фыдракæнды нысæнтты рабæрæг кæныны цауы. Уымæй дарддæр ма, хъуыд​даджы æрмæджытæ æвæстиатæй æрвыст цæуынц æмбæлон фæдагуырдон органмæ йæ дæлбардзинадмæ гæсгæ;

б) кæд æмæ таможнæйы фæткхалд фиксиргонд у товары рауагъды фæстæ контролон басгæрсты акты.

6. Ацы статьяйы 5-æм хайы «а» дæлпунктæй нысангонд цауы, таможнæйон орган, фæдагуырдон органы кæнæ тæрхондоны æмбæлон уынаффæ хынцгæйæ, ацы уынаффæйы лæвæрды бонæй 30 боны æмгъуыдмæ аскъуыддзаг кæндзæн таможнæйон фæткхалды хъуыддаг, кæнæ та рахæсдзæн уынаффæ æмбæлон гоймагæн таможнæйон санкци снысан кæныны тыххæй. Ацы уынаффæ нымад цæуы фиддон домæныл.

7. Таможнæйон органæн бар лæвæрд цæуы Гуырдзыстоны административон фæткхалæнты Кодексы 244-æм, 245-æм æмæ 247-æм-249-æм статьяты нысангонд мадзæлттæй спайда кæна, цæмæй таможнæйон фæткхалды хъуыддаг ауадзын сифтонг кæна.

8. Кæд æмæ таможнæйон фæткхалæны рабæрæгæй 30 боны æмгъуыдмæ нæй гæнæн ацы ракæнды саразæг гоймаджы сбæрæг кæнын кæнæ/та идентифицирад, уæд таможнæйон орган райсдзæн уынаф​фæ ацы Кодексы нысангонд товар æрвитыны мадзалы спайда кæныны тыххæй, тамож​нæйон фæткхалды товары кæнæ/та транспортон фæрæзты тыххæй.

9. Гуырдзыстоны финансты министры бардзырдæй бæрæггонд цæуы таможнæйон фæткхалды фæдыл хъуыддаджы ауадзыны фæтк, таможнæйон санкцийы сæххæсты ифтонгады мадзæлттæ æмæ уыдон æххæст кæныны фæтк.

Сæр XXX. Таможнæйон фæткхалæнты хуызтæ æмæ бæрндзинад  
Статья 165. Товары бавдысты/иумæйаг декларацийы/товары декларацийы æмгъуыды кæнæ транспортон фæрæзы расидты æмгъуыды халын
Товары бавдисыны/иумæйаг декларацийы/товары декларацийы æмгъуыды кæнæ транспортон фæрæзы расидты æмгъуыды халын, – расайы ивар кæныны алы бафæстиат æххæст/æнæххæст бонæн 50 ларийы бæрцæй, фæлæ иуылфылдæр 1 000 ларийы.

Фиппаинаг: Ацы статьяйы нысангонд бæрндзинад гоймагæн бахæсгонд нæ цæуы, кæд товары декларацийы æмгъуыды фехæлд расайы таможнæйон процедурæйы/реэкспорты уавæрты хæлды.

Статья 166. Таможнæйон органы æнæразыдзинады æдде таможнæйон идентификацийы фæрæзы сисын/аиуварс кæнын кæнæ/та йæ æндæр хуызы скуынæг кæнын  
1. Таможнæйон органы æнæразыдзинадæй таможнæйон идентификацийы фæрæзы сисын/аиуварс кæнын кæнæ/та æндæрхуызæй фехалын/скуынæг кæнын, нысангонд транспортон фæрæзы, таможнæйон контролы зонæйы уæвæг бæстыхай-арæзтады кæнæ нысангонд багажы/къухын багажы базиан кæныны кæнæ-та транспортон фæрæзы змæлд уыцы хуызæнæй æвæрд таможнæйон идентификацийы фæрæзæй, кæцы уым идентификацийы фæрæзы æнæбазиангæн​гæйæ бацыды амалдзинады дæтты, – расайы хицауы ивар кæныны 500 ларийы бæрцæй.

2. Ацы статьяйы фыццаг хайы нысангонд архайд, бирæ хæттыты æххæстгонд, − расайы хицауы ивар кæныны 1 000 ларийы бæрцæй.

3. Ацы статьяйы фыццаг хайы нысангонд архайд, кæцыйы фæстиуæгæн æрцыд нысангонд транс​портон фæрæзæй, таможнæйон контролы зонæйы уæвæг бæстыхайæ кæнæ арæзтадæй кæнæ нысангонд багажæй/къухын багажæй товары аиуварс кæнын, фесæфын кæнæ скуынæг кæнын, – расайы хицауы ивар кæныны 5 000 ларийы бæрцæй.

4. Ацы статьяйы 3-аг хайæ нысангонд архайд, бирæ хæттыты æххæстгонд, – расайы хицауы ивар кæныны 10 000 ларийы бæрцæй.

Фиппаинаг:

1. Гоймагæн нæу бахæсгонд ацы статьяйы фыццаг æмæ 2-аг хæйттæй нысангонд бæрндзинад, кæд таможнæйон идентификацийы фæрæзыл кæнæ/та нысангонд транспортон фæрæзыл, таможнæйон контролы зонæйы бæстыхай æмæ конструкцийыл кæнæ/та нысангонд багажыл/къухын багажыл чысыл базины фæд ис, фæлæ нысангонд транспортон фæрæзмæ, таможнæйон контролы зонæйы уæвæг бæстыхай æмæ конструкцимæ кæнæ/та нысангонд багажмæ/къухын багажмæ бацæуын нæй амалдзинад.

2. Гоймагæн  нæу бахæсгонд ацы статьяйы фыццаг æмæ 2-аг хæйттæм гæсгæ бæрндзинад, кæд æмæ контейнер Гуырдзыстоны таможнæйон территоримæ денджызон транспортæй æрцыд ласт.

Статья 167. Импорты фиддоны бæрцы фæкъаддæр кæнын  
1. Таможнæйон декларацийы æмæ йемæ баст документы æнæраст бæрæггæнæнтæ куы уа, уæд импорты фиддоны бæрц фæкъаддæр кæнын (ацы статьяйы 3-аг æмæ 4-æм хæйтты нысангонд цауты йеддæмæ) – расайы ивар кæныны таможнæйон декларацийы фæкъаддæргонд импорты фиддоны суммæйы 100 проценты бæрцæй.

2. Ацы статьяйы фыццаг хайæ нысангонд архайд, бирæ хæттыты æххæстгонд, – расайы ивар кæ​ныны таможнæйон декларацийы фæкъаддæргонд импорты фиддоны суммæйы 200 проценты бæрцæй.

3. Физикон гоймаджы рдыгæй 3 000 ларийы онг аргъы товарæн (Гуырдзыстоны таможнæйон тер​риторимæ посты фæрцы ласт товары йеддæмæ) бавдыст таможнæйон декларацийы æмæ йемæ документы æнæраст бæрæггæнæнты уæвгæйæ импорты фиддоны бæрц фæкъаддæр кæнын – расайы ивар кæныны таможнæйон декларацийы фæкъаддæргонд импорты фиддоны суммæйы 40 проценты бæрцæй.

4. Ацы статьяйы 3-аг хайы нысангонд архайд, бирæ хæттыты æххæстгонд, – расайы ивар кæныны таможнæйон декларацийы фæкъаддæргонд импорты фиддоны суммæйы 100 проценты бæрцæй.

5. Ацы статьяйы нысанæн импорты фиддоны бæрц фæкъаддæр кæнын нымад цæуы ахæм бæрæггæнæнты таможнæйы декларацийы бахастыл, кæцыты æнæрастдзинад бæлвырдгонд æрцыд бæлвырдгæнæнты бындурыл таможнæйон контролы æххæст кæныны рæстæджы, кæнæ тугтæр​хонон (уголовон) хъуыддаджы Гуырдзыстоны закъондæттынадæй снысангонд процеду​рæмæ гæсгæ. Æрмæст дызæрдыгдзинады уæвынад, кæцы гæнæн ис æмæ уа бындур товары таможнæйы аргъ сраст кæнынæн кæнæ йæ æндæр хуызы сбæрæг кæнынæн, нымад нæ цæуы таможнæйон хæлдыл.

Фиппаинаг: Кæд æмæ импорты фиддоны бæрц фæкъаддæр, таможнæйон декларацийы æмæ йемæ æфтыд документы рæдыд бæрæггæнæнтæ бахасты фæрцы, йæ таможнæйы аргъ 15 000 ларийæ фылдæр кæмæн у, ахæм товарæн, уæд ацы статьяйы фыццаг æмæ 2-аг хайтæ æххæстгонд цæуынц уыцы цауы, кæд гоймагæн ацы архайды тыххæй тугтæрхонон (уголовон) бæрндзинад бахæсгонд нæй.  

Статья 168. Товары æнæзакъонæй аласын æмæ æрбаласын 

1. Товары (бæлвырд æхцайы æмæ аргъджын гæххæттыты йеддæмæ) Гуырдзыстоны таможнæйон территоримæ æрбаласын кæнæ сæ Гуырдзыстоны таможнæйон территорийæ арвитын (ацы статьяйы 3-аг хайы нысангонд цауты йеддæмæ) таможнæйон контролы фæрсты ахизгæйæ кæнæ уымæй сусæгæй – расайы фæивар кæныны товары таможнæйон аргъы 100 проценты бæрцæй кæнæ товары кæнæ/та транспортон фæрæзы æнæаргъæй байсыны.
2. Ацы статьяйы фыццаг хайы нысангонд архайд, бирæ хæттыты æххæстгонд, – расайы фæивар кæныны товары таможнæйон аргъы 100 проценты бæрцæй, товары кæнæ/та транспортон фæрæзы æнæаргъæй байстæй кæнæ æнæ уымæй.

3. Физикон гоймаджы рдыгæй 3 000 ларийы онг аргъы товары (бæлвырд æхцайы æмæ аргъджын гæх​хæттыты йеддæмæ) Гуырдзыстоны таможнæйон территоримæ æрбаласын кæнæ сæ Гуырдзыс​тоны таможнæйон территорийæ арвитын таможнæйы контролы фæрсты ахизгæйæ кæнæ уымæй сусæгæй – расайы фæивар кæныны 1 000 ларийы бæрцæй кæнæ/та товары кæнæ/та транспортон фæрæзы æнæаргъæй байсыны.

31. Ацы статьяйы 3-аг хайы нысангонд архайд, бирæ хæттыты æххæстгонд, – расайы фæивар кæ​ныны 3 000 ларийы бæрцæй кæнæ/та товары кæнæ/та транспортон фæрæзы æнæаргъæй байсыны.  
4. Транзитон змæлдæн нысангонд транспортон фæрæзы æвæрд товары (бæлвырд æхцайы æмæ аргъ​джын гæххæттыты йеддæмæ) Гуырдзыстоны таможнæйы территоримæ æрбаласын кæнæ сæ Гуырдзыстоны таможнæйон территорийæ арвитын таможнæйон контролы фæрсты ахизгæйæ кæнæ йæ уымæй сусæгæй – расайы фæивар кæныны 2 000 ларийы бæрцæй.

5. Ацы статьяйы 4-æм хайы нысангонд архайд, бирæ хæттыты æххæстгонд, – расайы фæивар кæныны 4 000 ларийы бæрцæй.

Фиппаинаг:

1. Кæд æмæ таможнæйон контролы фæрсты ахизгæйæ кæнæ сусæгæй ласт товары таможнæйон аргъ 15 000 ларийæ фылдæр у, уæд ацы статьяйы фыццаг, 2-аг, 4-æм æмæ 5-æм хæйттæ æххæстгонд цæуынц æрмæстдæр уыцы цауы, кæд æмæ гоймагæн ацы архайды тыххæй тугтæрхонон (уголовон) бæрндзинад снысангонд нæ уыд.

2. Кæд сусæгæй кæнæ Гуырдзыстоны таможнæйон арæныл æнæзакъонæй ахизгæйæ таможнæйон контролы фæрсты ахызтæй æрбаласт товары таможнæйон аргъ фылдæр у 5 000 ларийæ, уæд ацы статьяйы фыццаг æмæ 2-аг хæйттæ æххæстгонд цæуынц æрмæстдæр уыцы цауы, кæд æмæ гоймагæн ацы архайды тыххæй тугтæрхонон (уголовон) бæрндзинад снысангонд нæ уыд.

Статья 169. Гуырдзыстоны таможнæйон арæныл æхца æмæ аргъджын гæххæтты æнæзакъонæй аласын æмæ æрбаласын 

1. Гуырдзыстоны таможнæйы арæныл 30 000 ларийæ кæнæ æндæр валютæйы йæ эквивалентæй фылдæр, фæлæ иуылфылдæр 50 000 ларийы бæрц бæлвырд æхцайы æмæ аргъджын гæххæтты аласын кæнæ æрбаласын таможнæйон контролы иувæрсты ахизгæйæ кæнæ уымæй сусæгæй кæнæ æнæраст декларацийæ – расайы фæивар кæныны 3 000 ларийы бæрцæй кæнæ ацы товары æнæ​аргъæй байсыны.

2. Гуырдзыстоны таможнæйы арæныл 50 000 ларийæ кæнæ æндæр валютæйы йæ эквивалентæй фылдæр, фæлæ иуылфылдæр 100 000 ларийы бæрц бæлвырд æхцайы æмæ аргъджын гæххæтты аласын кæнæ æрбаласын таможнæйон контролы иувæрсты ахизгæйæ кæнæ уымæй сусæгæй кæнæ æнæраст декларацийæ – расайы фæивар кæныны 5 000 ларийы бæрцæй кæнæ ацы товары æнæ​аргъæй байсыны.

3. Гуырдзыстоны таможнæйы арæныл 100 000 ларийæ кæнæ æндæр валютæйы йæ эквивалентæй фылдæр бæрцы бæлвырд æхцайы æмæ аргъджын гæххæтты аласын кæнæ æрбаласын таможнæйон контролы иувæрсты ахизгæйæ кæнæ уымæй сусæгæй кæнæ æнæраст декларацийæ – расайы фæивар кæныны таможнæйон контролы фæрсты ахизынæй кæнæ уымæй сусæгæй кæнæ æнæраст декларацийæ аласт кæнæ æрбаласт бæлвырд æхцайы æмæ аргъджын гæххæтты аргъы 10 проценты бæрцæй кæнæ ацы товары æнæаргъæй байсыны.

Фиппаинаг: Ацы статьяйы нысангонд цауы æнæдекларацигонд товары уæвыны рæстæджы æнæраст декларицийыл нымад цæудзæн, кæд деклариргонд товары æмæ æнæдеклариргонд товары иумæйаг суммæ фылдæр у 30 000 ларийæ кæнæ йæ эквивалентæй æндæр валютæйы.

Статья 170. Таможнæйон органы æнæразыдзинады æдде таможнæйы цæстдарды бын товары сæвæрын/равдæлон кæнын кæнæ товары кæнæ/та транспортон фæрæзы æххуысæй таможнæйон контролы зонæйы ныууадзын кæнæ транспортон фæрæзы æххуысæй таможнæйы маршрутæй ахизын 

1. Таможнæйон органы æнæразыдзинадæй товары кæнæ/та транспортон фæрæзы рдыгæй тамож​нæйон контролы зонæйы ныууадзын, таможнæйы цæстдарды бын уæвæг товары транспортон фæрæ​зыл сæвæрын кæнæ транспортон фæрæзæй равдæлон кæнын кæнæ товары кæнæ/та транспор​тон фæрæзы рдыгæй змæлдæн нысангонд таможнæйон маршруты фæивын – расайы фæивар кæны​ны 1 000 ларийы бæрцæй.

2. Ацы статьяйы фыццаг хайæ нысангонд архайд, бирæ хæттыты æххæстгонд – расайы фæивар кæныны 2 000 ларийы бæрцæй.

Фиппаинаг: Ацы статьяйы нысангонд бæрндзинад гоймагæн бахæсгонд нæ цæуы, кæд æнæ таможнæйон органы разыдзинадæй товары кæнæ/та транспортон фæрæзы рдыгæй таможнæйы контролы зонæйы ныууадзын, таможнæйы цæстдарды бын уæвæг товары транспортон фæрæзыл сæвæрын кæнæ транспортон фæрæзæй равдæлон кæнын кæнæ товары кæнæ/та транспортон фæрæзы рдыгæй змæлдæн нысангонд таможнæйон маршруты фæивын расайы таможнæйон цæстдарды бын уæвæг товары кæнæ/та транспортон фæрæзы æнæзакъонон æрвыст, фесафын кæнæ скуынæг кæнын.

Статья 171. Таможнæйон процедурæйы/реэкспорты уавæрты халын  
1. Таможнæйон процедурæйы/реэкспорты уавæрты халын – расайы фæивар кæныны 500 ларийы бæрцæй.
2. Ацы статьяйы фыццаг хайæ нысангонд ракæнд, бирæ хæттыты арæзт – расайы фæивар кæныны 1 000 ларийы бæрцæй.

Фиппаинаг: Ацы статьяйы нысангонд бæрндзинад гоймагæн бахæсгонд нæ æрцæудзæн, кæд æмæ уыцы ракæнды тыххæй ацы Кодексмæ гæсгæ снысангонд ис æндæр бæрндзинад.

Статья 172. Товары кæнæ/та транспортон фæрæзы æнæзакъонон бардзырд дæттын, фесафын кæнæ скуынæг кæнын  
Таможнæйон процедурæйы/реэкспорты уавæрты халын кæнæ æндæр ракæнд, кæцы расайдта таможнæйы цæстдарды бын уæвæг товары кæнæ/та транспортон фæрæзы æнæзакъонон бардзырд дæттын, фесафын кæнæ скуынæг кæнын – расайы фæивар кæныны идентон/æнгæс товарыл кæнæ/та транспортон фæрæзыл бафидинаг импорты фиддоны суммæйы 100 проценты бæрцæй.  
Гуырдзыстоны 2023 азы 5 апрелы закъон №2767 – веб-фарс, 18.04.2023аз.
Статья 173. Товары таможнæйон аргъы фылдæр кæнын кæнæ къаддæр кæнын  
1. Таможнæйон декларацийы æмæ йемæ уæвæг документы/реэкспорты декларацийы æмæ йемæ уæвæг документы æнæмæнгхъæуæг бахæссинаг товары таможнæйон аргъы тыххæй æнæраст бæрæггæнæнты уæвыны цауы декларант куы фæфылдæр кæны кæнæ фæкъаддæр кæны товары таможнæйон аргъы – расайы фæивар кæнын товары таможнæйон аргъы æмæ фæфылдæр кæнæ фæкъаддæргонд аргъы хсæн хицæндзинады суммæйы 10 проценты бæрцæй. 

2. Ацы статьяйы фыццаг хайы нысангонд ракæнд, бирæ хæттыты арæзт – расайы фæивар кæнын товары таможнæйон аргъы æмæ фæфылдæр кæнæ фæкъаддæргонд аргъы хсæн хицæндзинады суммæйы 20 проценты бæрцæй. 
Фиппаинаг:
1. Ацы статьяйы нысангонд бæрндзинад гоймагæн бахæсгонд нæ цæуы, кæд таможнæйон декларацийы æмæ йемæ уæвæг документы æнæмæнгхъæуæг бахæссинаг товары таможнæйон аргъы тыххæй æнæраст бæрæггæнæнты уæвынад расайы импорты фиддоны бæрц фæкъаддæр кæныны.

2. Кæд æмæ товары таможнæйы аргъ æмæ фæфылдæр кæнæ фæкъаддæргонд таможнæйон аргъы хсæн хицæндзинады суммæ 15 000 ларийæ фылдæр у, уæд ацы статьяйы фыццаг æмæ 2-аг хæйттæ æххæстгонд цæуынц уыцы цауы, кæд æмæ гоймагæн ацы архайды тыххæй тугтæрхонон (уголовон) бæрндзинад бахæсгонд нæ уыд.

Гуырдзыстоны 2023 азы 5 апрелы закъон №2767 – веб-фарс, 18.04.2023аз.
Статья 174. Транспортон фæрæзы æрбацыды/æртахты кæнæ ацыды/атахты тыххæй таможнæйон органæн нæ фехъусын кæнын  
1. Наулæууæны, æфсæнвæндаджы кæнæ аэропорты рдыгæй уыцы транспортон фæрæзы æрбацыды/æртахты кæнæ ацыды/атахты тыххæй таможнæйон органæн нæ фехъусын кæнын, кæцы æрбахизы  Гуырдзыстоны таможнæйы арæныл – расайы фæивар кæнын 5 000 ларийы бæрцæй.

2. Ацы статьяйы фыццаг хайæ нысангонд архайд, бирæ хæттыты æххæстгонд – расайы фæивар кæнын 10 000 ларийы бæрцæй.
Статья 175. Документы æвæрыны æмгъуыды халын  
Документы æвæрыны æмгъуыды халын, кæд документы таможнæйон органмæ электрононæй бавдисгæйæ уый материалон формæйæ бавдисын æнæмæнгхъæугæ нæу – расайы фæивар кæнын 1 000 ларийы бæрцæй.

Статья 176. Барлæвæрдон уавæрты нæ сæххæст кæнын  
1. Таможнæйы æвæрæндоны архайды фæдыл сæрибар базарадон пункты Гуырдзыстоны закъон​дæт​тынадæй снысангонд барлæвæрдон уавæры халын – расайы барлæвæрды хицауы фæивар кæнын 2 000 ларийы бæрцæй.
2. Ацы статьяйы фыццаг хайæ нысангонд архайд (уыцы барлæвæрдон уавæры халын), бирæ хæттыты æххæстгонд  – расайы ацы статьяйы фыццаг хайæ нысангонд ивары æртывæргондæй.
Статья 177. Таможнæйон органы барлæвæрд гоймагæн йæ ныхмæлæуд, уый закъонон домæны ницæмæ даргæйæ  
1. Таможнæйон органы барлæвæрд гоймагæн йæ ныхмæ лæууын, йæ закъонон домæны ницæмæ дарын, кæцы бакъуылымпы кодта Гуырдзыстоны таможнæйон закъондæттынадæй нысангонд мадзалы сæххæст кæнын – расайы фæивар кæнын 800 ларийы бæрцæй.
2. Ацы статьяйы фыццаг хайæ нысангонд архайд, бирæ хæттыты сарæзт – расайы фæивар кæнын 2 000 ларийы бæрцæй.
Статья 178. Таможнæйон органæн информаци нæ бадæттын  
1. Таможнæйон органы курдиатмæ гæсгæ, Гуырдзыстоны таможнæйон закъондæттынадæй сны​сан​гонд æмгъуыдмæ таможнæйон цæстдарды, таможнæйон контролы кæнæ-та таможнæйон формалондзинæдты æххæст кæнынимæ баст информацийы таможнæйон органмæ нæ бавдисын - расайы фæивар кæнын 400 ларийы бæрцæй.

2. Ацы статьяйы фыццаг хайæ нысангонд архайд, бирæ хæттыты æххæстгонд – расайы фæивар кæнын 1 000 ларийы бæрцæй.

3. Æхсæнадæмон уæлдæфон ласæны æххæстгæнæг гоймаджы рдыгæй таможнæйон органы тыххæй  æхсæнадæмон уæлдæфон ласæны æххæстгæнæг транспортон фæрæзы, ацы транспортон фæрæзæй ласинаг товары кæнæ/та бæлццæтты тыххæй развæлгъау информацийы сфидаргонд фæткæй нæ бавдисын – расайы фæивар кæнын 2 000 ларийы бæрцæй.  
4. Ацы статьяйы 3-аг хайæ нысангонд ракæнд, бирæ хæттыты сарæзт – расайы фæивар кæнын 4 000 ларийы бæрцæй.
Статья 179. Æнæмæнгхъæуæг нысанкæныны дæлбар æнæакцизон товары æнæ нысанæвæрдæй сæрибар зилдухмæ рауагъды нысанæй деклараци кæнын 

Æнæмæнгхъæуæг нысанкæныны дæлбар æнæакцизон товары æнæ нысанæвæрдæй сæрибар зил​духмæ рауагъды нысанæй деклараци кæнын – расайы фæивар кæнын æнæнысанæй рабæрæггонд æнæмæнгхъæуæг нысанкæныны дæлбар æнæакцизон товары таможнæйон аргъы бæрцæй, фæлæ иуылкъаддæр 500 ларийæ.

Чиныг X
Таможнæйон хæсæй ссæрибар кæнын 

Сæр XXXI. Иумæйаг уагæвæрдтæ  
Статья 180. Таможнæйон хæсæй ссæрибары мидис æмæ терминты æмбарынад   
1. Ацы чиныг бæлвырд кæны таможнæйон хæссæй ссæрибары цаутæ æмæ уавæртæ.

2. Ацы чиныджы нысæнттæн цы терминтæ пайдагонд цæуы, уыдонæн ис ахæм нысаниуæг:

а) хи исбон – цыфæнды дзаума, кæцы нысангонд у гоймаджы хи пайдайæн кæнæ хæдзары хъуагдзинæдтæ æххæст кæнынæн. Хи исбоны миниуæг кæнæ бæрц хъуамæ дзурæг ма уа, амалхъомдзинады нысанæн æрбаласт кæй у, ууыл. Хи исбонмæ хауы:

а.а) цардуагон дзаумæттæ;

а.б) велосипед, гоймаджы хи исбонады уæвæг транспортон фæрæз, сæрмагондæй, мотоцикл æмæ йæ прицеп, хиирхæфсынæн нысангонд фургоны типы транспортон фæрæз, яхтæ, хæдтæхæг æмæ æнд.;

а.в) хуымæтæг хæдзарон хъуагдзинæдты ифтонг кæнынæн нысангонд цардуагон техникæ, хæдзарон цæрæгойтæ, пайдагæнæн æмæ гуманитарон зонæдтæн нысангонд инструменттæ, кæцытæ сты æнæмæнгхъæуæг гоймагæн йæ дæсныйад кæнæ дæсныйадимæ баст архайдтытæ æххæст кæнынæн;

б) хæдзарон дзаумæттæ – гоймагæн йæхи пайдайæн кæнæ хæдзары хъуагдзинæдтæ æххæст кæнынæн нысангонд хи пайдайы дзаумæттæ, хæдзары дзаумæттæ, кусæнгæрзтæ;

в) алкоголон продукт – товар (бæгæны, сæн, сæнæй кæнæ алькоголæй цæттæгонд аперитив, бренд, ликер кæнæ карз нозт æмæ æнд.), кæцы классифициргонд у CES ENN-ы 2203–2208 товарон позицийы;

г) уæлбар - ацы Кодексы нысангонд таможнæйон хæстæй ссæрибар кæнын.

3. Ацы чиныджы нысæнттæн амалиуæгадон нысанæн спайда кæныны тыххæй хи исбоны нымайыны фæтк бæлвырдгонд цæуы Гуырдзыстоны хицауады уынаффæйæ.

4. Ацы чиныгæй нысангонд таможнæйон хæстæй ссæрибар кæныны фæтк бæлвырдгонд цæуы Гуырдзыстоны финансты министры бардзырдæй.

Сæр XXXII. Таможнæйон хæсæй ссæрибар кæнын   
Статья 181. Гуырдзыстонмæ иудадзыг цæрынæн æрцæуыны рæстæджы гоймаджы рдыгæй сæрмагонд исбонады Гуырдзыстоны таможнæйон территоримæ æрбаласт  
1. Физикон гоймаг фæсарæйнаг бæстæйæ Гуырдзыстоны таможнæйон территоримæ иудадзыг цæрыны тыххæй куы ацæуы, уæд уый рдыгæй хи исбоны æрбаласт ацы статьямæ гæсгæ ссæрибар вæййы импорты фиддонæй.

2. Ацы статьяйы нысангонд уæлбар хауы хи исбонмæ, кæцы:

а) уыдис гоймаджы пайдайы æппынкъаддæр 6 мæйы, цалынмæ гоймаг йæ цæрæн бынатæй ацæуа фæсарæйнаг бæстæмæ. Ацы уавæр нæ хауы хардзгæнæн товармæ;

б) нысангонд у уыцы иу нысанæн гоймаджы ног цæрæн бынаты.

3. Ацы статьяйы нысангонд уæлбар хауы уыцы гоймагмæ, кæцы æппынкъаддæр 12 мæйы дæргъы иудадзыгæй фæцард Гуырдзыстоны таможнæйон территорийы æдде.

4. Таможнæйон органæн гæнæн ис бар ратта ацы статьяйы 3-аг хайы нысангонд уагæвæрдæй стæмхатт, кæд сбæлвырд уа, цæмæй гоймаг кæй фæнд кодта цæрын Гуырдзыстоны таможнæйон территорийæ æддейæ æппынкъаддæр 12 мæйы иудадзыгæй.

5. Ацы статьяйы нысангонд уæлбар нæ хауы:

а) алкоголон нозтмæ;

б) тамакомæ æмæ тамакойы продуктмæ;

в) амалиуæгон нысаны транспортон фæрæзмæ;

г) дзаумæттæм, кæцытæ хъæуынц æрмдæсныйад кæнæ дæсныйадимæ баст архайдтытæ æххæст кæнынæн, пайдагæнæн æмæ гуманитарон зонæдтæн нысангонд портативон инструментты йеддæмæ. 

6. Ацы статьяйы нысангонд уæлбар хауы æрмæстдæр ахæм сæрмагонд исбонмæ, кæцыйы гоймаг Гуырдзыстоны таможнæйон территоримæ æрбаласта сæрибар зилдухы тыххæй йæ цæрæн бынаты æрбынат кæныны бонæй (цæрыны бар райсгæйæ) 12 мæйы æмгъуыдмæ.

7. Ацы статьяйы 6-æм хайы нысангонд æмгъуыдмæ хи исбон гæнæн ис уагъд æрцæуа сæрибар зилдухмæ цалдæр товарон пртийæ.

8. Тобæгонд у сæрибар зилдухмæ рауадзынæн уæлбарæй æрбаласт хи исбонады æрбаласты бонæй 12 мæйы æмгъуыдмæ таможнæйон органæн æнæ развæлгъау фехъусын кæнгæйæ уый куыд æдасдзинады предмет пайда кæнын, арендæйы раттын, æндæр гоймагæн авæрын кæнæ цыфæнды хуызы аргъфидгæйæ кæнæ æнæаргъфидгæйæ раттын.
9. Уæлбарæй æрбаласт хи исбонады ацы статьяйы 8-æм хайæ нысангонд æмгъуыдмæ ифтонгады предметæй пайда кæнын, арендæйы дæттын, æндæр гоймагæн авæрын кæнæ цыфæнды хуызы аргъфидгæйæ кæнæ æнæаргъфидгæйæ раттын расайы уыцы товартæн æмбæлон импорты фиддон бафидын уыцы исбонæй пайда кæныны рæстæджы цы аргъ ис, уыцы аргъæй, кæцы æмбæлы уыцы исбонæй пайда кæныны рæстæджы, куыд ифтонгады предмет, æндæр гоймагæн авæрын кæнæ арвитын цыфæнды хуызы аргъфидгæйæ кæнæ æнæаргъфидгæйæ, хи исбонады хуыз æмæ таможнæйы аргъмæ гæсгæ, кæцы уыцы рæстæджы снысан кодта таможнæйон орган. Кæд æмæ нæй гæнæн сбæрæг кæнын, уæлбарæй æрбаласт хи исбоны ифтонгады предметæй спайда кæныны, арендæйы раттыны, æндæр гоймагæн авæрыны кæнæ цыфæнды хуызы аргъфидгæйæ кæнæ æнæ​аргъфидгæйæ лæвæрды моменты, уæд уыцы товары декларацийы бон цы аргъ уыд, уымæй спайда кæндзысты импорты фиддоны нымайыны рæстæджы.

10. Ацы статьяйы 6-æм хайæ сфидаргонд домæнмæ æнæкæсгæйæ, сæрибар зилдухæн æрбаласгæ сæрмагонд исбон гæнæн ис æмæ сæрибаргонд уа импорты фиддонæй, цалынмæ гоймаг нæ бацæуа Гуырдзыстоны таможнæйы территоримæ цæрынмæ (цæрыны бар райсгæйæ), уæдмæ, кæд æмæ гоймаг йæхимæ райса цæрæн бынат Гуырдзыстоны таможнæйы территорийыл 6 мæйы æмгъуыд​мæ æмæ таможнæйæн æмбæлон бар ратта гаранти, кæцыйы хуыз æмæ бæрц бæлвырд кæны Гуырдзыстоны финансты министр.

11. Ацы статьяйы 10-æм хайæ нысангонд цауы, ацы статьяйы 2-аг хайы «а» дæлпунктæй импор​тиргонд товарæн снысангонд æмгъуыд нымад цæуы ацы товары Гуырдзыстоны таможнæйон территоримæ æрбаласты моментæй.

12. Импорты фиддонæй сæрибаргонд цæуы уыцы гоймаджы рдыгæй æрбаласгæ хисæрмагонд мулк, кæцы Гуырдзыстоны таможнæйы территоримæ æрцæуы куыстадон хæслæвæрдмæ гæсгæ æмæ кæцы фæнд кæны Гуырдзыстоны таможнæйы территорийыл иудадзыгæй цæрынæн æрбынат кæнын.  
13. Ацы статьяйы 12-æм хайæ нысангонд хи исбон ссæрибар вæййы импорты фиддонæй уыцы статьяйы фыццаг-9-æм хæйттæй нысангонд уавæртæм гæсгæ, уый хынцгæйæ, цæмæй:

а) ацы статьяйы 2-аг хайы «а» дæлпункт æмæ ацы статьяйы 6-æм хайы «а» дæлпунктæй нысангонд æмгъуыдтæ нымад цæуынц Гуырдзыстоны таможнæйон территоримæ хисæрмагонд исбон балас​ыны моментæй;

б) ацы статьяйы 8-æм хайæ нысангонд æмгъуыд нымад цæуы Гуырдзыстоны таможнæйон территорийыл гоймагæн цæрыны бар раттыны моментæй.

14. Ацы статьяйы 12-æм хайы нысангонд хи исбон гæнæн ис æмæ сæрибаргонд уа импорты фиддонæй, кæд æмæ гоймаг развæлгъау йæхимæ райса цæрæн бынат Гуырдзыстоны таможнæйы территорийыл таможнæйон органы рдыгæй снысангонд æмгъуыдмæ (цæрыны бар дæтгæйæ). Уыцы цауы, таможнæйон органæн ис бар æрдома гаранти, кæцыйы хуыз æмæ бæрц Гуырдзыстоны финансты министры бардзырдæй уыдзæн бæрæггонд.

15. Таможнæйон органæн йæ бон у аива (фæрогдæр кæна) ацы статьяйы 2-аг, 8-æм æмæ 9-æм хæйттæ, афтæ-ма 5-æм хайы «в» æмæ «г» дæлпункттæй сфидаргонд домæнтæ, кæд æмæ гоймаг йæ цæрæн бынаты сæрмагонд политикон уавæрты тыххæй ивы.

Статья 182. Æмкъайады цауы товары Гуырдзыстоны таможнæйон территоримæ æрбаласт  
1. Ацы статьямæ гæсгæ импорты фиддонæй сæрибаргонд цæуы гоймагмæ хауæг цардуагон дзаумæттæ (уымæ æнæкæсгæйæ, уыцы дзаумæттæ ног сты æви нæ) Гуырдзыстоны таможнæйон территоримæ æрбаласын, кæд уыцы гоймаг æмкъайады тыххæй фæсарæйнаг бæстæйæ иудадзыг цæрынмæ æрцæуы Гуырдзыстоны таможнæйы территоримæ. 

2. Ацы статьяйы фыццаг хайæ нысангонд уавæртæм гæсгæ, фæсарæйнаг бæстæйы цæрæг гоймагимæ æмкъайады тыххæй Гуырдзыстоны таможнæйы территоримæ иудадзыгæй чи цæуы, уыцы адæймаг чындзæхсæвы цы лæвар райста, уый сæрибаргонд цæуы импорты фиддонæй. Уымæй уæлдай ма алы лæвары аргъ дæр 1000 ларийæ фылдæр ма хъуамæ уа.

3. Ацы статьяйы нысангонд уæлбар хауы ахæм гоймагмæ, кæцы сæххæст кодта ахæм уавæртæ:

а) уый Гуырдзыстоны таможнæйон территорийы фæлгæтты æдде цардис æппынкъаддæр иудадзыг 12 мæйы дæргъы. Уымæй уæлдай ма, ацы домæн пайдагонд нæ цæуы, кæд æмæ сбæлвырд уа, цæмæй гоймаг фæнд кæны цæрын Гуырдзыстоны таможнæйон территорийы фæлгæтты æддейæ æппынкъаддæр иудадзыг 12 мæйы дæргъы;

б) уый бавдыста æмкъайады уæвыны факты бæлвырдгæнæн документ.
4. Ацы статьяйы нысангонд уæлбар нæ хауы алкоголон нозтмæ, тамако æмæ тамакойы про​дукттæм.

5. Ацы статьяйы нысангонд уæлбар хауы уыцы товармæ, кæцы сæрибар зилдухмæ рауадзыны тых​хæй ласт æрцыд:

а) гоймаджы æмкъайады датæйы бонмæ 2 мæйæ раздæр нæ (ацы цауы æнæмæнгхъæугæ у гарантийы бавдыст, кæцыйы хуыз æмæ бæрц сбæлвырд кæндзæн Гуырдзыстоны финансты министр);

б) гоймаджы æмкъайады датæйæ иуылæрæгмæ 4 мæймæ.

6. Ацы статьяйы фыццаг æмæ 2-аг хæйтты нысангонд товар гæнæн ис уагъд æрцæуа сæрибар зилдухмæ цалдæр товарон партийæ ацы статьяйы 5-æм хайы нысангонд æмгъуыдты.

7. Тобæгонд у сæрибар зилдухмæ рауадзынæн ацы статьямæ гæсгæ уæлбарæй æрбаласын товары æрбаласты датæйæ 12 мæйы æмгъуыдмæ таможнæйон органæн æнæразвæлгъау фехъусын кæн​гæйæ уый ифтонгады дзаумайæ спайда кæнын, арендæйы раттын, æндæр гоймагæн авæрын кæнæ цыфæнды хуызы аргъфидгæйæ кæнæ æнæаргъфидгæйæ æрвитын.  
8. Уæлбарæй æрбаласт хи исбонады ацы статьяйы 7-æм хайæ нысангонд æмгъуыдмæ ифтонгады предметæй пайда кæнын, арендæйы дæттын, æндæр гоймагæн авæрын кæнæ цыфæнды хуызы аргъфидгæйæ кæнæ æнæаргъфидгæйæ раттын расайы уыцы товартæн æмбæлон импорты фиддон бафидын уыцы исбонæй пайда кæныны рæстæджы цы аргъ ис, уыцы аргъæй, кæцы æмбæлы уыцы исбонæй пайда кæныны рæстæджы, куыд ифтонгады предмет, æндæр гоймагæн авæрын кæнæ арвитын цыфæнды хуызы аргъфидгæйæ кæнæ æнæаргъфидгæйæ, хи исбонады хуыз æмæ таможнæйы аргъмæ гæсгæ, кæцы уыцы рæстæджы снысан кодта таможнæйон орган. Кæд æмæ ацы статьяйы 7-æм хайæ нысангонд æмгъуыдмæ нæй гæнæн сбæрæг кæнын, уæлбарæй æрбаласт хи исбоны ифтонгады предметæй спайда кæныны, арендæйы раттыны, æндæр гоймагæн авæрыны кæнæ цыфæнды хуызы аргъфидгæйæ кæнæ æнæаргъфидгæйæ лæвæрды моменты, уæд æмбæлон импорты фиддон нымайыны рæстæджы спайда кæндзысты уыцы товары декларацийы бон æххæстгонд аргъæй.

Статья 183. Бындарæй баззайгæ сæрмагонд мулкы Гуырдзыстоны таможнæйы территоримæ æрбаласт
1. Ацы статьямæ гæсгæ импорты фиддонæй сæрибаргонд цæуы Гуырдзыстоны таможнæйон территорийыл иудадзыгæй цæрæг гоймагæн бындарæй цы хисæрмагонд мулк баззад, уый æрбаласт Гуырдзыстоны таможнæйы территоримæ.
2. Ацы статьяйы фыццаг хайы нысанæн «хи исбон» нысан кæны амæлæг гоймаджы цахæмфæнды исбон, кæцы дзуапп дæтты ацы Кодексы 180-æм статьяйы 2-аг хайы «а» дæлпунктæй нысангонд домæнтæн.

3. Ацы статьяйы нысангонд уæлбар нæ хауы:

а) алкоголон нозтмæ;

б) тамако æмæ тамакойы продукттæм;

в) амалиуæгон нысаны транспортон фæрæзмæ; 
г) æрмдæсныйад кæнæ дæсныйад æххæст кæнынæн хъæугæ дзаумæттæм, гуманитарон зонæдтæн нысангонд портатон инструментты йеддæмæ, кæцытæй амæлæг гоймаг пайда кодта йæ æрмдæсныйад кæнæ дæсныйадимæ баст архайды æххæст кæнынæн;

д) хомаг цæттæ кæнынмæ, цæттæ продукт æмæ æрдæгфабрикаттæм;

е) хъæууон-хæдзарадон цæрæгойы æмæ хъæууон-хæдзарадон продукты цæттæ кæнынмæ, кæцыты бæрц хуымæтæг хæдзарон хъуагдзинæдты ифтонг кæнынæн хъæугæ бæрцæй фылдæр у.
4. Ацы статьяйы нысангонд уæлбар хауы гоймаг сæрибар зилдухмæ рауадзыны тыххæй цы сæрмагонд исбон æрбахаста, уыцы исбонмæ бар райсыны моментæй иуылæрæгмæ 2 азæй фæстæдæр нæ (бындардзинады фарсты кæронмæ аскъуыддзаг моментæй). Сæрмагонд цауты таможнæйон органæн бар ис нысангонд æмгъуыд адарддæр кæна.

5. Ацы статьяйы 4-æм хайы нысангонд æмгъуыдмæ гæнæн ис æмæ æрбаластæуа хи исбон цалдæр товарон партийæ.

6. Ацы статья æмбæлон цауты æххæстгонд цæуы Гуырдзыстоны таможнæйон территорийыл регистрацигонд æнæамалиуæгон (æнæкоммерцион) юридикон гоймаджы рдыгæй бындарæй райсгæ хи исбоны æрбаласгæйæ.

Статья 184. Ахуырадон кусæнгарзы, ахуырадон дзаумайы æмæ цардуагон дзаумайы æрбаласт

1. Гуырдзыстоны таможнæйон территоримæ ахуыр кæныны нысанæй баззайынæн æрбацæуæг ахуырдзауы кæнæ студенты рдыгæй ахуыры рæстæджы хи пайдайæн нысангонд уыцы ахуырадон кусæнгæрзты, ахуырадон дзаумæтты кæнæ цардуагон дзаумæтты Гуырдзыстоны таможнæйон территоримæ æрбаласын, кæцытæ сты ахуырдзауы кæнæ студенты цæрæн бынаты хуымæтæг атрибутикæ æмæ уымæ хауынц, сæрибар цæуы импорты фиддонæй.

2. Ацы статьяйы фыццаг хайы нысанæн:

а) «ахуырдзау кæнæ студент» у ахуырадон уагдоны боныгон хайады регистрацигонд кæцыфæнды гоймаг;

б) «ахуырадон кусæнгæрзтæ» сты уæлæдарæс кæнæ цардуагон нысаны дзаумæттæ, ног у æви нæ, уымæ нæ кæсгæйæ;

в) «ахуырадон дзаума» у ахæм дзаума кæнæ инструмент (се хсæн, калькулятор æмæ фыссæн машинæ), кæцыйæ скъоладзау кæнæ студент, куыд фæткмæ гæсгæ, пайда кæны ахуырадон нысанæн.

3. Ацы статьяйы нысангонд уæлбар спайда кæнæн ис ахуыры азы мидæг иу хатт.

Статья 185. Хæрзчысыл аргъы товарон партийы æрбаласт  
1. Ацы статьямæ гæсгæ импорты фиддонæй сæрибаргонд цæуы хæрзчысыл аргъы товарæй конд цахæмфæнды товарон партийы ласт, кæцы Гуырдзыстоны райсæгмæ æрвыст цæуы фæсарæйнаг бæстæйæ.

2. Ацы статьяйы фыццаг хайы нысанæн «хæрзчысыл аргъы товар» у 300 ларийы онг аргъ товарон парти.

3. Ацы статьяйы нысангонд уæлбар нæ хауы алкоголон нозтмæ, духитæм, туалетон донмæ, тамако æмæ тамакойы продукттæм.

Статья 186. Физикон гоймаджы рдыгæй Гуырдзыстоны таможнæйон территорийыл цæрæг физикон гоймагæн æрвыст товарон партийы æрбаласт

1. Ацы статьямæ гæсгæ, фæсарæйнаг бæстæйæ физикон гоймагæй Гуырдзыстоны таможнæйы территорийыл цæрæг физикон гоймагмæ æрвыст товарон партийы æрбаласт сæрибаргонд цæуы импорты фиддонæй, кæд æмæ уыцы товарон парти нысангонд нæу экономикон архайдæн.

2. Ацы статьяйы фыццаг хайы нысанæн нымад цæуы, цæмæй æрбаласт товарон парти экономикон архайдæн нæу нысангонд, кæд æмæ æххæстгонд цæуы ахæм уавæртæ:

а) товарон парти æнæрегуляронæй æрвыст цæуы;

б) товарон партийы ис æрмæстдæр ахæм товар, кæцы нысангонд сты райсæджы кæнæ йæ бинонты уæнгты сæрмагонд пайдайæн, кæцытæ сæ миниуджытæм гæсгæ кæнæ бæрцмæ гæсгæ не сты нысангонд экономикон архайдæн;

в) æрвитæг райсæгмæ товары æнæ компенсацийæ æрвиты.

3. Ацы статьяйы фыццаг хайæ нысангонд уæлбар хауы алы 300 ларийы онг аргъ товармæ, уыимæ ацы статьяйы 5-æм хайы нысангонд товары аргъы нымадæй.  
4. Кæд æмæ цалдæр товарæй арæзт товарон партийы аргъ фылдæр у ацы статьяйы 3-аг хайы нысангонд лимитæй, уæд уыцы лимиты фæлгæтты импорты фиддонæй ссæрибар уыдзысты уыцы товар, кæцы хицæнæй æрбаласты рæстæджы сæрибар æрцыдаид импорты фиддонæй,  уымæ гæсгæ, цæмæй хицæн товарон иуæджы аргъ нæй гæнæн дихтæ кæнын.   
5. Ацы статьяйы фыццаг хайы нысангонд уæлбары пайдайæн, æрвыст товарон партимæ гæсгæ дæлдæр нысангонд товармæ хауы ахæм бæрцон арæнæвæрдтæ:

а) 200 сигарет кæнæ 50 сигарæ кæнæ 50 сигарилæ кæнæ 200 тамакойы продукты 2403 99 900 02 кодæй нысангонд кæнæ 10 капсулæйы æмæ æнгæс продукттæ 2403 99 900 01 кодæй кæнæ 250 граммы тамакойы æндæр продукты, тамакойы æрмæг кæнæ тамакойы комплектæй дарддæр ацы дæлпунктæй нысангонд тамакойы продукты хуызтæ, кæд æмæ уымæ хаст алы хуызы тамакойы продукты хайы процентты æмтгæйон (процент æмбæлон æмвæзады бæрцмæ гæсгæ) 100-йæ фылдæр нæу, кæнæ 50 мл товар 3824 90 980 01 кодæй нысангонд, кæцытæ сты багажы æмæ экономикон архайдæн нысангонд не сты;

б) æдæппæт 1 литр алкоголон продукт, кæцыйы спирт у 22% кæнæ 22%-æй фылдæр кæнæ æнæденатуриргонд этилон спирт, кæцыйы спирт у 80% кæнæ 80%-æй фылдæр кæнæ 2 литр алкоголон продукт, кæцыйы спирт у 22%-æй къаддæр, кæнæ ацы дæлпунктæй нысангонд алкоголон продукты хуызы æмбырдгонд, кæд æмæ алкоголон продукты хайы проценты æмтгæйон (уый продукты хайы проценттæ æмбæлон æмвæзадмæ гæсгæ) 100-йæ фылдæр нæу;

в) 4 литры сæн æмæ 16 литры бæгæны.

Фиппаинаг:

1. Кæд алкоголон продуктты кæнæ/та тамакойы продуктты кæнæ/та 3824 90 980 01 кодæй нысангонд товары бæрц фылдæр у ацы статьяйы 5-æм хайы «а», «б» кæнæ «в» дæлпункттæй нысангонд æмвæзады бæрцæй, уæд импорты фиддонæй ссæрибар кæнын æвдыст цæуы ацы статьяйæ нысангонд арæнæвæрдтимæ уæлдæр ранымад товары æмвæзады бæрц.

2. Ацы статьяйы 5-æм хайы «а», «б» æмæ «в» дæлпункттæй нысангонд цауты уæлбарæй пайда кæныны бар ис физикон гоймагæн 18 азæй фæстæмæ.

3. Ацы статьяйы 5-æм хайы «а», «б» æмæ «в» дæлпунктты нысанæн нымад цæуы, цæмæй товар экономикон архайдæн нæу нысангонд, кæд æмæ уый иухаттонæй æрбаласт  у æмæ нысангонд у райсæджы сæрмагонд хардзæн кæнæ уый бинонты уæнгты хардзæн кæнæ/та лæварæн. Уымæй уæлдай ма, товары импорт нымад цæуы иухаттон импортыл, кæд æмæ уæлдæфон транспортæй импорты цауы – 1 къæлиндарон боны дæргъы, фæлæ æндæр цауы – 30 къæлиндарон боны дæргъы ацы товары æрбаласты иуылфылдæр 1 цау уыдзæн.

Статья 187. Фæсарæйнаг бæстæйæ Гуырдзыстоны таможнæйон территоримæ йæ архайд адарддæр кæныны тыххæй куыстуатмæ хауæг сæйраг фæрæзтæ æмæ æндæр кусæнгæрзты æрбаласт

1. Ацы статьямæ гæсгæ, Гуырдзыстоны индустрион æмæ базарады фадыджы хъахъхъæнæн мадзæлтты æнæарæнгондæй, уыцы куыстуатмæ хауæг сæйраг фæрæзты æмæ æндæр инструментты æрбаласын, кæцы æруромы фæсарæйнаг бæстæйы йæ архайд æмæ æнæлогон архайды æххæст кæныны нысанæй рахизы Гуырдзыстоны таможнæйон территоримæ, сæрибаргонд цæуынц импорты фиддонæй. Хъæууон-хæдзарадон архайды æххæстгæнæг куыстуаты цауы импорты фиддонæй сæрибаргонд цæуы афтæ-ма ацы куыстуатмæ хауæг биологон актив дæр (зайæгойы йеддæмæ).

2. Ацы статьяйы фыццаг хайы нысанмæ гæсгæ «куыстуат» у хæдбарæй архайæг экономикон организаци, кæцы æххæст кæны архайд кондады кæнæ лæггæдты фадыджы.

3. Ацы статьяйы нысангонд уæлбар хауы уыцы сæйраг фæрæзмæ æмæ æндæр инструментмæ, кæцы:

а) фактивонæй спайда кодтаид куыстуаты рдыгæй фæсарæйнаг бæстæйы (цыранæй уый раивтой йæ архайд адарддæр кæнынмæ) йæ архайд æрлæуды размæ æппынкъаддæр 12 мæйы дæргъы;

б) Гуырдзыстоны уыцы нысанæй спайда кæнынæн у нысангонд;

в) куыстуаты миниуджытæ æмæ бæрцæн æмбæлон у.

4. Ацы статьяйы нысангонд уæлбар нæ хауы куыстуатмæ, кæд æмæ Гуырдзыстоны арæзт куыстуатимæ баиу кæнæ æлхæныны фæстиуæгæн кæнæ йæ нысанæн лæвæрд цæуы Гуырдзыстоны таможнæйон территоримæ, æрмæст уыцы цауæй уæлдай, кæд æмæ реорганизаци æххæст цæуы ног архайд райдайыны нысанæн.

5. Ацы статьяйы нысангонд уæлбар нæ хауы:

а) ахæм транспортон фæрæзмæ, кæцы йæ ​​техникон миниуджытæм гæсгæ кондады фæрæзæй пайда кæнынæн кæнæ лæггæдтæ дæттыны тыххæй нæу нысангонд;

б) ахæм æрмæгмæ, кæцы нысангонд у гоймагæн хæрынæн кæнæ фосы хæринагæн;

в) æртагмæ, хомагæй ифтонгадмæ, цæттæ æмæ æрдæгфабрикаттæм;

г) хъæууон-хæдзарадон цæрæгойтæм, кæцытæ сты фосы уæйгæнæг ибонады.

6. Ацы статьяйы нысангонд уæлбар хауы сæйраг фæрæзтæ æмæ æндæр кусæнгæрзтæм, кæцытæ ласт цæуынц сæрибар зилдухмæ рауадзыны тыххæй, куыстуат фæсарæйнаг бæстæйы йæ архайд куы æрурæдта, уыцы бонæй иуылæрæгмæ 12 мæймæ.

7. Нæй гæнæн пайда кæнын, арендæйы раттын, æфстау райсын кæнæ æрвитын цыфæнды хуызы дæр, аргъфидгæйæ кæнæ аргъæнæфидгæйæ ацы статьямæ гæсгæ уæлбарæй æрбаласгæ товартæй, сæ æрбаласты бонæй 12 мæйы æмгъуыдмæ, æнæ таможнæйон органæн развæлгъау фехъусын кæнгæйæ. Кæд ацы статьяйы нысангонд уæлбары æнæраст спайда кæныны риск ис, уæд таможнæйон органæн йæ бон у ацы æмгъуыд адарддæр кæна 36 мæйы онг.

8. Ацы статьяйы 7-æм хайы нысангонд æмгъуыдмæ уæлбарæй æрбаласгæ товартæй пайда кæныны нысанæй, арендæйы, æндæр гоймагæн æркуырдæй кæнæ цыфæнды хуызы фиддонæй кæнæ æнæаргъæй æрвитынæн æвзæрын кæны хæс, уыцы товартæй æмбæлон импорты фиддон бафидын уыцы аргъæй, кæцы æххæстгонд цæуы уыцы товартæй пайда кæныны рæстæджы, æндæр гоймагæн арендæйы хуызы кæнæ æндæр гоймагмæ æркуырдæй æрвитын кæнæ æнæаргъæй, товарты хуыз æмæ уыцы рæстæджы таможнæйон орган цы таможнæйон аргъ сбæрæг кодта, уымæ гæсгæ. Кæд æмæ ацы статьяйы 7-æм хайы нысангонд æмгъуыдмæ нæй гæнæн сбæрæг кæнын уæлбарæй æрбаласгæ товартæй пайда кæныны рæстæг, арендæйæ, æндæр гоймагæн æркуырдæй кæнæ исты хуызы фиддонæй кæнæ æнæаргъæй раттынæн, уæд уыцы товартæ декларацийы бон æххæстгонд аргъæй спайда кæндзысты импорты фиддон нымайыны рæстæджы.

9. Ацы статья æмбæлон цауы æххæстгонд цæуы «Амалиуæггæнджыты тыххæй» Гуырдзыстоны закъоны 3-аг статьяйы фыццаг кæнæ 2-аг пунктæй нысангонд архайды æххæстгæнæг гоймаджы кæнæ æнæамалиуæгон архайды хайадисæг юридикон гоймаджы рдыгæй сæйраг фæрæзы æмæ æндæр кусæнгæрзты æрбаласгæйæ, кæд уый архайды адарддæр кæнынæн фæсарæйнаг бæстæйæ Гуырдзыстоны таможнæйон территоримæ рахизы.
Гуырдзыстоны 2021 азы 2 августы закъон №896 – веб-фарс, 04.08.2021аз.
Статья 188. Гуырдзыстоны бындурæвæрд гоймаджы рдыгæй фæсарæйнаг бæстæйы Гуырдзыстоны таможнæйон территоримæ комкоммæ хæстæг территорийыл уæвæг исбонадæй райсгæ товары Гуырдзыстоны таможнæйон территоримæ æрбаласт

1. Ацы статьямæ гæсгæ, Гуырдзыстоны таможнæйон территоримæ хъæууон-хæдзарадон, фос​дарды, мыдыбындзыты, цæхæрадоны кæнæ хъæды хæдзарады продуктты æрбаласт, кæцытæ ист цæуынц фæсарæйнаг бæстæйы Гуырдзыстоны таможнæйы территоримæ хæстæгдæр уæвæг исбонæй (фермæйæ) ссæрибар вæййы импорты фиддонæй, кæд æмæ уыцы хæдзарады куыст цæуы хъæууон-хæдзарадон продукцийæ кæцыйæн йæ бизнесы сæйраг бынат ис Гуырдзыстоны таможнæйон территорийыл.

2. Цæмæй ацы статьяйы нысангонд уæлбарæй спайда кæной, уый тыххæй фосы продукт хъуамæ райст æрцæуа Гуырдзыстоны райгуыргæ æмæ хъомылгонд фосæй, кæнæ та Гуырдзыстоны сæрибар зилдухмæ ауагъд фосæй.

3. Ацы статьяйæ нысангонд уæлбар хауы уыцы товармæ, кæцы нæ уыд куыстгонд, уыцы цауы йеддæмæ, кæцы, хуымæтæг, йемæ ис товар райсыны кæнæ рауадзыны.

4. Ацы статьяйы нысангонд уæлбар хауы уыцы товартæм, кæцытæ Гуырдзыстоны таможнæйон территоримæ ласынц хъæууон-хæдзарадон продукттæ рауадзæджы рдыгæй кæнæ уый номæй.

5. Ацы статья æмбæлон цауы æххæстгонд цæуы Гуырдзыстоны æмæ фæсарæйнаг бæстæйы хсæн арæныл уæвæг цады кæнæ доны канауы Гуырдзыстоны æмбæстондзинады уæвæг кæсагахсæджы рдыгæй кæсаг ахсынæй кæнæ кæсаг æмбырд кæнынæй райсгæ продкуты æмæ ацы цады кæнæ доны канауы Гуырдзыстоны æмбæстондзинады уæвæг цуаноны рдыгæй цуан кæнынæй райсгæ продукты тыххæй.  
Статья 189. Фæсарæйнаг бæстæйы хъæууон-хæдзарадон продукци уадзæджы тауинаг æрмæгы, хъацæнты æмæ æндæр æрмæг Гуырдзыстоны уæвæг хæдзарадмæ пайдакæнынæн æрбаласт
1. Ацы статьямæ гæсгæ импорты фиддонæй сæрибаргонд цæуынц Гуырдзыстоны уæвæг, фæсарæйнаг бæстæйы æвæрцонæй арæнгæнæн исбонады (хæдзарады) спайда кæнынæн æмбæлгæ тауинаг æрмæг, зæхх æмæ тыллæг куыстгæнæн хъацæнтæ æмæ æндæр фæрæзтæ, кæд æмæ ацы хæдзарады къухдариуæг кæны хъæууон-хæдзарадон продуктты рауадзæг, кæцыйы сæйраг куыстуат у фæсарæйнаг бæстæйы комкоммæ хæстæг Гуырдзыстоны территори.

2. Ацы статьяйы нысангонд уæлбар хауы, æмбæлон хæдзарады хъуагдзинæдтæн æнæмæнгхъæуæг чи у, уыцы мыггæгты æрмæджы бæрцмæ, зæхх æмæ тыллæг куыстгæнæн хъацæнтæм æмæ æндæр фæрæзтæм.

3. Ацы статьяйы нысангонд бар хауы мыггæгты æрмæгмæ, зæххы æмæ тыллæджы куыстгæнæн хъацæнтæм æмæ æндæр фæрæзтæм, кæцытæ комкоммæ ласынц Гуырдзыстоны таможнæйон территоримæ хъæууон-хæдзарадон продукттæ рауадзæг кæнæ уый номæй.

4. Ацы статьямæ хауæг товартæ гæнæн ис æмæ ссæрибар уой импорты фиддонтæй æмдзу кæныны принципмæ гæсгæ.

Статья 190. Бæлццоны сæрмагонд багажы æрбаласт  
Бæлццон хъуамæ ссæрибар уа импорты фиддонæй:

а) 1 къæлиндарон боны мидæг иу хатт, код 02, 04, 06-æм-12-æм æмæ 15-æм-21-аг къордты æмæ 0302-0307 æмæ 2201-2202 товарон позицитæй нысангонд æмткæйон суммæйæ 500 ларийы онг аргъы æмæ æмткæйон уæзæй 30 килограммы онг, кæцытæ экономикон архайдæн не сты нысан​гонд;

б) 30 къæлиндарон боны мидæг иу хатт 28-æм-97-æм къордтæй (3824 90 980 01 коды йеддæмæ) нысангонд 500 ларийы онг аргъы, 30 килограммы онг иумæйаг уæзы товары æрбаласт, кæцы экономикон архайдæн нæу нысангонд;  
в) Ацы Кодексы 186-æм статьяйы 5-æм хайы нысангонд товары уыцы хайы нысангонд бæрцæй æрбаласт, уыцы хайы фиппаинагмæ гæсгæйæ.

Статья 191. Ахуырадон, зонадон кæнæ культурон нысаниуæджы æрмæг, зонадон нысаниуæджы кусæнгæрзтæ кæнæ аппаратурæйы æрбаласт
1. Иугонд Нациты Организацийы кæнæ уый специалон минæварады рдыгæй уагъд ахуырадон, зонадон кæнæ культурон нысанæй визуалон æрмæг кæнæ аудиоæрмæджы (сæрмагондæй, лазерон проекцийы голограммæты, мультимедион комплектты, программон инструкцийы æрмæджы, се хсæн, мыхуыргонд æрмæгæн æмбæлон æрмæджы комплектты) Гуырдзыстоны таможнæйы тер​риторимæ æрбаласт сæрибаргонд цæуы импорты фиддонæй, æнæкæсгæйæ уыцы æрмæг райсæгы æмæ пайдагæнæн нысаны.  
2. Импорты фиддонæй сæрибаргонд цæуы:

а) ацы статьяйы фыццаг хайы нысангонд товартæ, кæцытæ нысангонд сты ахуырадон, зонадон кæнæ культурон уагдонæн/организацийæн, кæцытæ æххæст кæнынц æхсæнадон архайд;

б) ахуырадон, зонадон кæнæ культурон нысанæн коллекцион иуæг кæнæ аивады хуызæг, кæцыйы райсæг у музей, галерейæ кæнæ æнгæс уагдон æмæ кæцы уæй кæнынæн нысангонд нæу.
3. Ацы статьяйы 5-æм–12-æм хæйттæм гæсгæ импорты фиддонæй сæрибаргонд цæуы зонадон кусæнгæрзтæ кæнæ/та аппаратурæ, кæцытæ нæ хауынц ацы статьяйы 2-аг хаймæ, кæд æнæ​амалиуæгон нысанæн ларст æрцыд.

4. Ацы статьяйы 3-аг хайæ нысангонд уæлбар хауы зонадон нысаниуæгы кусæнгæрзтæм кæнæ/та аппаратурæмæ, кæцы нысангонд у:

а) уыцы æхсæнадон уагдонæн кæнæ æхсæнадон уагдоны уыцы структурон иуæгæг, кæцыйы сæйраг архайд у ахуырадон кæнæ зонадон-иртасæн архайд;

б) сæрмагонд уагдонæн, кæцыйы сæйраг архайд у ахуырадон кæнæ зонадон-иртасæн архайд.

5. Ацы статьяйы 3-аг хайæ нысангонд уæлбар хауы афтæ-ма:

а) зонадон нысаны кусæнгæрзтæм кæнæ/та аппаратурæйæн нысангонд уæлæмхас хæйттæм æмæ комплектгæнæн аксесуармæ, кæд æмæ уый æрбаласт цæуы уыцы зонадон нысаны кусæнгæрзтимæ кæнæ/та аппаратурæимæ, кæцыйæн уый нысангонд у, кæнæ кæд уый фæстæдæр æрбаластой æмæ нымад цæуы, куыд уыцы кусæнгæрзы кæнæ/та аппаратурæйæн нысангонд, кæцы:

а.а) раздæр æрбаласт у уæлбарæй, кæд æмæ уæлбпо æрдомыны рæстæджы æххуысы хæйттæ æмæ компоненттæн кæнæ æрмæгæн ацы инструмент кæнæ/та аппаратурæ нырма сты зонадон нысанæн;

а.б) æнæмæнгхъæуæг хæйттæ æмæ аксесуартæ кæнæ æрмæг гæнæн ис æмæ ссæрибар уой импорты фиддонæй;   
б) зонадон нысаны инструменты кæнæ/та аппаратурæйы техникон лæггæдтæн, контроль кæнынæн, калибровкæ кæнынæн кæнæ цалцæг кæнынæн æнæмæнгхъæуæг инструментыл нымад цæуы, кæд уый æрбаластæуы уыцы зонадон нысаны инструментимæ кæнæ/та аппаратимæ иумæ, кæнæ та фæстæдæр æрбаласт æмæ нысангонд у уыцы инструментæн кæнæ/та аппаратæн, кæцы:

б.а) раздæр æрбаласт æрцыд уæлбарæй, кæд æмæ уæлбары курдиаты рæстæджы ацы инструмент кæнæ/та аппарат нырма сты зонадон нысанæн;

б.б) гæнæн ис æмæ ссæрибар уа импорты фиддонæй, инструменты тыххæй уæлбары курыны моменты.

6. Ацы статьяйы 3-аг-5-æм хайы нысанæн:

а) «зонадон нысаны кусæнгарз кæнæ/та аппаратурæ» у цахæмфæнды кусæнгарз кæнæ/та ап​паратурæ, кæцы йæ ​​техникон миниуджытæ æмæ йæ куысты фæстиуджытæм гæсгæ нысангонд у сæйраджыдæр кæнæ æрмæстдæр зонадон архайдæн;

б) «зонадон нысаны кусæнгарз кæнæ/та аппаратурæйы импорт æнæамалиуæгон нысанæй æрба​ласт» у ахæм зонадон нысаны кусæнгарз кæнæ/та аппаратурæйы æрбаласт, кæцы нысангонд у зонадон-иртасæн кæнæ ахуырадон нысанæн æмæ æмбæлон архайд пайда райсыны нысанæн æххæстгонд нæ цæуы. 
7. Гуырдзыстоны хицауадæн бар ис, бахъуыды цауы, конкретон кусæнгарзæн кæнæ аппарату​рæйæн ацы статьяйы нысангонд уæлбар ма хауа, кæд æмæ сбæлвырд уа, цæмæй нысангонд кусæнгарзы кæнæ аппаратурæйы импорты фиддонтæй ссæрибар кæнын зиан хæсдзæн Гуырдзыстоны индустрион интерестæн конкретон кондадон секторы.

8. Нæй гæнæн спайда кæнын, арендæйы райсын, æндæр гоймагæй æфстау райсын кæнæ цыфæнды хуызы дæр раттын, фиддонæй кæнæ æнæаргъæй, ацы статьяйы 2-аг хайы нысангонд товартæй кæнæ зонадон кусæнгæрзтæй кæнæ ифтонггæрзтæй, кæцытæ ацы статьяйы 5-æм-7-æм хайы нысангонд уавæртæй сæрибаргонд у импорты фиддонæй, æнæ развæлгъау фехъусын кæнынæй таможнæйон органæн.

9. Кæд æххæст цæуы ацы статьяйы 8-æм хайæ нысангонд товары ифтонгады предметæй пайда кæнын, арендæйы дæттын, æфстау райсын кæнæ цыфæнды хуызы фиддонæй кæнæ æнæаргъæй дæттын ацы статьяйы 2-аг кæнæ 4-æм хайы нысангонд уæлбарæй пайдагæнæг уагдон кæнæ организацимæ, уæд уыцы уæлбар баззайдзæн йæ тыхы, кæд æмæ райсæг уагдон кæнæ организаци уыцы товарæй пайда кæны уыцы нысанæн, кæцы бар дæтты уыцы уæлбары. Æндæр цауты ацы статьяйы 8-æм хайæ нысангонд товары ифтонгады предметæй пайда кæнын, арендæйы райсын кæнæ цыфæнды хуызы фиддонæй кæнæ æнæаргъæй лæвæрд, æвзæрын кæны хæс рагацау бафидын уыцы товарæн æмбæлон импорты фиддон, уыцы товарæй пайда кæныны рæстæджы цы аргъ уыд, уыцы суммæйæ, арендæйы райсгæ кæнæ æфстау лæвæрд кæнæ æнæаргъæй товары хуыз æмæ уыцы рæстæджы таможнæйон орган цы таможнæйон аргъ сбæрæг кодта, уымæ гæсгæ. Кæд æмæ нæй гæнæн сбæрæг кæнын уыцы товарæй пайда кæныны, арендæйы райсыны, æндæр гоймагæн раттыны кæнæ цыфæнды хуызы фиддонæй кæнæ æнæаргъæй æрвитыны момент, уæд æмбæлон импорты фиддоны нымайыны рæстæджы пайдагонд цæуы уыцы товары декларацийы бон цы аргъ ис, уымæй.

10. Ацы статьяйы 2-аг-4-æм хæйтты нысангонд уагдон кæнæ организаци, кæцы нал æххæст кæны уæлбары пайдайæн æнæмæнгхъæуæг уавæр кæнæ та уæлбары фæлгæтты æрбаласгæ товарæй спайда кæнын фæнд кæны ацы статьяйы 2-аг-4-æм хайы нысангондæй æндæр нысанæн, хæсджын у уый тыххæй фехъусын кæнын таможнæйон органæн.

11. Уагдоны кæнæ организацийы къухы цы товартæ баззайынц, кæцытæ нал æххæст кæнынц æнæмæнгхъæуæг уавæр уæлбарæй пайдайæн фидынц импорты фиддон, уыцы уавæр нал æххæст кæны моментæн цы аргъ уыд уымæ гæсгæ, товары хуыз æмæ уыцы рæстæджы таможнæйон орган цы таможнæйон аргъ снысан кодта, уымæ гæсгæ.

12. Товартæ, кæцытæй пайда кæнынц уагдон кæнæ организаци, кæцытæ пайда кæнынц æндæр нысанæн, ацы статьяйы 2-аг-4-æм хайæ нысангонд нысанæй дарддæр, дæлбариуæг сты импорты фиддонæн, товары æндæр нысанæн спайда кæныны рæстæджы цы аргъ уыд, уымæ гæсгæ, товары хуыз æмæ уыцы рæстæджы таможнæйон органы рдыгæй бæрæггонд таможнæйы аргъмæ гæсгæ.

13. Ацы статьяйы 7-æм-12-æм хæйттæ æмбæлон цауты хауынц ацы статьяйы 5-æм хайæ нысан​гонд товартæм дæр.

14. Гуырдзыстоны таможнæйон территоримæ фæсарæйнаг зонадон уагдон кæнæ организацийы рдыгæй кæнæ йæ номæй æнæамалиуæгон нысæнттæй кусæнгæрзтæ æрбаласт цæуы сæрибаргонд цæуынц импорты фиддонæй.

15. Ацы статьяйы 14-æм хайæ нысангонд уæлбар æххæстгонд цæуы, кæд ифтонггарз:

а) ацы статьяйы 14-æм хайæ нысангонд уагдоны кæнæ организацийы уæнгы разыдзинадæй нысангонд у уыцы зонадон æмгуыстады тыххæй бадзырды фæлгæтты спайда кæнынæн, кæцыйы нысан у Гуырдзыстоны арæзт зонадон-иртасæн организацийы æхсæнадæмон иртасæн программæйы реализаци;

б) Гуырдзыстоны таможнæйон территорийыл уæвыны рæстæджы баззайы фæсарæйнаг бæстæйы физикон кæнæ юридикон гоймаджы исбонады.

16. Ацы статьяйы 14-æм, 15-æм æмæ 17-æм-22-аг хæйтты нысæнттæн:

а) «ифтонгад» нысан кæны прибор, аппаратурæ кæнæ уый элементтæ (се хсæн, уæлæмхас хæйттæ æмæ кусæнгæрзтæ), кæцытæ нысангонд сты зонадон иртæстытæ ауадзынæн æмæ сты сæрма​гондæй нысангонд йæ хъахъхъæнынæн, контроль кæнынæн, калибровкæ кæнынæн кæнæ цалцæг кæнынæн;

б) «Æнæамалиуæгон нысанæй æрбаласгæ кусæнгæрзтæ» нысан кæны, зонадон иртæстытæ ауадзынæн нысангонд кусæнгæрзтæ, кæцыты нысан пайдайаг райсын нæу.

17. Нæй гæнæн спайда кæнын, арендæйы раттын, æндæр гоймагæн æфстау дæттын кæнæ цыфæнды хуызы фиддонæй кæнæ æнæаргъæй раттын æфтиагæй æрбаласгæ ифтонггарзæй ацы статьяйы 14-æм-16-æм хайы нысангонд уавæртæм гæсгæ æнæ таможнæйон органæн развæлгъау фехъусын кæнгæйæ.

18. Кæд æххæст цæуы ацы статьяйы 17-æм хайы нысангонд кусæнгæрзты  ифтонгады предметæй пайда кæнын, арендæйы дæттын, æфстау дæттын кæнæ цыфæнды хуызы фиддонæй кæнæ æнæаргъæй дæттын ацы статьяйы 14-æм-16-æм хæйттæй нысангонд уæлбарæй пайдагæнæг уагдонæн кæнæ организацийæн, уæд уыцы уæлбартæ баззайдзысты сæ тыхы, кæд æмæ райсæг уагдон кæнæ организаци пайда кæны ацы кусæнгæрзтæй, кæцы нысангонд уæлбартæй пайда кæныны бары дæтты.

19. Ацы статьяйы 3-аг-5-æм хаймæ гæсгæ, уыцы статьяйы 17-æм хайы нысангонд кусæнгæрзтæй пайда кæнын, арендæйы раттын, æндæр гоймагæн æркуырд кæнæ цыфæнды хуызы фиддонæй кæнæ æнæаргъæй раттын, æндæр цауты, æвзæрын кæны хæс развæлгъау бафидын æмбæлон импорты фиддон уыцы кусæнгæрзтæн арендæйы рæстæджы, пайда кæныны рæстæджы æндæр гоймагæн æркуырд кæнæ цыфæнды хуызы дæттын фиддонæй кæнæ æнæаргъæй ацы статьяйы 17-æм хайы нысангонд ифтонггарзæй, ифтонгады хуызмæ æмæ уыцы рæстæджы таможнæйон органы рдыгæй снысангонд таможнæйы аргъмæ гæсгæ. Кæд æмæ ацы статьяйы 17-æм хайы нысангонд кусæнгæрзтæй пайда кæныны, арендæйы раттыны, æндæр гоймагæн æрдомыны рæстæг кæнæ цыфæнды хуызы фиддонæй кæнæ æнæаргъæй раттыны рæстæг сбæрæг кæнын нæй гæнæн, уæд æрбаласты фиддон нымайыны рæстæджы спайда кæнынц, нысангонд товары декларацийы бон цы аргъ ис, уымæй.

20. Ацы статьяйы 14-æм хайы нысангонд уагдон кæнæ организаци, кæцы нал æххæст кæны æмбæлон уæлбарæй пайда кæнынæн æнæмæнгхъæуæг уавæртæ, кæнæ та уæлбары фæлгæтты æрбаласгæ кусæнгæрзтæй спайда кæнын фæнд кæны ацы статьяйы 14-æм æмæ 15-æм хæйтты нысангондæй æндæр нысанæн, хъуамæ фехъусын кæна таможнæйон органæн уый тыххæй.

21. Уыцы уагдоны кæнæ организацийы рдыгæй спайдагонд кусæнгæрзтæ, кæцытæ нал æххæст кæнынц æнæмæнгхъæуæг уавæртæ уæлбарæй пайда кæнынæн, уыдоныл хъуамæ æвæрд цæуы импорты фиддонтæ, уыцы уавæры нал æххæст кæныны рæстæджы цы аргъ уыд, уымæ гæсгæ, товары хуыз æмæ таможнæйон аргъмæ гæсгæ, кæцытæ уыцы моментæн таможнæйы орган снысан кодта.

22. Ацы статьяйы 3-аг-5-æм хаймæ гæсгæ, кусæнгæрзтæ, кæцытæй пайда кæны уагдон кæнæ организаци, кæцытæ пайдагонд цæуынц æндæр нысанæн, ацы статьяйы 14-æм-16-æм хайы нысангонд нысанæй дарддæр, æмбæлы импорты фиддон, товары æндæр нысанæн спайда кæныны рæстæджы æххæстгонд аргъмæ гæсгæ, кусæнгæрзты хуыз æмæ аргъмæ гæсгæ, кæцытæ снысан кодтой таможнæйон орган.

Статья 192. Лабораторион иртæстытæн нысангонд цæрæгойы æрбкæнын, биологон кæнæ химион буарады æрбаласт

1. Импорты фиддонæй ссæрибар уыдзысты ахæмтæ:

а) лабораторийы пайда кæнынæн нысангонд цæрæгойы æрбаласт;

б) æнæкоммерцион нысанæн Гуырдзыстоны хицауады рдыгæй снысангонд номхыгъды нысангонд биологон кæнæ химион буарады импорт.

2. Ацы статьяйы фыццаг хайы нысангонд æнæаргъæвгæдзинад хауы уыцы иу хайы нысангонд цæрæгойтæм, биологон кæнæ химион буаргъæдтæм, кæцытæ нысангонд сты:

а) æхсæнадон уагдон кæнæ æхсæнадон уагдоны структурон иуæг, кæцыйы сæйраг архайд у ахуырадон кæнæ зонадон иртæстытæ;

б) сæрмагонд уагдон, кæцыйы сæйраг архайд у ахуырадон кæнæ зонадон иртæстытæ.

3. Ацы статьяйы фыццаг хайы «б» дæлпунктæй нысангонд номхыгъдмæ гæнæн ис æмæ хауой афтæ-ма уыцы биологон æмæ химион буаргъæдтæ дæр, кæцыты эквивалентон продукци Гуырдзыстоны таможнæйон территорийыл нæй æмæ кæцытæ, сæрмагонд миниуджытæм кæнæ хæрзхъæдмæ гæсгæ, æнæмæнгхъæуæг у зонадон иртæстытæн.

Статья 193. Адæймагон равзæрды хосгæнæн буаргъæды, туджы къорды бæлвырдгæнæг реагенты æмæ уæфты типы реагенты æрбаласт
1. Ацы статьямæ гæсгæ импорты фиддонæй сæрибаргонд цæуы ахæм товары æрбаласт:  
а) адæймагон равзæрды хосгæнæн буаргъæд;

б) туджы къорды бæрæггæнæг реагент;

в) уæфты типизацийы реагент.

2. Ацы статьяйы фыццаг хайы нысанæн:

а) «Адæймагон равзæрды хосгæнæн буаргъæд» нысан кæны адæймаджы туг æмæ йæ равзæрдтæ (æнæхъæн туг, хус плазмæ, альбумин, стабилизацигонд плазмæйы протеины раствор, иммуноглобулин, фибриноген);

б) «Туджы къорды бæрæггæнæг реагент» амоны адæймаджы, цæрæгойы, зайæгойы кæнæ æндæр равзæрды реагент, кæцыйæ пайда кæнынц адæймаджы туджы къорд æмæ туджы æнæбастдзинад сбæрæг кæнынæн;

в) «Уæфты типизацийы реагент» нысан кæны адæймаджы, цæрæгойы, зайæгойы кæнæ æндæр равзæрды реагент, кæцыйæ пайда кæнынц адæймаджы уæфты типизацийæн.

3. Ацы статьяйы нысангонд уæлбар хауы уыцы товартæм:

а) кæцытæ сты нысангонд æнæкоммерцион медицинон кæнæ зонадон пайда кæнынæн æмбæлон органы снысангонд уагдон кæнæ лабораторийы рдыгæй;

б) кæцытæн семæ ис рарвитæг бæстæйы барлæвæрд органы æрдыгæй лæвæрд æмбæлондзинады тыххæй бæлвырдгæнæн сертификат;

в) кæцытæ специалон идентификацигæнæн этикеткæйæ маркиргонд контейнеры сты æвæрд.  
4. Ацы статьяйы нысангонд уæлбар хауы афтæ-ма адæймаджы равзæрды хосгæнæн буаргъæдты, ту​джы къорды бæрæггæнæг реагенты, уæфты типизацийы реагенты транспортирадæн  æнæмæнг​хъæуæг æфснайæн æрмæгмæ дæр æмæ сæ пайда кæнынæн æнæмæнгхъæуæг цахæмфæнды тайын​гæнæн æмæ аксесуармæ, кæцытæ гæнæн ис æмæ уой товарон партийы хай. 
Статья 194. Медицинон иртæстытæн, медицинон диагностикæйæн кæнæ медицинон хоскæнынадæн нысангонд инструментты кæнæ аппаратурæйы æрбаласт
1. Медицинон иртæстытæн, медицинон диагностикæйæн кæнæ медицинон хоскæнынадæн нысан​гонд инструменттæ кæнæ аппаратурæ, кæцытæ физикон гоймаг кæнæ хæрзаудæн организаци балæ​вар кæны рынчындонæн, æнæниздзинад хъахъхъæныны уагдонæн кæнæ медицинон иртасæн уагдонæн, сæрибаргонд цæуынц импорты фиддонæй. Медицинон иртæстытæн, медицинон диагностикæйæн кæнæ медицинон хоскæнынадæн нысангонд инструменттæ кæнæ аппаратурæ, кæцытæ æлхæд сты рынчындон, æнæниздзинад хъахъхъæныны уагдонæн кæнæ медицинон иртæ​стыты уагдонæн хæрзаудæн организацийы лæвар фæрæзтæй кæнæ барвæндон æххуысæй, афтæдæр ссæрибар уыдзысты импорты фиддонæй, кæд æмæ æххæстгонд æрцыд алы ахæм уавæр:  

а) инструменты кæнæ аппаратурæйы лæвар кæнын лæваргæнæгæн нæу амалиуæгон нысан;

б) лæваргæнæгæн ницы бастдзинад ис уыцы инструменты кæнæ аппаратурæйы аразæгимæ, кæцы​йы тыххæй дæр уæлбар хъуамæ уа.   
2. Ацы статьяйы нысангонд уæлбар хауы афтæ-ма:

а) ацы статьяйы фыццаг хайæ нысангонд инструментæн кæнæ/та аппаратурæйæн нысангонд уæ​лæм​хас хæйттæ æмæ компоненттæм кæнæ æрмæгмæ, кæд æмæ уыдон ласт цæуынц уыцы инструментимæ кæнæ/та аппаратурæимæ иумæ, кæцыйæн сты нысангонд, кæнæ кæд уый фæстæ​дæр ласт æрцæудзæн æмæ идентифициргонд уыдзæн, куыд уæдмæ уæлбарæй æрбаласт инструментæн кæнæ/та аппаратурæйæн нысангонд;

б) ацы статьяйы фыццаг хайæ нысангонд инструменты кæнæ/та аппаратурæйы техникон лæггæд​тæн, контроль кæнынæн, калибровкæ кæнынæн кæнæ цалцæг кæнынæн хъæугæ инструментмæ, кæд уый фæстæдæр ласт æрцæудзæн æмæ идентифициргонд уыдзæн, куыд уæдмæ уæлбарæй æрбаласт инструментæн кæнæ/та аппаратурæйæн нысангонд.
3. Ацы Кодексы 191-аг статьяйы 7-æм-12-æм хæйттæ æмбæлон цауты пайдагонд цæуы афтæ-ма ацы статьяйы нысангонд инструменты кæнæ/та аппаратурæйы æмæ лæвар райсæджы тыххæй дæр.

Статья 195. Медицинон продукцийы рауагъды спайдагонд æрмæгы хæрзхъæддзинады контролæн хъæугæ эталонон препараты хуызæг æрбаласт
Импорты фиддонæй сæрибаргонд цæуы уыцы товарон партийы  æрбаласт, кæцымæ хауы  медици​нон продукцийы рауагъды спайдагонд æрмæгы хæрзхъæддзинады контролæн æнæмæнгхъæуæг, æнæниздзинады хъахъхъæныны Æппæтдунеон организацийы рдыгæй банымадгонд эталонон  препараты хуызæг.  
Статья 196. Æхсæнадæмон спортивон мадзалыл спайдакæнинаг фармацевтон продукты æрбаласт

Импорты фиддонæй сæрибаргонд цæуы уыцы фармацевтон продукты æрбаласт, кæцы нысангонд у уыцы гоймаджы кæнæ/та цæрæгойы медицинон спайдайы тыххæй, кæцы фæсарæйнаг бæстæйæ Гуырдзыстоны территорийыл организацигонд æхсæнадæмон спортивон мадзалмæ хайад райсыны тыххæй æрцæуы, Гуырдзыстоны уæвыны рæстæджы уый хъуагдзинæдты æххæст кæнынæн æнæмæнгхъæугæ бæрцады фæлгæтты.

Статья 197. Паддзахадон органы, хæрзауæдæн организацийы товары æрбаласт  
1. Ацы статьяйы 3-аг-6-æм пункттæм гæсгæ, кæд æмæ уый нæ расайдзæн конкуренцийы фæткæвæрдты æнæраст пайда кæнынмæ кæнæ хæлдмæ, уæд импорты фиддонæй ссæрибар уыдзы​сты ацы товартæ:

а) фыццаградон нысаниуæджы товартæ, кæцытæ æрбаласынц паддзахадон орган кæнæ хæрзаудæн организаци, цæмæй сæ æнæаргъæй раттой æххуысхъуаг гоймæгтæн;

б) фæсарæйнаг бæстæйы арæзт физикон кæнæ юридикон гоймагæй паддзахадон органмæ кæнæ хæрзаудæн организацимæ лæвар æрвыст цахæмфæнды товартæ, кæцыты æрвитæгæн нæй амали​уæгон нысан æмæ кæцытæ æрвыст цæуынц æнæрегуляронæй хæрзаудæн мадзæлттæн, кæцыты нысан у æххуысхъуаг гоймагæн фæрæзтæ æрæмбырд кæнын;

в) фæсарæйнаг бæстæйы арæзт физикон кæнæ юридикон гоймагæй хæрзаудæн организацимæ æнæаргъæй æрвыст кусæнгæрзтæ кæнæ канцелярон дзаумæттæ, кæцытæ сты æнæмæнгхъæуæг хæрзаудæн организацийы функци æххæст кæнынæн кæнæ йæ хæрзаудæн нысанæн æмæ кæцыты æрвитæгæн нæй амалиуæгады нысан.

2. Ацы статьяйы фыццаг хайы «а» дæлпункты нысанæн «фыццаг нысаниуæджы предмет» у ахæм товар, кæцы æнæмæнгхъæуæг у адæймаджы æнæмæнгхъæуæгдзинад æххæст кæнынæн, зæгъæм, хæлц, медикамент, уæлæдарæс, хуыссæнгæрзтæ.

3. Ацы статьяйы нысангонд уæлбар нæ хауы:

а) алкоголон нозтмæ;

б) тамако æмæ тамакойы продукттæм;

в) къофи æмæ цаймæ;

г) транспортон фæрæзмæ, тагъд медицинон æххуысы машинæйы йеддæмæ.  
4. Ацы статьяйы нысангонд уæлбар хауы уыцы организацимæ, кæцы хæрзаудæн архайдтытæ æххæст кæны Гуырдзыстоны закъондæттынадмæ гæсгæ.

5. Организацийæн, кæцы пайда кæны уæлбарæй, нæй гæнæн спайда кæна, арендæйы ратта, райса кæнæ æндæр хуызы, фиддонæй кæнæ æнæаргъæй, ацы статьяйы фыццаг хайы нысангонд товарæй æндæр нысанæн, уыцы хайы «а» æмæ «б» дæлпункттæй нысангонд нысанæй уæлдай, æнæ таможнæйон органæн развæлгъау фехъусын кæнгæйæ.

6. Кæд æххæст цæуы ацы статьяйы фыццаг хайæ нысангонд товары ифтонгады дзаумайæ пайда кæнын, арендæйы дæттын, æфстау кæнæ цыфæнды хуызы фиддонæй кæнæ æнæаргъæй дæттын ацы статьяйы фыццаг æмæ 4-æм хæйттæй нысангонд уæлбарæй пайдагæнæг организацимæ, уæд уыцы уæлбартæ баззайдзысты сæ тыхы, кæд æмæ райсæг организаци уыцы товартæй пайда кæны уыцы нысанæн, кæцытæ йын дæттынц бар уыцы уæлбартæй. Æндæр цауы ацы статьяйы фыццаг хайæ нысангонд товартæй пайда кæнын, арендæйы лæвæрд, æфстау ист кæнæ цыфæнды хуызы фиддонæй кæнæ æнæаргъæй лæвæрд, æвзæрын кæны хæс рагацау бафидын уыцы товартæн æмбæлон импорты фиддон уыцы аргъæй, кæцы æмбæлы уыцы товартæй пайда кæныны рæстæджы, арендæйы ист кæнæ æфстау лæвæрд, æнæаргъæй товарты хуыз æмæ уыцы рæстæджы таможнæйон орган цы таможнæйы аргъ сбæрæг кодта, уымæ гæсгæ. Кæд æмæ ацы статьяйы фыццаг хайы нысангонд товартæй пайда кæныны, арендæйы раттыны, æндæр гоймагæн раттыны кæнæ исты хуызы фиддонæй кæнæ æнæаргъæй раттыны момент сбæрæг кæнын нæй гæнæн, уæд æмбæлон импорты фиддон нымайыны рæстæджы спайда кæндзысты, уыцы товарты декларацийы бон цы аргъ ис, уымæй.

7. Ацы статьяйы фыццаг хайы нысангонд организаци, кæцы нал æххæст кæны уæлбарæй пайда кæнынæн æнæмæнгхъæуæг уавæр, кæнæ та уæлбары фæлгæтты æрбаласгæ товартæй спайда кæнын фæнд кæны ацы статьяйы фыццаг хайы нысангондæй æндæр нысанæн, хæсджын у уый тыххæй фехъусын кæна таможнæйон органæн.

8. Организацийы къухы цы товартæ баззайынц, кæцытæ нал æххæст кæнынц уæлбарæй пайда кæнынæн æнæмæнгхъæуæг уавæр, æвæрд цæуы импорты фиддон, уыцы уавæр æххæст кæныны æрлæуды рæстæджы цы аргъ уыд, уымæ гæсгæ, товарты хуыз æмæ уыцы рæстæджы таможнæйон органы рдыгæй сбæлвырдгонд таможнæйон аргъмæ гæсгæ.

9. Уæлбарæй пайдагæнæг организацийы рдыгæй  ацы статьяйы фыццаг хайæ нысангонд нысанæй хицæн нысанæн спайдагонд товар дæлбариуæг кæны импорты фиддоны уыцы æмвæзадмæ гæсгæ, кæцы æххæстгонд цæуы товары æндæр нысанæн пайда кæныны райдайæны рæстæджы, товары хуыз æмæ уыцы моментæн таможнæйон органы рдыгæй снысангонд таможнæйон аргъмæ гæсгæ. 
Статья 198. Цыбыр фадæтты уæвæг гоймагæн нысангонд товары æрбаласт  
1. Цæстырухсы зынгæ хъæндзинæдтæ кæмæн ис, ахæм гоймаджы (дарддæр – куырм гоймаг) ахуыр кæнынæн кæнæ зонадон кæнæ культурон рæзтæн сæрмагондæй конд товары æрбаласт сæрибарг​онд цæуы импорты фиддонæй, кæд уый ласт цæуы:

а) куырм гоймагæн йæхи пайдайæн;

б) уыцы уагдоны кæнæ организацийы рдыгæй, кæцы куырм гоймагæн ахуырад дæтты кæнæ æх​хуыс кæны.

2. Ацы статьяйы фыццаг хайы нысангонд уæлбар хауы уыцы хайы нысангонд товартæн нысангонд уæлæмхас хæйттæм æмæ компоненттæм кæнæ æрмæгмæ, уыцы товартæ хъахъхъæнынæн, конт​роль кæнынæн, калибровкæ кæнынæн кæнæ цалцæг кæнынæн æнæмæнгхъæуæг инструменттæм, кæд æмæ уыдон æрбаласт цæуынц, цы товартæн нысангонд сты уыдонимæ иумæ, кæнæ кæд æмæ фæстæдæр æрбаласт сты, куыд раздæр нысангонд товартæн æрбаласт уæлбаримæ кæнæ ахæм товартæн, кæцытæ, уæлбары курыны рæстæджы æфтиæгтæ æмæ компоненттæн кæнæ аксессуарты кæнæ инструментты тыххæй, гæнæн ис æмæ ссæрибар уой импорты фиддонæй.

3. Цыбыр фадæтты уæвæг гоймаджы, куырм гоймаджы, ахуырады тыххæй, уымæн куысты уавæртæ аразынæн кæнæ уый социалон адаптацийæн специалонæй цæттæгонд товар сæрибаргонд цæуы импорты фиддонæй, кæд уый æрбаласт цæуы:

а) цыбыр фадæтты уæвæг гоймагæн йæхи пайдайæн;

б) уыцы уагдоны кæнæ организацийы рдыгæй, кæцыйы сæйраг архайд у цыбыр фадæтты уæвæг гоймагæн ахуырады дæттын кæнæ æххуыс кæнын.

4. Ацы статьяйы 3-аг хайы нысангонд уæлбар хауы, уыцы хайы нысангонд товартæн нысангонд уæлæмхас хæйттæм æмæ компоненттæм кæнæ æрмæгмæ, уыцы товары хъахъхъæнынæн, контроль кæнынæн, калибровкæ кæнынæн кæнæ цалцæг кæнынæн æнæмæнгхъæуæг инструменттæм, кæд æмæ уыдон ласт цæуынц, цы товарæн нысангонд сты, уыдонимæ иумæ, кæнæ кæд фæстæдæр æрбаласт сты, куыд раздæр нысангонд товартæн æрбаласт уæлбаримæ кæнæ ахæм товартæн, кæцытæ, уæлбары курыны рæстæджы, æфтиæгтæ æмæ компоненттæн, æрмæгæн кæнæ инструменттæн, гæнæн ис сæрибаргонд цæуой импорты фиддонæй.
5. Гуырдзыстоны хицауадæн бар ис, бахъуыды цауы, хицæнгонд товарыл ма хауа ацы статьяйы нысангонд уæлбар, кæд æмæ сбæлвырд уа, цæмæй нысангонд товары импорты фиддонæй ссæри​бар кæнын зиан хæсдзæн Гуырдзыстоны индустрион интерестæн конкретон кондады секторы.

6. Ацы статьяйы фыццаг хайы «а» дæлпункт æмæ 3-аг хайы «а» дæлпунктæй нысангонд уæлбар хауы, куырм гоймаджы кæнæ æндæр цыбыр фадæтты уæвæг гоймаджы хипайдайæн нысангонд дзаумæттæм, кæд æмæ Гуырдзыстоны закъондæттынадмæ гæсгæ, ацы гоймаг нымад цæуы куырм гоймагыл кæнæ цыбыр фадæтты уæвæг гоймагыл.

7. Ацы статьяйы фыццаг кæнæ æртыккаг хайы нысангонд гоймагæн нæй гæнæн спайда кæна уæлбаримæ æрбаласгæ товарæй, ратта сæ арендæйы, ратта сæ æндæр гоймагæн, кæнæ сæ ратта цыфæнды хуызы дæр, фиддонæй кæнæ æнæаргъæй, æнæ развæлгъау фехъусын кæнгæйæ тамож​нæйон органæн.

8. Кæд æххæст цæуы ацы статьяйы 7-æм хайæ нысангонд товарæй пайда кæнын, арендæйы дæт​тын, æфстау дæттын кæнæ цыфæнды хуызы фиддонæй кæнæ æнæаргъæй дæттын, ацы статьяйы фыццаг-4-æм хайæ нысангонд уæлбарæй пайдагæнæг гоймагæн, уагдонæн кæнæ организацийæн, уæд уыцы уæлбартæ баззайдзысты сæ тыхы, кæд æмæ райсæг гоймаг, уагдон кæнæ организаци пайда кæны уыцы товартæй, кæцыты бар сын ис уæлбарæй. Æндæр цауты, ацы статьяйы 7-æм хайы нысангонд товартæй пайда кæнын, арендæйы раттын, æндæр адæймагмæ æфстау кæнæ цыфæнды хуызы фиддонæй кæнæ æнæаргъæй æрвитын æвзæрын кæны хæс рагацау бафидын ацы товартæн æмбæлон импорты фиддон, пайда кæныны рæстæджы йæ тыхы цы аргъ уыд, арендæйы рæстæджы, æндæр адæймагæн æфстауы кæнæ æнæаргъæй æрвитыны рæстæджы, товарты хуыз æмæ уыцы рæстæджы таможнæйон орган цы таможнæйон аргъ сбæрæг кодта, уымæ гæсгæ. Кæд æмæ нæй гæнæн сбæрæг кæнын арендæйы, æндæр гоймагæн æфстауы лæвæрды рæстæг кæнæ æрвитыны рæстæг фиддонæй кæнæ æнæаргъæй ацы статьяйы 7-æм хайы нысангонд товартæй пайда кæнын, уæд æмбæлон импоры фиддоны нымайыны рæстæджы спайда кæндзысты, уыцы товарты декларацийы бон цы аргъ ис, уымæй.

9. Ацы статьяйы фыццаг-4-æм хайы нысангонд уавæртæм гæсгæ уæлбарæй пайдагæнæг уагдоны кæнæ организацийы рдыгæй æрбаласгæ товар гæнæн ис ацы уагдон кæнæ организаци æнæамалиуæгон нысанæй,  æмбæлон импорты фиддон æнæ бафидгæйæ арендæйы ратта, æфстау ратта кæнæ цыфæнды хуызы фиддонæй кæнæ æнæаргъæй ратта уыцы куырм гоймагæн кæнæ æндæр цыбыр фадæтты уæвæг гоймагæн, кæцыимæ уый архайд у баст.

10. Уагъд нæ цæуы таможнæйон органæн развæлгъау æнæ фехъусын кæнгæйæ ацы статьяйы 7-æм хайæ нысангонд товартæй уыцы статьяйы 9-æм хайæ нысангондæй хицæнгонд уавæртæй пайда кæнын, арендæйы дæттын, æфстау дæттын кæнæ æндæрæн дæттын.

11. Кæд æххæст цæуы ацы статьяйы 9-æм хайæ нысангонд товарæй пайда кæнын, арендæйы дæттын, æфстау дæттын кæнæ цыфæнды хуызы фиддонæй кæнæ æнæаргъæй дæттын, ацы стать​яйы фыццаг-3-аг хайæ нысангонд уæлбарæй пайдагæнæг гоймагæн, уагдонæн кæнæ организацийæн, уæд уыцы уæлбартæ баззайдзысты сæ тыхы, кæд æмæ райсæг гоймаг, уагдон кæнæ организаци пайда кæны уыцы товартæй, кæцыты бар сын ис уæлбарæй. Æндæр цауты, ацы статьяйы 9-æм хайы нысангонд товартæй пайда кæнын, арендæйы раттын, æндæр адæймагмæ æфстау кæнæ цыфæнды хуызы фиддонæй кæнæ æнæаргъæй æрвитын æвзæрын кæны хæс рагацау бафидын ацы товартæн æмбæлон импорты фиддон, пайда кæныны рæстæджы йæ тыхы цы аргъ уыд, арендæйы рæстæджы, æндæр адæймагæн æфстауы кæнæ æнæаргъæй æрвитыны рæстæджы, товарты хуыз æмæ уыцы рæстæджы таможнæйон орган цы таможнæйон аргъ сбæрæг кодта, уымæ гæсгæ. Кæд æмæ нæй гæнæн сбæрæг кæнын арендæйы, æндæр гоймагæн æфстауы лæвæрды рæстæг кæнæ æрвитыны рæстæг фиддонæй кæнæ æнæаргъæй ацы статьяйы 9-æм хайы нысангонд товартæй пайда кæнын, уæд æмбæлон импоры фиддоны нымайыны рæстæджы спайда кæндзысты, уыцы товарты декларацийы бон цы аргъ ис, уымæй.

12. Ацы статьяйы фыццаг æмæ 3-аг хæйтты нысангонд уагдон кæнæ организаци, кæцы нал æххæст кæны уæлбары пайдайæн æнæмæнгхъæуæг уавæр, кæнæ та уæлбары фæлгæтты æрбаласгæ товартæй спайда кæнын фæнд кæны ацы статьяйы фыццаг æмæ 3-аг хæйтты нысангондæй æндæр нысанæн, хæсджын у фехъусын кæна таможнæйон органæн уый тыххæй.

13. Уыцы уагдоны кæнæ организацийы къухдариуæгады баззайгæ товар, кæцы нал æххæст кæны æнæмæнгхъæуæг уавæр уæлбары пайдайæн, дæлбариуæг кæны импорты фиддоны уыцы хайæ фиддоны, кæцы уыцы рæстæджы таможнæйон орган снысан кодта товары хуыз æмæ таможнæйон аргъмæ гæсгæ.

14. Уæлбарæй пайдагæнæг организацийы рдыгæй  ацы статьяйы фыццаг−4-æм хайæ нысангонд ныса​нæй хицæн нысанæн спайдагонд товар дæлбариуæг кæны импорты фиддоны уыцы æмвæзадмæ гæсгæ, кæцы æххæстгонд цæуы товары æндæр нысанæн пайда кæныны райдайæны рæстæджы, товары хуыз æмæ уыцы моментæн таможнæйон органы рдыгæй снысангонд тамож​нæйон аргъмæ гæсгæ. 

Статья 199. Фыдбылызы кæнæ æрдзон бæллæхы фæстиуæгæн зианбаййафæг гоймагæн баххуыс кæныны тыххæй товары æрбаласт

1. Ацы статьямæ гæсгæ, паддзахадон орган кæнæ хæрзаудæн организацийы рдыгæй æрбаласгæ товар ссæрибар вæййы æрбаласты фиддонæй, кæд нысангонд цæуынц:

а) фыдбылыз кæнæ æрдзон бæллæхы фæстиуæгæн зианбаййафæг гоймагæн æнæаргъæй раттынæн;

б) фыдбылызы кæнæ æрдзон бæллæхы зианбаййафæг гоймагæн рæстæгмæ пайда кæныны тыххæй сæрибарæй раттынæн, кæд æмæ товартæ пайда кæныны рæстæджы баззайой паддзахады кæнæ хæрзаудæн организацийы исбонады.

2. Ацы статьяйы фыццаг хайы нысангонд уæлбар хауы, фыдбылызы кæнæ æрдзон бæллæхы рæстæджы æххуысгæнæг куыстуаты рдыгæй сæрибар зилдухмæ рауадзыны тыххæй цы товартæ ласынц уыдонмæ æмæ æнæмæнгхъæуæг сты йæхи архайдтытæ æххæст кæнынæн, уыцы хайы нысангонд уавæртæм гæсгæ.

3. Ацы статьяйы нысангонд уæлбар нæ хауы фыдбылызы кæнæ æрдзон бæллæхы фæстиуæгæн зианбаййафæг территорийы сног кæнынæн æмбæлгæ æрмæгмæ кæнæ/та кусæнгæрзтæм.  
4. Ацы статьяйы фыццаг æмæ 2-аг хæйтты нысангонд уæлбар æххæстгонд цæуы уыцы статьяйы нысангонд товартæн Гуырдзыстоны хицауады рдыгæй снысангонд уагæвæрдтæ æмæ уавæртæм гæсгæ.

5. Ацы статьяйы нысангонд уæлбар хауы уыцы хæрзаудæн организацимæ, кæцы Гуырдзыстоны закъондæттынадмæ гæсгæ хæрзаудæн архайдтытæ æххæст кæны.

6. Организацийæн, кæцы пайда кæны уæлбарæй, нæй гæнæн спайда кæна, арендæйы ратта, æфстау ратта кæнæ цыфæнды хуызы фиддонæй кæнæ æнæаргъæй адæтта ацы статьяйы фыццаг хайы нысангонд товартæй æндæр уавæрты, уыцы статьяйы нысангонд уавæртæй æндæр уавæрты æнæ развæлгъау фехъусын кæнгæйæ таможнæйон органæн.

7. Кæд æххæст цæуы ацы статьяйы фыццаг хайæ нысангонд товары ифтонгады дзаумайæ пайда кæнын, арендæйы дæттын, æфстау кæнæ цыфæнды хуызы фиддонæй кæнæ æнæаргъæй дæттын ацы статьяйы фыццаг хайæ нысангонд уæлбарæй пайдагæнæг организацимæ, уæд уыцы уæлбартæ баззайдзысты сæ тыхы, кæд æмæ райсæг организаци уыцы товартæй пайда кæны уыцы нысанæн, кæцытæ йын дæттынц бар уыцы уæлбартæй. Æндæр цауы ацы статьяйы фыццаг хайæ нысангонд товартæй пайда кæнын, арендæйы лæвæрд, æфстау ист кæнæ цыфæнды хуызы фиддонæй кæнæ æнæаргъæй лæвæрд, æвзæрын кæны хæс рагацау бафидын уыцы товартæн æмбæлон импорты фиддон уыцы аргъæй, кæцы æмбæлы уыцы товартæй пайда кæныны рæстæджы, арендæйы ист кæнæ æфстау лæвæрд, æнæаргъæй товарты хуыз æмæ уыцы рæстæджы таможнæйон орган цы таможнæйы аргъ сбæрæг кодта, уымæ гæсгæ. Кæд æмæ ацы статьяйы фыццаг хайы нысангонд товартæй пайда кæныны, арендæйы раттыны, æндæр гоймагæн раттыны кæнæ исты хуызы фиддонæй кæнæ æнæаргъæй раттыны момент сбæрæг кæнын нæй гæнæн, уæд æмбæлон импорты фиддон нымайыны рæстæджы спайда кæндзысты, уыцы товарты декларацийы бон цы аргъ ис, уымæй.

8. Нæй гæнæн спайда кæнын, арендæйы раттын, æфстау раттын кæнæ цыфæнды хуызы фиддонæй кæнæ æнæаргъæй дæттын ацы статьяйы фыццаг хайы «б» дæлпунктæй нысангонд товартæй, кæцытæй нал пайда кæны фыдбылыз кæнæ æрдзон бæллæхæй зианбаййафæг гоймаг, таможнæйы органæн æнæ развæлгъау фехъусын кæнгæйæ.

9. Кæд æххæст цæуы ацы статьяйы 8-æм хайæ нысангонд товары ифтонгады предметæй пайда кæнын, арендæйы дæттын, æфстау райсын кæнæ цыфæнды хуызы фиддонæй кæнæ æнæаргъæй дæттын ацы статьяйы нысангонд уæлбарæй пайдагæнæг организацийæн кæнæ, бахъуыды цауы, уыцы Кодексы 197-æм статьяйы фыццаг хайы «а» дæлпунктæй нысангонд уæлбарæй пайдагæнæг организацийæн, уыцы уæлбар баззайдзæн йæ тыхы, кæд райсæг организаци ацы товарæй пайда кæны уыцы нысанæн, кæцы бар дæтты уыцы уæлбары. Æндæр цауты ацы статьяйы 8-æм хайæ нысангонд товары ифтонгады предметæй пайда кæнын, арендæйы райсын кæнæ цыфæнды хуызы фиддонæй кæнæ æнæаргъæй лæвæрд, æвзæрын кæны хæс рагацау бафидын уыцы товарæн æмбæлон импорты фиддон, уыцы товарæй пайда кæныны рæстæджы цы аргъ уыд, уыцы суммæйæ, арендæйы райсгæ кæнæ æфстау лæвæрд кæнæ æнæаргъæй товары хуыз æмæ уыцы рæстæджы таможнæйон орган цы таможнæйон аргъ сбæрæг кодта, уымæ гæсгæ. Кæд ацы статьяйы 8-æм хайæ нысангонд товары ифтонгады предметæй пайда кæныны, арендæйы дæттыны, æндæр гоймагæн æфстау дæттыны кæнæ цыфæнды хуызы фиддонæй кæнæ æнæаргъæй дæттыны сбæрæг кæнын нæй гæнæн, уæд æмбæлон импорты фиддоны нымайыны рæстæджы пайдагонд цæуы уыцы товары декларацийы бонæн архайæг фадыг.

10. Ацы статьяйы фыццаг æмæ 2-аг хæйтты нысангонд хæрзаудæн организаци кæнæ куыстуат, кæцы нал æххæст кæны уæлбары пайдайæн æнæмæнгхъæуæг уавæртæ, кæнæ та уæлбары фæлгæтты æрбаласгæ товартæй спайда кæнын фæнд кæны ацы статьяйы фыццаг æмæ 2-аг хæйтты нысангондæй æндæр нысанæн, хæсджын у фехъусын кæна таможнæйон органæн уый тыххæй.

11. Кæд æххæст цæуы организацийы кæнæ куыстуаты исбонады цы товар баззад, кæцытæ нал æххæст кæнынц уæлбары пайдайæн æнæмæнгхъæуæг уавæртæ, хъуамæ лæвæрд æрцæуой ацы статьяйы фыццаг хайы нысангонд уæлбарæй пайдагæнæг организацимæ, кæнæ та, куы бахъæуа, уæд ацы Кодексы 197-æм статьяйы фыццаг хайы «а» дæлпунктæй нысангонд уæлбарæй пайдагæнæг организацийæн, ацы уæлбар йæ тыхы баззайдзæн, кæд æмæ райсæг организаци пайда кæны ацы товартæй ахæм нысанæн, кæцы райсæгæн дæтты бар уыцы уæлбар пайда кæнын.

12. Уæлбарæй пайдагæнæг организацийы кæнæ куыстуаты рдыгæй  ацы статьяйæ  хицæн нысанæй спайдагонд товар дæлбариуæг кæны импорты фиддоны уыцы æмвæзадмæ гæсгæ, кæцы æххæст​гонд цæуы товары æндæр нысанæн пайда кæныны райдайæны рæстæджы, товары хуыз æмæ уыцы моментæн таможнæйон органы рдыгæй снысангонд таможнæйон аргъмæ гæсгæ. 

Статья 200. Ордены кæнæ хорзæхы (лæвары) æрбаласт  
Кæд æмбæлон гоймаг бавдиса таможнæйон органмæ æмбæлон бæлвырдгæнæнтæ, цæмæй товар ласт кæй нæ цæуы амалиуæгон нысанæй, уæд ахæм товар сæрибаргонд цæуы импорты фиддонæй:

а) орден, кæцы фæсарæйнаг бæстæйы хицауад ратта Гуырдзыстоны таможнæйон территорийыл иудадзыг цæрæг гоймагæн;

б) символикон нысаны трофей, майдан кæнæ æнгæс дзаума, кæцы фæсарæйнаг бæстæйы хорзæхы хуызæй лæвæрд æрцыд Гуырдзыстоны таможнæйон территорийыл иудадзыг цæрæг гоймагæн аивады, зонады кæнæ спорты фадыджы кæнæ паддзахадон куыстуаты сгуыхтдзинады тыххæй лæвæрд æмæ кæцы Гуырдзыстоны таможнæйон территоримæ йæхæдæг ацы гоймаг æрбахаста;  
в) символикон нысаны трофей, майдан кæнæ æнгæс дзаума, кæцы фæсарæйнаг паддзахад кæнæ фæсарæйнаг бæстæйы уæвæг гоймаг лæварæн адæтта Гуырдзыстоны таможнæйы территорийыл иудадзыгæй цæрæг гоймагæн Гуырдзыстоны таможнæйы территорийыл ацы статьяйы «б» дæлпунктæй нысангонд уавæртæм гæсгæ;

г) символикон нысаны æмæ чысыл аргъы хорзæх, приз кæнæ зæрдылдарæн лæвар (сувенир), кæцы хъуамæ æнæаргъæй лæвæрд æрцæуа фæсарæйнаг бæстæйы иудадзыгæй цæрæг гоймагæн конференцийы кæнæ æнгæс æхсæнадæмон мадзалы фæлгæтты, кæд æмæ йæ аргъ æмæ æндæр миниуджытæ нæ нысан кæнынц уый амалиуæгон нысанæй æрбаласыны.

Статья 201. Æхсæнадæмон æмахастыты фæлгæтты райсгæ лæвары æрбаласт

1. Ацы статьямæ гæсгæ æмæ, æмбæлон цауы, ацы Кодексы 190-æм статьямæ гæсгæ, товар ссæри​бар уыдзæн импорты фиддонæй, кæцы:

а) Гуырдзыстоны таможнæйон территоримæ æрбаласта уыцы гоймаг, кæцы ацы товар фæсарæйнаг бæстæйы официалон визиты фæлгæтты фысым бæстæйы паддзахадон уагдонæй лæвары хуызы райста;  
б) Гуырдзыстоны таможнæйон территоримæ æрбаласта уыцы гоймаг, кæцы Гуырдзыстоны тамож​нæйон территоримæ официалон визиты фæлгæтты æрбацæуы æмæ ацы товар Гуырдзыстоны пад​дзахадон уагдонæн лæвары хуызы дæттынæн æрбаласы;

в) хæлардзинад æмæ хорз фæндоны нысанæн, лæвары хуызæй æрвыст у фæсарæйнаг бæстæйы æхсæнадон интересты æххæстгæнæг официалон органы, паддзахадон уагдоны кæнæ къорды рдыгæй æмæ кæцы нысангонд у Гуырдзыстоны таможнæйон территорийыл æхсæнадон интересты æххæстгæнæг официалон органæн, паддзахадон уагдон кæнæ къордæн.

2. Ацы статьяйы нысангонд уæлбар нæ хауы алкоголон нозтмæ, тамако æмæ тамакойы продукт​тæм.

3. Ацы статьяйы нысангонд уæлбар пайдагонд цæуы, кæд æххæстгонд у алы ахæм уавæр:  
а) лæварæн нысангонд товар ласт цæуы æнæсистематикон бындурыл;

б) лæварæн нысангонд товар  йæ миниуджытæм, аргъмæ æмæ бæрцмæ гæсгæ экономикон архай​дæн нысангонд нæу;

в) лæварæн нысангонд товар амалиуæгон нысанæй пайдагонд нæ цæуы.  
Статья 202. Паддзахады сæргълæууæджы рдыгæй пайда кæнынæн кæнæ хардз кæнынæн нысангонд товары æрбаласт

1. Гуырдзыстоны хицауады рдыгæй сфидаргонд уавæртæй æмæ снысангонд бæрцы фæлгæтты импорты фиддонæй ссæрибар уыдзæн:

а) фæсарæйнаг бæстæйы паддзахиуæггæнæг монархийæн кæнæ паддзахады сæргълæууæгæн нысангонд лæвар æрбаласын;

б) уыцы товары æрбаласын, кæцы нысангонд у фæсарæйнаг бæстæйы паддзахиуæггæнæг монар​хийы кæнæ паддзахады сæргълæууæджы кæнæ уый рдыгæй бавдыст официалон гоймаджы рдыгæй Гуырдзыстоны таможнæйон территоримæ официалон визиты дæргъы пайда кæнынæн кæнæ хардз кæнынæн. Ацы уæлбар лæвæрд цæуы æмдзу кæныны принципы бындурыл.

2. Ацы статьяйы нысангонд уæлбар хауы афтæ-ма уыцы гоймагмæ дæр, кæцы æхсæнадæмон æмвæ​задыл фæсарæйнаг бæстæйы паддзахиуæггæнæг монархийы кæнæ паддзахады сæргълæу​уæджы бартæй пайда кæны.

Статья 203. Товары æрбаласт базарадæн ахъаз кæныны нысанæй 

1. Ацы статьяйы 7-æм хайы «а» дæлпунктмæ гæсгæ, æнæнысаниуæгон аргъ кæмæн ис, ахæм това​ры æвдисæндар æрбаласт, кæцыйæ гæнæн ис спайда кæнын æрмæстдæр Гуырдзыстоны таможн​æйон территоримæ демонстрацийы нысанæн товар æрбаласынмæ разæнгард кæныны тыххæй, сæрибаргонд цæуы импорты фиддонæй.

2. Ацы статьяйæ нысангонд уæлбарæй спайда кæнынæн таможнæйон орган гæнæн ис æрдома хицæнтæй, цæстуынгæ æнæ схафгæ нысанæвæрдæй кæнæ æндæр фæрæзæй товары æвдисæндары бынтондæр æнæпайда уавæры скæнын, кæд æмæ ахæм архайд нæ расайдзæн товары æвдисæны миниуæгты скуынæг кæныны.

3. Ацы статьяйы фыццаг хайы нысанæн «товары хуызæг» у цыфæнды дзаума, кæцы у уыцы  иу хæрзхъæддзинады æмæ миниуæгты товары иуæг, кæцыйы метод æмæ бæрц æвдыст цæуынц, цæмæй дзы пайда кæнын ма уа æндæр нысанæн, заказ райсынæй дарддæр.

4. Ацы статьяйы 5-æм хаймæ гæсгæ, импорты фиддонæй сæрибаргонд цæуы æрбаласинаг мыхуыр​гонд рекламæйы æрмæг, цахæм у каталог, аргъты номхыгъд, спайда кæныны инструкци, брошюрæ, кæд ацы æрмæг баст у:

а) уæййаг кæнæ арендæйы дæттинаг товаримæ;

б) Гуырдзыстоны таможнæйон территорийы арæнты æддейæ регистрацигонд гоймаджы рдыгæй лæвæрд транспортирады, фæдзæхстады кæнæ банкон лæггæдтимæ.

5. Ацы статьяйы 4-æм хайы нысангонд уæлбар хауы мыхуыргонд рекламæйы æрмæгмæ, кæцы дзуапп дæтты ахæм уавæртæн:

а) мыхуыргонд рекламæйы æрмæг ирдæй æвдисы, товартæ чи аразы, уæй кæны кæнæ арендæйы чи дæтты, кæнæ æрмæджы рекламæгонд лæггæдтæ чи дæтты, уыцы компанийы ном;

б) цалдæр документы æрвитыны рæстæджы товарон партимæ хауы 1 документ кæнæ документы 1 къопи. Товары парти, кæцымæ хауы документы цалдæр къопи, гæнæн ис æмæ ма ссæрибар уа импорты фиддонæй, кæд товарон партийы æмткæй уæз 1 килограммæй фылдæр у;

в) мыхуыргонд рекламæйы æрмæг иу æрвитæг иу райсæгмæ цалдæр æрвыстæй нæ æрвиты.

6. Рекламæйы нысанæн дзаума, кæцыйæн нæй реалон коммерцион аргъ æмæ дзы нæй гæнæн спайда кæнын æндæр нысанæн рекламæйы нысанæй дарддæр æмæ йæ æнæаргъæй æрвиты æрвитæг йæ клиентмæ, афтæдæр ссæрибар уыдзæн импорты фиддонæй. 

7. Ацы статьяйы 10-æм-13-æм хæйттæм гæсгæ импорты фиддонæй сæрибаргонд цæуы ахæм товар​ты æрбаласт:

а) Гуырдзыстоны таможнæйон территорийы арæнты æдде арæзт товарты чысыл демонстрацион дæнцæг, кæцытæ нысангонд сты равдысты кæнæ æнгæс мадзалы спайда кæнынæн кæнæ хардз кæнынæн;

б) æрмæст равдисыны нысанæй кæнæ Гуырдзыстоны таможнæйон территорийы арæнты æдде арæзт машинæ-ифтонггарзы кæнæ аппаратурæйы демонстрацийы нысанæн æрбаласгæ товартæ, кæцытæ æвдыст цæуынц равдысты кæнæ æнгæс мадзалы фæлгæтты;

в) чысыл аргъы æндæр æмæ æндæр æрмæг (ахорæн, лак æмæ æндæр), кæцы пайдагонд цæуы равдысты кæнæ æнгæс мадзалы уыцы рæстæгмæ стенды саразынæн, сæвæрынæн кæнæ саив кæнынæн, кæцы спайда кæныны фæстæ куынæггонд æрцæуы;

г) мыхуыргонд æрмæг, каталог, рекламæйы брошюрæ, прейс-номхыгъд, рекламæйы плакат, къæлиндар, къам (æнæ рамкæйæ) кæнæ æнæаргъæй лæвæрд æндæр товартæ, кæцытæ рекламæ кæнынц Гуырдзыстоны таможнæйон территорийы арæнты æддейæ уагъд товартæ, æвдыст цæуынц равдыст-уæйгæнæн кæнæ æнгæс мадзалы фæлгæтты.

8. Ацы статьяйы 7-æм хайы нысанæн «равдыст-уæй кæнæ æнгæс мадзал» нысан кæны:

а) базарадимæ, кондадимæ, хъæууон хæдзарадимæ кæнæ æрмгуыстимæ баст равдыст, армукъа кæнæ æнгæс мадзал;   

б) равдыст кæнæ æндæр мадзал, кæцы уагъд цæуы сæйраджыдæр хæрзаудæн нысанæн;

в) равдыст кæнæ æнгæс мадзал, кæцы уагъд цæуы сæйраджыдæр зонады, аивады, ахуырады, культурæйы, спорты, дины, технологиты, æрмгуысты, туризмы кæнæ профцæдисты архайдтыты кæнæ æхсæнадæмон æмбаргæдзинады парахат кæнынæн;

г) æхсæнадæмон организацийы кæнæ æндæр ассоциацийы минæвæртты фембæлд;

д) официалон кæнæ номарæн церемони кæнæ æмбырд.

9. Ацы статьяйы 8-æм хайæ нысангонд «равдыст-уæй кæнæ æнгæс мадзал» нæ хауы базарадон фæзуатыл кæнæ бæстыхай-арæзтады фæсарæйнаг товары уæй кæныны тыххæй сæрмагонд нысанæн ауагъд равдыстмæ.  
10. Ацы статьяйы 7-æм хайы «а» дæлпунктæй нысангонд уæлбар хауы æрмæстдæр уыцы хуызæгмæ, кæцы:

а) æнæаргъæй ласт цæуы кæнæ равдысты райст æрцæуы фæсарæйнаг бæстæйæ ласт ставд партийæ;

б) равдыстмæ æрбацæуæг гоймагæн лæвæрд æрцыд æнæаргъæй пайда кæнынæн кæнæ йæ хардз кæнынæн;

в) рекламæйæн нысангонд у æмæ йын ис ныллæг аргъ;

г) æнцонæй реализацигæнæн нæу æмæ, бахъуыды цауы, афтæ æфснайд у, цæмæй дзы цы товартæ ис, уыдоны бæрц уа къаддæр, базары уæййаг æнгæс товары чысылдæр æфснайæнæй;

д) у хæлцадон продукт кæнæ нозт, кæцы нæу æфснайд ацы хайы «г» дæлпунктæй нысангонд фæткмæ гæсгæ æмæ æмбæлгæ  у равдыстыл хардз кæнынæн;

е) иумæйаг аргъ æмæ бæрцæй æмбæлон у равдысты ахастæн, æрцæуджыты нымæцæн æмæ экспоненты (равдисæджы) хайадисты масштабæн.

11. Ацы статьяйы 7-æм хайы «б» дæлпунктæй нысангонд уæлбар пайдагонд цæуы, кæд æмæ æххæстгонд æрцыд ахæм уавæртæ:

а) товар бахардз вæййы æмæ куынæггонд æрцæуы равдысты;

б) товар æмткæй аргъæй æмæ бæрцæй æмбæлон у равдысты ахастæн, æрцæуджыты нымæцæн æмæ равдысты хайадисты масштабæн.

12. Ацы статьяйы 7-æм хайы «г» дæлпунктæй нысангонд уæлбар хауы товары рекламæ кæнынæн æмбæлгæ уыцы мыхуырон æрмæгмæ кæнæ дзаумæттæм, кæцытæ:

а) æнæаргъæй лæвæрд æрцыдысты равдыстмæ æрбацæуæг гоймæгтæн;

б) æмткæй аргъ æмæ бæрцæй æмбæлон у равдысты ахастæн, æрцæуджыты нымæцæн æмæ равдысты хайадисты масштабæн.

13. Ацы статьяйы 7-æм хайы «а» æмæ «б» дæлпункттæй нысангонд уæлбар нæ хауы:

а) алкоголон нозтмæ;

б) тамако æмæ тамакойы продукттæм;

в) фидар, тæнгъæд кæнæ газæй æртагмæ.

Статья 204. Товары фæлварæны, анализы кæнæ экспертизæйы ауадзыны нысанæн æрбаласт  
1. Ацы статьямæ гæсгæ импорты фиддонæй сæрибаргонд цæуы уыцы товарты æрбаласт, кæцытæ сты фæлварæны, анализы кæнæ экспертизæйы тыххæй, цæмæй сбæрæг кæной уыдон сконд, хæрзхъæддзинад кæнæ æндæр техникон миниуджытæ, кæд æмæ амынд операци æххæстгонд цæуы информаци райсыны нысанæн кæнæ амалиуæгон кæнæ базарадон иртасæнты тыххæй.

2. Ацы статьяйы 5-æм хаймæ гæсгæ, уыцы статьяйы фыццаг хаймæ гæсгæ фæлварæн, анализ кæнæ экспертизæ кæмæн хъæуы, ахæм товары æрбаласт сæрибаргонд цæуы импорты фиддонæй, кæд æмæ сæ æххæстæй спайда кæнынц кæнæ скуынæг кæнынц фæлварæн, анализ кæнæ экспертизæйы рæстæджы.

3. Ацы статьяйы нысангонд уæлбар нæ хауы уыцы товармæ, кæцыйы фæлварæны, анализы кæнæ экспертизæйы процессмæ хауы уыцы товары уæй кæныны æххуысгæнæг операцитæ.

4. Ацы статьяйы нысангонд уæлбар хауы товары уыцы бæрцмæ, кæцы сæ æрбаласты тыххæй у хъæугæ.  
5. Ацы статьяйы фыццаг хайы нысангонд уæлбар хауы ахæм товартæм, кæцытæ æххæстæй нæ спа​й​да кодтой кæнæ скуынæг кодтой фæлварæны, анализ кæнæ экспертизæйы процессы рæстæджы, кæд æмæ фæлварæн, анализ кæнæ экспертизæйы фæуды фæстæ баззайæг продукт:

а) бынтондæр фесæфы кæнæ йæ коммерцион аргъ фесафы фæлварæн, анализ кæнæ экспертизæйы фæуды фæстæ;

б) лæвæрд цæуы паддзахадмæ Гуырдзыстоны таможнæйон закъондæттынадмæ гæсгæ;

в) ист цæуы Гуырдзыстоны таможнæйон территорийæ сæрмагонд уавæрты тыххæй.

6. Ацы статьяйы 5-æм хайы нысанæн, «баззайæг продукт» нысан кæны фæлварæны, анализы кæнæ экспертизæйы фæстиуæгæн райсгæ продукт кæнæ товар, кæцы фактивонæй нæ уыд спайдагонд фæлварæны, анализы кæнæ экспертизæйы процессы.

7. Кæд ацы статьяйы 5-æм хайæ æндæр ницы нысангонд ис, уæд фæлварæны, анализы кæнæ экспертизæйы фæстæ цы продукт баззайа, уый æвæрд цæуы импорты фиддоны æмвæзадмæ гæсгæ, кæцы уыд йæ тыхы фæлварæны, анализы кæнæ экспертизæйы фæуды рæстæджы, товары хуыз æмæ уыцы рæстæджы таможнæйон орган цы таможнæйон аргъ снысан кодта уымæ гæсгæ. Цымыдисгæнæг фарсæн йæ бон у, фæлварæны, анализы кæнæ экспертизæйы фæстæ цы продукт баззад уый бырæттæм аппарын. Ахæм цауы импорты фиддон æвæрд цæуы импорты фиддоны бæрцæй, кæцы йæ ​​тыхы уыд бырæттæм аппæрсты рæстæджы.

8. Компетентон орган сбæлвырд кæны æмгъуыды, кæцыйы фæлгæтты дæр хъуамæ уагъд æрцæуа фæлварæн, анализ кæнæ экспертизæ, афтæ-ма административон формалондзинæдты, кæцытæ хъуа​мæ æххæстгонд æрцæуой товары развæлгъау бæрæггонд нысанæй спайда кæныны тыххæй.

Статья 205. Авторон барты кæнæ сæудæджерадон æмæ базарадон патентты хъахъхъæнæг организацийæн æрвыст товарон партийы æрбаласт

Импорты фиддонæй сæрибаргонд цæуы товарон нысан, хуызæг, дизайны проект кæнæ йемæ уæвæг документ, афтæ-ма курдиат æрымысæджы патенты лæвæрдæн дæр кæнæ æнгæс документ, кæцы бавдыст цæуы æхсæнадон барады юридикон гоймагмæ – интеллектуалон исбонады национ центрмæ – «Сакпатентмæ».
Статья 206. Туризмы тыххæй бæрæгуатон литературæйы æрбаласт  
Ацы Кодексы 191-аг статьяйы фыццаг-13-æм хæйттæм гæсгæ импорты фиддонæй ссæрибар уыдзæн ахæм бæрæгуатон литературæйы æрбаласт:

а) лæвар парахат кæнынæн нысангонд документ (рекламæйы сыф, брошюрæ, чиныг, журнал, фæндагамонæг, плакат (рамкæимæ кæнæ æнæ рамкæйæ), къам (æнæ рамкæйæ), стырдæргонд къам, картæ (нывтимæ кæнæ æнæ нывтæй), авгыл ныхасынæн рухсдзыд плакат, нывæфтыд къæлиндар), кæцыйы сæйраг нысан у адæймаджы разæнгард кæнын фæсарæйнаг бæстæмæ, сæрмагондæй культурон, туристон, спортивон, динон, базарадон кæнæ профессионалон фембæлдмæ кæнæ æндæр мадзалмæ бацæуын, кæд æмæ ацы документы (литературæйы) рекламон ахаст бæрæг у æмæ иуылфылдæр 25% (Гуырдзыстоны куыстуаты/амалиуæгдары сæрмагонд коммерцион рекламæйæ дарддæр) сæрмагонд коммерцион рекламон æрмæг у;

б) фæсарæйнаг уазæгдæтты номхыгъдтæ, æрвылазон каталогтæ æмæ фæсарæйнаг бæстæйы транс​портон лæггæдты графиктæ, официалон туристон агентады рдыгæй кæнæ уый эгидæй мыхуыр​гонд, æнæаргъæй парахат кæнын, кæд уый (литературæйы) иуылфылдæр 25% (Гуырдзыстоны куыстуат/амалиуæгдары сæрмагонд коммерцион рекламæ нæ нымайгæйæ) сæрмагонд коммерцион рекламон æрмæг у; 

в) æрмæг, кæцы лæвæрд цæуы аккредитацигонд минæварадæн кæнæ снысангонд агентæн офици​алон национ туристон агентады рдыгæй, кæцытæ не сты нысангонд парахат кæнынæн, сæрмагондæй, æрвылазон бæрæгуат, тилифоны кæнæ телексы номырты номхыгъд, уазæгдæтты номхыгъд, равдысты æмæ уæйгæнæнты каталог, æнæнысаниуæгон аргъы къухæй конд дзаумайы хуызæг, литературæ музейты, университетты, курортты æмæ æнгæс уагдæтты тыххæй.

Статья 207. Æндæр æмæ æндæр документ æмæ дзаумайы æрбаласт  
Импорты фиддонæй сæрибаргонд цæуы ахæм документты æмæ дзаумæтты æрбаласт:  
а) æхсæнадон уагдонæн лæварæй æрвыст документ;

б) фæсарæйнаг хицауады кæнæ официалон æхсæнадæмон органы рауагъд, кæцы нысангонд у æнæаргъæй парахат кæнынæн;

в) æвзæрстытæн нысангонд бюллетен, кæцыйы æрбаласт организаци кæны фæсарæйнаг уагдон/​организаци;

г) тæрхондонмæ кæнæ æндæр паддзахадон уагдонмæ бæлвырдгæнæнæн кæнæ æнгæс нысанæн лæвæрд цæуæг дзаума;

д) паддзахадон кæнæ банкон уагдæтты хсæн информацийы ивды фæлгæтты æрвыст къухфысты хуызæг кæнæ къухфыстимæ баст мыхуыргонд циркуляр;

е) Гуырдзыстоны Национ Банкмæ æрвыст официалон мыхуыргонд æрмæг;

ж) фæсарæйнаг бæстæйы регистрацигонд компанийы рдыгæй рауагъд аргъджын гæххæтты хица​уæн кæнæ къухфыссæгæн æрвыст, уыцы компанийы рдыгæй æрвыст раныхас, хыгъдлæвæрд, фиппаинаг, проспект, курдиаты формæ кæнæ æндæр документ;  
з) информацийы хæссæг (перфорацигонд картæ, хъæлæсы фыст, микролентæ æмæ æнд.), кæцыйæ пайда кæнынц адресатмæ æнæаргъæй æрвыст информаци æрвитынæн, кæд æмæ уыцы уæлбар æнæраст пайдагонд нæ цæуы кæнæ уыцы уæлбарæй конкуренцийы уагæвæрдтæ хæлд нæ цæуынц;

и) файл, архив, мыхуыргонд бланк кæнæ æнгæс документ, кæцы нысангонд у æхсæнадæмон фембæлдыл, конференцийыл кæнæ конгрессыл спайда кæнынæн, уыцы фембæлды тыххæй бацæттæгонд доклад;

к) фæсарæйнаг бæстæйы заказ райсыны кæнæ сæххæст кæныны нысанæн кæнæ та Гуырдзыстоны таможнæйон территорийыл уагъд конкурсы хайад райсыны тыххæй æрбаласгæ пълан, техникон нывæзт, схемæ, нывæфтыд кæнæ æнгæс документ;

л) Гуырдзыстоны таможнæйон территорийыл фæсарæйнаг бæстæйы арæзт уагдоны уагъд экспер​ти​зæйы спайдагæнинаг документ;

м) æхсæнадæмон конвенцийы фæлгæтты транспортон фæрæзты кæнæ товарты æхсæнадæмон змæл​ды официалон документы хуызы спайда кæныны тыххæй мыхуыргонд бланк;

н) мыхуыргонд бланк, этикеткæ, билет кæнæ æнгæс документ, кæцыйы фæсарæйнаг транспортон компани кæнæ уазæгдоны оператор рарвыста Гуырдзыстоны таможнæйон территорийыл арæзт туристон агентадмæ;

о) спайдагонд мыхуыргонд бланк кæнæ билет, коносамент, накладной кæнæ æндæр амалиуæгон документ кæнæ офисæн нысангонд документ;

п) фæсарæйнаг бæстæйы кæнæ æхсæнадæмон организацийы официалон мыхуыргонд бланк; æхсæнадæмон стандарттæм гæсгæ мыхуыргонд æрмæг, кæцы фæсарæйнаг ассоциацийы рдыгæй Гуырдзыстоны таможнæйон территорийыл уæвæг æмбæлон ассоциацимæ парахат кæнынмæ æрвыст æрцыд;

р) информацион агентадмæ кæнæ газет кæнæ журналы рауагъдадмæ æрвыст къам, диапозитив кæнæ къамæн стандартон паспарту (фыстæй кæнæ æнæ фыстæй);

с) фæсарæйнаг бæстæйы фиддоны бафидыны факт бæлвырдгæнæг фиддон кæнæ æнгæс нысаны маркæ.

Статья 208. Товары ласыны рæстæджы уый тухынæн кæнæ хъахъхъæнынæн спайдагæнæн æххуысгæнæг æрмæг æрбаласт  
Импорты фиддонæй сæрибаргонд цæуы æндæр æмæ æндæр хуызы æрмæджы (се хсæн, бæндæны, хосы, хъуымацы, гæххæтты, картоны, хъæды, пластмассы) æрбаласт, кæцы иухаттонæй пайдагонд цæуы товары тухынæн кæнæ бахъахъхъæнынæн (се хсæн, товары хъæрмадон хъахъхъæнынæн) уый фæсарæйнаг бæстæйæ Гуырдзыстоны таможнæйон территоримæ ласыны рæстæджы.   
Статья 209. Фосы ласыны рæстæджы спайдагонд лыстæны, фуражы кæнæ цæрæгойы æндæр хуызы хæлцы æрбаласт
Импорты фиддонæй сæрибаргонд цæуы цахæмфæнды хуызы лыстæны, фуражы кæнæ цæрæгойы æндæр хуызы хæлцы æрбаласт, кæцы æвæрд цæуы фæсарæйнаг бæстæйæ Гуырдзыстоны таможнæйон территоримæ фосласæн транспортон фæрæзы бортыл æмæ кæцы æрмæстдæр фос ласынæн пайдагонд цæуы.  
Статья 210. Сурзæххон транспортон фæрæзы кæнæ специалон контейнеры бакы уæвæг æртаг æмæ транспортон фæрæзы уæвæг сæрдæн æрмæг æрбаласын
1. Ацы статьяйы 2-аг-7-æм хæйттæм гæсгæ импорты фиддонæй сæрибар цæуы ахæм товары æрбаласт:

а) æртаг, кæцы æвæрд у:

а.а) сæрмагонд транспортон фæрæзы кæнæ амалиуæгон транспортон фæрæзы (се хсæн, мотоциклы) стандартон бакы;

а.б) специалон контейнеры стандартон бакы;

б) ахæсгæ бакы æвæрд æртаг, кæцы ласт цæуы хисæрмагонд транспортон фæрæзæй (се хсæн, мотоциклæй), – иу транспортон фæрæзыл иуылфылдæр 10 литр æртагы,  æртаг æвæрыны æмæ ласынæн Гуырдзыстоны закъондæттынадæй сфидаргонд фæтктæм гæсгæйæ.

2. Ацы статьяйы фыццаг хайы нысанæн:

а) «амалиуæгон транспортон фæрæз» у:

а.а) цахæмфæнды моторон фæндагон транспортон фæрæз (се хсæн, трактор прицепимæ кæнæ æнæ прицепимæ), кæцы афтæ арæзт у, æмæ уый конструкцийы хуызмæ æмæ ифтонггарзмæ гæсгæ, йæ бон у æфтиагæй кæнæ æнæ æфтиагы æдде аласа 9 адæймагæй фылдæр (шофыримæ иумæ) кæнæ аласа товар;  
а.б) ацы хайы «а.а» дæлпунктæй нысангондæй хицæнгонд цахæмфæнды специалон нысаниуæ​джы фæндагон транспортон фæрæз;

б) «сæрмагонд транспортон фæрæз» у моторон транспортон фæрæз, ацы хайы «а» дæлпунктæй нысангонд транспортон фæрæзы йеддæмæ;

в) «стандартон бак» у:

в.а) бак, кæцыйы аразæг монтаж кæны лæвæрд типы алы транспортон фæрæзыл æмæ дæтты фадат æртагы иудадзыгæй дæттын куыд æлхъывдады æвзæрын кæныны нысанæн, афтæ ласыны рæстæджы бахъуыды цауы уазалгæнæн кæнæ æнгæс системæйы куысты тыххæй дæр;

в.б) транспортон фæрæзыл монтажгонд газы бак, кæцы дæтты фадат, уым æвæрд газ пайдагонд æрцæуа æртагæй, кæнæ транспортон фæрæзы уыцы системæйыл монтажгонд бак, кæцыйæ ацы транспортон фæрæз цæуы ифтонггонд;   
в.в) бак, кæцыйы цæттæгæнæг монтаж кæны лæвæрд типы алы контейнерыл æмæ ифтонг кæны ласыны рæстæджы æртаг иудадзыгæй дæттыны уыцы уазалгæнæн кæнæ æнгæс системæйы куыстæн, кæцыйæ ифтонг цæуы специалон контейнер;

г) «специалон контейнер» у ахæм контейнер, кæцыйыл уазалгæнæн, кислороды, хъармдæттæны кæнæ æндæр системæтæн нысангонд специалон аппаратурæ ис монтажгонд.
3. Гуырдзыстоны финансты министрæн бар ис, арæн кæна амалиуæгон транспортон фæрæзы стандартон бакы кæнæ специалон контейнеры æвæрд æртагæн ацы статьяйæ нысангонд уæлбары пайда кæнын – иу транспортон фæрæзæн, специалон контейнерæн кæнæ бæлцуатæн 200 литры бæрцæй.
4. Гуырдзыстоны финансты министры бардзырдæй гæнæн ис фæкъаддæр уа ацы статьямæ гæсгæ таможнæйон фиддонтæй ссæрибаргонд æртаджы бæрц:

а) уыцы амалиуæгон транспортон фæрæзы цауы, кæцыйæ бæстæйы арæнгæрон зонæйы цæрæг гоймаг æххæст кæны æхсæнадæмон ласты арæнгæрон зонæйы иуылфылдæр 25 километры арфмæ;

б) уыцы сæрмагонд транспортон фæрæзы цауы, кæцы бæстæйы арæнгæрон зонæйы цæрæг гоймагмæ хауы;

в) конкретон таможнæйон уадзæн пунктæй æрбацæугæ транспортон фæрæзы цауы.  
5. Ацы статьяйы 4-æм хайы «б» дæлпункт нысанæн «арæнгæрон зонæ» у ахæм зонæ, кæцы ис бæстæйы арæнæй иуылфылдæр 15 километры арфы, кæд æмбæлон æхсæнадæмон конвенцийæ æндæр ницы ис нысангонд .

6. Ацы статьяйы фыццаг-5-æм хæйттæм гæсгæ уæлбарæй æрбаласгæ æртагæй пайда кæнын нæй гæнæн æндæр транспортон фæрæзæн, уыцы транспортон фæрæзы йнддæмæ, кæцыйæ  уый æрбаласт æрцыд, афтæ-ма уыцы æртагæн нæй гæнæн ист æмæ æвæрд æрцæуа уыцы транспортон фæрæзæй, уыцы транспортон фæрæзæн æнæмæнгхъæуæг цалцæггæнæн куыстытæ æххæст кæныны цауы йеддæмæ. Афтæ-ма тобæгонд у уæлбарæй пайдагæнæг гоймаг æртаг æндæр гоймагæн æлхæнгæйæ кæнæ æнæаргъæй раттын.

7. Ацы статьяйы 6-æм хайæ сфидаргонд домæнтæ куы нæ æххæст кæной, уæд ацы статьяйы фыццаг-5 хаймæ гæсгæ уæлбарæй æрбаласгæ æртагæн æвæрд цæуы импорты фиддон, уыцы домæнтæ нæ æххæст кæныны рæстæджы цы аргъ уыд, уымæ гæсгæ, товары хуыз æмæ уыцы рæстæджы таможнæйон аргъмæ гæсгæ.

8. Ацы статьяйы фыццаг хайæ нысангонд уæлбар хауы афтæ-ма транспортон фæрæзы уæвæг  сæр​дæн фæрæзмæ дæр, кæцы лæвæрд транспортирады периоды нормалон куыстæн æнæмæнгхъæуæг у.

Статья 211. Фæсарæйнаг бæстæйы хæсты амæттæгты мемориалы, уæлмæрды кæнæ ингæн аразын, зилын-хъахъхъæнын, цалцæг кæнын кæнæ аив кæныны тыххæй товары æрбаласт

Импорты фиддонæй сæрибаргонд цæуы Гуырдзыстоны таможнæйон территорийыл ныгæд фæса​рæйнаг бæстæйы хæсты амæттæгты мемориалы, уæлмæрды кæнæ ингæны аразынæн, базилынæн, цалцæгæн кæнæ саив кæнынæн спайдагæнæн товары æрбаласт.

Статья 212. Амæлæг гоймаджы кæнæ уый марды буары æрбаласты фæрæз æмæ фыдохон декоративон дзауматы æрбаласт

Импорты фиддонæй сæрибаргонд цæуы ахæм товары æрбаласт:  
а) марды чырын кæнæ дины традицимæ гæсгæ æндæр специалон фæрæзтæ, кæцы пайдагонд цæуы марды ныгæнынæн, специалон урнæ, кæцыйы вæййы марды æртхутæг, дидинджытæ, фыдохон венок кæнæ æндæр декоративон дзаума, кæцытæ арæх вæййы семæ;

б) дидинджытæ, фыдохон венок кæнæ æндæр декоративон дзаумæттæ, кæцытæ хаст сты фæса​рæйнаг бæстæйы цæрæг уыцы гоймаджы рдыгæй, кæцы æрбацæуы зианмæ кæнæ ацæуы ингæн саив кæнынмæ Гуырдзыстоны таможнæйон территоримæ, кæд æмæ уыцы товары миниу​джытæ кæнæ бæрц уый амалиуæгон нысанæй æрбаласты нæ нысан кæны.  
Чиныг XI
Ивгæ æмæ хатдзæгон уагæвæрдтæ  
Сæр XXXIII. Ивгæ æмæ хатдзæгон уагæвæрдтæ
Статья 213. Ивгæ уагæвæрдтæ  
1. Гуырдзыстоны нефты рог, астæуккаг æмæ уæззау нефты дистиллатты тыххæй пайдагонд нæ цæуы æддагон бакуысты кæнæ мидæгон бакуысты процедурæтæ, уыцы мидæгон бакуысты процедурæйы йеддæмæ, кæцы æххæстгонд цæуы товары æмхæццæ кæныны (компаудирады) æмæ куыстгонд продукты Гуырдзыстоны таможнæйон территорийæ аиуварс кæныны уавæрæй.

2. Куыстгонд нефтпродуктты (нефтæй чъизи доны кæнæ/та нефтпродуктты цистернæтæ æхсын) тыххæй пайдагонд нæ цæуы æддагон бакуысты кæнæ мидæгон бакуысты процедурæтæ, мидæгон бакуысты процедурæйы йеддæмæ, кæцы æххæстгонд цæуы куыстгонд продукты Гуырдзыстоны таможнæйон территорийæ аласты уавæрæй.

3. Ацы Кодекс йæ тыхы бацæуыны агъоммæ Гуырдзыстоны закъондæттынадмæ гæсгæ уагъд:

а) барлæвæрдон сертификат бахъахъхъæндзæн йæ юридикон тых æмæ æххæст кæны ацы Кодексы уагæвæрдтæ;

б) барлæвæрды хицау хæсджын у ацы Кодексы уагæвæрдтæ æххæст кæнын ацы Кодекс йæ тыхы бацæуыны бонæй иуылæрæгмæ 3 мæймæ.

4. Ацы Кодексы уагæвæрдтæ хауынц таможнæйон процедурæтæм, кæцытæ деклариргонд сты ацы Кодекс йæ тыхы бацæуыны бонæй фæстæмæ.

5. Ацы Кодексы йæ тыхы бацæуыны агъоммæ деклариргонд товарон операцитæм хауы Гуырдзыстоны фиддон Кодексы ацы Кодексы архайды размæ архайгæ уагæвæрдтæ æмæ уыдонмæ гæсгæ уагъд закъоныдæлбар нормативон акттæ.
6. 2028 азы 1-аг январмæ уыцы сæрибар базарады пункты, кæцы нæй арæнгæрон таможнæйы уадзæн пункты кæнæ æхсæнадæмон змæлдæн гом аэропорты территорийыл, фæсарæйнаг бæстæты дипломатон мисситы æмæ сæ эквивалентты официалон пайдайæн, ацы мисситы æмæ дипломатон мисситы уæнгты сæрмагонд пайдайæн (уыдонимæ цæрæг бинонты уæнгты нымадæй) кæнæ/та Гуырдзыстоны товары иугай уæй кæнын гæнæн ис æнæтарифон мадзæлтты спайда кæнгæйæ.

7. Сыгъзæрин номхыгъдмæ бахастæй гоймагæн лæвæрд цæуы бар 2028 азы 1-аг январы онг спайда кæна фæхуымæтæгдæргонд таможнæйон формалондзинадтæй йæ товар Гуырдзыстоны таможнæйон территоримæ æрласгæйæ кæнæ/та сæ Гуырдзыстоны таможнæйон территорийæ аласгæйæ.

8. Таможнæйон оргæны рдыгæй æмбæлон таможнæйон декларацийæн аргъгæнæн номыр снысан кæнын цымыдисгæнæг гоймагæн нымад цæуы ацы Кодексы 111-æм статьяйы нысангонд автори​зацийы раттыныл.

9. 2028 азы 1-аг январмæ ацы Кодексы 66-æм статьяйы нысангонд товары æрбаласты иумæйаг декларацийы бавдыстыл нымад цæуы товары Гуырдзыстоны таможнæйон территоримæ æрба​ласты цауы таможнæйон уадзæн пункты декларанты кæнæ йæ минæвары рдыгæй Гуырдзыстоны таможнæйон закъондæттынадæй нысангонд документты таможнæйон органмæ бавдисын.

10. 2028 азы 1-аг январмæ таможнæйон органмæ нæ домдæуы ацы Кодексы 155-æм статьяйы ныс​ан​гонд товары экспорты тыххæй иумæйаг деклараци бавдисын.

11. 2019 азы 1-аг сентябрмæ Гуырдзыстоны хицауад, Гуырдзыстоны финансты министр æмæ Гуырдзыстоны мидхъуыддæгты министр сифтонг кæнынц ацы Кодексы нысангонд дæлбар норма​тивон актты райст/рауагъд.

Гуырдзыстоны 2020 азы 30 сентябры закъон №7203  – веб-фарс, 05.10.2020аз.
Гуырдзыстоны 2021 азы 17 декабры закъон №1164 – веб-фарс, 28.12.2021аз.
Гуырдзыстоны 2022 азы 16 декабры закъон №2440 – веб-фарс, 27.12.2022аз.
Гуырдзыстоны 2025 азы 12 ноябры закъон №1062 – веб-фарс, 14.11.2025аз.
Гуырдзыстоны 2025 азы 17 декабры закъон №1233 – веб-фарс, 19.12.2025аз.
Статья 214. Хатдзæгон уагæвæрдтæ 
1. Ацы Кодекс, ацы Кодексы X чиныгы йеддæмæ, архайын райдайæд 2019 азы 1-аг сентябрæй.

2. Ацы Кодексы X чиныг архайын райдайæд 2020 азы 1-аг сентябрæй.

3. Ацы Кодексы X чиныгы архайд урæд цæуы 2028 азы 1-аг январмæ.

Гуырдзыстоны 2020 азы 30 сентябры закъон №7203  – веб-фарс, 05.10.2020аз.
Гуырдзыстоны 2021 азы 17 декабры закъон №1164 – веб-фарс, 28.12.2021аз.
Гуырдзыстоны 2022 азы 16 декабры закъон №2440 – веб-фарс, 27.12.2022аз.
Гуырдзыстоны 2025 азы 12 ноябры закъон №1062 – веб-фарс, 14.11.2025аз.
Гуырдзыстоны президент 

Зурабишвили Саломе

 
Тбилис,

28 июнь 2019 аз.

